
ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᔫᐱ ᓄᑕᕋᖅ, 
ᒥᓂᔅᑕ ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᒥᓂᔅᑕ 
ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎᐅᖅᑎᐅᑉ ᑐᓪᓕᐊ (ᐳᑭᕐᓇᒃ): ᒪᑐᐃᖅᓯᖁᔭᕋᓗᐊᕋ ᕆᐱᑲ ᐅᐃᓕᐊᒻᔅ ᑐᒃᓯᐊᕐᓂᒃᑯᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ ᒪᓕᒐᓕᐅᖅᑏᑦ, ᓯᕗᓕᖅᑏ ᐊᒻᒪ ᐳᓛᖅᑏᑦ, ᑕᒪᒃᓯ ᑐᓐᖓᓱᖁᕙᒃᓯ. 
ᑲᑎᒪᔾᔪᑎᒃᓴᐃᑦ. ᓈᓴᐅᑖ 2, ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ, ᒥᓂᔅᑕ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 114-1(6): 2003ᒥ ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᖅᑐᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐸᑦᑕᑐᕐᕕᐅᔪᒪᓂᐊᖅᑐᖓ ᓈᒻᒪᓯᒃᐸᑦ, ᐅᖃᑐᐊᕈᒪ 
ᐸᑦᑕᑐᖅᑕᐅᓂᐊᖅᐳᖓ. 
 
(ᑐᓵᔨ ᓄᖅᑲᖅᐳᖅ) ᐅᓪᓗᒥ ᓇᖏᖅᓯᕗᖓ ᐅᖃᕈᒪᓪᓗᖓ ᒪᓕᒐᓕᐅᖅᑎᓄᑦ 2003ᒥ ᑲᓇᑕᒥ ᐅᑭᐅᒃᑯᑦ 
ᐱᓐᖑᐊᕕᔾᔪᐊᕐᓂᕐᒥᒃ ᑳᒻᐳᑕᓐ-ᐹᑑᓯᒥ, ᓂᐅ ᐳᐊᓐᔅᐅᐃᒃᒥ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ): ᓄᓇᕗᒦᓐᖔᖅᑐᒥᒃ ᓯᕗᓪᓕᖅᐹᑦᑎᐊᒥᒃ ᐱᓐᖑᐊᕆᐊᖅᑐᖅᑐᖃᓚᐅᖅᐳᖅ ᑖᒃᑯᓄᓐᖓ. ᓂᐅ 
ᐳᐊᓐᔅᐅᐃᒃᒦᖃᑕᐅᓚᐅᖅᑐᖓ ᒪᑐᐃᖅᑕᐅᑎᓪᓗᒋᑦ ᐊᒻᒪ ᐅᓂᒃᑳᕈᒪᓪᓗᖓ ᓄᓇᕗᒧᑦ ᑕᐱᕇᑦ ᑭᒡᒐᖅᑐᐃᓚᐅᖅᐳᑦ 
ᐅᐱᒋᔭᐅᑦᑎᐊᖅᑐᑎᑦ ᐅᐱᓐᓇᑦᑎᐊᖅᑐᑎᓪᓗ. ᑖᒃᑯᐊ ᐃᓅᓱᒃᑐᑦ ᐊᖑᑏᑦ ᐊᕐᓇᐃᓪᓗ ᐆᑦᑑᑎᑦᑎᐊᕙᐅᕗᑦ 
ᐃᓅᓱᒃᑐᖁᑎᑦᑎᓐᓄᑦ ᐊᒃᓱᕈᕐᓂᒃᑯᑦ ᐊᒻᒪ ᐊᔪᐃᓐᓈᕐᓂᒃᑯᑦ ᓱᓇᑐᐃᓐᓇᖅ ᐊᔪᕐᓇᓐᖏᒻᒪᑦ. 
 
ᐅᖃᖅᑏ, ᓄᓇᕗᒧᑦ ᑕᐱᕇᑦ ᒪᕐᕉᓕᖓᓚᐅᖅᐳᑦ. ᐱᖃᑕᐅᔪᖃᓚᐅᖅᑐᖅ ᑲᓇᑕᓕᒫᒥ ᑕᑯᒥᓇᖅᑐᓕᐅᕐᓂᕐᒧᑦ 
ᕿᓚᐅᔾᔭᖅᑎᐅᓪᓗᓂ. ᓵᓚᒃᓴᖃᑕᐅᓇᓱᓚᐅᖅᐳᒍᑦ ᓇᐃᑦᑐᒃᑯᑦ ᓯᐊᕐᕆᔮᖅᑐᓂᑦ ᐊᒻᒪᓗ ᐹᑦᒥᓐᓇᓐᒥ. 
 
ᑕᒪᓐᓇ ᓯᕗᓪᓕᖅᐹᖑᒐᓗᐊᖅᑎᓪᓗᒍ ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᓕᐊᖃᑕᐅᓂᕆᔭᕗᑦ ᐊᒻᒪ 
ᓂᕆᐅᒋᔭᖃᓗᐊᕌᓗᓐᓇᑕ, ᐱᓐᖑᐊᖅᑎᖁᑎᕗᑦ ᐊᖏᔪᒥᒃ ᐱᓂᖃᓚᐅᖅᐳᑦ ᐱᓐᖑᐊᕕᔾᔪᐊᕐᓂᐅᔪᓂ. ᑕᐃᒪᓐᓇᐃᒻᒪᑦ 
ᐸᑦᑕᑐᕐᕕᐅᑦᑎᐊᕈᒪᒐᓗᐊᖅᑐᖓ. 

>>ᐸᑦᑕᑐᖅᑐᑦ 
 
(ᑐᓵᔨ ᓄᖅᑲᖅᐳᖅ) ᓇᐃᑦᑐᒃᑯᑦ ᓯᐊᕐᕆᔮᓕᐅᑎᔨᖁᑎᕗᑦ ᐱᒃᑲᐅᔪᓃᖃᑕᐅᓚᐅᖅᐳᑦ ᐊᓯᖏᓐᓃᖔᖅᑐᓂᑦ 
ᐳᕌᕕᓐᓯᓂᑦ ᐊᒻᒪ ᑎᐅᕆᑐᐊᕆᐊᓂᑦ ᑭᓯᐊᓂᓕ ᐱᔪᓐᓇᕐᓂᓕᒫᖓᑎᒍᑦ ᐊᒃᓱᕈᖅᑐᑎᑦ ᑲᔪᓯᒋᐊᒃᑲᓐᓂᕈᓐᓇᓚᐅᖅᐳᑦ 
ᓵᓚᒃᓴᕋᓱᓐᓂᕐᒥ. 
 
ᐱᓐᖑᐊᖅᑎᖁᑎᑦᑕ ᑕᓪᓕᒪᖏᑦ ᐱᒃᑲᐅᓛᖁᑎᒥᓂᑦ ᐱᔪᓐᓇᒻᒪᕆᓚᐅᖅᑐᑦ ᐱᓐᖑᐊᕕᔾᔪᐊᕐᓂᕐᓂ ᑕᒪᓐᓇᓗ 
ᐱᒃᑯᓇᑦᑎᐊᖅᑐᖅ. ᐸᑦᒥᓐᑕᓐᑎᖁᑎᕗᑦᑕᐅᖅ ᐱᓐᖑᐊᑦᑎᐊᖅᑐᒻᒪᕆᐅᓚᐅᖅᑐᑦ ᐊᒻᒪ ᑭᖑᓪᓕᖅᐹᖓᓐᓂ 
ᐱᓐᖑᐊᕐᓂᖏᓐᓂ ᓵᓚᒃᓴᓚᐅᖅᑐᑦ ᑕᓪᓕᒪᕌᖅᑐᑎᑦ ᖁᓖᖅᑕᖅᑐᑎᑦ ᐱᓐᖑᐊᖅᑎᓪᓗᒋᑦ. 
 
>>ᐸᑦᑕᑐᖅᑐᑦ 
 
ᑭᒡᒐᖅᑐᐃᔨᕗᑦ ᑲᓇᑕᓕᒫᒧᑦ ᑕᑯᒥᓇᖅᑐᓕᐅᕐᓂᕐᒥ ᐱᖃᑕᐅᕗᖅ ᐱᓐᖑᐊᕕᔾᔪᐊᕐᓂᕐᒧᐊᖓᔪᓂᑦ ᐊᒻᒪ 
ᑕᑯᑎᑦᑎᖃᑕᐅᓂᐊᖅᑐᓂ ᐱᓇᓱᐊᕈᓯᑦᑕ ᓄᓐᖑᐸᓗᐊᓂ, ᒫᔾᔨ 6ᒥ ᐊᒻᒪ 7ᒥ. 
 
ᓇᓗᒋᓐᖏᓚᕋ ᒪᓕᒐᓕᐅᖅᑎᓕᒫᓄᑦ ᐱᒃᑯᒍᓱᖃᑕᐅᓂᐊᖅᑐᖓ ᐱᓐᖑᐊᖅᑎᖁᑎᑦᑎᓐᓂᑦ, ᐱᓕᒻᒪᖅᓴᐃᔨᖏᓐᓂᑦ 
ᐊᒻᒪᒧ ᓯᕗᓕᖅᑎᖏᓐᓂᑦ ᐱᓕᕆᑦᑎᐊᓚᐅᕐᓂᖏᓐᓄᑦ ᐱᓐᖑᐊᕐᓂᐅᔪᓂᑦ ᑕᕝᕙᓂ. ᖁᔭᓐᓇᒦᒃ ᐊᒃᓱᒻᒪᕆᐊᓗᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒃᑯᒋᑦᑎᐊᒻᒪᕆᑉᐸᕗᑦ ᐱᓐᖑᐊᖅᑎᖁᑎᕗᑦ. ᓈᓴᐅᑖ 2, ᒥᓂᔅᑕᐃᑦ 
ᐅᖃᐅᓯᖏᑦ. ᓈᓴᐅᑖ 3, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐃᒃᑲᕐᕆᐊᓗᒃ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 354-1(6): ᐃᓕᓐᓂᐊᓂᕐᒧᑦ ᐊᑐᐊᒐᖅ ᓄᓇᕘᒥ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕿᓐᖑᔭᕋ ᐃᖏᕐᕋᖏᒻᒪᑦ ᐊᒻᒪᓗ ᖃᓄᐃᒋᓇᒍ. 
ᖁᓚᕐᓇᖏᑦᑐᖅ ᖃᐅᔨᒃᑲᖅᑕᐅᓂᐊᖅᑐᖓ ᓇᒻᒪᒃᓯᔾᔭᐅᒍᒪ. 
 
ᐅᖃᖅᑎ, ᐅᓪᓗᒥ ᓇᖏᕐᓯᕗᖓ ᒪᓕᒐᓕᐅᑎᓂ ᐅᖃᐅᓯᖏᓐᓂ ᐱᔾᔪᑎᖃᖅᑐᓂ ᐃᓕᓐᓂᐊᖅᑐᓕᕆᓂᕐᒧᑦ. ᐅᖃᖅᑎ, 
ᑕᒪᒃᑯᐊ ᐃᓕᓐᓂᐊᕈᑕᐅᖃᑦᑕᖅᑐᑦ ᒪᓕᓐᖏᒻᒪᑕ ᐱᔭᐅᔭᕆᐊᖃᖅᑐᓂᒃ ᐃᓕᓐᓂᐊᕐᕕᐅᔪᓂ ᑕᒪᒃᑯᓇᓂ 
ᒥᑭᓂᕐᓴᑕᐅᔪᓂ ᓄᓇᓕᐅᔪᓂ ᓄᓇᕗᒻᒥ ᐊᒻᒪᓗ ᑕᒪᓐᓇ ᓇᒻᒪᓗᐊᓐᖏᒻᒪᑦ. 
 
ᐃᓕᓐᓂᐊᖅᑕᐅᔭᕆᐊᖃᖅᑐᑦ ᐊᑐᖅᑕᐅᕙᒻᒪᑕ ᐃᓕᓐᓂᐊᕆᐊᓕᕋᐃᒻᒪᑕ ᐃᓕᓐᓂᐊᖅᑎᑦᑎᕙᒻᒪᑕ ᕿᑐᕐᖓᑎᓐᓂᒃ 
ᖃᓄᖅ ᐃᓱᒪᔪᓐᓇᕐᓂᕐᒧᑦ ᐊᒻᒪᓗ ᑕᒪᓐᓇ ᐊᖅᑭᒃᓱᐃᔾᔪᑕᐅᓕᖃᑦᑕᕐᒪᑕ ᐃᓄᓯᕆᐊᖅᑕᖏᓐᓄᒃ. ᐅᖃᖅᑎ, 
ᒫᓐᓇᐅᔪᖅ, ᑕᒪᓐᓇ ᐃᓕᓐᓂᐊᖅᑎᑦᑎᓂᐅᕙᒃᑐ ᒪᓕᒻᒪᑦ ᖃᓪᓗᓇᑦ ᐃᓕᖅᑯᓯᖓᑎᒍᑦ ᐃᓕᓐᓂᐊᖅᑎᑦᑎᓂᕐᒧᑦ. 
ᐃᓄᒃᑎᑐᑦ ᐃᓕᓴᐃᔨᐅᔪᑦ ᐃᓕᓐᓂᐊᖅᑎᑦᑎᔾᔪᑎᖓ ᐱᒻᒪᕆᐅᑎᑕᐅᓗᐊᓐᖏᒻᒪᑦ ᒥᓂᔅᑕᐅᔪᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓛᓐᓂᒃᑯᑦ ᐃᒃᐱᒋᔭᐅᓐᖏᑦᑎᐊᒻᒪᕆᒃᐸᑦᑐᓂ. ᑕᒪᓐᓇ ᕿᒥᕐᕈᓪᓗᒍ 
ᖃᓄᐃᑦᑑᓂᖓ ᐊᒃᑕᕐᓇᕈᑕᐅᒻᒪᑦ ᐃᓕᖅᑯᓯᑐᖃᕆᔭᑦᑎᓐᓄᑦ ᐊᒻᒪᓗ ᐃᓱᒪᒋᔭᑦᑎᓐᓄᑦ. 
 
ᐅᖃᖅᑎ, ᐃᓄᒃᑎᑐᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᓴᓇᕕᐅᕙᒃᑐᑦ ᐊᒻᒪᓗ ᑕᐃᒃᑯᐊ ᐃᓄᐃᑦ ᓇᒻᒥᓂᖅ ᓴᓇᕙᒃᑐᑦ 
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐃᑲᔪᖅᑐᖅᑕᐅᓐᖏᓪᓗᐊᕐᒪᑕ. ᑕᐃᒃᑯᐊ ᐃᑲᔪᖅᑐᑲᓐᓂᕆᐊᖃᕋᑦᑎᒍᑦ ᓴᓇᕙᒃᑐᓂᒃ  

ᐃᓄᒃᑎᑐᑦ ᐃᓕᓐᓂᐊᕈᑎᒃᓴᐅᔪᓂᒃ ᐊᒻᒪᓗ ᑮᓇᐅᔭᖃᖅᑎᑦᑎᐊᖃᑦᑕᕐᓗᒋᑦ. 
 
ᓇᓗᓇᖅᐸᒍᓐᓂᕐᒪᑦ ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᑐᒃᓯᕋᕋᐃᒻᒪᑕ 
ᐋᖅᑭᒃᓯᓂᐊᕐᓗᑎᒃ ᐃᓄᒃᑎᑐᑦ ᐃᓕᓐᓂᐊᕈᑎᒃᓴᐅᔪᓂᒃ ᐱᓕᕆᕕᐅᔪᑦ ᐊᐅᓚᑦᓯᔨᖏᑦ ᒐᕙᒪᒃᑯᑦ ᕿᓂᖅᑐᔭᖅᐸᒻᒪᑕ 
ᐃᑲᔪᖅᑐᐃᖏᔾᔪᑎᒃᓴᒥᒃ ᐊᒻᒪᓗ ᑕᒪᓐᓇ ᓇᒻᒪᓐᖏᒻᒪᑦ. 
 
ᐅᖃᖅᑎ, ᐊᒥᒐᕐᓯᓗᐊᖃᑦᑕᕋᑦᑕ ᐃᓕᓐᓂᐊᕐᓯᓐᓇᖅᑐᓂ ᐃᖅᑲᓇᐃᔭᕐᓯᓇᖅᑐᑎᒃ ᐱᓕᕆᐊᓂᒃ ᐊᑐᐃᓐᓇᐅᔪᓂᒃ 
ᓄᓇᕗᒻᒥ, ᑕᒪᓐᓇ ᐃᓕᑉᐸᓪᓕᐊᓂᕐᒧᑦ ᐊᑐᖅᑐᒻᒪᕆᐅᑎᓪᓗᒍ. ᐱᓕᕆᕕᐅᔪᑦ ᐃᓱᒪᖃᑐᐃᓐᓇᖅᐸᒻᒪᑕ 
ᐱᓕᕆᐊᖑᔪᓂᒃ ᐊᑐᐃᓐᓇᐅᔪᓐᓇᖅᑐᓂ ᖃᓪᓗᓈᑦ ᓄᓇᖓᓐᓂ. ᑕᒪᒃᑯᐊ ᓄᓇᓕᓐᓂ ᐃᓄᐃᑦ ᑭᒡᒐᖅᑐᖅᑎᐅᔪᑦ 
ᑐᒃᓯᕋᕋᐃᒻᒪᑕ ᑮᓇᐅᔭᒃᑲᓂᕐᓂᒃ ᐊᐅᓚᑦᑎᓂᕐᒧᑦ, ᖃᑦᓯᓐᓇᐅᓂᕐᓴᒻᒪᕆᓐᓂᒃ ᑐᒃᓯᕋᓚᐅᖅᑕᖏᓐᓂᒃ ᐱᑎᑕᐅᕙᒃᑐᑦ. 
 
ᐊᒻᒪᓗ ᓱᓕ, ᐅᖃᖅᑎ, ᓇᓗᓇᕈᓐᓃᕐᓯᒪᓕᖅᑐᖅ ᑕᒪᒃᑯᐊ ᓄᓇᑦᑎᓐᓂᒃ ᐱᔪᒪᔭᕗᑦ ᕿᐱᓗᒃᑕᐅᖃᑦᑕᕐᒪᑕ ᐊᒻᒪᓗ 
ᐅᕙᑦᑎᓐᓄᑦ ᐊᒃᓱᕈᑎᒋᖁᔭᐅᖓᓕᖅᑐᑎᒃ. ᐃᓕᓐᓂᐊᖅᑐᓕᕆᓂᐅᔪᖅ ᐊᑲᐅᓐᖏᓂᕐᓴᒧᑦ ᐃᒃᐱᓐᓇᕐᓂᖃᕐᒪᑦ ᐅᕙᒍᑦ 
ᐃᓕᖅᑯᓯᑐᖃᖓᓐᓄᑦ ᐊᓪᓚᓪᓗᓐᓂ ᖃᐅᔨᒪᒍᓐᓃᖅᑐᒍᑦ ᑭᓇᐅᓂᑦᑎᓐᓂᒃ ᑭᒡᒐᖅᑐᖅᑎᐅᒐᓗᐊᖅᑐᑕ ᓄᓇᕗᒻᒥ 
ᑕᒪᓐᓇ ᒪᓕᓐᖏᒻᒪᑦ ᐃᓕᖅᑯᓯᑐᖃᕆᔭᑦᑎᓐᓂᒃ ᕿᓄᐊᕆᔭᑦᑎᓐᓂᒃ. 
 
ᐅᖃᖅᑎ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐅᖃᖅᑎ, ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ ᐅᖃᐅᓯᕆᔭᕋ ᐱᔭᕇᕈᒪᓪᓗᒍ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐅᖃᐅᓯᕆᔭᒥᓂᒃ ᐱᔭᕇᕈᒪᓪᓗᓂ. 
ᐊᖏᓐᖏᑦᑐᖃᖅᐸ? ᐊᒃᑲᖅᑐᖃᓐᖏᒻᒪᑦ. ᑲᔪᓯᒋᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᒃᑲᓐᓂᕈᓐᓇᖅᑐᖓ ᐊᒥᓱᓂᒃ ᓄᖅᑲᕐᓂᑯᓂᑦ 
ᑕᑯᓯᒪᒐᑦᑕ ᐊᒻᒪᓗ ᐅᖃᖅᑎ, ᐃᓄᓪᓚᕆᐅᓂᕐᒥ ᖃᐅᔨᒪᓐᖏᑦᑐᑎᒃ ᐊᒻᒪᓗ ᖃᓪᓗᓈᑎᑐᑦ ᖃᐅᔨᒪᓗᐊᕐᒥᓇᑎᒃ. 
 
ᖁᕕᐊᓇᓐᖏᑦᑐᒐᓗᐊᖅ ᑕᒪᓐᓇ ᐃᓄᓂᕆᔭᕗᑦ ᔭᒐᐃᔪᒪᓐᖏᓐᓇᑦᑎᒍᑦ ᐃᓱᒪᒋᓪᓗᒋᑦ ᐃᒻᒥᓃᕐᓂᐅᕙᒃᑐᑦ ᐃᓄᐃᑦ, 
ᖃᐅᔨᓴᖅᑐᖃᓚᐅᕐᓯᒪᓐᖏᑦᑐᖅ ᑕᒪᓐᓇ ᐃᓕᓐᓂᐊᕐᓂᐅᔪᖅ ᐱᔾᔪᑎᒋᔭᐅᖃᑕᐅᒻᒪᖔᖅ. 
 
ᐅᖃᖅᑎ, ᑕᒪᓐᓇ ᐊᒃᓱᐊᓗᒃ ᐆᒻᒪᑎᓐᓂ ᐃᒃᐱᒋᒐᒃᑯ. ᐅᖃᖅᑎ. ᑕᒪᒃᑯᐊ ᓄᓇᕗᒻᒥᐅᑦ ᐊᑲᐅᓂᕐᓴᑯᕆᐊᖃᕋᓗᐊᕐᒪᑕ 
ᐃᓕᓐᓂᐊᖅᑐᓕᕆᓂᕐᒥ ᐊᔾᔨᒌᔾᔪᒥᓂᕐᓴᐅᓂᐊᕐᒪᑕ ᐃᓕᓐᓂᐊᖅᑎᐅᔪᓄᑦ. 
 
ᖃᓄᖅᑐᑲᓐᓂᕆᐊᖃᕐᒥᔪᒍᑦ ᑕᒪᒃᑯᐊ ᐃᓕᓐᓂᐊᖅᑎᖁᑎᕗᑦ ᓄᖅᑲᑐᐃᓐᓇᖃᑦᑕᓂᐊᓐᖏᒻᒪᑕ ᐃᓕᓐᓂᐊᕐᕕᐅᔪᓂᒃ. 
ᓇᓚᒋᐊᖃᕐᒥᔭᕗᑦ ᓄᓇᓕᐅᔪᓂ ᑭᓐᖑᒪᔭᐅᔪᑦ ᑕᒪᒃᑯᐊ ᓄᓇᓕᓐᓂ ᐃᒻᒥᓂᒃ ᐱᕙᓪᓕᐊᔪᒪᒐᓗᐊᕐᒪᑕ. 
 
ᐅᖃᖅᑎ, ᓇᒥᑐᐃᓐᓇᖅ ᓯᓚᕐᔪᐊᒥ, ᐃᓕᓐᓂᐊᕐᕕᐅᔪᑦ ᐃᓕᓐᓂᐊᖅᑎᑦᑎᕙᒻᒪᑕ ᐊᒃᑐᐊᓂᖃᕐᓂᐊᖅᑐᒥᒃ 
ᐃᓅᓯᖏᓐᓄᑦ. ᓇᓗᓇᕈᓐᓂᕐᓯᒪᓕᖅᑐᓂᓗ ᑕᒪᓐᓇ ᐱᔭᐃᕙᓪᓕᐊᒻᒪᑦ ᐊᖓᔪᖅᑳᕆᔭᖏᑕ ᑭᓇᐅᔭᓂᖏᓐᓂᒃ. 

ᐅᖃᖅᑎ, ᑕᒪᒃᑯᐊ ᐃᓄᒃᑎᑐᑦ ᐃᓕᓴᐃᔨᒋᔭᕗᑦ ᐃᑲᔪᖅᑐᕆᐊᖃᕋᑦᑎᒍᑦ ᓴᓇᖃᑦᑕᕐᓂᐊᕐᒪᑕ 
ᐃᓕᓐᓂᐊᖅᑎᑦᑎᔾᔪᑎᒃᓴᐅᔪᓂᒃ. ᓇᒻᒪᒃᑐᓂ ᑮᓇᐅᔭᓂᒃ ᐊᑐᐃᓐᓇᐅᑎᑦᑎᒋᐊᖃᓕᖅᑐᒍᑦ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ. ᓴᖅᑭᔮᖅᑎᑦᑎᒋᐊᖃᕋᑦᑕ ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄᑦ ᐱᓕᕆᐊᓂᑦ 
ᐱᓕᕆᖃᑎᒌᑉᐸᓪᓕᐊᓕᖁᓪᓗᒋᑦ. 
 
ᐅᖃᖅᑏ, ᕿᓂᕆᐊᖃᕐᓂᐊᖅᐳᒍᑦ ᐊᑐᕋᔅᓴᐅᔪᓂᑦ ᓈᒻᒪᑦᑎᐊᖅᑐᓂᒃ ᑕᒻᒪᖅᓯᒪᔪᖃᓐᖏᑦᑐᓂᑦ ᑕᒪᓐᓇ 
ᑕᒻᒪᖅᑕᐅᒋᐊᖃᕈᓐᓃᕐᒪᑦ. ᐱᕙᓪᓕᐊᑎᑦᑎᒋᐊᖃᓕᕋᑦᑕ ᓇᒻᒥᓂᖅ ᐃᓕᓐᓂᐊᕈᑎᔅᓴᖅᑎᓐᓂᑦ ᐃᓗᓕᖃᖅᑐᓂᒃ 
ᐱᑕᖃᕆᐊᖃᖁᔭᖏᓐᓂᑦ ᓄᓇᕗᒻᒥᐅᑦ. ᐱᒻᒪᕆᐅᒻᒪᑦ ᒥᓂᔅᑕᖃᕐᕕᒻᒥᑦ ᑲᑎᒪᔨᖏᑦ ᐅᕙᑦᑎᓐᓂᑦ 
ᐅᖃᐅᔾᔨᖃᑦᑕᕈᓐᓃᕆᐊᖃᖅᑐᑎᒃ ᖃᓄᐃᓕᐅᖁᔨᓪᓗᑎᒃ. 
 
ᐅᖃᖅᑏ, ᓄᓇᕗᒻᒥᐅᑦ ᕿᓂᕆᐊᖃᓕᕐᒪᑕ ᐋᖅᑭᒋᐊᕈᑕᐅᓂᐊᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᑎᒍᑦ ᐱᔾᔪᑎᒋᓪᓗᒍᓗ 
ᐊᑦᑐᐃᓂᖃᖅᐸᒻᒪᑕ ᕿᑐᕐᖓᑎᓐᓂᑦ. ᑕᑯᒋᐊᕆᐊᖃᕋᑦᑎᒃᑯ ᐃᓄᐃᑦ ᐃᓕᖅᑯᓯᑐᖃᖓᑦ ᐊᒻᒪ ᐱᖅᑯᓯᖓᑦ ᐊᒻᒪ 
ᑮᓇᐅᔭᐃᑦ ᓈᒻᒪᓪᓗᑎᒃ ᐃᓄᓐᓄᑦ, ᐱᑕᖃᕆᐊᓖᑦ ᓴᖅᑭᐊᓗᒋᑦ ᐃᓕᓐᓂᐊᖅᑐᓕᕆᓂᕐᒥᑦ ᐃᓕᓐᓂᐊᖅᑎᑕᐅᖁᓪᓗᒋᑦ 
ᐅᖃᐅᓯᖅᑎᓐᓂᓪᓗ ᐊᒻᒪ ᐃᓕᖅᑯᓯᑐᖃᖅᑎᓐᓂᑦ. 
 
ᓄᓇᕗᒻᒥᐅᑕᐅᓪᓗᑕ ᖃᐅᔨᒪᔪᐃᓐᓇᐅᒐᑦᑕ ᐊᒥᓲᓗᐊᓕᕐᒪᑕ ᐃᒻᒥᓃᖃᑦᑕᖅᑐᑦ ᓄᓇᕗᒻᒥ. 
ᑐᐊᕕᕐᓇᖅᑐᓕᕆᒋᐊᖃᖅᐳᑦ ᒐᕙᒪᒃᑯᑦ ᐃᓄᓐᓄᓪᓗ ᕿᓂᕐᓗᑎᒃ ᐋᖅᑮᔾᔪᑎᔅᓴᓂᒃ. ᐃᓕᖅᑯᓯᑐᖃᕗᑦ ᐊᒻᒪ 
ᐅᖃᐅᓯᕗᑦ ᓈᒻᒪᖏᑦᑐᓂᒃ ᑮᓇᐅᔭᖅᑖᕈᓯᐊᖅᑎᑕᐅᕙᓚᐅᕐᒪᑦ ᐋᖅᑭᒋᐊᖅᐅᖁᓪᓗᒋᑦ ᐃᓅᓯᖏᑦ ᓄᓇᕗᒻᒥᐅᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᐃᑦ ᐅᓪᓗᒥ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᐊᒥᑦᑐᕐᒥᐅᓄᑦ, ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 355-1(6): ᐊᐱᖅᑯᑦ ᐱᔨᑦᓯᕐᓃᑦ ᓄᓇᕗᒻᒥ ᒐᕙᒪᒃᑯᓐᓄᑦ ᒥᒃᓵᓄᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. ᑲᑕᑦᑎᒍᒪᓐᖏᑕᕋᓗᐊᕋ ᓄᓇᕗᒻᒥ 
ᒐᕙᒪᒃᑯᑦ ᑭᓯᐊᓂ ᐃᑉᐸᔅᓴᖅ ᐊᐱᕆᓚᐅᕋᒪ ᒥᓂᔅᑕᖃᕐᕕᖓᓐᓄᑦ ᐃᖅᑲᖅᑐᐃᕕᓕᕆᔨᒃᑯᑦ, ᐃᓱᒪᓚᐅᕋᒪᓗ ᑕᒪᓐᓇ 
ᓯᕗᓪᓕᖅᐹᖅᑎᐊᕐᒥᑦ ᑐᓴᖅᑕᐅᔫᔮᕆᐊᖓ ᐅᖃᐅᓯᕆᔭᒃᑲ. ᑕᐃᒫᒃ ᐃᓱᒪᓚᐅᕋᒪ ᐃᑉᐸᔅᓴᖅ. 
 
ᐊᔪᕐᓇᖏᑦᑎᐊᖅᐳᖅ ᒐᕙᒪᐅᓚᐅᖅᑐᖅ ᐃᓕᖅᑯᓯᕆᒃᑲᔪᑦᑕᖓᒍᑦ ᑎᒍᔭᐅᓯᒪᔪᑦ ᑕᑯᔭᐅᑦᑕᐃᓕᑎᑕᐅᕙᑦᑐᑎᒃ 
ᐃᓚᒥᓐᓂᒃ, ᓇᓪᓕᒋᔭᒥᓐᓂᑦ ᐊᒻᒪ ᖃᑕᕐᖑᑎᒥᓐᓂᑦ. ᑕᐃᒃᑯᐊ ᐃᖅᑲᑐᖅᑕᐅᕕᔅᓴᒥᓐᓂᑦ ᐅᑕᖅᑭᓪᓗᑎᒃ ᐊᓯᐊᓄᑦ 
ᓄᓇᓕᒻᒨᖅᑕᐅᒃᑲᔪᑉᐸᓚᐅᖅᐳᑦ, ᐅᕝᕙᓘᓐᓃᑦ ᑎᒍᔭᐅᓯᒪᓪᓗᑎᒃ ᐃᖅᑲᑐᖅᑕᐅᕕᔅᓴᖓᓐᓂᑦ ᐅᑕᖅᑭᓪᓗᑎᒃ, 
ᒪᓕᑦᑐᑎᒃ ᒪᓕᒐᕐᓂᒃ ᒐᕙᒪᐅᓚᐅᖅᑐᒥᑦ ᐊᑐᓕᖅᑎᑕᐅᓯᒪᓪᓗᓂᓗ ᓄᓇᕗᒻᒥ ᒐᕙᒪᒃᑯᓐᓄᑦ. 
 
ᐃᑉᐸᔅᓴᑉᓕ ᖃᐅᔨᓚᐅᕋᒪ ᐊᐅᓪᓚᖅᑎᑕᐅᑐᐃᓐᓇᖅᐸᒻᒪᑕ ᐊᓯᖏᓐᓄᑦ ᓄᓇᓕᓐᓄᑦ. ᑎᒍᔭᐅᓯᒪᔪᑦ 
ᐊᐅᓪᓚᖅᑎᑕᐅᕙᑦᑐᑦᓄ ᓄᓇᓕᓐᓄᑦ ᑮᓇᐅᔭᑎᒍᑦ ᐃᑲᔪᖅᑕᐅᓐᖏᑦᑎᐊᕐᒪᑕ ᓇᒻᒥᓂᖅ ᐱᔪᓐᓇᖁᓪᓗᒋᑦ. 
ᐃᓄᓕᕆᔨᒃᑯᑎᒎᕐᓂᐅᓴᒻᒪᑕ ᐃᓅᓇᓱᐊᕈᓐᓇᖁᓪᓗᒋᑦ ᓄᓇᓕᒻᒥᑦ ᖃᐅᔨᒪᓐᖏᑕᖓᓂᑦ. ᐃᑲᔪᖅᑎᓄᑦ  

ᐅᖃᖃᑎᔅᓴᓄᑦ ᐃᑲᔪᖅᑕᐅᖅᑰᖅᐸᓐᖏᒻᒪᑕ ᑕᒪᒃᑯᓂᖓᒐᒪᓪᓗ ᐱᔨᑦᓯᕐᓂᐅᒋᐊᓕᐅᒐᓗᐊᓂᑦ. 
 
ᐃᑲᔪᖅᓱᖅᑕᐅᑦᑎᐊᓐᖏᒻᒪᑕ ᐃᑲᔪᖅᑕᐅᒋᐊᖃᕋᓗᐊᖅᑐᑎᒃ. ᑕᐃᒫᒃ ᑕᒪᓐᓇ ᐅᖃᐅᓯᕆᕙᕋ ᖃᐅᔨᓚᐅᕋᒪ ᑕᒪᓐᓇ 
ᐊᑲᐅᓐᖏᓕᐅᕈᑎᓕᐅᖃᑦᑕᕆᐊᖓ ᒐᕙᒪᐅᓚᐅᖅᑐᒥᑦ. 
 
ᐅᖃᖅᑏ, ᐊᖏᕈᑕᐅᔪᒪᕗᖓ ᑲᔪᓯᑲᐃᓐᓇᕈᒪᓪᓗᖓ ᐅᖃᐅᓯᕆᔭᕐᓂᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐃᖅᑭᑦᑐᖅ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᕆᔭᖏᓐᓄᑦ. ᐋᒡᒑᖅᑐᖃᖅᐹ? 
ᑲᔪᓯᔪᓐᓇᖅᐳᑎᑦ ᐃᖅᑭᑦᑑᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᕗᖓ ᐋᒡᒑᖅᑐᖃᓐᖏᒻᒪᑦ. ᑕᑯᓐᓇᖅᑐᒍ ᑕᒪᓐᓇ ᐊᑐᖅᑕᕗᑦ 
ᐅᓪᓗᒥᐅᒧᖅ ᐱᒻᒪᕆᒃᑰᕋᑦᑕ.  
 
ᐱᔾᔪᑎᒋᓪᓗᒍ ᐃᑉᐸᔅᓴᖅ ᐊᐱᖅᑯᑎᒋᓚᐅᖅᑕᕋ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᓇᓗᓇᓐᖏᑦᑐᖅ 
ᑕᐃᒪᐃᑦᑐᖃᒃᑲᓂᕐᒥᒻᒪᑦ ᓄᓇᓕᓐᓅᖅᑕᐅᓯᒪᔪᓂᒃ ᐃᑲᔪᖅᓱᖅᑕᐅᓐᖏᑦᑐᓂᒃ.  
 
ᑐᓴᓚᐅᕋᒪ ᐃᖅᑲᖅᑐᐃᕕᓕᕆᔨᒃᑯᑦ ᐅᖃᐅᔾᔨᓐᓂᕐᒪᑕ ᑕᐃᓐᓇ ᖃᓂᒋᔮᓅᕆᐊᖃᓐᖏᒻᒪᑦ ᕿᑐᕐᖓᖏᑕ ᑭᓯᐊᓂ 
ᓄᓇᓕᖓᑦ ᓴᓂᕋᔭᒃ ᑐᓴᖅᑎᑕᐅᓯᒪᓚᐅᓐᖏᒻᒪᑦ, ᑕᐃᓐᓇ ᓇᔪᖅᓯᖅᑎᐅᓐᓂᖅᑐᓂ, ᖃᑦᑎᓂᒃᑭᐊᖅ ᑕᖅᑭᓂᒃ, 
ᐃᒻᒪᖃ ᐱᖓᓲᔪᖅᑐᓂᒃ ᑕᖅᑭᓂᒃ ᑐᓴᖅᑕᐅᑦᑕᓯᓐᓇᓕᕐᒪᑦ ᓱᕈᓯᓛᓃᕋᔭᒋᐊᖃᓐᖏᓐᓂᖓ.  
 
ᐅᖃᖅᑏ, ᐃᓅᓪᓗᑕ ᒪᓕᒐᖃᕋᑦᑕ ᐊᒻᒪ ᐃᖅᑲᖅᑐᐃᕕᒃᑯᑦ ᐅᖃᖅᓯᒪᓪᓗᑎᒃ ᐊᓯᖏᓐᓂᓪᓗ ᒪᓕᒋᐊᓕᑦᑎᓐᓂᑦ. 
ᑕᒪᓐᓇ ᑲᑉᐱᐊᓇᖅᑐᒻᒪᕆᐅᒻᒪᑦ ᐋᖅᑭᑦᑕᐅᒋᐊᕆᐊᖃᖅᑐᓂᓗ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐅᖃᖅᓯᒪᒻᒪᑕ ᑕᒪᑐᒥᖓ 
ᑐᓴᕆᐅᕐᓂᕋᖅᑐᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐱᖓᓐᓇᖓᓄᑦ, 
ᒥᓂᔅᑕ ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 356-1(6): ᐱᖅᑯᓯᑐᖃᖅᓯᐅᑎᖏᑦ ᐃᓄᐃᑦ ᖃᓪᓗᓈᑦ 
ᓄᓇᖓᓐᓅᖅᑕᐅᓂᐊᖅᑐᑦ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓛᓐᓂᒃᑯᑦ ᐅᑭᐅᖅᑕᖅᑑᕙᑦᑐᓂ ᐃᓛᓐᓂᑯᓪᓗ 
ᖃᓪᓗᓈᓃᑉᐸᑦᑐᓂ ᑕᒪᒃᑮᒃ ᐊᑐᖅᑕᐅᔪᓐᓇᖅᑐᑎᒃ ᑭᒡᒐᖅᑐᐃᑎᓪᓗᒋᑦ ᓄᓇᓕᓐᓂᑦ. ᓯᕗᓪᓕᖅᐹᒥ ᖁᕕᐊᒋᔪᒪᕙᒃᑲ 
ᑲᖏᖅᖠᓂᕐᒥᐅᑦ, ᑭᕙᓪᓕᕐᒥ ᒪᒃᑯᑦᑐᐃᑦ ᕼᐋᑭᓕᐅᑎᓚᐅᕐᒪᑕ ᐊᕙᑕᖅ ᐸᓂᑲᑦᑖᕋᓱᐊᖅᑐᑎᒃ, ᑲᖏᖅᖠᓂᖅ 
ᓯᕗᓪᓕᖅᐸᐅᓚᕐᒪᑦ ᐊᒻᒪ ᓇᐅᔮᑦ ᑭᖑᓪᓕᐅᓪᓗᑎᒃ. ᖁᕕᐸᒋᓂᕋᖅᑐᒋᑦ ᐅᖃᐅᑎᕙᒃᑲ. 
 
ᑕᐃᒃᓱᒪᓂ ᐃᖅᑲᐅᒪᓇᑦᑎᐊᖅᐳᖅ 1923-ᖏᓐᓂᑦ ᐅᒥᐊᕐᔪᐊᑦ ᑎᑭᖃᑦᑕᓕᖅᑎᓪᓗᒋᑦ ᑎᓴᒪᐃᑦ ᐃᓄᐃᑦ ᒪᒃᑯᑦᑐᑦ 
ᖃᓪᓗᓈᓄᑦ ᐊᐅᓪᓚᖅᑎᑕᐅᓚᐅᕐᒪᑕ. 

ᑕᐃᒃᑯᐊ ᑎᓴᒪᑦ ᓴᕕᑲᑦᑖᖅ ᐊᕐᕕᐊᕐᒥᐅᖅ, ᑖᐸᑕᐃ ᖃᒪᓂᖅᑐᐊᕐᒥᐅᖅ, ᐊᖑᑎᐊᖅ ᓇᐅᔮᒥᐅᖅ ᐊᑖᑕᒋᔭᖓ ᐲᑕ 
ᐃᕐᓂᐅᑉ, ᑲᒥᓴᓇᕗᑦ ᐊᒻᒪ ᐊᖑᑎᓐᖑᐊᖅ ᐊᑖᑕᒐ ᑎᒍᐊᖅᑎᒋᔭᕋ. 
 
ᖃᓪᓗᓈᓅᖅᑎᑕᐅᓚᐅᖅᓯᒪᒻᒪᑕ ᐊᑕᐅᓯᕐᒥᑦ ᐊᕐᕌᒍᒥ ᐃᓕᓐᓂᐊᖅᑎᑕᐅᓪᓗᑎᒃ ᖃᓪᓗᓇᐅᔭᕆᐅᖅᓴᑎᑕᐅᓪᓗᑎᒃ 
ᐅᑎᖅᑐᑎᓪᓗ 1923-ᖑᑎᓪᓗᒍ. ᒪᒃᑯᑦᑑᓚᐅᖅᐳᑦ ᑕᐃᔅᓱᒪᓂ ᐃᓅᓯᕐᒥᓂᒃ ᖃᐅᔨᓴᖅᑎᓪᓗᒋᑦ ᐃᓄᐃᑦ, 
ᐅᐊᑦᑎᐊᕈᑎᑐᑦ ᐃᓅᓯᖃᖅᑐᑦ ᖃᓪᓗᓈᓂᑦ ᐃᓅᔪᓐᓇᕐᒪᖔᑕ. 
 
ᐊᑖᑕᒃᓴᕋ ᐃᓅᔪᓐᓃᕐᓇᓵᖑᖅᑰᓚᐅᖅᑐᖅ 1988-ᖑᑎᓪᓗᒍ, ᓂᕈᐊᖅᑕᐅᕋᑖᖅᑎᓪᓗᖓ ᑲᓇᑕᒥ ᑲᑎᒪᕕᔾᔪᐊᕐᒧᑦ. 
ᐅᐱᒋᔭᒻᒪᕆᒋᕙᕋ ᐊᑖᑕᒃᓴᕋ, ᑭᓯᐊᓂ ᐅᖃᕈᒪᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ 
ᐊᒃᓱᕈᕐᓇᑐᒃᑰᖅᑐᒻᒪᕆᐅᓚᐅᕐᒪᑕ ᐊᑖᑕᕗᑦ ᐃᓅᓇᓱᐊᕈᓐᓇᓚᐅᖅᑐᑎᓪᓗ ᐊᔾᔨᒋᓐᖏᑦᑎᐊᖅᑕᖓᓐᓂᑦ ᓄᓇᐅᔪᒥᑦ.  
 
ᕼᐊᓚᕚᔾᒦᑦᓱᑎ ᐊᑕᐅᓯᖅᒧ ᐊᕐᕌᒍᒧ. ᑕᐃᑦᓱᒪᓂᐅᓚᐅᕐᓯᒪᔪ 1923ᒥ, ᐅᕙᑦᓯᐊᕈᐊᓗ, ᑕᐃᑦᓱᒪᓂᐊᓘᑦᑕᓕᑉᑐᐃᑦ 
ᐊᕐᕌᒍᐃᑦ. ᓇᖏᕐᓯᔾᔪᑎᖃᕈᒪᕋᑖᕋᒪ ᑲᑎᒪᕕᖕᒥ ᐅᐱᒍᔾᔨᒍᒪᑦᓱᖓ ᐊᒻᒪ ᐅᖃᐅᓯᕆᑲᓂᕐᓗᒍ ᑕᒪᓐᓇ 
ᖃᓄᐃᑦᓯᒪᓂᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐊᓄᕈᐊᖅ. ᑲᑎᒪᔩᑦ ᐅᖃᐅᓯᑦᓴᖏᑦ. ᑲᑎᒪᔨ ᑕᓯᐅᔭᕐᔪᐊᕐᒧ, ᒥᓂᔅᑕ 
ᑲᑦᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 356-1(6): ᑰᔾᔪᐊᕌᐱᒻᒥ Hᐋᑭᖅᑐᑦ/ᓴᓂᑭᓗᐊᑉ ᐊᓐᓂᑭᑦᑐᕐᕕᖓ 
 
ᒥᓂᔅᑕ ᐲᑕ ᑲᑦᑐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᓕᒪᓂᐊᕐᑐᖓ ᑭᒡᒐᖅᑐᐃᓂᐊᕐᓱᖓ ᓴᓂᑭᓗᐊᒥ. 
ᑐᖓᓱᑦᑎᓯᒍᒪᑦᓱᖓ ᐃᓚᒃᑲᓂ ᓴᓂᑭᓗᐊᒥ, ᐊᑖᑕᒐ ᐊᒻᒪ ᖃᑕᖑᑎᒃᑲᓗ. 
 
ᐅᖃᐅᓯᕆᓂᐊᕐᑕᕋ ᖃᓄᐃᓐᓂᐅᔪᔪᖅ ᐊᕐᕌᓂ ᐅᑭᐊᑦᓵᒥ. ᑐᓴᕈᒥᓇᓚᐅᕐᓯᒪᖏᑦᑑᒐᓗᐊ, ᐃᒪᐃᒐᓗᐊᕐᓱᑕ 
ᐅᖓᓯᑦᑑᒐᓗᐊᕐᓱᑕ ᕿᑭᖅᑖᓗᐸᓯᖕᒥ, ᖃᐃᖁᔭᐅᓯᒪᑦᓱᑕ ᐱᖑᐊᓂᖃᕐᓗᑎ ᕼᐋᑭᓐᓂᕐᒥ ᓄᓇᕕᖕᒥ 
ᓴᓂᑭᓗᐊᒦᖔᕐᓱᑎ. ᐆᑦᑑᕝᕙᐅᓚᐅᕐᓯᒪᔪ ᐱᖑᐊᓂᖃᕐᓱᑎ ᑰᑦᔪᐊᕋᐱᒥ, ᐊᒻᒪ ᐱᔾᔪᑎᒋᑦᓱᒍ ᓴᓂᑭᓗᐊ 
ᖃᐃᖁᔭᐅᓯᒪᑦᓱᓂ ᐱᖑᐊᓂᖃᕐᓗᑎ ᕼᐋᑭᖕᓂᒥ ᑰᑦᔪᐊᕋᐱᐅᒥᐅᓄ. 
 
ᐅᐱᑦᓯᒪᑦᓱᖓᓗ ᖃᐃᖁᔨᓯᒪᓂᖏᓄ ᐱᖑᐊᓂᐅᔪᒧ ᐱᖑᐊᖅᓂᖃᓂᐊᕐᑎᓪᓗᒋ, ᐃᒪᐃᒐᓗᐊᕐᓱᓂ ᓴᓂᑭᓗᐊ 
ᓵᓚᑦᓴᖏᒃᑲᓗᐊᕐᓱᑎ. ᐊᓐᓂᑭᑦᑐᕕᒋᔭᕗ ᐊᑑᑎᓗᐅᕐᐸᖏᑦᑐ ᐱᔾᔪᑎᒋᑦᓱᒍ ᐅᑕᕿᒋᐊᖃᓚᐅᕐᓯᒪᒐᑦᑕ 
ᓯᑯᑦᓯᐊᕆᑦᓱᒍ ᐊᑑᑎᒍᓐᓇᓯᐊᕈᓐᓇᖁᓪᓗᒍ ᓯᐊᕆᔮᓐᓂᕐᓄ. 
 
ᒫᑦᓯ 2001/2002ᒥ ᕼᐋᑭᖕᓂᖃᓚᐅᕐᓯᒪᒻᒪᑕ ᓇᓪᓕᐊᓂ ᓄᓇᓕᐅᔪᓂ. ᖃᐃᖁᔨᓯᒪᑦᓱᑎ ᐅᕙᑦᑎᖕᓂ. ᐱᔾᔪᑎᒋᑦᓱᒍ 
ᐊᔾᔨᒌᖏᓐᓂᕆᕙᑦᑕᖓ ᓯᓚᐅᑉ ᐊᑑᑎᕙᑕᑎᖕᓄ ᓄᓇᑎᖕᓂ, ᓯᓚᐅᑉ ᖃᓄᐃᑑᓂᕆᕙᑦᑕᖓᓄ, 
ᐃᔾᔨᓕᕐᓯᒪᕙᓂᕆᓚᐅᕐᑕᖓ ᐊᓯᔾᔨᕐᓯᒪᔪᒋᐊᓪᓚᐅᓕᕐᓱᓂ, ᐊᒻᒪ ᓯᑯᕙᑕᐃᓐᓇᕐᐸᓕᕐᓱᓂ ᑎᓰᕝᕙᒥ. ᐃᒪᐃᒐᓗᐊᕐᓱᓂ 
ᓯᑯᓯᒪᓂᑰᓕᕋᓗᐊᕐᓱᓂ ᐆᑦᑑᕝᕙᒥ, ᐃᔾᔨᓕᕐᓯᒪᓂᕆᔭᖓ ᐊᓯᔾᔨᖅᓯᒪᓂᐊᓄ ᐊᑦᓱᒋᐊᓪᓚ ᐃᒪᐃᑦᓱᓂ ᓯᑯᖓ 
ᓯᖁᒥᑦᓱᓂ ᑎᓰᕝᕙᒥ. 
 
ᐅᐱᒍᔾᔨᒐᒪ ᐃᒪᐃᒻᒪ ᓴᓂᑭᓗᐊᒥᐅᑦ ᖃᐃᖁᔭᐅᓯᒪᓂᖏᓄ ᐱᖑᐊᓂᖃᕐᓱᑎ ᕼᐋᑭᖕᓂᕐᒥ ᓄᓇᕕᖕᒥ. 
ᖃᐃᖁᔭᐅᓯᒪᑲᓂᕐᑐᒍ ᒫᓐᓇᖃᒻᒥᐅᓚᐅᕐᑐ ᐱᖑᐊᕆᐊᑲᓂᕐᓗᑎ ᕼᐋᑭᕆᐊᑲᓂᕐᓗᑎ. ᑭᖑᓪᓕᖅᐹᒥ 
ᐱᖑᐊᓂᖃᕐᑎᓪᓗᒋ, ᓴᓂᑭᓗᐊᒥᐅᑦ ᓵᓚᑦᓴᖅᓗᑎ ᐱᖑᐊᓂᓕᐅᑎᖃᕐᑎᓪᓗᒋ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᑎᒍ) ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᑦᓴᖏᑦ. ᐃᓱᒪᒋᐊᓂᐊᖁᓯ ᐱᑕᖃᕋᑦᑕ 2ᒥᓇᔅᖑᓗᐊᒐᓛᑦᑐᒥ 
ᐊᑑᑎᖃᕐᓗᑎ ᑲᑎᒪᔩᑦ ᐅᖃᐅᓯᑦᓴᖏᑦ. ᑲᑎᒪᔨ ᐃᖃᓗᖕᓄ ᑲᓇᓐᓇᖅᒧ, ᒥᓂᔅᑕ ᐱᑰ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 356-1(6): ᐱᒃᑯᒍᓲᑎᑦ ᔫᓯᐱ ᐸᐃᓐᓯᒧᑦ ᐊᒻᒪ ᓲᓯ ᓴᐃᒻᒪᐃᔪᕐᒧᑦ 
 
ᒥᓂᔅᑕ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔩᑦ ᐅᖃᐅᓯᑦᓴᖏ ᐱᕕᖃᑎᑦᓯᔪᖅ ᑕᒪᐃᓂ ᑲᑎᒪᔨᓂ 
ᖃᓄᐃᒋᐊᓂᐊᕐᓗᑎ ᐃᓱᒫᓘᑎᐅᔪᓄ ᐅᓪᓗᒥᐅᔪᖅ, ᐅᑯᓇᓂ ᐃᓱᒫᓘᑎᓂ, ᐱᓕᑦᓯᓗᑎ ᖁᔭᓕᓂᕐᒥ ᑲᑎᒪᔨᓄ, ᐊᒻᒪ 
ᑲᑎᒪᕕᖕᒧ, ᐱᓕᑦᓯᓗᑎ ᐅᐱᒍᔾᔨᓂᖅᓂ ᑲᑎᒪᔨᐅᔪᓄ ᐱᓕᕆᓯᒪᑦᓯᐊᓂᖏᓄ, ᐊᒻᒪ ᐅᖃᐅᓯᖃᓂᖏᓄ ᒥᑦᓵᓄ 
ᐃᓱᒫᓘᑎᐅᔪᓄ ᐊᑦᑐᐅᓂᖃᕐᑐᓄ ᑲᑎᒪᔨᓄ. 
 
ᐊᒻᒪᑦᑕᐅᖅ, ᐅᖃᖅᑎ, ᐱᕕᖃᕐᑎᑦᓯᓂ ᐅᑯᓇᓂ ᑲᑎᒪᔩᑦ ᐅᖃᐅᓯᑦᓴᖏᓂ ᐱᕕᖃᑎᑦᓯᓂᐊᕐᓱᑎ ᐅᐱᒍᔾᔨᓂᐅᔪᓂ. 
ᑕᒪᑐᒧᖓᓗ, ᐅᓪᓗᒥᐅᔪᖅ, ᐅᖃᖅᑏ, ᐱᕕᖃᕈᒪᑦᓱᖓ ᓇᐃᑦᑐᒥ ᑲᑎᒪᔩᑦ ᐅᖃᐅᓯᑦᓴᖏᓂ ᐅᐱᒍᔾᔨᓂᐅᔪᓂ. 
 
ᐅᖃᖅᑎ, ᐱᕕᖃᕈᒪᑦᓱᖓ ᐅᐱᒍᔾᔨᑦᓯᐊᕈᒪᑦᓱᖓ ᒪᕐᕉᓐᓂ ᓄᑲᖅᑏᖕᓂ ᐃᓅᓂ. ᒪᕐᕉᒃ ᓄᑲᖅᑏ ᐃᓅᒃ, ᐅᖃᖅᑎ, 
ᑲᑎᑎᑕᐅᓚᐅᖅᑑ ᐱᓇᓱᐊᕈᓯᐅᑉ ᓄᖑᐊᓂ, ᔫᓯᐱ ᐸᐄᖕ, ᐃᒪᐃᑑᑦᓱᓂ ᐱᔪᒥᓇᕆᐊᑲᓂᕈᑎᑦᓴᒧ ᐊᑑᑎᓂᖃᕐᓱᓂ 
ᐃᓕᖓᔪᓂ ᓄᑲᖅᑎᓄ ᓄᓇᕘᒥᐅᓄ. 
 
ᔫᓯᐱ ᓂᐊᖁᖒᒦᖔᕐᓯᒪᑦᓱᓂ, ᐃᓱᓕᑦᓯᓯᒪᓂᑰᑦᓱᓂ ᐸᓖᓯᑦᓴᐅᓂᕐᒧ ᐱᓕᕆᓂᕐᓄ, ᐊᒻᒪ ᒫᓐᓇᐅᔪᖅ 
ᐱᓕᕆᔭᖃᕐᓱᓂ ᑕᒫᓂ ᓄᓇᓕᖕᒥ ᐸᓖᓯᐅᑦᓱᓂ. ᔫᓯᐱᐅᑉ ᓄᓕᐊᖅᑖᖓ, ᐅᖃᖅᑏ, ᓲᓯ ᓴᐃᒻᒪᐃᔪᖅ, 
ᐸᖕᓂᖅᑑᒥᐅᑦᓴᔭᖅ, ᑭᓯᒥ ᑕᒫᓂᒥᐅᖑᓯᒪᓕᕐᑐ ᐃᖃᓗᖕᓂ ᐊᖅᕌᒍᕋᓴᐅᓕᕐᑐᓄ, ᐊᒻᒪ ᒫᓐᓇᐅᔪᖅ ᐱᓕᕆᑦᓱᓂᓗ 
ᒥᓂᔅᑕᑯᓐᓄ ᐋᓐᓂᐊᖃᓐᓇᖏᑦᑐᓕᕆᔨᑯᓐᓄ ᑕᕝᕙᓂ ᒪᓕᒐᓕᐅᖅᕕᖕᒥ. 
 
ᐅᖃᖅᑏ, ᑲᑎᑎᑕᐅᔪᓂᑦ ᐱᓇᓱᐊᕈᓯᐅᑉ ᓄᓐᖑᐊᓂ ᐃᑉᐱᓇᖅᑐᒻᒪᕆᐅᓚᐅᕐᒪᑦ ᐊᒻᒪ ᐅᖃᖅᑏ, ᐱᖃᓐᓇᕆᔭᓐᓂᑦ, 
ᐃᓚᓐᓂᑦ, ᐊᒻᒪ ᐊᖏᔪᖅᑳᖏᓐᓂᑦ ᖁᕕᐊᒋᔪᒪᑦᑎᐊᖅᐹᒃᑲ ᔫ ᐊᒻᒪ ᓲᓯ ᕙᐃᓐᔅ ᑲᔪᓯᒋᐊᑦᑎᐊᕐᒪᑎᒃ ᐃᓅᓯᕐᒥᓂᑦ 
ᐊᑕᓂᒃᑯᑦ ᑲᑎᑎᑕᐅᓪᓗᑎᒃ. 
 
ᐅᖃᒃᑲᓐᓂᕈᒪᓪᓗᖓ, ᐅᖃᖅᑏ, ᓲᓯ ᐃᖅᑲᓇᐃᔭᕆᐊᕈᓐᓇᓚᐅᓐᖏᒻᒪᑦ ᑲᑎᑎᑕᐅᕋᑖᖅᑐᓂ ᕿᑲᓚᐅᕐᒪᑦ, 
ᐋᓐᓂᐊᖃᑦᑕᓚᕐᒪᓪᓗ, ᐋᓐᓂᐊᓚᐅᕐᒪᑦ ᑲᑎᑎᑕᐅᓚᐅᖅᑎᓐᓇᒍ ᓱᓕ, ᓄᕙᑦᑐᓂ, ᓄᕙᑦᑐᒻᒪᕆᐅᓚᐅᕐᒪᑦ 
ᓂᕆᐅᒋᓂᐊᖅᐸᕗᓪᓗ ᐊᓪᓚᕝᕕᒻᒨᓛᕆᐊᖓ ᐅᓪᓘᓂᐊᖅᑐᓂᑦ ᔫᑯᒃ ᑕᒪᒃᑮᒃ ᖃᓄᐃᓐᖏᑦᑎᐊᖁᕚᒃᑲ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, 
ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 359-1(6): ᓄᓇᓕᕋᓛᖑᓂᖅᓴᐃᑦ ᐊᖏᓂᖅᓴᓂᒃ ᐃᓪᓗᑖᕆᐊᖃᓕᖅᑐᑦ  
  
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᓄᓇᒻᒥᒐᒪ. ᐅᓪᓗᒥᐅ ᐅᖃᓪᓚᒍᒪᕗᖓ ᐅᖃᖅᑏ 
ᒪᓕᒐᓕᐅᖅᑏᑦ ᐅᖃᐅᓯᔅᓴᖓᓄᑦ ᐅᖃᓯᐅᓚᐅᖅᑐᒧᑦ ᓯᕗᓕᖅᑎᒧᑦ ᓄᓇᓕᕋᓛᖑᓂᖅᓴᐃᑦ ᑕᑯᒋᐊᕐᓂᐊᕐᒪᑕ  

ᓄᓇᓕᕋᓛᖑᓂᖅᓴᓂᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓯᐊᕐᒪᖅᑎᕐᕕᐅᖁᓪᓗᒋᑦ ᖃᑦᑏᓐᓇᐅᓪᓗᑎᓪᓗ 
ᓂᕈᐊᖅᑎᒋᔭᒃᑲ. 
 
ᐅᖃᖅᑏ, ᓄᓇᓖᒃ ᖃᐅᓱᐃᑦᑐᖅ ᐊᒻᒪ ᐊᐅᓱᐃᑦᑐᖅ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᑐᕐᓂᐊᖅᑐᓂᒃ 
ᐃᓪᓗᑖᖅᑎᑕᐅᓚᐅᖅᓯᒪᓐᖏᒻᒪᑎᒃ ᓲᕐᓗ ᑕᒪᒃᑯᓂᖓ ᐊᓐᓂᑭᑦᑐᐊᕐᔪᕐᕕᓐᓂᑦ ᐊᒻᒪ ᓄᓇᓕᓐᓂᑦ ᐱᓐᖑᐊᕐᕕᓐᓂᑦ 
ᖃᑦᑏᓐᓇᐅᓂᖏᓐᓄᑦ ᐃᓄᖏᑦ ᓄᓇᓕᓐᓂᑦ, ᓄᓇᓕᕋᓛᖑᒻᒪᑎᒃ. 
 
ᐅᖃᐅᓯᖃᖃᑦᑕᖅᓯᒪᕗᑦ ᐃᓱᒫᓘᑎᖃᕐᓂᕋᖅᑐᑎᒃ ᒐᕙᒪᒃᑯᑦ ᐃᓱᒪᖅᓴᖅᓯᐅᕈᑎᖃᖅᓯᒪᓐᖏᒻᒪᑕ ᑖᒃᑯᓂᖓ 
ᐃᓪᓗᑖᕋᓱᐊᖁᓪᓗᒋᑦ ᖃᑦᑏᓐᓇᐅᓂᖏᓐᓄᑦ ᐃᓄᖏᑦ ᑕᐃᒪᐃᒋᐊᖃᓐᖏᒃᑲᓗᐊᕐᒪᑕᓗ. 
ᓄᓇᓕᕋᓛᖑᓂᖅᓴᐅᒐᓗᐊᖅᑎᓪᓗᒋᒃ ᓈᒻᒪᑦᑐᓂᒃ ᐃᓪᓗᖃᕆᐊᖃᕆᕗᑦᑕᐅᖅ ᓲᕐᓗ ᑕᒪᒃᑯᓂᖓ ᓄᓇᓕᓐᓂᑦ 
ᐱᓐᖑᐊᕐᕕᓐᓂᑦ ᐊᔾᔨᒌᓐᖏᑦᑐᓂᓪᓗ ᐃᓄᓐᓄᑦ-ᑕᖅᑲᒃᑯᓂᖓ ᐃᓪᓗᓂᒃ ᐱᑕᖃᕆᐊᖃᕐᒪᑕ ᐃᓄᓐᓄᑦ. 
 
ᓄᓇᓕᕋᓛᖑᓂᖅᓴᑎᑐᑦ ᐃᓱᒪᒋᒋᐊᖃᓐᖏᓚᓄᑦ, ᑕᐃᒫᔅᓴᐃᓐᓇᖅᑕᐅᖅ ᐃᓪᓗᖃᖅᑎᑕᐅᒋᐊᖃᕋᓗᐊᕐᒥᒻᒪᑕ 
ᓄᓇᓕᒃᑭᓂᐅᖅᓴᑎᑐᑦ. ᒐᕙᒪᒃᑯᑦ ᑐᓂᐅᖅᑲᐃᖃᑦᑕᑎᓪᓗᒋᑦ ᑕᒪᒃᑯᓂᖓ ᓲᕐᓗ ᐳᐃᔾᔪᕋᕐᕕᓐᓂᑦ, ᓄᓇᓕᓐᓂᑦ 
ᐱᓐᖑᐊᕐᕕᓐᓂᑦ ᐊᓯᖏᓐᓂᓪᓗ ᐃᓪᓗᓂᒃ, ᖃᓄᐃᓕᐅᕆᐊᖃᖅᐱᓯ ᑕᒪᒃᑯᓂᖓ ᐱᑕᖃᖃᑦᑕᖁᓪᓗᒋᑦ ᓄᓇᓖᑦ?  
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᒥᓂᔅᑕ ᐃᖕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 360-1(6): ᖁᕕᐊᒋᔭᖃᕐᓂᖅ ᓄᓇᕗᒻᒥ ᐅᑭᐅᒃᑯᑦ 
ᐱᓐᖑᐊᕕᔾᔪᐊᖃᑕᐅᓚᐅᖅᑐᓂᑦ 
 
ᒥᓂᔅᑕ ᑳᓪᕕᓐ ᐃᖕ: ᐅᖃᖅᑏ, ᖁᕕᐊᓱᒍᑎᖃᖅᑎᓪᓗᒍ ᐃᓚᐅᖃᑎᒋᕙᕋ ᒥᓂᔅᑕ ᑖᒻᓴᓐ ᓄᓇᕗᒻᒥᐅᓂᑦ 
ᐱᓐᖑᐊᖅᑎᓂᑦ 2003 ᑲᓇᑕᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖃᑕᐅᓚᐅᖅᑐᑦ. 
 
ᐱᓗᐊᖅᑐᒥᑦ ᐅᖃᖅᑏ ᐃᓕᑕᕆᔪᒪᕚᒃᑲ ᒪᕐᕉᒃ ᒪᒃᑯᑦᑑᒃ ᐊᖑᑏᒃ ᐃᖃᓗᑦᑑᑦᑎᐊᕐᒥᐅᒃ, ᔮᓂᓴᓐ ᐄᑐ, 
ᕚᓐᒪᓐᑕᓐᖃᑕᐅᓚᐅᖅᑐᖅ ᐊᒻᒪ ᑯᐃᓐᑕᓐ ᑯᕌᑭᑦ, ᓄᓇᕗᒻᒥ ᑲᓇᑕᐅᒥᑦ ᓴᓇᓐᖑᐊᖅᑎᐅᖃᑕᐅᔪᖅ. 
 
ᐅᖃᖅᑏ, ᓇᓗᓇᓐᖏᑦᑐᖅ ᖁᔭᓕᔪᐃᓐᓇᐅᒻᒪᑕ ᐱᖃᑕᐅᓚᐅᖅᑐᓕᒫᓂᑦ ᐅᐱᒍᓱᑦᑎᐊᖅᑐᑎᒃ ᑭᒡᒐᖅᑐᓚᐅᕐᒪᑕ 
ᓄᓇᓕᖏᓐᓂᑦ ᐊᒻᒪ ᓄᓇᕗᒻᒥ ᐱᔪᓐᓇᕐᓂᓕᒫᖏᓐᓂᑦ ᐊᑐᖅᑐᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 361-1(6): ᐱᒃᑯᒍᓱᓐᓂᖅ ᐃᖃᓗᓐᓂᑦ ᑎᑕᕐᓂᕐᒧᑦ ᓴᓴᐃᔭᑎᒃᑯᓐᓂᑦ 
ᓴᖅᑭᔮᖅᑎᑦᑎᓚᐅᕐᓂᖏᓐᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᕈᒪᕙᕋ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ 
ᐃᖅᑲᐃᑎᑦᑎᒋᐊᕐᒪᑦ ᑭᓱᓄᑦ ᑐᕌᖓᒻᒪᖔᑕ ᒪᓕᒐᓕᐅᖅᑏᑦ ᐅᖃᐅᓯᔅᓴᖃᕐᕕᖏᑦ. 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᖁᕕᐊᒋᔪᒪᓪᓗᒋᑦ ᑕᑯᓐᓇᖅᑎᑦᑎᓚᐅᖅᑐᑦ ᐃᒻᒪ ᐃᑲᔪᓚᐅᖅᑐᑦ ᐃᖃᓗᓐᓂ 
ᓂᔾᔭᐅᓯᔭᖅᑐᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᔮᖅᑎᑦᑎᕋᑖᓚᐅᕐᒪᑦ "Anything Goes" ᕗᕌᑦ ᒪᑲᐃᓴᒃ ᐊᒻᒪ  

ᓂᔾᔭᐅᓯᔭᕐᓂᕐᒧᑦ ᑐᑭᒧᐊᖅᑎ, ᑳᓖᓐ ᕚᓪᔅ, ᓂᔾᔭᐅᓯᔭᕐᓂᖅ ᑕᑯᓐᓇᒐᖃᖅᑎᑦᑎᓂᑐᐃᓐᓇᐅᓚᐅᓐᖏᓚᖅ, 
ᐃᖅᑲᐃᑎᑦᑎᓚᐅᖅᐳᑦ ᑕᐃᒃᓱᒪᓂ ᖃᓄᐃᖃᑦᑕᕐᓂᕐᒪᖔᑕ ᐃᓅᓯᕐᒥᑦ. 
 
ᐅᖃᖅᑏ ᐱᓐᖑᐊᕐᓂᕆᔭᐅᓚᐅᖅᑐᖅ ᐃᓄᒃᑯᑦ ᐃᓕᓐᓂᐊᕐᕕᕐᔪᐊᒥᐅᓚᐅᖅᐳᖅ. 600-ᖑᓗᐊᖅᑐᑦ 
ᑕᑯᓐᓇᕆᐊᖅᑐᓚᐅᖅᐳᑦ ᐱᖓᓱᐊᖅᑎᖅ ᐱᓐᖑᐊᖅᑐᓂᒃ. ᑲᑎᑦᑐᒋᑦ ᖃᓂᒋᔮᓂ $4,500 ᓄᐊᑦᑕᐅᓚᐅᖅᐳᑦ 
ᑐᓂᕐᕈᑕᐅᓪᓗᑎᒃ ᐃᓯᕐᕕᖓᓐᓂᑦ ᐊᒻᒪ ᓂᐅᕕᕐᕕᕋᓛᖓᒍᑦ. ᑕᒪᒃᑯᐊ ᐃᑲᔪᖅᓲᑕᐅᓂᐊᖅᐳᑦ ᐃᓄᒃᓱᒃ 
ᐃᓕᓐᓂᐊᕐᕕᐊᓗᒻᒥ ᓂᔾᔭᐅᓯᔭᖅᑎᐅᔪᑦ ᐊᐅᓪᓚᕐᓂᐊᕐᒪᑕ ᕼᐊᓕᕙᒃᓯᒧᑦ, ᑕᖅᑭᐅᓛᖅᑐᒥ, ᑲᓇᑕᐅᑉ ᑲᓇᓐᓇᖓᓂ 
ᓂᔾᔭᐅᓯᔭᕐᓂᕐᒧᑦ. ᑕᐃᒃᑯᐊ ᑮᓇᐅᔭᓕᐅᕈᑕᐅᔪᑦ ᑐᕌᖓᓂᐊᖅᑐᑦ ᐊᒋᐊᒐᕆᐅᕐᓴᓂᕐᒧᑦ ᐃᓕᓐᓂᐊᖅᑐᓄᑦ ᐃᖃᓗᓐᓂ. 
 
ᐅᖃᖅᑎ, ᑕᒪᓐᓇ ᐅᖃᐅᓯᕆᖃᑦᑕᕐᓯᒪᒻᒥᔭᕋ ᒪᓕᒐᓕᐅᕐᕕᒻᒥ ᐱᐅᔪᒻᒪᑕ ᓂᔾᔭᐅᓯᔭᕐᓂᐅᔪᑦ ᑕᒪᒃᑯᓇᓂ 
ᐃᓕᓐᓂᐊᕐᕕᒋᔭᑦᑎᓐᓂ. ᓂᔾᔭᐅᓯᔭᕐᓂᐅᔪᑦ ᐊᒃᓱᐊᓗᒃ ᐱᐅᓂᕐᓴᒧᑦ ᐃᑲᔪᖅᐊᒻᒪᑕ ᐅᕕᒃᑲᕆᔭᑦᑎᓐᓄᑦ ᐊᒻᒪᓗ 
ᐃᑲᔪᖅᑐᖅᑕᐅᑦᑎᐊᕆᐊᖃᖅᑐᑦ. 
 
ᐃᖃᓗᓐᓂ ᓂᔾᔭᐅᓯᒪᓂᕐᒧᑦ ᑲᑐᑦᔨᖃᑎᒌᖑᔪᑦ ᐊᒃᓱᐊᓗᒃ ᐃᑲᔪᕐᓯᒪᒻᒪᑕ ᓄᓇᑦᑎᓐᓂᒃ ᐅᑭᐅᓂᒃ ᐊᒥᓱᑲᓪᓚᐅᔪᓂ. 
ᐅᖃᖅᑎ, ᖁᔭᓐᓇᒦᕈᒪᔭᒃᑲ ᐃᑲᔪᖃᑦᑕᖅᑐᓕᒫᑦ ᑕᒪᒃᓱᒥᖓ ᐱᔪᓐᓇᖅᑎᑦᑎᓚᐅᖅᑐᑦ. ᓯᕗᓂᑦᑎᓐᓂᒃ 
ᑕᑯᖃᑦᑕᕈᒪᓚᕆᕗᖓ ᖃᓄᐃᓕᐅᕐᓂᐅᖃᑦᑕᕐᓂᐊᖅᑐᓂᒃ ᓂᔾᔭᐅᓯᔭᕐᓂᕐᒧᑦ ᑲᑐᑦᔨᖃᑎᒌᓄᑦ ᓇᓚᒃᑎᑦᑎᖃᑦᑕᕐᓗᑎᒃ 
ᐃᖃᓗᒥᐅᑕᐅᔪᓂᒃ. 
 
ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᔭᒃᑲ ᐅᖃᖅᑎ, ᐅᖃᐅᑦᔨᔪᒪᔪᖓ ᓂᔾᔭᐅᓯᔭᕐᓂᕐᒧᑦ ᑲᑐᑦᔨᖃᑎᒌᓂᒃ 
ᑕᐃᒃᑯᐊ ᑕᑯᒃᓴᐅᑎᑦᑎᑲᓐᓂᓚᕐᒪᖔᑕ, ᕿᓂᕈᓐᓇᕐᒪᑕ ᓱᕐᓗ ᖃᖓᑕᓱᒥ ᐃᓐᖏᕐᓗᑎᒃ ᐊᒻᒪᓗ ᐅᖃᖅᑎ, 
ᖁᓚᓐᖏᑦᑐᖓ ᐲᑯ, ᐃᓐᖏᕈᒻᒪᐅᒻᒪᑦ ᖃᖓᑕᓲᓂ ᐃᓚᐅᖃᑕᐅᔪᒪᒐᔭᖅᑐᖅ ᐱᒋᐊᖅᑎᐅᓗᓂ. 
 
ᓱᓕᓚᒃ, ᒪᓕᒐᓕᐅᖅᑎᐅᔪᑦ ᐃᓇᑉᐸᒃᑲ ᐅᐱᒍᓱᖃᑎᒋᔪᒪᓪᓗᒋᑦ ᐃᖃᓗᓐᓂ ᓂᔾᔭᐅᓯᔭᕐᓂᕐᒧᑦ ᑲᑐᑦᔨᖃᑎᒌᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ); ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎᑦ ᖁᕐᓗᖅᑐᒧᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 362-1(6): ᕿᖓᐅᒻᒥ ᐊᖅᑯᑎᐅᔪᖅ ᐊᒻᒪᓗ ᑐᓚᒃᑕᕐᕕᐅᔪᖅ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕈᒪᑐᐃᓐᓇᖅᑐᖓ ᐃᑲᔪᖅᑐᐃᒐᒪ ᐃᓄᓐᓂᒃ ᓴᓇᔪᓂ 
ᕿᖓᐅᒻᒥ ᑐᓚᒃᑕᕐᕕᐅᔪᒥᒃ. ᐊᒥᓱᒻᒪᑕ ᐅᔭᕋᓐᓂᐊᖅᑎᐅᔪᑦ ᕿᑎᕐᒥᐅᓂ ᐊᓪᓚᑦ ᐅᕙᒍᑦ ᓄᓇᖓᓐᓄᑦ 
ᖃᓂᒃᓴᖅᑐᑎᒃ ᖁᕐᓗᖅᑐᒧᑦ ᐊᒻᒪᓗ ᕿᖓᐅᒻᒧᑦ. 
 
ᐊᒥᓱᒻᒪᑕ ᐅᔭᕋᓐᓗᓂᐊᖅᑎᐅᔪᑦ ᐊᐅᓚᓂᖃᖅᑐᑦ ᓄᓇᑦᑕ ᖃᓂᒋᔭᖓᓂ. ᓴᖅᑭᔪᓐᓇᕐᒪᑕ ᐊᒥᓱᓂᒃ 
ᐃᖅᑲᓇᐃᔮᖑᔪᓂᒃ ᓄᓇᑎᓐᓄᑦ. ᐃᑲᔪᖅᑐᖅᑕᒃᑲ ᐅᔭᕋᓐᓂᐊᖅᑎᐅᔪᑦ ᑭᓯᐊᓂᓕ ᖃᐅᔨᒪᑦᑎᐊᕆᐊᖃᕐᒪᑕ ᑕᐃᒃᑯᐊ 
ᐅᔾᔨᕐᓱᑦᑎᐊᕐᓗᑎᑐᒃ ᓄᓇᖁᐅᔪᒥᒃ ᐊᒻᒪᓗ ᐃᒪᐅᔪᒥᒃ. 
 
ᐊᒥᓲᒻᒪᑕ ᐅᕕᒃᑲᐅᔪᑦ ᐃᖅᑲᓇᐃᔭᓐᖏᑦᑐᑦ ᐊᒻᒪᓗ ᐃᖅᑲᓇᐃᔭᖅᑕᖁᒐᓗᐊᕋᑦᑎᒍᑦ ᐅᔭᕋᓐᓂᐊᕐᕕᐅᔪᓂ, ᑕᒪᒃᑯᐊ 
ᐅᕕᒃᑲᐅᔪᑦ ᐱᕕᖃᖅᑎᑕᐅᑲᓐᓂᖁᒐᓗᐊᕋᑦᑎᒍᑦ. 

ᑕᐃᒪᓕ ᐃᓱᒪᔪᖓ ᑕᒪᒃᑯᐊ ᐊᖅᑯᑎᐅᔪᑦ ᐊᒻᒪᓗ ᑐᓚᑦᑕᕐᕕᐅᔪᑦ ᓴᓇᔭᐅᑉᐸᑕ ᐅᔭᕋᓐᓂᐊᖅᑎᐅᔪᓄᑦ, ᐊᒥᓱᐊᓗᓐᓂ 
ᐃᖅᑲᓇᐃᔭᖅᑖᖅᑎᑦᑎᔪᓐᓇᕐᒪᑕ ᓄᓇᑦᑎᓐᓄᑦ. ᐊᑐᐃᓐᓇᖃᖅᑎᑦᑎᒐᔭᕐᒪᑕ ᐅᖅᓱᐊᓗᓐᓂᒃ ᐊᒻᒪᓗ ᓂᕿᓂᒃ 
ᓴᓇᔭᒃᓴᐅᔪᓂᒃ ᑕᒪᒃᑯᓄᖓ ᐅᔭᕋᓐᓂᐊᖅᑎᐅᔪᓄᑦ ᑕᐃᑲᓐᖓ ᑐᓚᒃᑕᕐᕕᐅᔪᒥᒃ. 
 
ᒫᓐᓇᕈᓗᓚᐅᖅᑐᖅ, ᑐᓴᓚᐅᕋᒪ ᐊᐃᔪᒃ ᑕᓯᖅ ᑲᔪᓯᔾᔭᕙᓪᓚᐃᖏᑦᑐᖅ ᐱᔾᔪᑎᒋᓪᓗᒍ ᓴᕕᕋᔭᒃᓴᐅᔪᑦ 
ᐊᑭᑭᓐᓂᖏᓐᓄᑦ, ᑭᓯᐊᓂᓕ ᐅᓪᓗᒥᐅᔪᖅ, ᑕᐃᓐᓇ ᑐᓚᒃᑕᕐᕕᐅᔪᖅ ᓄᖅᑲᖅᑎᑕᐅᓚᐅᓐᖏᓐᓂᖓᓂᒃ ᐊᒻᒪᓗ 
ᐊᖅᑯᑎᐅᔪᖅ ᐃᑲᔪᖅᑐᕈᒪᔭᒃᑲ ᐅᔭᕋᓐᓂᐊᖅᑎᐅᔪᑦ ᓴᓇᓂᖏᓐᓄᑦ ᑐᓚᒃᑕᕐᕕᐅᔪᖅ ᐊᒻᒪᓗ ᐊᖅᑯᑎᐅᔪᓂᒃ 
ᐅᔭᕋᓐᓂᐊᖅᑎᐅᔪᓄᑦ. 
 
ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᖁᒻᒥᔭᒃᑲ ᑕᒪᒃᑯᓂᖓ ᐱᓇᓱᐊᖅᑕᖏᓐᓂᒃ 
ᓴᖅᑭᔪᓐᓇᕐᒪᑕ ᐊᒥᓱᓂᒃ ᐃᖅᑲᓇᐃᔮᖑᔪᓂᒃ ᓄᓇᓕᐅᔪᓄᑦ ᐊᒻᒪᓗ ᓄᓇᕗᒻᒧᑦ. ᖃᐅᔨᒪᔪᐃᓐᓇᐅᒐᑦᑕ ᐃᓄᐃᑦ 
ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᓄᓇᑦᑎᓐᓄᖅᐸᓪᓕᐊᔪᑦ ᕿᑎᕐᒥᐅᓂᑐᓐᖏᑦᑐᖅ. 
 
ᐅᖅᓱᐊᓗᓐᓂᒃ ᐅᓯᖃᑦᑕᖅᐸᓪᓕᐊᓕᖅᐸᑕ, ᑕᒪᒃᑯᐊ ᐅᖅᓱᐊᓗᐃᑦ ᐊᑭᑭᓪᓕᑲᓐᓂᕋᔭᖅᐸᓪᓚᐃᔪᑦ ᑕᐃᒃᑯᐊ 
ᑎᑭᑎᑕᐅᕙᓪᓕᐊᓕᖅᐸᑕ ᓇᑭᒃᑭᐊᖅ ᑕᒪᒃᑯᐊ ᐅᖅᓱᐊᓗᑉᐳᑦ ᐊᒻᒪᓗ ᒐᓯᐅᔪᑦ ᐊᑭᑭᓪᓕᒋᐊᕋᔭᕐᒪᑕ ᑕᒪᒃᑯᐊ 
ᐊᑐᐃᓐᓇᖃᖅᑎᑕᐅᓕᕈᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 363-1(6): ᐃᓄᓕᕆᔨᖃᕆᐊᖃᕐᓂᖓ ᒥᑦᑎᑕᒪᓕᐅᑉ 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑭᒡᒐᖅᑐᐃᒐᒪ ᓄᓇᓕᖕᒥ ᒥᑦᑎᒪᑕᓕᖕᒥ ᐊᒻᒪ ᐱᑕᖃᕋᑕᓗ ᐃᓄᓕᕆᔨᒥ 
ᐱᖓᓱᓄ ᑕᕿᓄ. ᐊᒻᒪ ᑐᓴᖅᐸᓕᕇᕐᓱᑕ ᑐᑦᓯᕋᐅᑎᓄ ᑖᑦᓱᒧᖓ ᐃᓄᖕᒧ ᐊᒻᒪ ᐱᔭᕆᐊᖃᕐᓱᑕ ᐃᓄᓕᕆᔨᓂ 
ᓄᓇᓕᐅᔪᓂ ᐱᔾᔪᑎᖓᓗ ᐱᑕᖃᕐᒪᑕ ᐊᔾᔨᒌᖏᑦᑐᓂ ᐃᖃᓇᐃᔮᑦᓴᓂ ᐱᓕᕆᔭᖏᓐᓄᖓᔪᓂ. 
 
ᑕᐃᒪᐃᒧ, ᐊᑑᑎᖃᕐᑎᓪᓗᒋ ᐊᐱᖅᓱᓇᓂᐊᕐᑎᓪᓗᒋ, ᐊᐱᕆᓂᖃᓂᐊᕐᑐᖓ ᒥᓂᔅᑕᒥ ᐱᓕᕆᔭᖃᕐᑐᓂ ᑕᒧᑐᒧᖓ 
ᐃᓕᖓᔪᓂ ᐃᓄᓕᕆᔨᓄ ᐃᓱᒫᓘᑎᐅᔪᓂ ᐃᒪᐃᓂᐊᕐᒪᑕ ᖃᐅᔨᒪᔭᐅᓂᖃᓂᐊᕐᒪᑕ ᐃᒪᐃᒻᒪ ᐱᑕᖃᓯᓇᑦᑕ 
ᐃᓄᓕᕆᔨᒥ ᐱᖓᓱᓄ ᑕᕿᓄ ᐊᒻᒪ ᖃᓄᐃᑦᑐᓂ ᐸᖅᓇᓯᒪᔭᖏᓄ ᓴᕿᓯᒪᓂᖏᓄ ᐃᓇᖏᓂᐊᕐᓗᒋ ᑕᒪᒃᑯᐊ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᓄᑕᕋ. ᑲᑎᒪᔩᑦ ᐅᖃᐅᓯᑦᓴᖏ. ᑲᑎᒪᔨ ᕿᑭᖅᑖᓘᑉ ᓂᒋᐊᓄ, ᒥᓂᔅᑕ ᐊᑭᓱᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 364-1(6): ᐃᓅᓱᒃᑐᓄᑦ Hᐋᑭᕐᓂᖅ ᑲᖏᖅᖠᓂᕐᒥ 
 
ᒥᓂᔅᑕ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ, ᐱᒋᐊᖏᓂᕐᓂᐅᕙᖓ, ᐅᐱᒍᔾᔨᒍᒪᑦᓱᖓ 
ᓄᑲᖅᑎᐹᖁᑎᒐᓂ ᕿᑐᖓᒃᑲᓂ ᐅᑲᓕ ᐊᑭᓱ ᐃᒪᐃᒻᒪ ᓇᓪᓕᐅᑎᒻᒪ ᐊᒻᒪ ᐃᓱᒪᒋᑦᓱᒍᓗ ᓇᓪᓕᐅᑎᓂᐊᓄ. 
 
ᐱᓇᓱᐊᕈᓯᐅᑉ ᓄᖑᐊᓂ, ᐱᑕᖃᔪᒻᒪ ᑭᓇᒃᑯᓐᓂ ᑕᒪᐅᖓᕐᑐᓂ ᕼᐋᑭᕆᐊᖅᓱᑎ ᓄᑲᖅᑎᐅᓂᕐᓴᓂ ᑖ ᐊᑉᐸᓯᖕᓂᐊ 
ᐊᒻᒪ ᐱᖑᐊᓂᖃᓂᐊᕐᓱᑎ ᕼᐋᑭᖕᓂᖃᕐᓗᑎ ᑲᖏᖅᓯᓂᖅᒥ. ᖃᑦᓯᑲᓪᓚᐅᕐᓗᑎ ᐱᖑᐊᖅᑏᑦ ᑭᖓᖕᓂ ᐊᒻᒪ 
ᑕᓪᓕᒪᐅᓚᐅᕐᓱᑎ ᓄᓇᓕᖕᒥ ᑎᒃᑯᐊᖅᑕᒥᓃᑦ ᐱᖑᐊᓂᖃᓂᐊᕐᓱᑎ ᓄᑲᖅᑎᐅᓂᕐᓴᓂ ᑖ ᐊᑉᐸᓯᖕᓂᐊ 
ᕼᐋᑭᖕᓂᖃᓕᐅᑎᓂᐊᕐᑎᓪᓗᒋ ᑲᖏᖅᓯᓂᖅᒥ ᐊᒻᒪ ᑕᒪᐅᖓᓛᕐᓯᑦᓱᑎ ᑐᓂᖅ ᑕᐃᒻᒥ. 

ᑖᒃᑯᐊ ᕼᐋᑭᕐᑎᐅᔪᐃᑦ ᐱᖑᐊᖅᑎᖏ ᐱᖑᐊᖅᑎᐅᓯᒪᓕᕐᑐᐃᑦ ᑕᐃᒪᖓᓂ ᓄᑲᖅᑎᓛᖑᖅᓱᑎ ᐊᒻᒪ 
ᓵᓚᑦᓴᕐᓯᒪᑦᓱᑎ ᖃᑦᓯᓂ ᐱᖑᐊᖅᓂᐅᔪᓂ ᐊᒻᒪ ᑕᒪᖅᒥᓗ ᐊᑎᐊᓃᑦᑐᐃᑦ 21 ᐊᕐᕌᒍᓂ. ᑕᓪᓕᒪᐅᓚᐅᕐᓱᑎ 
ᑭᖓᖕᓂ ᐊᒻᒪ ᐅᐱᒍᑎᒍᒪᑦᓱᒋ ᑎᒃᑯᐊᖅᑕᐅᓂᕆᔭᖏᓄ ᐅᑯᓄᖓ ᓄᑲᖅᑎᐅᓂᕐᓴᓂ ᑖ ᐊᑉᐸᓯᖕᓂᒥ ᕼᐋᑭᖕᓂᕐᒧ 
ᕿᑭᖅᑖᓗᐸᓯᖕᒧ. 
 
ᑖᒃᑯᐊᖑᑦᓱᑎ ᓂᕕᐊᖅᓯ ᓴᐃᓚ, ᔭᐃᒥᓯ ᐊᓚᕆᐊᖅ, ᔮᓂᕘ ᐋᓯᕙ, ᐲᑕ ᐲᑦᑕᐅᓛᓯ, ᐋᓯᕙ ᑕᐅᑭ ᐊᒻᒪ 
ᐅᐱᒍᑎᒍᒪᑦᓱᒋ ᑖᒃᑯᐊ ᑕᒪᖅᒥ ᑎᒃᑯᐊᖅᑕᐅᓂᕆᔭᖏᓄ ᓄᑲᖅᑎᐅᓂᕐᓴᓂ ᑖ ᕼᐋᑭᖕᓂᕐᒧ ᐱᓕᐅᔾᔭᓂᖃᕐᑎᓪᓗᒋ 
ᐊᒻᒪ ᐅᖃᐅᑎᒍᒪᑦᓱᒋᓪᓗ ᐱᔪᓐᓇᓂᓕᒫᖏᑎᒍ ᐱᓇᓱᐊᓂᐊᖁᓪᓗᒋ ᑭᒡᒐᖅᑐᐃᓂᐊᕐᓂᖏᓄ ᕿᑭᖅᑖᓗᐸᓯᖕᒧ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᐊᑭᓱ. ᑲᑎᒪᔩᑦ ᐅᖃᐅᓯᑦᓴᖏᑦ. ᑲᑎᒪᔩᑦ ᐅᖃᐅᓯᑦᓴᖏ, ᐅᑎᖅᕕᒋᓗᒍ 
ᑲᑎᒪᔾᔪᑎᑦᓴᓄ. ᑲᑎᒪᐅᑎᑦᓴ ᓇᒻᒪ 4. ᐅᑎᖅᑐᐃᑦ ᐅᖃᒃᑯ ᐊᐱᖁᑎᓄ. ᐅᑎᖅᑐᐃᑦ ᐅᖃᒃᑯ ᐊᐱᖁᑎᓄ. 
ᑲᑎᒪᐅᑎᑦᓴ ᓇᒻᒪ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃ ᑲᑎᒪᕕᖕᒧ. ᑲᑎᒪᔨ ᑐᓄᓂᖅᒧ, ᓄᑕᕋ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᑦᓱᖓ ᑭᓇᒥ ᑲᑎᒪᕕᖕᒥ. ᐃᓚᖓᓐᓂ ᑲᑎᒪᔨᐅᖃᑕᐅᑦᓱᓂ 
ᒪᓕᒐᓕᐅᖅᕕᖕᒧ, ᐳᓛᖃᑦᑕᐅᑎᕙᒃᑲᑦᑕ ᐅᓐᓄᒃᑯ. ᐃᓕᑕᖅᓯᕙᒍᓐᓃᕐᓱᖓᓗ ᐃᕐᖑᑕᕐᓂ ᐊᒻᒪ ᑲᑎᒪᔩᓪᓗ 
ᑐᓴᓚᐅᖅᓯᒪᓇᑎ ᐊᑎᖓᓂ ᐃᕐᖑᑕᒪ, ᐱᓗᐊᖅᑐᒥ ᐃᓅᑭ. 
 
ᑕᐃᒍᕋᔪᑐᐃᓐᓇᕐᑕᕋ "ᐃᕐᖑᑕᖅ" ᑭᓯᒥ ᐃᓕᑕᕆᔪᒪᑦᓱᒍ ᕗᕌᑦ ᓄᑕᕋ, ᑐᓄᓐᓃᑦᑐ ᓯᕗᓪᓕᖅᐹᖅ ᐃᕐᖑᑕᒃᑲᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᑐᖓᓱᒋᑦ ᓄᓇᕗ ᒪᓕᒐᓕᐅᖅᕕᖕᒧ. ᐃᑦᓯᕙᓂᖃᕈᓐᓇᕐᓯᓛᕐᒥᔪᑎ ᐊᑖᑕᑦᓯᐊᕕ 
ᐃᑦᓯᕙᐅᑕᖓᓂ ᖃᖓᑐᐃᓐᓇᖅ. ᑐᖓᓱᒋᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂ ᑲᑎᒪᕕᖕᒧ, ᑲᑎᒪᔨ ᐅᖁᒥᐅᓄ, 
ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᑦᓱᖓ ᒥᐊᖓᓂ ᕿᑭᑦᑕᖅᔪᐊᑉ, ᓘᑎ ᑑᒪᓯ, 
ᐱᓕᕆᖃᑕᐅᓯᒪᓂᑰᑦᓱᓂ ᐋᕿᒋᐊᓯᓂᐅᔪᓂ ᐅᑯᓇᓂ ᕼᐊᒻᓚ ᒪᓕᒐᖅᒧ ᑕᕙᓃᑦᓱᓂᓗ ᑕᒪᑐᒧᖓ ᐱᔾᔪᑎᖃᕐᓱᓂ 
ᐊᒻᒪ ᐃᒻᒪᖃᖃᐃ, ᐱᓕᕆᔭᖅᑐᕐᓱᓂ ᐊᓯᖏᓐᓄ ᐱᔭᑦᓴᐅᔪᓄ, ᑭᓯᒥ ᐃᓕᑕᕆᔪᒪᑦᓱᒍ. 
 
ᐊᒻᒪ ᖁᔭᓕᑦᑯᑎᓯᒪᑦᓱᖓ ᒪᓃᑦᑐ ᑖᒻᓴᓐᒧ ᑕᒫᓂᑦᑎᓂᐊᓄ ᐊᒻᒪ ᐊᓯᒋᔭᖏ ᒥᐊᖑᔪᐃ ᐅᖃᐅᓯᖃᕆᐊᕐᑐᕐᓱᑎ 
ᑐᑦᓯᕋᖅᑕᐅᓯᒪᔪᓄ ᐋᕿᒋᐊᕆᐊᓕᖕᓄ ᐅᑯᓄᖓ ᕼᐋᒻᓚᑦ ᒪᓕᒐᖓᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᐳᓛᕐᕕᑎᓐᓄᑦ. ᐃᓕᓴᖅᓯᓂᖅ ᐳᓛᖅᑎᓂ ᐳᓛᕐᕕᑎᓐᓂ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓴᕐᓯᔪᒪᕗᖓ ᐅᓪᓗᒥ. ᐅᓪᓗᒥ ᐃᓄᐃᓐᓇᖅᑐᓐ ᐅᓪᓘᒻᒪᑦ. 
ᐃᓕᓴᕆᔪᒪᕙᒃᑲ ᐃᓄᐃᓐᓇᖅᑐᓐ ᑐᓵᔨᑎᖑᔪᑦ ᖁᕐᓗᖅᑑᒥ ᐊᒻᒪᓗ ᕿᑎᕐᒥᐅᓂᑦ, ᔮᓐ ᑯᒪᒃ ᐊᒻᒪᓗ ᕼᐊᓐᓇᓕ 
ᐅᕼᐅᑲᓄᐊᒃ. ᔭᐃᒥᓯ ᐸᓂᐅᒃ ᐅᖃᕐᕕᖓᓃᓐᖏᒻᒪᑦ ᒫᓐᓇ, ᑭᓯᐊᓂᓕ ᖁᔭᓐᓇᒦᕈᒪᔭᐃᓐᓇᕆᕙᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᐃᓄᐃᓐᓇᖅᑐᓐ ᑐᓵᔩᑦ. ᐃᓕᓴᖅᓯᓂᖅ ᐳᓛᖅᑎᓂᑦ ᐳᓛᕐᕕᑎᓐᓃᑦᑐᓂᑦ. 
ᒪᓕᒐᓕᐅᖅᑎ ᐊᒥᑦᑐᕐᒥᑦ, ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐃᑉᐸᔅᓴᖅ, ᐃᒃᓯᕙᐅᑖᖅ, ᐃᓕᓴᖅᓯᓚᐅᕋᓗᐊᕆᕗᖓ. ᐅᓪᓗᒥ 
ᐃᓕᓴᖅᓯᔪᒪᓕᕇᕐᒥᔪᖓ. ᐃᓕᓴᖅᓯᓕᖅᑐᖓ ᐃᓄᓐᓂ ᐅᓪᓘᓐᓂ ᒪᕐᕉᓐᓂ ᑕᐃᒪᐃᒋᐅᖅᐸᓪᓚᐃᔪᖓ. ᐃᓕᓴᕆᔪᒪᕙᕋ 
ᐱᖃᑎᐋᓗᒐ. ᑐᓴᕆᐅᕋᑖᕋᒃᑯ ᕗᕌᑦ ᓄᑕᕋᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᑐᓐᖓᓱᒃᑲᓐᓂᕆᑦ ᕗᕌᑦ. ᐃᓕᓴᖅᓯᓂᖅ ᐳᓛᖅᑎᓂᑦ ᐳᓛᕐᕕᑎᓐᓂ. 
ᐃᓕᓴᖅᓯᓂᖅ ᐳᓛᖅᑎᓂᑦ. ᐅᑎᕆᐊᕐᓂᖅ ᐊᑐᐊᒐᔅᓴᐅᔪᓂᑦ ᐅᓪᓗᒧᑦ. ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᓰᑦ. 
ᐅᖃᐅᓯᒃᑯᑦ ᐊᐱᖅᑯᓰᑦ. ᒪᓕᒐᓕᐅᖅᑎ ᓇᓄᓕᒻᒧᑦ. ᐊᕐᕚᓪᓗᒃ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 358–1(6): ᖃᐅᔨᑦᑎᒋᐊᕐᓂᖅ ᐱᕙᓪᓕᐊᔪᓕᕆᔪᓂᑦ ᓄᓇᓕᓐᓄᑦ ᓅᕝᕕᐅᖏᑦᑐᓄᑦ ᐃᖅᑲᓇᐃᔮᓂᑦ 

 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᕙᒻᒥᒐᒪᑦᑕᐅᖅ. ᐊᐱᕆᔪᒪᕙᕋ ᓯᕗᓕᖅᑎᐅᔪᖅ. ᐅᖃᓚᐅᖅᓯᒪᒻᒪᑦ 
ᑕᒪᒃᑯᐊ ᐃᖅᑲᓇᐃᔮᓂᑦ ᓅᕝᕕᐅᖏᑦᑐᓄᑦ ᐃᖅᑲᓇᐃᔮᓂᑦ ᐃᑲᔪᖅᑕᐅᓂᐊᕐᓂᕋᖅᑐᒋᑦ, 
ᐱᕙᓪᓕᐊᑎᑕᐅᓂᐊᕐᓂᕋᖅᑐᒋᑦ ᐅᕝᕙᓘᓐᓃᑦ ᑮᓇᐅᔭᓕᐅᕐᓂᕐᒧᑦ ᐱᔪᓐᓇᖅᓂᐅᔪᓂᑦ. ᓯᕗᓕᖅᑎᐅᔪᖅ ᑕᐃᒫᒃ 
ᐅᖃᖅᓯᒪᓕᕐᖓᑦ ᐱᖓᓲᔪᓂᑦ ᐊᕐᕌᒎᓂᑦ. 
 
ᐊᐱᕆᔪᒪᕙᕋ ᓯᕗᓕᖅᑎᐅᔪᖅ ᐸᕐᓇᐅᑎᑕᖃᓕᕐᒪᖔᖅ ᐋᖅᑭᔅᓯᒪᔪᓂᑦ, ᐅᕝᕙᓘᓐᓃᑦ ᑮᓇᐅᔭᓕᐅᕐᓂᕐᒧᑦ 
ᐱᕙᓪᓕᐊᔪᓂᑦ ᐱᑕᖃᕐᓂᐊᕐᒪᖔᖅ ᑖᒃᑯᓄᖓ ᓅᕝᕕᐅᓯᒪᓐᖏᑦᑐᓂᑦ ᓄᓇᓕᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᓕᐅᕐᓂᕆᕙᑦᑕᕗᑦ ᓄᖑᒍᓐᓇᖏᒻᒪᑕ ᒫᓐᓇᐅᔪᖅ. 
ᑕᒪᒃᑯᐊ ᐱᔭᕇᕈᑦᑎᒍ ᐱᔭᕆᐊᖃᕐᑕᕗᑦ, ᖃᓄᐃᓕᐅᕈᑎᒋᒻᒪᕆᓛᖅᑲᕗᑦ ᑮᓇᐅᔭᓕᕆᓂᕐᒧᑦ ᐱᕙᓪᓕᐊᔪᑦ 
ᑕᒪᒃᑯᓄᖓ ᓄᓇᓕᓐᓄᑦ ᓅᕝᕕᐅᓯᒪᓐᖏᑦᑐᓂᑦ ᓄᓇᓕᐅᔪᑦ. 
 
ᑐᑭᓯᒋᐊᖅᑎᔪᒪᕙᕋ ᒪᓕᒐᓕᐅᖅᑎᐅᔪᖅ ᑐᑦᑐᓕᐅᑎᓂᖅᑕᖃᕐᒪᑦ ᐊᕐᕌᒎᑕᒫᖅ ᓴᓪᓕᓂ. ᑕᒪᓐᓇ 
ᖃᓄᐃᓕᐅᕈᑎᒋᒐᓱᑦᑕᕗᑦ ᓴᖅᑮᔪᒪᓪᓗᑕ ᐊᒥᕐᓂᑦ ᑲᒪᕕᐅᒐᔭᖅᑐᒥᑦ, ᑕᒪᓐᓇ ᐅᖃᐅᓯᕆᓗᒍ 
ᐱᕙᓪᓕᐊᔪᓐᓇᕐᓂᐅᔪᖅ. 
 
ᖃᓄᐃᓕᐅᕋᓱᓐᓂᕆᕙᑦᑕᕿᕗᑦ ᖃᐅᔨᒋᐊᕋᓱᓪᓗᑕ ᖃᓄᐃᓕᐅᕈᓐᓇᑕᑦᑎᓐᓂ ᓄᓇᓕᐅᔪᓄᑦ ᓅᕝᕕᐅᓯᒪᓐᖏᑦᑐᓄᑦ 
ᐃᖅᑲᓇᐃᔮᔅᓴᓂᑦ, ᐊᒻᒪᓗ ᐅᖃᖃᑎᖃᕐᓂᖅ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᐅᔪᓂᑦ ᖃᓄᖅᑑᕈᑎᒋᓪᓗᒋᑦ 
ᓄᓇᓕᐅᔪᑦ ᐃᖅᑲᓇᐃᔮᔅᓴᓂᑦ ᐱᕙᓪᓕᐊᔪᓐᓇᕐᓂᐅᔪᓄᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. 

ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔾᔪᑎᓐᓄᑦ ᓯᕗᓕᖅᑏ. ᓯᕗᓕᖅᑎ ᖃᐅᔨᒪᐸᓗᑉᐹ ᖃᓄᑎᒋᑦ ᑕᒪᒃᑯᐊ 
ᐃᖅᑲᓇᐃᔮᓂ ᐱᕙᓪᓕᐊᑎᑦᑎᓂᕐᒥᑦ ᐋᖅᑭᑦᑕᐅᒐᔭᕐᒪᖔᑕ ᑕᒪᒃᑯᓄᖓ ᓄᓇᓕᐅᔪᓄᑦ ᓅᕝᕕᐅᓯᒪᓐᖏᑦᑐᓂᑦ 
ᐃᖅᑲᓇᐃᔮᔅᓴᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᓕ ᑭᐅᔪᓐᓇᑎᐊᓐᖏᓚᕋ ᒪᓕᒐᓕᐅᖅᑎᐅᔪᖅ 
ᒫᓐᓇᐅᔪᖅ ᖃᖓ ᑕᒪᓐᓇ ᐱᔭᕇᖅᑕᐅᑯᓛᕐᒪᖔᖅ. ᖃᓄᐃᓕᐅᕋᓱᓐᓂᕗᓪᓕ ᖃᐅᔨᒋᐊᐸᓪᓕᐊᓂᐅᔪᑦ 
ᐱᕙᓪᓕᐊᔾᔪᑕᐅᔪᓐᓇᖅᑐᓂᑦ ᑕᒪᒃᑯᐊ ᓄᓇᓕᐅᔪᑦ ᐃᖅᑲᓇᐃᔮᔅᓴᓂᑦ ᓅᕝᕕᐅᓚᐅᓐᖏᑦᑐᓄᑦ. 
 
ᑕᕆᐅᑉ ᐊᑭᐊᓄᕐᓂᐊᕋᒪ ᑲᑎᒪᓂᕆᔭᕗᑦ ᐱᔭᕇᕐᓯᒪᓕᖅᐸᑦ ᖃᓄᐃᑦᑐᓂ ᓂᐅᕐᕈᑎᖃᕈᓐᓇᕐᒪᖔᑕ ᐊᒻᒪᓗ 
ᖃᓄᐃᑦᑐᓂᒃ ᓴᖅᑭᔪᓐᓇᕐᒪᖔᑦᑕ ᓯᐊᒻᒪᕐᕕᐅᓯᒪᓐᖏᑦᑐᓄᑦ. 
 
ᖃᐅᔨᓚᐅᕐᓗᑕ ᑕᒪᒃᑯᓇᓐᖓ ᐳᓚᕋᓐᓂᐅᔪᓂᒃ, ᐃᓪᓗᓕᒐᕐᔪᒻᒧᓚᖅᑐᒍᖅᑲᐃ ᐱᕙᓪᓕᐊᓂᕐᒧᑦ ᑯᐊᐳᕆᓴᖃᕋᑦᑕ, 
ᐊᒻᒪᓗ ᖃᐅᔨᓇᓱᐊᕐᓗᑕ ᖃᓄᐃᓕᐅᕈᓐᓇᕐᒪᖔᑦᑕ ᓄᓇᓕᐅᔪᓂ ᑕᐃᒪᐃᑦᑐᓂ ᓱᕐᓗ ᐃᓪᓗᓕᒐᕐᔪᒻᒥ ᐊᒻᒪᓗ 
ᐊᓯᖏᓐᓂ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑕᕐᕕᐅᓯᒪᓐᖏᑦᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ. ᕼᐊᕕᐅᔭᖅ. 
 
ᐊᐱᖅᑯᑦ 359–1(6): ᑐᓴᒐᒃᓴᖅ ᐊᖅᑯᑎᒧᑦ ᑐᓚᑦᑕᕐᕕᒻᒧᓪᓗ ᕿᖓᐅᒻᒥ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧᑦ ᐃᑯᐱᒡᕕᓕᕆᔨᒃᑯᓐᓄᑦ. 
 
ᐅᐊᑦᑎᐊᕈ ᐅᖃᖅᑲᐅᒐᒪ, ᐊᒻᒪᓗ ᑕᐃᓐᓇ ᑐᓚᒃᑕᕐᕕᐅᔪᖅ ᐊᒻᒪᓗ ᐊᖅᑯᑎᐅᔪᖅ ᐊᖏᖅᑕᐅᓯᒪᓕᖅᐸᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᑕᐃᑯᖓ ᕿᖓᐅᒻᒧᑦ, ᐊᒻᒪᓗ ᐊᖏᖅᑕᐅᓯᒪᓕᖅᐸᑕ ᑲᓇᑕᐅᑉ ᕙᒪᒃᑯᖏᓐᓂᑦ 
ᐱᒋᐊᖅᑕᐅᔪᓐᓇᕐᓗᓂ. 
 
ᖃᐅᔨᔪᒪᒐᓗᐊᖅᑐᖓ ᐅᓪᓗᒥᐅᔪᖅ ᑕᒪᓐᓇ ᖃᓄᐃᓕᖓᓕᕐᒪᖔᖅ ᐊᒻᒪᓗ ᑕᐃᒃᑯᐊ ᓴᓇᒋᐊᕈᓐᓇᕐᓯᓚᓕᕐᒪᖔᑕ 
ᒫᓐᓇᑦᑎᐊᒃᑯᑦ. ᖃᖓ ᓴᓇᒋᐊᓛᖅᐸᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᐃᑯᐱᒡᕕᓕᕆᔨᒃᑯᓐᓄᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᔪᖅ ᖁᔭᓐᓇᒦᕈᒪᔭᖃ 
ᐊᐱᖅᑯᑎᒋᔭᖓᓄᑦ. 
 
ᒪᓐᓇᐅᔪᖅ ᐱᓕᕆᔪᒍᑦ ᐊᒻᒪᓗ ᐅᖃᖃᑎᒋᒍᑎᒋᓪᓗᒍ ᑕᒪᓐᓇ. ᓴᓂᕐᕙᐃᓯᒪᒻᒥᔪᒍ ᑮᓇᐅᔭᓂᒃ ᑕᒪᒃᑯᓄᖓ 
ᐱᓕᕆᐊᓄᑦ ᐱᒋᐊᕈᑎᒋᓂᐊᖅᑕᑎᓐᓂᒃ. ᓄᓇᕗᒻᒥ ᐃᒃᐱᓐᓇᕐᓂᕐᒧᑦ ᕿᒥᕐᕈᓂᕐᒧᑦ ᕿᒥᕐᕈᔪᑦ ᒫᓐᓇᐅᔪᖅ ᐊᒻᒪ 
ᑭᐅᔭᐅᕐᓯᖅᑐᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
 
ᖃᐅᔨᒪᓪᓚᕆᒍᒪᒐᑦᑕ ᑕᒪᓐᓇ ᖃᓄᐃᓕᖓᓪᓚᕆᒻᒪᖔᖅ ᐊᒻᒪ ᒫᓐᓇᐅᔪᖅ ᕿᒥᕐᕈᓇᑦᑐᑎᒍᑦ. ᑭᓯᐊᓂᓕ ᒫᓐᓇᐅᔪᖅ 
ᑎᑎᖅᑲᑎᒍᑦ ᑭᐅᔭᐅᕐᓯᖅᑐᒍ ᑲᓇᑕᐅᑉ ᒐᕙᒪᒃᑯᓐᓂᑦ. ᑕᒪᓐᓇ ᐱᒋᐊᕈᒪᒐᑦᑎᒍᑦ ᐱᓕᕆᐊᖑᔪᖅ ᑭᓯᐊᓂᓕ  

ᐃᓱᒪᒋᓪᓗᒋᑦ ᑕᒪᒃᑯᐊ ᓴᕕᕋᔭᒃᓴᐅᔪᑦ ᐊᑭᖏᑦ, ᑕᒧᓐᓇ ᖃᐅᔨᓴᑦᑎᐊᕆᐊᖃᕋᑦᑎᒍᑦ ᐱᓕᕆᐊᖑᔪᖅ. 
 
ᐊᒥᓱᒻᒪᑕ ᐱᔭᒃᓴᕆᔭᕗᑦ ᒫᓐᓇᐅᔪᖅ ᑭᓯᐊᓂ ᑕᒪᓐᓇ ᐃᑲᔪᖅᑐᐃᓐᓇᕐᓂᐊᑕᕗᑦ ᐃᖅᑲᓇᐃᔮᒃᓴᐅᔪᓂ ᓴᖅᑭᓂᐊᕈᑦᑕ. 
ᕿᒥᕐᕈᔭᕆᐊᖃᕐᒥᔭᕗᑦ ᐊᕙᑎᒋᔭᕗᑦ ᑕᒪᓐᓇ ᐊᑲᐅᓐᖏᑦᑐᒃᑯᑦ ᐃᒃᐱᓐᓇᕐᓂᐊᖏᒃᑲᓗᐊᕐᒪᖔᑦ ᐆᒪᔪᑦᑎᓐᓄᑦ ᐊᒻᒪ 
ᓄᓇᒧᑦ. 
 
ᒫᓐᓇᐅᔪᖅ, ᑐᓂᓯᔭᕆᐊᖃᕋᑦᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪ ᑭᐅᔭᐅᕐᓯᖅᑐᒍᑦ ᑎᑎᖅᑲᑎᒍᑦ ᑕᒪᒃᓱᒧᖓ 
ᑐᒃᓯᕋᐅᑕᐅᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓲ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒥᓂᔅᑕ ᑭᐅᔪᓐᓇᕋᕕᑦ. 
 
ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᓴᓇᔭᐅᓂᖓᓄᑦ ᕿᖓᐅᒻᒥ ᑐᓚᒃᑕᕐᕕᒻᒧᑦ, ᑐᑭᓯᐅᒪᑦᑎᐊᕈᒪ, ᐊᕙᑎᒧᑦ 
ᖃᐅᔨᓴᕐᓂᐊᖅᑐᑦ ᓯᕗᓂᑦᑎᓐᓂ. ᑐᓴᕐᓯᒪᒐᒪ ᑲᓇᑕᐅᑉ ᒐᕙᒪᒃᑯᖏᑦ ᕿᒥᕐᕈᕙᓪᓕᐊᒻᒪᑕ ᑐᒃᓯᕋᐅᑕᐅᔪᒥ ᑕᐅᕙᓂ, 
ᑕᐃᒪᓕ ᑐᓴᖅᑎᑕᐅᔪᒪᒐᓗᐊᖅᑐᖓ ᒫᓐᓇᐅᔪᑦ ᖃᓄᐃᓕᖓᓕᕐᒪᖔᑕ. 
 
ᖃᐅᔨᔪᒪᔪᖓ ᖃᑦᓯᐅᔪᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᒻᒪᖔᑕ ᓴᓇᔭᐅᔾᔪᑎᒃᓴᖏᓐᓄᑦ ᐊᖅᑯᑎᒧᑦ ᐊᒻᒪ 
ᑐᓚᒃᑕᕐᕕᐅᔪᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐅᖃᖅᑎ, ᖃᐅᔨᓴᖅᑕᐅᓂᖓ ᐱᔭᐅᓯᒪᓪᓗᓂ ᐃᑲᔪᖅᑕᐅᓪᓗᑎᒃ 
ᓄᓇᑕᖃᑕᐅᓯᒪᔪᓄᑦ, ᓴᓂᕐᕙᐃᓯᒪᔪᑦ $6-ᒥᓕᐊᓂᒃ, ᑭᓯᐊᓂ $3-ᒥᓕᐊᓐ ᐱᓯᒪᔪᑦ ᓄᓇᕗᒻᒥᒃ ᐊᒻᒪᓗ $3-ᒥᓕᐊᓐ 
ᑲᓇᑕᐅᑉ ᒐᕙᒪᑐᖃᒃᑯᖏᓐᓂᒃ. 
 
ᓴᓂᕐᕙᐃᓯᒪᓐᖏᑦᑐᒍᑦ ᐊᓯᖏᓐᓂᒃ ᑮᓇᐅᔭᓂᒃ ᐊᕐᕌᒍᓄᑦ ᐊᒡᒋᖅᑐᓄᑦ, ᑭᓯᐊᓂ ᑕᑯᓐᓇᖅᑐᒍᑦ $216-ᒥᓕᐊᓐ 
ᑲᑎᑦᓱᑎᒃ ᐊᑭᖏᑦ ᐊᐅᓚᔾᔭᒋᐊᖅᑕᐅᓯᒪᔪᑦ ᐱᔭᕇᖅᑕᐅᓯᒪᓪᓗᑎᒃ. ᐊᑭᑐᔪᒻᒪᕆᐅᓯᒪᒧᖅ, ᑭᓯᐊᓂ ᓱᓕ 
ᐊᐃᕙᖃᑎᖃᒃᑲᓐᓂᕆᐊᖃᖅᑐᒍᑦ ᑲᓇᑕᐅᑉ ᒐᕙᒪᑐᐊᒃᑯᓐᓂᒃ ᐊᒻᒪᓗ ᐊᓯᖏᓐᓂᒃ ᑎᒥᐅᔪᓂᒃ. 
 
ᑮᓇᐅᔭᓂᒃ ᓴᓂᕐᕙᐃᓯᒪᓐᖏᑦᑐᒍᑦ ᑖᑦᓱᒧᖓ ᐊᐅᓚᓂᐅᔪᔪᑦ ᖃᐅᔨᓴᖅᑕᐅᓂᖓ ᕿᒥᕐᕈᔭᐅᓂᖓᓗ 
ᐱᔭᕇᖅᑕᐅᖅᑳᓚᐅᖅᑎᓐᓇᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓚᒋᐅᕈᑎ, ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᑐᑭᓯᔪᕆᖅᑲᐅᔪᖓᓕ 
ᓴᓂᕐᕙᐃᓯᒪᒋᐊᖅᐱᑦ ᑖᑦᓱᒧᖓ ᓴᓇᔭᐅᓂᖓᓄᑦ, ᑐᑭᓯᓂᕐᓗᑉᐸᓪᓚᐃᓐᓂᕋᒪ ᖁᔭᓐᓇᒦᒃ ᑐᑭᓯᑎᑦᓯᒋᐊᕋᕕᑦ. 

ᑭᖑᓪᓕᖅᐹᒥ ᐊᐱᖅᑯᑎᒐ, ᐊᖏᖅᑕᐅᒐᔭᕐᓂᖅᐸᑦ ᐊᖅᑯᑎᒧᑦ ᑐᓚᑦᑕᕐᕕᒻᒧᓪᓗ ᓱᓕᕆᐊᑦᓴᐅᔪᖅ, 
ᐃᖅᑲᓇᐃᔮᑦᓴᖅᑕᖃᓛᖅᑲ? ᕿᓂᕐᓂᐅᓴᕕᓯ ᐃᓕᓐᓂᐊᑎᑦᓯᓂᑦᓴᓂᒃ ᓴᓇᓂᕐᒨᖓᔪᓂᒃ ᑕᐃᑦᑐᓄᖓ ᐃᓄᓐᓄᑦ 
ᓴᓇᓂᐊᖅᑐᓄᑦ ᐊᖅᑯᑎᒥᒃ ᕿᖓᐅᒻᒧᑦ? 
 
ᐊᒻᒪᓗ ᕿᒥᕐᕈᕕᓯ ᐃᓕᓐᓂᐊᕐᓂᖅᓴᐅᒐᔭᑦᑐᓂᒃ ᐃᓚᒋᔭᐅᒍᓐᓇᖅᑐᓂᒃ ᑖᒃᑯᓄᖓ ᓱᓕᕆᐊᖑᔪᓄᑦ 
ᑲᔪᓯᒐᔭᕐᓂᖅᐸᑦ? ᖁᔭᓐᓇᒦᒃ, ᐅᖃᖅᑏ… 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓂᒃ ᓴᓂᕐᕙᐃᓯᒪᓐᖏᑦᑐᒍᑦ ᓴᓇᔭᐅᓂᖓᓄᑦ. 
ᖃᐅᔨᓴᖅᑕᐅᓂᖓ ᐱᔭᕇᖅᑕᐅᓛᖅᑐᖅ ᑲᓇᑕᒥ ᒐᕙᒪᑐᖃᒃᑯᓐᓄᑦ ᐊᓯᓕᒫᖏᑦ ᑲᔪᓯᒋᐊᓚᐅᓐᖏᓐᓂᖏᓐᓂ. 
ᑐᓐᖓᕕᐅᔪᑦ ᐊᖏᖅᑕᐅᓂᕐᒧᑦ.  
 
ᐃᓕᓐᓂᐊᕐᒧᓪᓕ, ᐱᒻᒪᕆᐹᓗᒃ ᐊᒻᒪᓗ ᐅᔭᕋᓐᓂᐊᓂᕐᒧᑦ ᐱᕙᓪᓕᐊᓂᑦᓴᖅᑕᓕᐹᓘᒻᒪᑦ ᓄᓇᕗᒻᒥ, ᑕᐃᒪᐃᒻᒪᑦ 
ᕿᒥᕐᖁᒋᐊᓕᕗᑦ ᐃᓘᓐᓈᒍᑦ ᑕᐅᑐᓪᓗᒍ ᓄᓇᕗᓕᒫᒥᒃ. 
 
ᐃᓱᒪᔪᖓᓕ, ᐃᒻᒪᖃ ᓅᕕᑉᐱᕆᐅᓕᖅᐸᑦ ᐅᖃᐅᓯᕆᒍᓐᓇᖅᑕᕗᑦ ᐅᓂᒃᑳᓕᐊᖑᓯᒪᔪᑦ. ᐊᒻᒪᓗ ᒪᓕᒐᓕᐅᖅᑎᖓᑦ 
ᖁᕐᓗᑦᑐᖅ ᐊᒻᒪᓗ ᐊᓯᖏᑦ ᒪᓕᒐᓕᐅᖅᑏᑦ ᐊᐱᖅᓱᖃᑦᑕᖅᓯᒪᐃᓐᓴᕐᒪᑕ ᐃᓱᒫᓘᑎᖃᕐᓱᑎᓪᓗ ᐃᓕᓐᓂᐊᕋᑦᓴᓂᒃ 
ᐊᑐᐃᓐᓇᐅᑎᑦᓯᓂᕐᒧᑦ ᐅᔭᕋᓐᓂᐊᓂᕐᒧᑦ ᐃᓄᖏᓐᓄᑦ ᓄᓇᕗᑦ. 
 
ᐃᒻᒪᖃ ᓅᕕᑉᐱᕆᒥ, ᐃᒻᒪᖃ ᐃᓕᓐᓂᐊᕋᑦᓴᐃᑦ ᒪᑐᐃᖅᐸᓪᓕᐊᒍᓐᓇᕋᔭᖅᑐᑦᓴᐅᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥ ᐃᓚᒋᐊᕈᑏᑦ, Hᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐳᐃᒍᐃᓐᓂᕋᒪ ᐊᑕᐅᓯᕐᒥᒃ. ᒥᓂᔅᑕ ᓯᕗᓪᓕᕐᒥ ᑭᐅᖅᑕᐅᒻᒪᑦ, 
ᐅᖃᖃᑎᖃᕐᓂᕋᕐᓱᓂ ᐊᓯᖏᓐᓂᒃ ᐱᓕᕆᖃᑎᒌᑦᑐᓂᒃ. 
 
ᑭᓇᒃᑯᓐᓂᓪᓕ ᐱᓕᕆᖃᑎᖃᓕᕆᕕᓯ ᒫᓐᓇᐅᔪᖅ? ᒥᓂᔅᑕ ᐅᖃᐅᓯᖃᕐᓯᒪᒻᒪᑦ ᑲᓇᑕᐅᑉ ᒐᕙᒪᑐᖃᒃᑯᖏᓐᓂᒃ, 
ᐊᓯᖏᓐᓂᒃ ᒐᕙᒪᑕᖃᖅᑲ ᑎᒥᐅᔪᓂᓪᓘᓐᓃᑦ ᐅᖃᖃᑎᖃᖃᑎᖏᓐᓂᒃ ᒫᓐᓇᐅᔪᖅ ᑕᒪᑦᓱᒪ ᒥᑦᓵᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑐᕆᐊᕐᓕ ᐱᔾᔪᑎᒋᓪᓗᒍ ᕿᖓᐅᒻᒧᑦ, ᐊᖅᑯᑎ ᐊᒻᒪᓗ 
ᑐᓚᑦᑕᕐᕕᑦᓴᖅ ᕿᖓᒻᒧᐅᑦ, ᑭᒡᒐᖅᑐᐃᔨᓖᑦ ᐊᒥᓱᐊᓗᓐᓂᒃ ᓄᓇᕗᓕᒫᒥᒃ.  
 
ᑭᒡᒐᖅᑐᐃᔨᖃᖅᑐᒍᑦ ᕿᑎᕐᒥᐅᑦ ᑯᐊᐳᕇᓇᒃᑯᖏᓐᓂᒃ, ᓄᓇ ᓚᔨᔅᑎᒃᔅ, ᐃᓐᒪᑦ ᐅᔭᕋᕐᓂᐊᖅᑏᖅ ᐊᒻᒪᓗ 
Hᐋᒻᒪᓚᒃᑯᖏᑦ ᖁᕐᓗᑦᑐᖅ ᐊᒻᒪᓗ ᓄᓇᕗᒻᒥ ᒐᕙᒪᒃᑯᓐᓂ ᑭᒡᒐᖅᑐᐃᔨᕗᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓂ 
ᐃᖏᕐᕋᔪᓕᕆᔨᒃᑯᓐᓂᓗ ᐊᒻᒪᓗ ᐃᑯᐱᕝᕕᓕᕆᔨᒃᑯᓐᓂ. 

ᒫᓐᓇ ᐱᓕᕆᖃᑎᓖᑦ ᑲᓇᑕᒥ ᒐᕙᒪᑐᖃᒃᑯᓐᓂᒃ ᑖᑦᓱᒪ ᐃᓱᒫᓘᑕᐅᔫᑉ ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᐅᖃᐅᓯᒃᑯ ᐊᐱᖁᑏᑦ. ᑲᑎᒪᔨ ᐅᖁᒥᐅᓄ. ᐃᒃᑲᕐᕆᐊᓗ. 
 
ᐊᐱᖅᑯᑦ 360–1(6): ᐊᖏᖃᑎᒌᒍᒻᒧ ᑕᑕᑎᕆᐊᓖᑦ ᑐᑭᓕᐅᕐᑕᐅᓂᖏ ᐃᓄᑦᑎᑑᒧ 
 
ᐃᒃᑲᕐᕆᐊᓗ (ᑐᓵᔨᑎᒍ) ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᒍᒪᑦᓱᒍ ᐊᐱᖁᑎᒐ ᒥᓂᔅᑖᓄ ᓄᓇᓕᖕᒥ ᒐᕙᒪ ᐊᒻᒪ 
ᐃᖏᖅᕋᔫᓕᕆᔨᑯᓗ. 
 
ᑲᑎᒪᔨᐅᖃᑕᐅᓗᓂ ᒪᓕᒐᓕᐅᖅᕕᖕᒧ, ᐊᐅᓪᓚᓂᖃᓚᐅᕋᑦᑕ ᓅᒃ, ᐊᑯᑭᑦᑐᒧ ᐊᒻᒪ ᒪᕐᕉᓐᓄ ᐊᓯᖏᓐᓄ 
ᓄᓇᓕᐅᔫᓐᓄ ᐊᑑᑎᓂᖃᕐᓱᑎ ᖃᐅᔨᓇᓱᐊᓂᖃᕐᓱᑎ. ᑐᑭᓯᔭᒃᑯ, ᒪᕐᕉ ᓄᓇᓕᐅᔫ ᑭᒡᒐᑐᖅᑖᑲᓂ ᐃᒪᐃᑑᑦᓱᓂ 
ᖃᓂᒋᔭᖏ ᓄᓇᓕᐅᑉ ᓅᑉ, ᓯᓯᒥᐅ ᐊᒻᒪ ᐃᓗᓕᓵ ᐊᒻᒪ ᒥᑦᓴᐅᓯᓗᒍ ᐃᑲᖅᕋᕐᓱ ᖃᖓᑕᓂᖃᕐᓱᑕ ᓄᓇᓕᖕᒥ 
ᐊᑯᑭᑦᑐᒧ. 
 
ᑕᐃᒫᑎᒋ ᖃᓂᒌᑦᑐᒍ. ᒪᕐᕉᒃ ᓄᓇᓕᐅᔫ ᑭᒡᒐᑐᖅᑖᒃᑲᓂ ᐱᑕᖃᖏᒻᒪᑕ ᑮᓇᐅᔭᓴᕈᑎᑦᓴᐅᔪᓂ ᐱᔭᑦᓴᐅᔪᓄ ᐊᒻᒪ 
ᐃᒻᒪᖃ ᕿᒥᖅᕈᓂᖃᕈᑦᑕ ᐱᕙᓪᓕᐊᓂᐅᔪᓂ ᓄᓇᓕᐅᔪᓂ ᐅᕝᕙᓗ ᐃᓕᐊᓗᐊᕐᑐᓂ ᒪᕐᕉᓐᓄ ᓄᓇᓕᐅᔫᓐᓄ 
ᑭᒡᒐᑐᖅᑖᒃᑲᓄ, ᐃᓱᒪᒋᔭᖃᕋᓗᐊᕐᑐᑦᓴᐅᒻᒪᑕ ᒥᑦᓵᓄ ᖃᓄᐃᑑᓂᕆᓂᐊᕐᑕᖏᓄ. 
 
ᐅᑎᖅᐸᓪᓕᐊᑎᓪᓗᑕ ᑲᓇᑕᒧ, ᐱᔭᕆᐊᖃᓚᐅᕐᓱᑕ ᑕᑕᑎᕆᑦᓱᑕ. ᑕᑕᑎᕆᑦᓱᑕ ᐊᓯᐊᓅᓂᕆᔭᑎᖕᓄ ᐊᒻᒪ 
ᖃᓄᐃᑑᓂᕆᔭᑦᑎᖕᓄ ᐃᓕᖓᔪᓂ ᑕᑕᑎᕆᐊᓕᖕᓄ ᖃᓪᓗᓈᑎᑑᖅᑐᓂ. ᖃᐅᔨᒪᒐᓗᐊᕐᓱᖓ ᐊᑑᑎᔭᕆᐊᖃᓂᑎᖕᓄ 
ᑕᒪᑐᒧᖓ ᑕᑕᑎᕆᓂᐅᔪᓄ, ᐊᐅᓪᓚᓂᐊᕈᑦᑕ ᓇᓪᓕᐊᓂ ᓄᓇᓕᖅᔪᐊᕐᒥ ᐊᓯᐊᓅᓂᐊᕈᑦᑕ. 
 
ᐊᐱᖁᑎᒐᓕ ᐃᒻᒪᖃ ᓇᑦᓯᐅᔾᔨᓂᐊᕈᕕ ᑭᓱᒐᓚᒻᒥ ᐊᓯᓂ ᓄᓇᓕᖅᔪᐊᕐᒥ, ᐊᒻᒪ ᐃᒻᒪᖃᓗ ᐱᔭᒥᓂᕆᖏᑐᐊᕈᕕᒋ 
ᑕᒪᒃᑯᐊ ᓇᓪᓕᐊ ᓂᐅᕕᖅᑕᒥᓂᑎ, ᐃᒪᐃᑕᐅᔪᓐᓇᕐᑐᖃᕐᑐᑦᓴᐅᕚ ᐃᒻᒪᖃ ᐸᓯᔭᐅᓗᑎ ᐅᕝᕙᓗ ᐸᓯᔭᑦᓴᕈᕐᓗᑎ? 
 
ᑕᒪᒃᑯᐊ ᐊᖏᖃᑎᒌᒍᒻᒧ ᑕᑕᑎᕆᐊᓖᑦ ᐃᒪᐃᑐᐃᓐᓇᐅᓪᓗᑎ ᖃᓪᓗᓈᑎᑑᖅᑐᐃᓐᓇᐃᑦ. ᐊᐱᖁᑎᒐᓕ, 
ᐱᕕᖃᕐᑐᑦᓴᐅᒋᐊᖓᓄ ᑕᐃᒃᑯᓄᖓ ᐊᖏᖃᑎᒌᒍᒻᒧ ᑕᑕᑎᕆᐊᓖᑦ ᑐᑭᓕᐅᖅᑕᐅᓗᑎ ᐃᓄᑦᑎᑐᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᒥᓂᔅᑕ ᓄᓇᓕ ᒐᕙᒪ ᐊᒻᒪ ᐃᖏᖅᕋᔫᓕᕆᔨᑯᓗ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᖓᓂᖃᕐᑐ ᐊᓯᓄ ᓄᓇᓕᖅᔪᐊᕐᒧ 
ᐊᐅᓪᓚᖃᑕᖕᓂᐅᔪᓄ, ᐃᒪᐃᑑᒐᔪᑦᓱᓂᓗ ᐊᑑᑎᒍᑎᒋᔭᐅᑦᓱᓂ ᑕᑕᑎᕆᔭᕆᐊᖃᕐᓇᐸᑦᑐ ᓇᓪᓕᐊᓄ 
ᓂᐅᕕᖅᓂᑯᒋᔭᕐᓅᕕ ᐊᓯᓂ ᓄᓇᓕᖅᔪᐊᕐᒥ ᐃᒻᒪᖃ ᐅᑎᖅᓂᐊᓕᕈᕕ ᑲᓇᑕᒧ ᐅᕝᕙᓗ ᒥᐊᓕᒐᖅᓂ, ᐅᕝᕙᓗ 
ᓇᓪᓕᐊᓂᑐᐃᓐᓇᖅ ᐊᓯᓂ. 
 
ᑕᐃᒃᑯᐊ ᑕᑕᑎᕆᐊᖃᕐᑕᐅᔪᐃᑦ ᐱᓕᕆᔭᕆᖏᑕᖏ ᒐᕙᒪ ᓄᓇᕗᑯ. ᐱᓕᕆᐊᕆᔭᖓ ᒐᕙᒪᑯᖃᑯ. 
ᖃᐅᔨᒪᒋᐊᕈᓐᓇᕋᓗᐊᕐᑐᖓ ᐊᒻᒪ ᖃᐅᔨᒋᐊᕐᕈᓐᓇᕐᓱᖓ ᐃᒻᒪᖃ ᑐᑭᓕᐅᖅᑕᐅᒍᓐᓇᓂᐊᕐᓂᖏᓄ. 
 
ᐃᒻᒪᖃ ᒐᕙᒪᑐᖃᑯ ᐃᓕᑕᖅᓯᒍᓐᓇᖃᑕ ᐅᖃᐅᓯᖅᑕᕆᔭᑎᖕᓂ ᑕᐃᒪᓕᖃᐄ ᐃᒻᒪᖃ ᐱᓕᑦᓯᒍᓐᓇᕋᔭᕐᑐᐃᑦ 
ᑮᓇᐅᔭᑦᓴᒫᓂ ᑐᑭᓕᐅᖅᑕᐅᒍᑎᖏᓄ ᑕᒪᒃᑯᐊ ᑕᑕᑎᕆᐊᖃᕐᑐᐃᑦ. 

ᐅᖃᖅᑎ, ᖃᐅᔨᒪᒋᐊᖅᓂᐊᖃᒃᑲᐃᑦ ᐊᒻᒪ ᐃᒪᐃᓕᑲᓂᕈᒪᑦᓱᖓᓗ ᐱᓕᕆᔭᑦᑕ ᐃᓚᒋᖏᒻᒪᐅ ᓄᓇᓕ ᒐᕙᒪ ᐊᒻᒪ 
ᐃᖏᖅᕋᔫᓕᕆᔨᑯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓈᒻᒪᒋᑦᓱᒍ ᑭᐅᔾᔪᑎᒋᔭᖓ. ᑭᓯᒥ ᖃᐅᔨᒪᑎᒋᐊᕈᓐᓇᕐᓗᖓ 
ᐱᓕᕆᖃᑎᒋᐊᓂᕐᑕᖕᓄ ᒐᕙᒪᑐᖃᑯ ᐱᔾᔪᑎᖓ ᐋᖃᓘᓇ ᓄᓇᓕᖅᔪᐊᖓ ᐊᑯᑭᑦᑑᑉ ᐊᒻᒪ ᕿᑭᕐᑕᖅᔪᐊ ᐊᒻᒪ 
ᑲᖏᖅᑐᒑᐱ ᐃᒪᐃᑑᒻᒪᑎ ᐃᑲᖅᕋᒥ ᐊᑯᓐᓂᖃᕐᑑᒃ ᖃᖓᑕᔫᑎᒍ. 
 
ᐱᔾᔪᑎᖓᓗ ᖃᓄᒌᓗᐊᕐᑎᖕᓄ, ᐱᑕᖃᕐᓱᓂ ᐱᐅᔪᒥ ᐱᕕᖃᓂᐅᔪᒥ ᐃᒪᐃᒍᓐᓇᕐᓗᑕ ᐊᑭᓖᖃᑎᒌᑉᐸᓪᓗᑎ 
ᐊᑯᓐᓂᐊᓂ ᐊᑯᑭᑦᑑᑉ ᐊᒻᒪ ᑲᓇᑕᐅᑉ. ᐱᓕᕆᖃᑎᒋᔪᓇᕿᒌᑦ ᒐᕙᒪᑐᖃᑯ ᑕᒪᑐᒧᖓ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᒐᕙᒪᑐᖃᑯ ᐱᓕᕆᖃᑎᖃᕈᒪᓐᓂᖃᑕ ᐅᕙᖕᓂ, 
ᐊᑲᐅᓈᓂᕐᓴᐅᓇᔭᖅᑐ. ᐱᓕᕆᖃᑎᒋᒐᓱᐊᓐᓂᐊᖃᒃᑲᐃᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᑦ ᖁᑦᑎᑦᑐᒧᑦ. ᐅᐃᓕᐊᒻᔅ. 
 
ᐊᐱᖅᑯᑦ 361-1(6): ᒪᓕᒃᑕᐅᔭᕆᐊᖃᖅᑐᑦ ᐊᓐᓂᑭᑦᑐᕐᕕᑦᑖᓂᕐᒧᑦ ᐃᓄᒋᐊᓐᓂᕆᔭᕆᐊᖃᖅᑕᖏᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕈ ᐅᖃᖅᑲᐅᒐᒪᑕ ᒪᑯᐊ ᓄᓇᓕᐅᔪᑦ ᒥᑭᓂᕐᓴᐅᔪᑦ 
ᑭᑭᑕᐅᓗᐊᖅᐸᒻᒪᑕ. ᐊᐱᕆᔪᒪᔪᖓ ᒥᓂᔅᑕᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ. 
 
ᖃᐅᔨᒪᒐᓗᐊᖅᑐᖓ ᒐᕙᒪᒃᑯᑦ ᑮᓇᐅᔭᓂᒃ ᑕᑕᑐᐃᓐᓇᖏᑦᑐᑦ, ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᑕᒪᒃᑯᐊ 
ᐃᓄᒋᐊᓐᓂᖏᓐᓄᑦ ᒪᓕᒃᑐᑦ ᐋᖅᑭᒃᑕᐅᓯᒪᔪᑦ. ᑕᒪᓐᓇ ᖃᖓ ᐋᖅᑭᒋᐊᖅᑕᐅᓂᕐᒪᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᒪᔪ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪ ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ. 
ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᒐᕙᒪᒃᑯᑦ ᐳᐃᒍᕐᓯᒪᓐᖏᑦᑐᑦ ᒥᑭᓂᕐᓴᐅᔪᓂ ᓄᓇᓕᐅᔪᓂᒃ. 
ᐆᒃᑐᑎᒋᔪᓐᓇᖅᑕᕋ ᑭᒻᒥᕈᑦ, ᑕᐃᒃᑯᐊ ᐃᓄᐃᓴᒃᑲᓗᐊᖅᑎᓪᓗᒋᑦ ᐊᓂᑭᑦᑐᕝᕕᑦᑖᕈᓐᓇᓚᐅᖅᑐᑦ. ᓄᓇᓕᓐᓂ 
ᐋᓐᓂᐊᕐᕕᐅᔪᑦ ᐊᒻᒪᓗ ᐊᔾᔨᒌᓐᖏᑦᑐᑦ ᑭᒡᒐᖅᑐᖅᑎᐅᔪᓂᒃ ᓄᓇᓕᐅᔪᓂ. ᑭᓯᐊᓂᓕ ᑐᑭᓯᔭᕋ ᒪᓕᒐᓕᐅᖅᑎᐅᑉ 
ᐃᓱᒪᓗᒍᑎᒋᔭᖓ. 
 
ᒪᓕᒃᑕᐅᔭᕆᐊᖃᖅᑐᑦ ᐊᑐᖅᑕᐅᕙᒃᑯᑦ ᒐᕙᒪᒃᑯᓐᓂᑦ ᐱᓚᐅᕐᓯᒪᒐᑦᑎᒍᑦ ᒐᕙᒪᒋᓚᐅᕐᓯᒪᔭᑦᑎᓐᓂᑦ, ᑭᓯᐊᓂᓕ 
ᓄᓇᕗᑦ, ᑕᒪᒃᑯᐊ ᑐᕌᖓᑎᓐᓇᓱᐊᕐᓂᕐᓴᕆᕙᓕᖅᑕᕗᑦ ᓄᓇᕗᒻᒧᑦ. ᐊᒻᒪᓗ , ᑕᐃᒪᐃᑎᓪᓗᒍ, ᒥᑭᓂᕐᓴᐅᔪᑦ 
ᓄᓇᓕᐅᔪᑦ ᑐᒃᓯᕋᕈᓐᓇᖅᑐᑦ, ᒪᓕᓪᓗᒋᑦ ᖃᓄᐃᑦᑐᑦ ᒪᓕᒃᑕᐅᔭᕆᐊᖃᖅᑐᑦ, ᑭᓯᐊᓂᓕ ᑮᓇᐅᔭᓂᒃ 
ᐊᒥᒐᕐᓯᓂᑦᑎᓐᓄᑦ, ᑕᒪᒃᑯᐊ ᐃᓱᒪᓗᒍᑎᒋᔭᕋᓗᐊᖏᑦ ᑲᒪᒋᔭᐃᓐᓇᕆᔪᓐᓇᐸᓐᖏᓐᓇᑦᑎᒍᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᖅᑲᐅᔭᕋ ᐊᐱᖅᑯᑎᒋᒃᑲᓐᓂᕈᒪᔭᕋ. 
ᐅᖃᐅᓯᖃᖅᑲᐅᖏᓐᓇᒪ ᑭᒻᒥᕈᕐᒥᒃ; ᐅᖃᐅᓯᖃᖅᑲᐅᒐᒪᓕ ᓄᓇᓕᐅᔪᓂ ᑭᒡᒐᖅᑐᖅᑕᕐᓂᒃ. 
 
ᒪᓕᒃᑕᐅᔭᕆᐊᖃᖅᑎᑕᐅᕙᓚᐅᖅᑐᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ. ᑕᐃᒃᑯᐊᒃᓴᐃᑦ ᐊᑐᖅᐸᓪᓚᐃᒐᑦᑎᒍᑦ ᐅᑭᐅᓂᒃ 
ᑎᓴᒪᓄᑦ. ᓄᓇᕗᑦ ᒐᕙᒪᒃᑯᖏᑦ ᐋᖅᑭᒋᐊᕆᓯᒪᓕᖅᐸᑦ, ᑕᐃᒪᓐᖓᓂ ᑎᓯᒻᐱᕆ 2002 ᐅᕝᕙᓘᓐᓃᑦ ᓱᓕ 
ᐱᓕᕆᐊᕆᔭᐅᕙ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᐅᖃᕐᒪᑦ ᒥᑭᓂᕐᓴᐅᔪᑦ ᓄᓇᓕᐅᔪᑦ 
ᑭᑭᑕᐅᖃᑦᑕᕐᓂᖏᓐᓂᒃ, ᐆᒃᑐᑎᒋᑐᐃᓐᓇᖃᐅᔭᕋ ᑭᒻᒥᕈᑦ. ᑕᒪᒃᑯᐊ ᐅᓪᓗᒥᒧᑦ ᑎᑭᐅᒪᑎᓐᓇᓱᐊᖅᑐᒋᑦ, ᐊᑐᕐᓇᑕ 
ᐃᓄᒋᐊᓐᓂᖏᓐᓂᒃ. 
 
ᑕᒪᒃᑯᐊ ᓯᕗᓪᓕᐅᑎᖁᔭᕗᑦ ᐋᖅᑭᒃᓯᒪᔭᕗᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᓪᓗᓕᕆᓂᕐᒧᑦ ᐊᒻᒪᓗ ᐊᔾᔨᒌᓐᖏᑦᑐᓄᑦ 
ᓄᓇᓕᐅᔪᓂ ᐋᓐᓂᐊᖅᑐᓕᕆᓂᕐᒧᑦ, ᑕᒪᒃᑯᐊ ᓇᓕᐊᒃ ᓯᕗᓪᓕᐅᑎᔭᕆᐊᖃᕐᒪᖔᑕ ᐋᖅᑭᒃᓱᕐᓯᒪᓕᖅᑕᕗᑦ 
ᓄᓇᕗᒻᒥᐅᓄᑦ. 
 
ᐊᒻᒪᓗ , ᑕᒪᒃᑯᐊ ᒪᓕᒃᑕᐅᔭᕆᐊᖃᖅᑐᑦ ᒪᓕᒋᐊᖃᖅᑎᑕᐅᔪᑦ, ᕿᒪᕈᑎᕕᓯᒪᓇᓱᐊᖅᑕᕋᓗᐊᕗᑦ ᐊᒻᒪ 
ᐃᒃᐱᒍᓱᓐᓂᕐᓴᐅᓇᓱᐊᖅᑐᑕ ᓄᓇᓕᐅᔪᑦ ᐱᔭᐅᔭᕆᐊᖃᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑎ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔭᕋ ᑭᒡᒍᑎᒋᔭᖓ, ᑭᓯᐊᓂᓕ ᑭᐅᓚᐅᓐᖏᒻᒪᑦ ᐅᕙᖓ 
ᐊᐱᖅᑯᑎᒋᔭᖓᓄᑦ ᖃᖓ ᓄᓇᕗᑦ ᒐᕙᒪᒃᑯᖏᑦ ᓴᖅᑭᓂᕐᒪᖔᑕ ᒪᓕᒃᑕᐅᔭᕆᐊᖃᑭᐅᓚᐅᓐᖏᒻᒪᑦ ᐅᕙᖓ 
ᐊᐱᖅᑯᑎᒋᔭᖓᓄᑦ ᖃᖓ ᓄᓇᕗᑦ ᒐᕙᒪᒃᑯᖏᑦ ᓴᖅᑭᓂᕐᒪᖔᑕ ᒪᓕᒃᑕᐅᔭᕆᐊᖃᖅᑐᓂᒃ ᐊᑭᑐᔪᓄᑦ ᐱᓕᕆᐊᓄᑦ 
ᓄᓇᕗᒻᒥ. 
 
ᖃᖓᒃᑯᑦ ᑲᒪᓐᓂᕐᒪᑕ ᐊᑭᑐᔪᑎᓄᑦ ᐱᓕᕆᐊᓄᑦ ᑐᕌᖓᒻᒪᑕ ᐊᐅᔭᕐᒧᑦ, ᕖᕝᕗᐊᕆ 2003-ᕈᓚᐅᖅᑎᓐᓴᒍ 
ᑭᖑᓂᐊᒍᓪᓘᓐᓃᑦ? ᖃᖓᒃᑯᑦ ᒐᕙᒪᒃᑯᑦ ᐋᖅᑭᒋᐊᕆᖃᑦᑕᓕᕐᓂᖅᐸᑦ ᒪᓕᒃᑕᐅᔭᕆᐊᖃᖅᑐᓂᒃ? ᑕᒪᓐᓇ ᓴᖅᑭᕋᒃᑯᑦ 
ᐅᐱᓐᓇᕋᓂ ᑎᑎᖅᑲᐅᔪᒥᒃ ᐱᓯᒪᒐᒪ ᓴᖅᑭᕈᓐᓇᖅᑐᒍ ᑕᐃᒪᐃᑦᑕᕆᐊᖃᖅᐸᑦ, ᑕᒪᒃᓱᒧᖓ ᑐᕌᖓᔪᖅ. 
 
ᑕᒪᒃᑯᐊ ᐋᖅᑭᒃᑕᐅᒋᐊᓚᐅᖅᐸᓚᐃᖏᑦᑐᑦ ᕖᕝᕗᐊᕆ 2003, ᑕᐃᒪᓕ ᖃᐅᔨᒍᒪᔪᖓ ᖃᖓ 
ᐋᖅᑭᒋᐊᖅᑕᐅᓂᕐᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᑎᓪᓗᖓ ᓴᓇᔪᓕᕆᔨᒃᑯᓐᓄᑦ, ᓄᓇᕗᑦ 
ᒐᕙᒪᓐᖑᕐᒪᑦ. ᐅᖃᐅᑦᔨᓚᐅᖅᑐᖓ ᒪᓕᒐᓕᐅᖅᑎᓂᒃ ᐱᔾᔪᑎᖃᖅᑐᓂᒃ ᐊᑭᑐᔪᑎᓄᑦ ᐱᓕᕆᐊᓄᑦ ᑳᓐᑐᕌᖑᔪᓄᑦ 
ᐊᒻᒪᓗ ᐅᖃᐅᑎᓯᒪᓪᓗᒋᑦ ᐱᓕᕆᕕᒋᔭᕐᓂ ᐃᓱᒪᓕᐅᖅᑎᐅᕙᒃᑐᑦ ᒪᓕᓗᐊᖁᓇᒋᑦ ᒪᓕᒃᑕᐅᔭᕆᐊᖃᖅᑐᓂᒃ ᐊᒻᒪᓗ 
ᐃᒃᐱᒋᔭᐅᓂᕐᓴᐅᓗᑎᒃ ᐱᔪᒪᔭᐅᐅᔪᑦ ᓄᓇᓕᐅᔪᓂ. 
 
ᑕᒪᓐᓇ ᐃᓱᒪᓕᐅᕈᑕᐅᓚᐅᖅᑐᖅ ᑲᑎᒪᔨᕋᓛᖑᔪᓂ ᐊᒻᒪᓗ ᑕᒪᒃᓱᒥᖓ ᖃᐅᔨᒪᓚᐅᖅᑐᑎᒃ ᐊᒻᒪᓗ ᑮᓇᐅᔭᓂᒃ 
ᐊᑐᐃᓐᓇᖅᑕᖃᖅᐸᑦ ᑕᐃᒪᐃᑦᑐᓄᑦ ᑐᕌᖓᔪᓂᒃ, ᑕᐃᒪᓕ ᐃᒃᐱᒋᓱᕆᕙᕗᑦ ᐱᔪᒪᔭᐅᓂᖏᑦ ᒪᓕᑦᑐᒋᑦ. ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥᒃ ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇᑐᕙᓪᓚᐃᓐᖏᒻᒪᑦ ᒥᓂᔅᑕᐅᓗᓂ ᐱᓕᕆᐊᓄᑦ. ᑕᐃᒪᓕ 
ᑐᓴᖅᑎᑕᐅᔭᕆᐊᖃᖅᐳᒍ ᐊᔾᔨᒌᖏᑦᑐᓄᑦ ᒪᓕᒃᑕᐅᔭᕆᐊᖃᖅᑐᓄᑦ ᐊᑐᓕᖅᑎᑕᐅᓇᓱᐊᖅᑐᓂᒃ ᓄᓇᓕᐅᔪᓂᒃ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᓕᐅᓐᖏᓐᓇᖅᐸᑦᑐᒍᑦ ᒥᓂᔅᑕᐅᓪᓗᑕ. ᑕᒪᒃᑯᐊ 
ᐃᖅᑲᓇᐃᔭᖅᑎᒋᔭᕗᑦ ᑐᓴᐅᒪᑦᑎᑦᑎᐊᕋᓱᐊᖅᑐᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ. ᑐᑐ. 
 
ᐊᐱᖅᑯᑦ 362-1(6): ᓯᐊᒻᒪᖅᑎᕆᓂᖅ ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᖃᕐᕕᒻᒥᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥᐅᔪᖅ ᐊᐱᖅᑯᑎᒐ ᓯᕗᓕᖅᑎᒧᑦ, ᑭᓯᐊᓂ ᐊᐱᕆᒋᐊᓚᐅᓐᖏᓂᕐᓂ, 
ᐅᐱᒋᔪᒪᔭᕋ ᓯᕗᓕᖅᑎᐅᔪᖅ ᐊᒻᒪᓗ ᑕᐃᒃᑯᐊ ᐅᑭᐅᖅᑕᖅᑐᒥ ᓯᕗᓕᖅᑎᐅᖃᓂᖏᑦ ᔫᑲᓐᒧᑦ ᐊᒻᒪᓗ ᓄᓇᑦᓯᐊᕐᒧᑦ 
ᑕᐃᒃᑯᐊ ᑮᓇᐅᔭᖅᑖᑲᓐᓂᕈᓐᓇᓚᐅᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐋᓐᓂᐊᖅᑐᓕᕆᓂᕐᒧᑦ. 
 
ᐅᖃᖅᑎ, ᖁᔭᓐᓇᒦᕈᒪᒻᒥᔪᖓ ᓯᕕᐊᓐ ᕋᐱᓐᓴᓐᒧᑦ, ᑕᒪᒃᓱᒥᖓ ᓴᖅᑭᓚᐅᖅᑐᒥᒃ ᑲᓇᑕᒥ ᒪᓕᒐᓕᐅᕐᕕᒻᒥ ᐊᒻᒪᓗ 
ᑕᒪᒃᓱᒥᖓ ᐃᑲᔪᖅᓱᐃᓚᐅᖅᑐᒥᒃ. ᖃᐅᔨᒪᓪᓗᖓᓗ ᒥᓂᔅᑕ ᐲᑯ ᑲᑎᒪᖃᑎᒋᓚᐅᕐᒥᔭᖓ ᐊᒻᒪᓗ 
ᑐᑭᓯᑎᑦᑎᐊᖅᑐᓂᐅᒃ ᖃᓄᐃᑦᑑᓂᑦᑎᓐᓂᒃ ᐊᒻᒪᓗ ᐊᒃᓱᕈᕐᓂᕆᕙᒃᑕᑎᓐᓂᒃ ᑕᒫᓂ. 
 
ᐅᖃᖅᑎ, ᐊᐱᖅᑯᑎᒋᔭᕋ, ᒫᓐᓇᐅᔪᖅ, ᐊᒻᒪᓗ ᑐᓴᒐᒃᓴᐅᔪᒥᒃ ᓴᖅᑭᑎᑦᑎᔪᖃᓚᐅᖅᑐᓂ ᕖᕝᕗᐊᕆ 20-ᒥ 
ᓇᓗᓇᐃᕐᓯᓯᒪᓪᓗᑎᒃ ᐃᓱᓕᕝᕕᖃᕐᓂᐊᕐᓂᖏᓐᓂᒃ 60 ᒥᓕᐊᓂᒃ ᐋᓐᓂᐊᖅᑐᓕᕆᓂᕐᒧᑦ ᐅᑭᐅᖅᑕᖅᑐᒥᐅᑕᐅᔪᓄᑦ. 
 
ᐊᐱᕆᔪᒪᔭᕋ ᓯᕗᓕᖅᑎᐅᔪᖅ ᑕᐃᒃᑯᐊ ᖃᓄᖅ ᐊᕕᒃᑕᐅᓂᐊᕐᒪᖓᑕ ᑮᓇᐅᔭᐃᑦ. ᐊᔾᔨᒋᒡᒍᑎᓪᓗᐊᓂ ᐱᓂᐊᖅᐸᑦ 
20 ᒥᓕᐊᓂᒃ ᐊᑕᐅᓯᕐᒧᑦ ᐊᕕᒃᑐᕐᓯᒪᔪᒧᑦ ᐊᒻᒪᓗ ᖃᓄᖅ ᐊᑯᓂᐅᑎᒋᔪᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓄᓇᕗᑦ ᒐᕙᒪᒃᑯᑦ ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ (ᑐᓵᔨᑎᒍᑦ ᐃᓱᓕᑦᑐᖅ): ᐊᖏᖃᑎᒋᓚᐅᖅᑐᒍ 
ᑕᐃᒃᑯᐊ ᐃᓱᓕᕝᕕᖃᓚᐅᕐᒪᑕ 60 ᒥᓕᐊᓐ ᐊᒡᒍᖅᑕᐅᓪᓗᐊᓂᐊᖅᑐᓂᒃ ᑖᒃᑯᓇᓐᖓ ᐱᖓᓲᔪᓂᒃ ᐊᕕᒃᑐᕐᓯᒪᔪᓂᒃ. 
ᖃᓄᑎᒋᐅᓂᖓᓄᓪᓕ, ᑕᒪᓐᓇ ᓱᓕ ᐅᖃᐅᓯᕆᔭᐅᔪᖅ. 
 
ᕿᓚᒻᒥᐅᓂᕐᓴᐅᑉᐸᑦ, ᐅᕙᑦᑎᓐᓄᑦ ᐊᑲᐅᓂᕐᓴᐅᔪᓐᓇᖅᑐᓂ. ᑕᒪᓐᓇ ᒫᓐᓇᐅᔪᖅ ᐅᖃᐅᓯᕆᔭᕗᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ. ᐃᓱᓕᕝᕕᖃᖅᑎᓚᐅᖅᑕᕗᑦ ᐊᖏᖃᑎᒌᒃᓯᒪᓂᐊᕋᑦᑕ ᑕᖅᑭᐅᑉ ᓄᓐᖑᐊᓂ. 

ᑕᐃᒪᓕ ᐱᔭᕇᕋᓱᐊᖅᑕᕗᑦ ᐋᔨᖃᑎᒋᓐᓂᕗᑦ ᐊᒻᒪᓗ ᐱᔭᕇᑦᑎᐊᕈᓐᓇᕐᓯᓚᖅᑕᒃᓴᕆᕙᕗᑦ. ᐊᖏᖃᑎᒌᓚᐅᖅᑐᒍᑦ 
ᕿᓚᒻᒥᐅᓂᖓᓂᒃ ᐊᕕᒃᑐᕐᓯᒪᔪᑦ ᐱᒐᔭᖅᑕᖓᓂᒃ, ᑕᐃᒃᑯᐊ 60 ᒥᓕᐊᓐ ᐊᕕᒃᑕᐅᓪᓗᐊᓚᖅᑐᑦ 
ᑕᐃᒪᓐᓇᑎᒋᓪᓗᐊᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᑕᐃᒪᓕ ᐃᓱᒪᒋᔭᕆᐊᖃᓪᓗᐊᖅᑕᕗᑦ ᐃᓱᓕᕝᕕᖓ. ᖁᓚᓐᖏᑦᑐᖓ 
ᒥᓂᔅᑕᐅᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᐃᕐᓯᒐᔭᖅᑐᖅ ᐊᑖᓂᑦᑐᓂᒃ, ᑕᐃᒃᑯᐊ ᑮᓇᐅᔭᐃᑦ ᑭᓐᖒᒪᔭᖓ ᐊᒻᒪ 
ᑭᖒᒪᓯᒪᔭᖏᓪᓗ. 
 
ᐃᒻᒪᖃ ᓯᕗᓕᖅᑎᐅᓗᓂ, ᐃᓱᒪᓇᕐᓱᓂ ᐱᓂᐊᕐᓂᓄ ᐃᓚᒋᐊᕈᑎᓄ ᑮᓇᐅᔭᑦᓴᒫᓄ ᖁᓕᒃᑲᓐᓂᐊᒍᑦ ᑕᐃᒃᑯᐊ 60 
ᒥᓕᐊᓐ ᑖᓚᐃ? ᐃᒻᒪᖃᓗ ᑕᐃᒪᐃᓕᖓᑐᐃᓐᓇᖃᑕ, ᖃᓄᖅᓕ ᓅᒋᐊᕈᓐᓇᓂᐊᕋᑦᑕ ᓴᓂᐊᓅᕆᐊᕐᕕᒋᓗᒋ 
ᓇᑎᓪᓚᑦᑖᖓᓄ, ᐳᖅᑐᓛᖓᓄ ᑮᓇᐅᔭᑦᓴᒫᓂ ᐱᔭᕆᐊᖃᑕᑎᖕᓄ ᐊᒻᒪ ᑭᖒᒪᒋᐊᖃᕐᑕᖕᓅᕕ 
ᐋᓐᓂᐊᖃᓐᓇᖏᑦᑐᓕᕆᓂᖅᓄ ᓄᓇᕗᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ. ᖃᓄᐃᑦᑐ ᓴᕿᓯᒪᔭᕗ ᐃᒪᐃᑦᑐᖅ ᓴᓂᖅᕙᓯᒪᔪᖅ ᑮᓇᐅᔭᑦᓴᒫᑦ 
ᖁᓕᐊᒍᑦ ᐃᓗᐊᓂ ᐱᖅᔪᐊᓄ ᑮᓇᐅᔭᓂ ᐃᒪᐃᑦᓱᓂᓗ ᐱᓕᐊᖅᑕᑎᖕᓄ ᑐᓐᓂᕈᓯᐊᓂ ᐃᒪᐃᑕᐅᔪᓂ 
ᑐᓐᓂᕈᑎᐅᔪᓂ ᑕᒪᐃᓄ ᒐᕙᒪᓄ. ᐅᖃᐅᑎᔪᓐᓇᕐᓱᒋ ᐃᒪᐃᒻᒪ ᖃᑦᓯᐅᓂᖏᓄ ᐃᒪᐃᑑᓪᓗᓂ 3 ᒥᓕᐊᓐ ᑖᓪᓚᐃᑦ 
ᐊᕐᕌᒍᒧ. 
 
ᑕᒪᑐᒧᖓ ᐃᓚᒋᐊᕈᑎᓄ ᐅᑯᓄᖓ ᑮᓇᐅᔭᓄ ᐱᓂᐊᖅᑕᑎᖕᓄ. ᒪᑐᐃᖅᓯᓯᒪᒥᔪᒍ ᐅᑯᓄᖓ ᐃᓚᒋᐊᕈᑎᓄ 
ᑮᓇᐅᔭᓄ ᐃᓕᖓᓗᐊᕐᑐᓄ ᐋᓐᓂᐊᖃᓐᓇᖏᑦᑐᓕᕆᓂᖅᓄᖓᔪᓄ ᐃᒪᐃᓂᐊᑐᑦᓴᐅᒻᒥᔪᓄ ᓯᕗᓂᕆᓂᐊᕐᑕᑎᖕᓂ, 
ᐊᒻᒪ ᐊᑐᐃᓐᓇᐅᓂᖏᓄ ᖃᓄᐃᑑᒍᑎᒋᔭᖏᓄ ᐃᒪᐃᒻᒪᓗ ᐱᓕᕆᔪᒪᓂᐊᕐᑐᑦᓴᐅᓪᓗᑕ ᐃᒪᐃᑦᑐᓂ 
ᐋᓐᓂᐊᖃᓐᓇᖏᑦᑐᓕᕆᓂᖅᓄ. ᐃᓚᒋᐊᕈᑏᑦ ᑮᓇᐅᔭᐃᑦ ᐱᔪᓐᓇᕐᓱᑎᒍ ᒐᕙᒪᑐᖃᑯᓂ, ᑕᒪᓐᓇᓗ ᓱᓕ 
ᒪᑐᐃᖓᑦᓱᓂ. ᓴᓂᖅᕙᑕᐅᓯᒪᔪ ᑮᓇᐅᔭᑦᓴᒫᑦ ᐃᓕᖓᔪ ᐋᓐᓂᐊᖃᓐᓇᖏᑦᑐᓕᕆᓂᖅᓄ ᖃᑦᓯᐅᓂᖃᕐᓯᒪᓪᓗᑎ 
ᐱᓇᔭᖅᑕᕗ. ᖃᑦᓯᓪᓚᕆᐅᓂᕆᔭᖏᓄ ᑮᓇᐅᔭᐃᑦ ᑲᔪᓯᓂᖃᕈᓐᓇᓂᐊᕐᑐᐃᑦ ᓇᓪᓕᐊᓂ ᐊᕐᕉᒍᒥ, ᐃᒪᐃᑦᑑᓱᓂ ᓱᓕ 
ᐅᖃᖃᑎᒌᒍᑎᐅᔪᖅ. 
 
ᐃᓱᒪᒋᔭᖃᕐᓯᒪᒐᓗᐊᕐᑐᒍ ᐱᔪᓇᑎᑕᐅᓂᐊᕐᓂᑎᖕᓄ ᑕᒪᖅᒥᒐᓚ ᑕᐃᑯᓇᓂ 60 ᒥᓕᐊᓐ ᑖᓚᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓕᖅᑎᐅᓗ ᐅᖃᖃᐅᑦᓱᓂ ᐃᒪᐃᒻᒪ ᑕᒪᓐᓇ ᐃᓚᒋᐊᕈᑎ ᑮᓇᐅᔭᑦᓴᒫᓂ 
ᖁᓪᓕᖅᒦᑦᑐᐃ ᐱᖅᔪᐊᓄ ᑮᓇᐅᔭᑦᓴᒫᓂ ᐅᑯᑎᒎᓇ ᑐᓐᓂᕈᓯᐊᑎᒍ. ᑐᑭᓯᒪᑦᓱᖓ ᐃᒪᐃᒻᒪ ᐃᓚᖓ ᐊᖏᓛᖑᑦᓱᓂ 
ᐃᒪᐃᒻᒪᓪᓗ ᑕᒪᖅᒥ ᐱᖓᓱᐃᑦ ᓯᕗᓕᖅᑏᑦ ᓴᖀᓯᒪᓂᖃᕐᓱᑎ ᑕᒪᑐᒧᖓ, ᐊᒻᒪ ᐱᑕᖃᕐᓱᓂ ᐃᓚᒋᐊᕈᑎᖏᓄ 
ᐅᑯᓇᖓ ᑕᒪᐃᓂ ᖃᓪᓗᓈᓂ ᓯᕗᓕᖅᑎᖏᓐᓂ, ᐃᒪᐃᒻᒪ ᐱᖅᔪᐊᓄ ᑮᓇᐅᔭᑦᓴᒫ ᖃᓄᐃᑑᓂᖏᓄ 
ᓇᓕᒧᓯᒪᖏᒻᒪᑕ ᐊᒻᒪ ᑐᕌᖓᓂᖃᕋᑎ ᑭᖒᒪᓯᒪᔭᑎᖕᓄ ᐅᑭᐅᖅᑕᖅᑐᒧ, ᐊᒻᒪ ᑕᒪᐃᓂ ᐱᖓᓱᐃᑦ 
ᐊᕕᑦᓯᒪᓂᖏᑎᒍ. 
 
ᑕᒪᓐᓇ ᑐᓴᐅᒪᓇᕐᓱᓂᓗ ᐃᒪᐃᑑᓂᐊᓄ ᐊᑑᑎᓂᖃᖏᒻᒪ ᐅᕙᑦᑎᖕᓄ. ᓯᕗᓕᖅᑏ ᐅᖃᕆᐊᕈᓐᓇᖃ ᐃᒻᒪᖃ 
ᖃᓄᐃᒋᐊᓂᐊᓂᖏᓄ ᓇᓪᓕᐊᓄ ᑕᒪᒃᑯᓄᖓ ᐱᖅᔪᐊᓄ ᑮᓇᐅᔭᑦᓴᒫᓄ ᐃᓱᒫᓘᑎᐅᔪᓄ ᐃᓗᐊᓂ ᐊᓯᖏᓂ, 
ᐊᓯᖏᓪᓗᑦᑕᐅᖅ ᐋᓐᓂᐊᖃᓐᓇᖏᑦᑐᓕᕆᓂᖅᓄᖓᔪᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓕᖅᑏ. 

ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐄᖕ, ᑕᒪᓐᓇᓗ ᐊᓯᒋᑲᓂᕐᓱᓂᐅ ᐃᓱᒫᓘᑎ 
ᐅᖃᖃᑎᒋᔾᔪᑎᒋᔪᔭᕗ ᑲᓇᑕᒥ ᐊᖓᔪᖄᖅᔪᐊᖅᒧ, ᐊᒻᒪᓗ ᐃᒪᐃᒻᒪᓪᓗ ᐱᑕᖃᑲᓂᔾᔮᒍᓐᓃᕐᓱᓂ 
ᐅᖃᖃᑎᒌᒋᐊᑲᓂᕐᓂ ᐅᑯᓄᖓ ᐊᓯᖏᓄ ᐱᖅᔪᐊᓄ ᑮᓇᐅᔭᑦᓴᒫᓄ ᐊᑑᑎᓂᖃᖏᒻᒪᑕ ᐅᑭᐅᖅᑕᖅᑐᒧ. 
ᐱᑕᖃᕐᓯᒪᑦᓱᓂ ᐊᓯᖏᓂ ᖃᓄᐃᓯᒪᓂᐅᔪᓂ ᐋᕿᑕᐅᔪᓂ, ᐃᒪᐃᑦᑐᐃᑦ ᐃᖏᖅᕋᔫᓕᖓᔪᓄ ᑮᓇᐅᔭᓂ 
ᐱᔭᒥᓂᑎᖕᓂ ᐊᕐᕌᓂ, ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋ ᑮᓇᐅᔭᓂ. ᑕᒪᓐᓇᓗ ᐋᕿᓯᒪᑦᓱᑎ ᐃᒪᐃᑦᑐᒥ 
1ᐳᓴᖕᒥ ᐅᑯᓇᓂ ᑕᒪᐃᓂ 2 ᕕᓕᐊᓐ ᑖᓚᓂ ᑮᓇᐅᔭᑦᓴᒫᓂ. 
 
ᑕᐃᒪᐃᒧ ᑕᒪᒃᑯᐊᖑᔪᐃ ᖃᓄᐃᓂᐅᔪᐃᑦ. ᑕᒪᓐᓇᓗ ᐱᐅᒻᒪᕆᑦᓱᓂ ᐅᑯᓇᓂ ᐋᓐᓂᐊᖃᓐᓇᖏᑐᓕᕆᓂᖅᓄ. 
ᐃᓱᒪᓇᕋᓗᐊᕐᓱᓂ, ᐱᔭᑦᓴᒋᐊᑲᓐᓃᑦ ᐊᓯᓄ ᐱᔭᑦᓴᐃᑦ ᓇᓕᒧᓯᒪᓂᐊᕐᒪᑕ ᓯᕗᓂᕆᓂᐊᖅᑕᑎᖕᓂ. ᑕᒪᒃᑯᐊ 
ᐅᖃᖃᑎᒌᒍᑎᐅᑲᓂᕈᓐᓇᓂᐊᕐᑐᐃᑦ ᑲᔪᓯᖏᓐᓇᕐᓗᑎ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᑭᖑᓪᓕᖅᐹ ᐃᓚᒋᐊᕈᑎᓂ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓕᖅᑎ ᐅᖃᖅᓯᒪᑦᓱᓂ ᐱᒋᐊᖓᕐᓂᖏᓂ ᐃᒪᐃᒻᒪ ᐱᑕᖃᕐᒪ ᐊᑯᓃᕐᑐᒧ 
ᐊᑑᑎᓂᕐᓄ ᐅᖃᖃᑎᒌᓐᓂᐅᔪᓂ ᑲᔪᓯᔪᓂ. ᐅᖃᕆᐊᕈᓐᓇᖄ ᑕᒪᑐᒧᖓ ᑲᑎᒪᕕᖕᒧ ᖃᓄᐃᑦᓯᒪᓂᐅᔪᓄ 
ᐅᖃᖃᑎᒌᓐᓂᐅᔪᓄ? ᖃᐅᔨᒪᒐᒪ ᐃᒪᐃᒻᒪ ᑕᒪᓐᓇ ᐱᖅᔪᐊᓄ ᑮᓇᐅᔭᑦᓴᒫ ᐃᓱᒫᓘᑎᐅᒻᒪ ᓴᕿᐅᑎᓯᒪᑦᓱᑎᒍ 
ᓯᕗᓂᕆᓯᒪᔭᑎᖕᓂ ᐃᓗᐊᓂ ᓄᓇᓖᑦ ᐊᑐᖅᐸᑦᑕᖏᓄ ᐊᐅᓚᔪᓐᓇᖁᓪᓗᒋ ᑮᓇᐅᔭᑦᓴᒫᑦ, ᑕᐃᒫᕈᓘᔭᖅᓗ. 
 
ᖃᐅᔨᒪᒐᒪ ᑕᒪᖅᒥ ᑲᑎᒪᔩᑦ ᑕᕝᕙᓂ ᑲᑎᒪᕕᖕᒥ ᓈᒻᒪᓴᕋᔭᖅᒪᑕ ᐊᒻᒪ ᐃᑲᔪᖅᓱᕐᓗᑎ ᖃᓄᐃᓐᓂᕆᔭᑎᖕᓄ 
ᑕᒪᑐᒧᖓ. ᒥᓂᔅᑖ ᐱᓕᑦᓯᒍᓐᓇᖃ ᑲᑎᒪᔨᓂ ᑕᕝᕙᓂ ᑲᒪᑎᕕᖕᒥ ᐃᒪᐃᑦᑐᒥ ᖃᐅᔨᒃᑲᐃᕙᓐᓂᐊᕐᓗᓂ 
ᖃᖓᐅᓕᕋᐃᑉᐸ ᐅᑯᓇᓂ ᖃᓄᐃᑑᓂᕆᓕᕐᑕᖏᓄ ᐃᓗᐊᓂ ᐱᖅᔪᐊᓄ ᑮᓇᐅᔭᑦᓴᒫᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐃᒪᐃᑑᔪᖓ ᓱᓕ ᐱᔪᒪᒋᐊᑲᓂᕐᑐᐃᓐᓇᕐᑐᖓ. ᑐᖔᒍᑦ 
ᑕᒪᒃᑯᐊ ᐅᖃᖃᑎᒌᓐᓂᐅᔪᐃᑦ ᐃᓚᒋᓕᐅᑎᔪᑦ, ᐃᓱᒪᓇᖅᒪᑕ, ᐊᑑᑎᓂᑎᖕᓂ ᑲᑎᒪᓂᖅᒥ, ᖃᐅᔨᒃᑲᐃᒍᓐᓇᕐᑐᖓ 
ᑲᑎᒪᕕᖕᒥ ᐃᓕᖓᔪᓂ ᖃᓄᐃᑑᓯᒪᓂᖅᓄ ᐊᖏᕈᑎᐅᓯᒪᔪᓄ ᐃᓚᒋᓕᐅᑎᔪᓂ, ᑕᐃᒪᐃᒧ ᐄᖕ 
ᑲᔪᓯᖏᓐᓇᓂᐊᖁᖓ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᐅᖃᒃᑯ ᐊᐱᖁᑏᑦ. ᑲᑎᒪᔨ ᑐᓄᓂᖅᒧ, ᓄᑕᕋ. 
 
ᐊᐱᖅᑯᑦ 363-1(6): ᐃᓄᓕᕆᔨᖃᕆᐊᖃᕐᓂᖅ ᒥᑦᑎᒪᑕᓕᒻᒥ 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᑐᕌᖓᔪ ᒥᓂᔅᑖᓄ ᐋᓐᓂᐊᖃᓐᓇᖏᑦᑐᓕᕆᔨᑯ. ᐊᒻᒪᓗ 
ᒥᑦᑎᒪᑕᓕᒻᒥ, ᐃᓄᓕᕆᔨᖃᓚᐅᓐᖏᓚᒍᑦ ᑕᖅᑭᓂᑦ ᐱᖓᓱᓂᑦ. 
 
ᐃᓕᓐᓂᐊᕐᓂᑕᖃᓚᐅᕐᖓᑦ ᐊᒻᒪᓗ ᑲᖏᖅᑐᒑᐱᒻᒥ ᐃᓄᓕᕆᔨᖓ ᐃᓛᓐᓂᒃᑯᑦ ᑎᑭᑲᐃᓐᓇᖃᑦᑕᖅᑐᓂ. 
ᒥᑦᑎᒪᑕᓕᒻᒥ ᐃᓄᓕᕆᔨᖃᓐᖏᒻᒪᑕ, ᑕᒪᓐᓇ ᐃᖅᑲᓇᔮᕆᕙᐅᒃ ᐅᕝᕙᓘᓐᓃᑦ ᓇᒻᒥᓂᖅ ᐊᐅᓚᓂᖓᒍᑦ ᐱᕙᐅᒃ 
ᐅᕝᕙᓘᓐᓃᑦ ᑐᐊᕕᖅᑑᑎᑦᑐᒍᑦ ᑲᒪᒋᕙᐅᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᒪᔪᖅ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄ ᐊᒻᒪᓗ ᐃᓄᓕᕆᔨᒃᑯᑦ, ᒥᓂᔅᑕ 
ᐲᑯ. 
 

 



ᐱᖓᔪᐊᑦ, ᒫᔾᔨ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2335

ᒥᓂᔅᑕ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐃᖅᑲᓇᐃᔭᖅᑎᑖᕋᓱᓐᓂᖅ ᐃᓄᓕᕆᔨᓂᑦ ᑕᐃᒪᐃᖏᓐᓇᖅᑯ. 
ᑕᒪᓐᓇ ᐊᔾᔨᒋᐸᓗᒻᒪᒍ ᐋᓐᓂᐊᓯᐅᖅᑎᓂᑦ ᐃᖅᑲᓇᐃᔭᖅᑎᑖᕋᓱᓐᓂᕐᒥᑦ ᐊᒻᒪᓗ ᐃᖅᑲᓇᐃᔭᖅᑎᖃᓐᖏᓗᐊᖅᑯᒍᑦ 
ᐃᓄᓕᕆᔨᓂᑦ. 
 
ᐅᖃᖅᑏ, ᐱᓇᓱᔅᓯᒪᓚᐅᕋᑦᑕ ᐱᓕᕆᕕᐅᓪᓗᑕ ᐋᓐᓂᐊᖃᓐᖏᑦᑐᓕᕆᔨᒃᑯᓂ, ᐃᖅᑲᓇᐃᔭᖅᑎᑖᕋᓱᓐᓂᕐᒥᑦ, 
ᐋᓐᓂᐊᓯᐅᖅᑎᓂᑦ ᐊᒻᒪᓗ ᐊᓯᖏᓐᓂ. ᐃᓄᓕᕆᔩᑦ, ᐅᖃᖅᑏ, ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᓱᓕ ᐊᐅᓚᑕᐅᒻᒪᑦ. 
 
ᐊᓯᖏᑎᒍᑦ ᐃᖅᑲᓇᐃᔮᖑᔪᓂᑦ ᒐᕙᒪᒃᑯᓐᓂ ᐱᖃᓯᐅᑎᓐᓇᒋᑦ ᐃᓕᓴᐃᔩᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑮᕙᑉᐳᑦ, 
ᐱᓇᓱᐊᖅᐸᑉᐳᑦ ᐃᖅᑲᓇᐃᔮᔅᓴᓂᑦ. ᖃᓄᐃᓕᐅᕐᓂᕆᓚᐅᖅᑕᖓ ᑕᕝᕙᓂ ᐃᖅᑲᓇᐃᔮᔅᓴᐅᔪᒥᑦ, ᐅᖃᐅᓯᕆᔪᒪᕙᕋ, 
ᑕᒪᓐᓇ ᑐᑭᓯᓇᑦᑎᐊᖁᓪᓗᒍ. 
 
ᐅᖃᖅᑏ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓇᓱᐊᖅᐸᒻᒪᑕ ᐃᖅᑲᓇᐃᔭᖅᑐᔅᓴᓂᑦ ᒐᕙᒪᒃᑯᓐᓄᑦ ᐊᒻᒪᓗ ᑕᕝᕗᖓ 
ᐃᖅᑲᓇᐃᔮᔅᓴᒧᑦ, ᐃᖅᑲᓇᐃᔮᖅᑎᖃᓚᐅᓐᖏᓐᓂᖓᓄᑦ, ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓅᖅᑐᑎᑦ, ᐅᖃᖅᑐᑎᑦ ᐃᖅᑲᓇᐃᔭᖅᑎᖃᓐᖏᓇᑦᑕ, ᖃᓄᐃᓕᐅᕆᐊᖃᖅᑯᒍᑦ. 
 
ᑕᒪᓐᓇ ᑲᒪᒋᓯᒪᓪᓗᒍ ᑐᐊᕕᕐᓇᖅᑑᑎᑦᑐᒍ. ᑐᑭᓯᓯᒪᔭᒃᑯᓪᓕ, ᐅᖃᖅᑏ, ᑕᒪᓐᓇ ᐃᖅᑲᓇᐃᔮᔅᓴᐅᔪᖅ ᒪᑐᕕᔅᓴᖃᖅᑯ 
ᑕᕝᕙᓂ ᐱᓇᓱᐊᕈᓯᕐᒥ ᐊᒻᒪᓗ ᓴᖅᑭᔮᖅᑎᑕᐅᓚᐅᖅᑯ, ᒪᑐᕕᖃᕐᑐᓂᑦ ᐱᓇᓱᐊᕈᓯᑦᑎᓐᓂ. ᑕᒪᓐᓇ, ᐊᑐᕐᓗᒍ 
ᒪᑐᕕᖓ, ᐃᖅᑲᓇᐃᔮᖅᑖᕋᓱᑦᑐᑦ ᖃᐅᔨᓵᖑᕗᑦ, ᐊᐱᕆᖃᑦᑕᕐᓂᐅᔪᖅ ᐃᖅᑲᓇᐃᔮᒥᓂᖏᓐᓂ, ᐱᔭᕇᕋᐃᒻᒪᑕ 
ᓂᕈᐊᖅᑕᒥᓂᑦ ᐱᖁᔨᓕᓲᖑᕗᑦ. 
 
ᐅᖃᖅᑏ, ᑕᒪᓐᓇ ᖃᓄᐃᓕᐅᕐᓂᐅᓂᐊᖅᑐᖅ ᐱᓇᓱᐊᕈᓯᕐᓂᑦ ᐱᖓᓱᓂᑦ ᐅᕝᕙᓘᓐᓃᑦ ᑎᓴᒪᓂᑦ ᐊᑐᓲᖑᕗᑦ 
ᐊᒻᒪᓗ ᒫᓐᓇᐅᔪᖅ ᐃᖅᑲᓇᐃᔭᖅᑎᑖᖁᒥᓇᕋᓗᐊᖅᑯ ᒥᑦᑎᒪᑕᓕᒻᒥ. ᑕᐃᒪ, ᒪᓕᒐᓕᐅᖅᑎ ᓱᓕᕗᖅ, ᒫᓐᓇ 
ᐱᕙᓪᓕᐊᕗᒍᑦ ᐃᖅᑲᓇᐃᔮᖅᑖᕈᒪᔪᓂᑦ, ᐱᓕᕆᐊᕆᕙᕗᑦ ᐃᖅᑲᓇᐃᔭᖅᑎᑖᕋᓱᓐᓂᖅ, ᐃᖅᑲᓇᐃᔭᖅᑎᑖᕋᓱᑦᑐᑕ 
ᒥᑦᑎᒪᑕᓕᒻᒥ. 
 
ᒫᓐᓇᓴᐃᓐᓇᐅᔪᖅᑕᐅᖅ, ᐃᖅᑲᓇᐃᔭᖅᑎᒥᑦ ᐱᓕᕆᑎᑦᑎᑲᐃᓐᓇᓚᐅᖅᑯᒍᑦ ᐃᓄᓕᕆᓂᕐᒧᑦ ᑲᒪᒋᔭᐅᔭᕆᐊᓕᒻᒥ 
ᓴᖅᑭᕐᑐᒥᓂᕐᓂᑦ ᑕᕝᕙᓂ ᓄᓇᓕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐃᓄᖃᓕᖅᐸᓪᓕᐊᓂᖏᓐᓂ ᓄᓇᓕᐅᔪᒥᑦ ᐊᒻᒪᓗ ᐃᓅᕙᑦᑐᑦ 
ᓄᓇᓕᐅᔪᒥᑦ, ᐃᖃᓗᐃᑦ ᓄᓇᓕᐸᐅᔭᐅᕗᖅ ᐊᒻᒪᓗ ᐊᖏᔪᖅᑳᖃᕐᕕᐅᓪᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ, ᐃᖅᑲᓇᐃᔮᖅᑖᑎᑕᐅᓲᖑᕙᑦ ᒪᓕᑦᑐᒋᑦ ᖃᑦᑎᐅᓂᖏᓐᓄᑦ ᐃᓄᓐᓂ ᑕᕝᕙᓂ 
ᓄᓇᓕᐅᔪᓂᑦ? ᑕᒪᓐᓇ ᑭᐅᔪᓐᓇᕈᕕᐅᒃ ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᔪᖅ ᐅᖃᐅᓯᖃᑦᑎᐊᖅᑯ ᐊᒻᒪᓗ ᐃᐸᔅᓴᖅ 
ᐊᐱᖅᑯᓯᖅᑕᖃᓚᐅᕆᕗᖅ, ᒪᓕᒐᓕᐅᖅᑎᐅᔪᖅ ᐊᒥᑦᑐᕐᒧᑦ ᐊᔾᔨᐸᓗᐊᓂᑦ ᐊᐱᖅᑯᓯᖃᓚᐅᖅᑯ ᐊᒻᒪᓗ ᑕᒪᓐᓇ 
ᐃᖅᑲᓇᐃᔭᖅᑎᑖᕐᓂᕐᒥᑦ ᐱᑕᖃᖅᑯ ᓄᓇᓕᓐᓄᑦ ᐊᑐᖅᑕᐅᔪᓂ. ᐅᐊᑦᑎᐊᕈᓕ, ᑐᖏᓕᖓ ᑲᑎᒪᔨᐅᑉ ᖃᐅᔨᒪᕗᖅ, 
ᐱᓇᓱᑉᐸᓚᐅᕋᑦᑕ ᐊᑕᐅᓯᕐᒥᑦ ᐃᓄᓕᕆᔨᒥᑦ ᐊᒻᒪᓗ ᒪᕐᕉᓐᓂᒃ ᐋᓐᓂᐊᓯᐅᖅᑏᓐᓂ ᓄᓇᓕᓐᓂ. 
 

 



ᐱᖓᔪᐊᑦ, ᒫᔾᔨ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2336

ᐋᖅᑭᔅᓯᒪᔪᖃᓐᖏᓚᖅ ᐊᑐᖅᑕᐅᕙᑦᑐᒥᑦ ᐅᖃᕐᓯᒪᔪᒥᑦ, ᖃᑦᑎᐅᒋᐊᖃᕐᓂᖏᓐᓂ ᐃᖅᑲᓇᐃᔭᖅᑏ, ᖃᑦᑎᐅᓂᖏᓐᓂ 
ᐃᖅᑲᓇᐃᔭᖅᑏ ᐋᓐᓂᐊᓯᐅᖅᑎᓄᑦ, ᐃᓄᓕᕆᔨᓄᑦ ᐅᕝᕙᓘᓐᓃᑦ, ᐊᒥᓲᔪᑦ ᐃᖅᑲᓇᐃᔮᔅᓴᐅᔪᑦ ᐱᑕᖃᕐᑎᐸᑦᑕᑎᓐᓂ 
ᓄᓇᓕᓐᓂ. 
 
ᖃᐅᔨᓇᓱᐊᖅᓯᒪᕗᒍᑦ ᐃᖅᑲᓇᐃᔮᕆᔭᖏᓐᓂ ᑕᕝᕙᓂ ᓄᓇᓕᓐᓂ. ᐆᑦᑑᑎᒋᓗᒍ, ᐃᖅᑲᓇᐃᔮᔅᓴᖅᑕᖃᓗᐊᖅᑲᑦ 
ᐃᓄᓕᕆᓂᕐᒧᑦ ᑕᕝᕙᓂ ᓄᓇᓕᓐᓂ. ᑕᐃᒪᐃᓐᓂᖅᑲᑦ ᐅᖃᖅᑏ, ᐊᑕᐅᓯᓐᖏᑦᑐᒥᑦ ᐃᖅᑲᓇᐃᔭᖅᑎᓂᑦ 
ᐋᖅᑮᒐᔭᖅᑯᒍᑦ.  
 
ᐊᒻᒪᓗᑦᑕᐅᖅ, ᐊᑭᖏᓐᓄᑦ ᒪᓕᒋᐊᖃᕋᔭᕆᕗᖅ ᐊᑐᐃᓐᓇᐅᓂᖏᓐᓄᑦ ᑮᓇᐅᔭᐃᑦ ᐊᔾᔨᒌᓐᖏᑦᑐᓄᑦ 
ᐃᖅᑲᓇᐃᔮᔅᓴᐅᔪᓄᑦ ᐃᓐᓄᒐᓱᑦᑐᒋᑦ ᐊᒻᒪᓗ ᑕᒪᓐᓇᓴᐃᓐᓇᕐᑕᐅᖅ, ᐅᖃᖅᑏ, ᖃᓄᖅ ᐃᓚᒋᐊᕐᓗᒋᑦ 
ᐊᔾᔨᒌᓐᖏᑦᑐᑦ ᐃᖅᑲᓇᐃᔮᖑᔪᑦ ᑕᕝᕙᓂ ᓄᓇᓕᓐᓂ ᐊᔾᔨᒌᓐᖏᑦᑐᓂᑦ ᐱᑕᖃᓕᕋᔭᖅᑯ, ᓱᕐᓗ, ᐃᓄᓕᕆᔨ 
ᐃᓱᒪᓕᕆᔨᒥᑦ, ᐅᕝᕙᓘᓐᓃᑦ ᓄᓇᓕᓐᓂ ᐋᓐᓂᐊᖃᓐᖏᑐᓕᕆᓂᕐᒥᑦ ᐃᖅᑲᓇᐃᔭᕐᑎᐅᔪᖅ, ᐊᒻᒪᓗ 
ᐃᒥᐊᓗᕆᔨᐅᔪᓂᑦ ᐃᖅᑲᓇᐃᔭᖅᑏᑦ. 
 
ᐃᓚᖏᑦ ᐃᓄᐃᑦ ᑕᕝᕙᓂᔅᓴᐃᓈᕋᔭᖅᑐᑦ, ᐊᑐᕐᓂᖅ ᐊᔾᔨᒌᓐᖏᑦᑐᓂᑦ ᐃᖅᑲᓇᐃᔭᖃᑎᒌᓂᑦ. ᑕᒪᓐᓇ 
ᐱᓇᓱᐊᖅᑲᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᐱᔾᔪᑎᒋᓪᓗᒍ ᐃᓄᓕᕆᔨ ᒥᑦᑎᒪᑕᓕᒻᒥ. ᐃᓄᓕᕆᔨᐅᔪᖅ ᓄᖅᑲᖓᑲᐃᓐᓇᕐᒪᑦ ᒫᓐᓇ 
ᐊᒻᒪ 1000-ᖑᓪᓗᑎᒃ ᐃᓄᖏᑦ. 
 
ᐃᓄᓕᕆᔩᑦ ᓄᓇᓕᓐᓂᑦ, ᐱᓗᐊᖅᑐᒥ ᓄᓇᓕᒃᑭᐅᓂᖅᓴᓂᑦ ᐃᔭᔅᓴᓕᒻᒪᕆᐅᖅᑰᕐᒪᑕ. ᐱᐅᓂᖅᓴᐅᒐᔭᖅᑐᒋᕙᕋ 
ᒪᕐᕉᓐᓂᒃ ᐃᓄᓕᕆᔨᖃᕐᓂᖅᐸᑕ ᓄᓇᓕᒃᑭᓂᐅᖅᓴᐃᓐᓇᕐᓂᓄᓐᓃᑦ ᐊᖑᒻᒪᑦᑎᖃᑦᑕᖁᓪᓗᒋᑦ ᐱᓕᕆᐊᔅᓴᒥᓐᓄᑦ. 
 
ᐅᖃᖅᑲᐅᒻᒪᑦ ᐋᖅᑮᓯᒪᔪᖃᕐᓂᖅᐸᑦ ᐊᑐᖅᑕᐅᓂᐊᖅᑐᓄᑦ ᐸᕐᓇᐅᒻᒥᑦ, ᐸᕐᓇᐃᕙᓪᓕᐊᒋᐊᖃᖅᑐᒋᓕᕋᑦᑕᓕ 
ᒪᓕᓪᓗᒋᑦ ᐃᓄᒋᐊᓐᓂᖏᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᖃᑎᒋᕙᕋ ᓄᑕᕋᖅᑦ. ᑕᒪᓐᓇᓕ 
ᐱᔭᕐᓂᕐᓂᐊᖅᑐᒋᓐᖏᓚᕋ, ᐋᖅᑭᔅᓯᒪᔪᒥᒃ ᐃᓕᓯᒍᒪ ᐆᑦᑑᑎᒋᓗᒍ 500-ᓕᒫᓄᑦ ᐃᓄᓐᓄᑦ ᐊᑕᐅᓯᕐᒥᑦ 
ᐃᓄᓕᕆᔨᑕᖃᕐᓗᓂ ᐅᕝᕙᓘᓐᓃᑦ ᒪᕐᕉᓐᓂᒃ ᐋᓐᓂᐊᓯᐅᖅᑏᓐᓂᒃ, ᖃᓄᕐᓕ ᑕᐃᒪᐃᑎᓪᓗᒍ 
ᑮᓇᐅᔭᖃᕈᓐᓇᕋᔭᖅᐳᖓ. 
 
ᑕᒪᓐᓇ ᐃᓚᒋᕚ ᐊᑲᐅᓐᖏᓕᐅᕈᑎᐅᑉ. ᐅᖃᕈᓐᓇᕋᓗᐊᖅᑐᖓ ᑭᓯᐊᓂ ᐊᑑᑎᖃᓗᐊᔾᔮᓐᖏᓚᖅ 
ᑕᐃᒪᐃᓕᖓᓪᓚᑦᑖᓐᖏᒻᒪᑦ. ᑕᐃᒪᐃᑦᑐᒦᓕᖅᐸᑲᑦᑕ ᒐᕙᒪᐅᓪᓗᑕ. ᑕᕝᕙᓃᓐᓇᐅᓐᖏᑦᑐᖅ ᒐᕙᒪᒥ ᑭᓯᐊᓂ ᐊᒥᓱᑦ 
ᓄᓇᓖᑦ ᑕᐃᒪᐃᑦᑐᒦᒃᑭᕗᑦ ᐊᔾᔨᐸᓗᐊᓂᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ. 
 
ᐅᖃᕈᓐᓇᖅᐳᖓᓕ ᓄᑕᕋᖅ, ᐅᖃᖅᑏ, ᒥᓂᔅᑕᖃᕐᕕᒃᑯᑦ ᑕᑯᓐᓇᖃᑦᑕᖅᓯᒪᒐᑦᑕ ᐱᓕᕆᐊᔅᓴᓂᒃ ᓄᓇᓕᓐᓂᑦ ᐊᒻᒪ 
ᑲᑎᑎᕆᓪᓗᑕ ᐊᔾᔨᒌᓕᖅᓱᐃᓪᓗᑕᓗ ᑕᐃᒪᐃᒍᓐᓇᕋᐃᒐᑦᑕ , ᐃᖅᑲᓇᐃᔮᓂᑦ ᐊᔾᔨᖐᓕᖅᓱᐃᓪᓗᑕ ᐃᓚᖏᑦ 
ᐊᒃᓱᒻᒪᕆᒃ ᐱᓕᕆᐊᔅᓴᖃᕐᒪᑕ ᑕᒪᒃᑯᓄᖓ ᐃᖅᑲᓇᐃᔮᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ. 

ᐃᓚᖏᑦ ᐃᖅᑲᓇᐃᔮᔅᓴᐃᑦ ᐅᖃᖅᑏ, ᑲᑎᒪᔨ ᖃᐅᔨᒪᑦᑎᐊᕐᒪᑦ ᐊᒃᓱᕈᕐᓇᑐᒻᒪᕆᐅᒻᒪᑕ. ᑕᕝᕙᓂ ᐅᓐᓄᓴ 
ᒪᓕᒐᓕᐅᕐᕕᒻᒥ ᓯᕗᓪᓕᖅᐹᑦᑎᐊᕐᒥᑦ ᐊᐃᐳᕈ 1, 1999-ᒥᓂᑦ ᐅᖃᖃᑎᒌᓐᓂᐊᕋᑦᑕ ᐃᒻᒥᓃᖃᑦᑕᖅᑐᓕᕆᓂᕐᒥᑦ. 
 
ᐃᓚᖑᑦ ᐅᖃᐅᓯᐅᕙᑦᑐᑦ ᐅᑯᐊᖑᕗᑦ ᐃᑲᔪᖅᓱᖅᑎᖃᑦᑎᐊᕋᓗᐊᖅᐱᑖ ᓄᓇᓕᓐᓂᑦ. ᑕᒪᓐᓇ ᐃᓚᒋᕚ ᐅᖃᖅᑏ, 
ᓄᑕᕋᐅᑉ ᐅᖃᐅᓯᕆᔭᖓ ᐅᖃᐅᓯᖃᑦᑎᐊᖅᑐᓂᓗ ᖃᓄᐃᑦᑐᒥᒃᑭᐊᖅ ᐋᖅᑮᓯᒪᓗᑕ ᐊᑐᖅᑕᐅᓂᐊᖅᑐᓂᒃ. ᑭᓯᐊᓂ 
ᐋᖅᑮᓯᒪᓐᓂᕈᒪ, ᑮᓇᐅᔭᖅᑕᖃᑦᑎᐊᕋᔭᕋᓗᐊᖅᐹ ᑕᒪᑐᒧᓐᖔᖓᓂᐊᖅᑐᒥᒃ. 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᐋᕼᐊᑐᖄᖅ, ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᔅᓴᖃᒃᑲᓂᓐᖏᓐᓇᒪ 
ᐊᐱᖅᑯᑎᒋᕋᑖᖅᑕᖓᓄᑦ ᐅᕙᖓ, ᐅᖃᕋᑖᕐᒪᓪᓗ ᖃᐅᔨᒋᐊᕐᓂᐊᕐᓂᕋᖅᑐᓂ ᓄᓇᓕᓐᓂᒃ ᐃᓄᓕᕆᔨᓂᒃ 
ᐊᒥᒐᖅᓴᖅᑐᓂᒃ. 
 
ᓇᓗᓇᓐᖏᑦᑐᖅ ᑕᐃᓐᓇ ᐃᖅᑲᓇᐃᔮᖅ ᐃᓐᓄᔾᔮᓐᖏᒻᒪᑦ ᐊᒥᓱᑲᓪᓚᓐᓂᑦ ᐱᓇᓱᐊᕈᓯᕐᓂᑦ. 
ᖁᔭᓐᓇᒦᕈᒪᑐᐃᓐᓇᕋᑖᖅᐸᒋᑦ ᖃᐅᔨᒋᐊᕐᓂᐊᕋᕕᑦ ᐊᑲᐅᓐᖏᓕᐅᕈᑎᐅᔪᓂᑦ ᐃᓄᓕᕆᔩᑦ ᐱᔾᔪᑎᒋᓪᓗᒋᑦ 
ᐊᑲᐅᓐᖏᓕᐅᕈᑎᐅᔪᓂᑦ ᒪᓕᑦᑐᒋᑦ ᐅᖃᐅᓯᕆᕋᑖᖅᑕᖏᑦ. 
 
ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ, ᐅᖃᐅᑎᒍᒪᕙᕋ ᖃᐅᔨᒋᐊᖁᓪᓗᒍ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᒪᑐᒥᖓ ᐱᓕᕆᐊᖃᕐᒪᖔᑕ ᐋᒡᒐᓘᓐᓃᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕚᕐᓗᒃ. 
 
ᐊᐱᖅᑯᑦ 364-1(6): ᒥᑭᑦᑐᓄᑦ ᓇᒻᒥᓂᕆᔭᓄᑦ ᑮᓇᐅᔭᖅᑖᖑᑎᑕᐅᔪᑦ ᓴᓇᓂᕐᒧᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᕋᒪ ᓴᓇᔪᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᖃᐅᔨᒪᒐᑦᑕ ᐃᓚᖏᑦ ᓄᓇᓖᑦ ᒥᑭᔪᒻᒪᕆᓐᓂᒃ ᓇᒻᒥᓂᖁᑎᖃᕐᒪᑕ ᓄᓇᓕᓐᓂᑦ ᐃᓪᓗᓕᐅᖅᑎᐅᔪᓂᒃ. ᐃᓛᓐᓂᒃᑯᑦ 
ᓴᐱᖃᑦᑕᕐᒪᑕ ᓂᐅᕕᕆᐊᖓ ᐃᓪᓗᒃᓴᓂᒃ ᐊᒻᒪ ᐃᓪᓗᓕᐅᖅᓯᓐᓈᕐᓗᑎᒃ ᐅᑕᖅᑭᒋᐊᖃᖅᐸᒻᒪᑕ ᐃᓪᓗᔅᓴᐃᑦ 
ᐃᓚᖏᓐᓂᑦ. 
 
ᓄᓇᓕᕋᓛᖑᓂᖅᓴᐃᑦ ᑳᓐᑐᕌᖃᖅᑎᑕᐅᕙᑉᐳᑦ ᐊᔾᔨᒌᓐᖏᑦᑐᓄᑦ ᓇᒻᒥᓂᖁᑎᖃᖅᑐᓄᑦ ᐃᑲᔪᖁᓪᓗᒋᑦ 
ᐃᓪᓗᓕᐅᖅᑎᓪᓗᒋᑦ. ᑕᐃᒪᐃᓕᖓᕚᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐃᓄᒋᐊᓐᓂᕗᑦ ᐊᒥᒐᕐᒪᑦ ᒫᓐᓇᐅᔪᖅ. ᑲᔪᓯᒋᐊᕈᓐᓇᖅᑐᒍᑦ. ᐅᖃᐅᓯᒃᑯᑦ 
ᐊᐱᖅᑯᑎᑦᓴᖅᑕᖃᕐᒪᑦ ᓴᓇᔪᓕᕆᔨᒃᑯᓐᓄᑦ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᒪᓕᒐᓕᐅᖅᑎ ᒪᓕᒐᓕᐅᕐᕕᒻᒥ 
ᐅᖃᖅᑲᓐᓂᕈᓐᓇᖅᑐᖅ ᐊᐱᖅᑯᑎᒥᓂᒃ ᖁᔭᒋᓪᓚᕆᒐᔭᖅᑕᕋ ᐊᐱᕆᒃᑲᓐᓂᖅᐸᑦ. 
 
ᐅᖃᖅᑎ (ᑐᓵᔨᑎᒍᑦ): ᑐᑭᓯᓇᖅᑎᒋᐊᒃᑲᓐᓂᕈᓐᓇᖅᑭᐅᒃ ᐊᐱᖅᑯᑎ, ᐊᕐᕚᓪᓗᒃ. 

ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑲᖅᓯᔪᑦᓴᐅᒐᓗᐊᖅᑐᑎᑦ ᐅᓇ ᐃᓚᒋᐊᕈᑕᐅᓐᖏᒻᒪᑦ 
ᐊᐱᖅᑯᑎᒧᑦ. 
 
ᐊᐱᕆᖅᑲᐅᔪᖓ ᒐᕙᒪᒃᑯᓐᓂᒃ ᓄᓇᕗᒻᒥ ᐊᒻᒪᓗ ᕼᐋᒻᒪᓚᐅᔪᓂᒃ ᓱᓕ ᐊᐅᓚᓂᖃᓲᖑᒻᒪᖔᑕ ᐱᓇᓱᐊᕐᕕᕋᓛᖑᔪᑦ 
ᓴᓇᓂᖃᕐᓱᑎᒃ ᑮᓇᐅᔭᖃᖅᑎᑦᓯᒋᐊᑐᓂᐊᓐᖏᒻᒪᑕ ᐃᓘᓐᓈᓗᖏᓐᓂᒃ ᓴᓇᓂᕐᒧᑦ ᐊᑭᒋᔭᐅᔪᓂᒃ ᑭᓯᐊᓂ 
ᐃᑲᔪᕋᔭᖅᑐᑦ ᐱᓇᓱᐊᕐᕕᕋᓛᖑᔪᓂᒃ ᑎᑭᓴᐃᑎᓪᓗᒋᑦ ᓴᓇᔭᑦᓴᓂᒃ. 
 
ᖃᐅᔨᒪᔭᐅᔪᔪᑦ ᑕᒪᒃᑮᓐᓂᒃ ᐱᓕᕆᐊᖃᕈᓐᓇᓐᖏᒋᐊᖏᑦ ᑮᓇᐅᔭᖏᑦ ᐊᐳᖅᑕᕐᕕᖃᖅᖅᑎᓪᓗᒋᑦ. ᓱᓕ 
ᑕᐃᒪᐃᓕᖓᕙ ᓄᓇᕗᒻᒥ? 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑐᑭᓯᒋᐊᖁᑎᒋᓂᒥᐊᖅᑲᕋ ᑭᐅᔾᔪᑎᑦᓴᒥᒃ 
ᒫᓐᓇᐅᔪᖅ ᐱᑕᖃᓐᖏᓐᓇᒪ. ᐅᖃᕈᓐᓇᑐᐃᓐᓇᖅᑐᖓ ᓱᓕ ᐊᑐᖅᑕᐅᓲᖑᒋᐊᖓ ᑭᓯᐊᓂ ᑐᑭᓯᒋᐊᕆᐊᖃᖅᑐᖓ. 
ᒪᓕᒐᓕᐅᖅᑎ ᑐᓴᐅᒪᖁᓪᓗᒍ, ᑐᑭᓯᒋᐊᕈᑎᒋᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇ.ᒦᒃ, ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᓴᓇᒋᐊᑐᐃᓐᓇᕐᓂᐊᕐᓗᑎᑦ ᐃᓪᓗᒥᒃ ᐱᓇᓱᐊᕐᕕᕋᓛᖑᔪᒥ ᓂᐅᕕᔾᔮᖏᑦᑐᒥᒃ ᐃᓪᓗᒥᒃ, 
ᑕᒪᓐᓇ ᐊᐅᓚᓂᐅᖃᑦᑕᕆᕙ ᐊᓯᖏᓐᓂ ᐊᕕᑦᑐᖅᓯᒪᔪᓂ? ᐃᑲᔪᕋᑦᑕᖅᑭᓯ ᐃᓘᓐᓇᖏᓐᓂᒃᑲ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐊᐱᖅᑯᑎᒋᔭᐃᑦ, ᐱᔾᔪᑎᖃᕐᑐᖅ ᐱᒻᒪᕆᐅᓄᖅ ᓱᓕᕆᐊᖑᔪᓄᑦ ᒐᕙᒪᒃᑯᓐᓄᑦ 
ᓄᓇᕗᒻᒥ ᑎᒍᒥᐊᖅᑕᐅᔪᓄᑦ, ᑭᐅᒍᓐᓴᖅᑐᖓ ᑕᐃᒪᐃᓕᖓᐃᓐᓇᕆᐊᖓ ᓱᓕ, ᑭᓯᐊᓂ ᑭᐅᔾᔪᑎᒍᓐᓇᖏᑕᒃᑲ 
ᐊᓯᖏᑦ ᑳᑦᑐᓛᖑᔪᓄᑦ. ᑖᓐᓇ ᐊᐱᖅᑯᑎ ᖃᐅᔨᒪᒍᑎᒋᒋᐊᕐᓂᐊᖅᑲᕋ. 
 
ᐅᖃᖅᑎ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᐅᖃᕋᓱᐊᖅᑭᑦ ᐊᑐᕐᓂᐊᕐᓂᕋᖅᓱᑎᑦ ᑮᓇᐅᔭᓂᒃ ᒐᕙᒪᒃᑯᓐᓂᒃ, ᑐᑭᓯᑦᓯᐊᕈᒃᑭᑦ, 
ᐆᑦᑑᑎᒋᓗᒍ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᐆᒻᒪᖅᑯᓯᕆᔨᖏᒃᑯᑦ ᑳᑦᑐᓛᑦᑎᑦᓯᒍᓐᓇᖅᑐᖅ ᐃᖅᑲᓇᐃᔮᓂᒃ 
ᐱᓇᓱᐊᕐᕕᕋᓛᖑᔪᓄᑦ ᓇᒻᒥᓂᖅ ᓴᓇᔾᔮᖏᒃᑯᑎᒃ ᓄᑕᒥᒃ ᐃᓪᓗᒥᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᑐᑭᓯᒋᐊᕈᑎᒋᒋᐊᖃᕐᓂᐊᖅᑕᕋ. ᑐᑭᓯᒋᐊᕈᑎᒋᓂᐊᖅᑕᕋ ᑭᐅᔾᔪᑎᒋᓛᖅᓱᒍᓗ. 
ᐊᐱᖅᑯᑎᖓ ᑭᖑᓪᓕᖅᐹᒥ ᑐᑭᓯᒋᐊᕈᑎᒋᓛᖅᑕᕋ. ᖁᔭᓐᓇᒦᒃ, 
 
ᐅᖃᖅᑎ (ᑐᓵᔨᑎᒍᑦ): ᑭᐅᒐᔭᖅᑲᐅᒃ ᐊᐱᖅᑯᑏᑦ ᐊᑎᕐᓗᓂᓗ ᐅᖃᐅᓯᒃᑯᑦ ᐊᐱᖅᑯᑎᓐᓅᕕᑦ. 

ᐅᑎᕐᓗᑕ ᐅᓪᓗᒧᑦ ᐊᐅᓚᓂᐅᔪᓄᑦ, ᓈᓴᐅᑎᖓ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᑦᑐᒧᑦ. 
ᕼᐊᕕᐅᔭᖅ. 
 
ᐊᐱᖅᑯᑦ 365-1(6): ᕿᑎᕐᒥᐅᓄᑦ ᑐᔪᕐᒥᕕᒻᒧᑦ ᔭᓗᓇᐃᒥ ᐸᕐᓇᐅᑎᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᐊᐱᖅᑯᑎᑦᓴᖃᖅᑐᖓ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ. 
 
ᓯᕗᓪᓕᕐᒧᑦ, ᖁᔭᓐᓇᒦᕈᒪᔭᕋ. ᕕᓪᓗᐊᓕ 9-ᖑᑎᓪᓗᒍ, ᔭᓗᓇᐃᓕᐊᔪᒻᒪᑦ ᑕᑯᓂᐊᖅᓱᓂ ᕿᑎᕐᒥᐅᓄᑦ 
ᑐᔪᕐᒥᕕᐅᕙᑦᑐᒥᒃ. ᖃᐅᔨᒪᔪᖓ ᐊᐱᖅᑯᑎᖃᖃᑦᑕᖅᓯᒪᒐᑦᑕ ᑕᐃᑦᓱᒪ ᑐᔪᕐᒥᕕᐅᑉ ᒥᑦᓵᓄᑦ ᐊᑯᓂᒻᒪᕆᐅᓕᖅᑐᖅ. 
 
ᑐᑭᓯᒍᒪᑐᐃᓐᓇᖅᑐᖓ, ᐊᒻᒪᓗ ᐅᓪᓗᒥ ᐊᐱᕆᒍᒪᔭᕋ ᒥᓂᔅᑕ ᕿᒥᕐᕈᔪᒻᒪᑦ, ᖃᓄᖅ ᐸᕐᓇᐅᑎᖃᓕᖅᑲ ᑐᔪᕐᒥᕕᒻᒧᑦ 
ᔭᓗᓇᐃᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑎᒍᒥᐊᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐊᒻᒪᓗ ᐃᓄᓕᕆᓂᕐᒥᒃ, 
ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᒪᑐᐃᓐᓇᖅᑐᖓ, ᓯᕗᓪᓕᕐᒥ, 
ᖁᕕᐊᒋᔭᖃᖅᓯᒪᒧᐃᓐᓇᐅᕙᓪᓚᐃᒐᑦᑕ ᐃᓚᖏᓐᓂᒃ ᐃᓱᒫᓘᑕᐅᔪᓂᒃ ᐅᖃᐅᓯᐅᓯᒪᔪᓂᒃ ᐱᖁᔭᓕᐅᖅᑎᕐᔪᐊᕐᓄᑦ 
ᑲᑎᒪᕕᔾᔪᐊᕐᒥ ᐱᖃᓯᐅᑎᑦᓱᓂ ᕌᕕᓐᓴᓐ ᐋᓐᓂᐊᖅᑐᓕᕆᓂᕐᒧᑦ. 
 
ᓇᓗᓐᖏᓚᖓ ᓯᕗᓕᖅᑎ, ᓂᕆᐅᓯᒪᓪᓚᕆᒋᐊᖓ ᓈᒻᒪᑦᓴᖅᓯᒪᓪᓗᓂᓗ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ 
ᖁᔭᓐᓇᒦᕈᒪᔭᕋ ᑐᑐ ᐅᖃᐅᓯᖃᕋᑖᕐᒪᑦ. 
 
ᐅᖃᖅᑏ, ᐱᕕᑦᓴᖃᔪᒐᓗᐊᖅᑐᒍᑦ ᕕᓪᓗᐊᓕ 9-ᖑᑎᓪᓗᒍ ᕿᒥᕐᕈᓪᓗᑕ ᖃᓄᐃᓕᖓᓂᕆᔭᖏᓂᒃ 
ᑐᔪᕐᒥᕕᐅᖃᑦᑕᖅᑐᖅ ᔭᓗᓇᐃᒥ. ᑖᓐᓇ ᐊᖏᓂᖅᓴᐅᖃᑕᐅᔪᖅ ᕿᒥᕐᕈᓂᕐᒥᒃ ᑐᔪᕐᒥᕕᐅᔪᓂᒃ. 
ᐅᐸᒍᓐᓇᕐᓯᓚᐅᕐᒥᔪᒍᑦ ᑐᔪᕐᒥᕕᒻᒥᒃ ᐅᖃᐅᓯᐅᔪᒥᒃ. 
 
ᐅᖅᖃᖅᑏ, ᒫᓐᓇ ᐊᐅᓚᓂᕆᔭᖓ, ᐊᑯᓂᐅᔪᒧᑦ ᐊᑐᖅᑐᐊᕈᑎᖃᖅᑐᒍᑦ ᑕᐃᑦᓱᒧᖓ ᐃᓪᓗᒧᑦ ᐊᒻᒪᓗ 
ᓯᕗᒧᒋᐊᕈᒪᒐᓗᐊᕋᑦᑕ ᐊᑲᕐᕆᔮᖁᓪᓗᒋᑦ ᐋᓐᓂᐊᕕᓗᐊᖃᑦᑕᖅᑐᑦ ᔭᓗᓇᐃᑎᒍᑦ. 
 
ᐊᒻᒪᓗ ᐅᖃᐅᓯᕆᒋᐊᖓ ᐱᒻᒪᕆᐅᒋᒻᒥᔭᕋ, ᐅᖃᖅᑏ, ᑐᔪᕐᒥᕕᑦ ᐋᖅᑭᑦᑕᐅᓚᐅᖅᓯᒪᒻᒪᑕ 1988-ᖑᑎᓪᓗᒍ ᐊᒻᒪᓗ 
ᑕᑯᓯᒪᒐᑦᑕ, ᐊᕐᕌᒍᒥ ᐊᓂᒍᖅᑐᒥ, ᐊᒥᓱᓐᖑᐹᓪᓕᖅᓯᒪᔪᑦ 30-35% ᒥᑦᓵᓃᑦᑐᑦ ᐋᓐᓂᐊᕕᓕᐊᖃᑦᑕᓕᕐᒪᑕ 
ᑐᔪᕐᒥᑦᓱᑎᓪᓗ ᔭᓗᓇᐃᒥ. 
 
ᐃᓪᓗ ᐊᖏᓪᓕᒋᐊᕐᕕᖃᓐᖏᑦᑐᑦ, ᐊᖏᓪᓕᒋᐊᖅᑕᐅᒪᐅᖅᓯᒪᓐᖏᑦᑐᖅ ᐋᒡᒐᐅᒐᓗᐊᖅ ᖁᓛᖓ, ᐊᖏᕐᕋᕆᔭᐅᔪᖅ 
ᐊᒻᒪᓗ ᓴᓇᒋᐊᖅᑕᐅᓯᒪᓪᓗᑎᒃ ᐃᓪᓗᕈᓯᓕᐅᕆᐊᒃᑲᓐᓂᖅᑕᐅᓪᓗᑎᒃ.  
 
ᐃᑉᐱᒍᓱᓕᖅᑐᒍᑦ ᐃᓱᒫᓘᑎᑕᖃᕆᐊᖓ ᐊᖏᓂᖓᓄᑦ ᑐᔪᕐᒥᕕᐅᑉ ᐊᒻᒪᓗ ᕿᒥᕐᕈᔭᐅᖁᔭᐅᓪᓗᑎᒃ ᐃᓘᓐᓇᑎᒃ 
ᑐᔪᕐᒥᕖᑦ, ᕿᒥᕐᕈᓂᐊᖅᑕᕗᑦ ᔭᓗᓇᐃ. 

ᖁᕕᐊᓱᒻᒪᕆᑦᓱᖓᓗ ᐅᖃᕆᐊᑦᓴᖅ, ᐅᖃᖅᑏ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᔨᕋᓛᖏᑦ, ᒪᓕᒐᓕᐅᖅᑎ 
ᑕᐃᒃᑯᓄᖓ ᑲᑎᒪᔨᐅᖃᑕᐅᓪᓗᓂ, ᐃᓱᒪᑦᓴᖅᓯᐅᕈᑎᑦᓴᓕᐅᕐᓯᒪᒻᒪᑕ ᕿᒥᕐᖁᔭᐅᖁᔨᓪᓗᑎᒃ ᑐᔪᕐᒥᕕᐅᔪᓂᒃ 
ᕿᒥᕐᕈᓯᒪᓕᖅᓱᑕᓗ. 
 
ᕿᒥᕐᕈᓯᒪᔭᕗᑦ ᑐᔪᕐᒥᕕᑦᑖᖅᑲᐅᖅ ᐋᑐᕚᒥ, ᒪᓕᒐᓕᐅᖅᑏᑦ ᐅᕙᓃᑦᑐᑦ ᖃᐅᔨᒪᓂᐊᖅᑐᑦ ᐅᐅᑭᐊᖓᓂ 2002, 
ᐊᑕᐅᓯᑐᐊᕐᒥᒃ ᑐᔪᕐᒥᕕᖃᓚᐅᖅᓯᒪᒐᑦᑕ ᐋᑐᕚᒥ. ᒫᓐᓇᓕ ᓇᒻᒥᓂᑦᑎᓐᓂᒃ ᑐᔪᕐᒥᕕᖁᑎᖃᓕᖅᑐᒍᑦ. 
 
ᐊᖏᓪᓕᒋᐊᖅᑕᐅᓯᒪᔪᕐᓕ ᑕᐃᓐᓇ. ᑐᔪᕐᒥᕕᑦᑖᖅᑲᐅᒥᒃ ᐋᖅᑮᔪᒻᒥᔪᒍᑦ ᐃᐊᑦᒪᓐᑕᓐᒥ ᐊᒻᒪᓗ ᒫᓐᓇ 
ᑐᔪᕐᒥᕕᑦᑖᖅᑲᐅᒥᒃ ᐱᓕᕆᐊᖃᖅᐸᓪᓕᐊᒻᒥᔪᒍᑦ ᐅᐃᓂᐲᒥ, ᐅᖃᖅᑏ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᒥᓂᔅᑕ ᑖᒻᓴᓐ, ᓱᓕᔪᑎᑦ. ᐅᖃᖅᑏ, ᕿᒥᕐᕈᒋᐊᓕᕗᑦᑕᐅᖅ ᐊᓯᖏᑦ. 
 
ᐊᒻᒪᓗ ᑕᐃᑯᖓ ᐃᓚᒍᑦᓯᐅᑎᓂᐊᖅᑐᒧᑦ ᐋᓐᓂᐊᕕᒻᒧᑦ ᑲᖏᖅᖠᓂᕐᒥ, ᐊᒻᒪᓗ ᐃᖃᓗᑦᑑᑦᑎᐊᒥ, ᐃᒻᒪᖃ 
ᐱᕕᖃᑐᐃᓐᓇᕆᐊᓕᒃ ᕿᒥᕐᕈᓂᖅ ᑐᔪᕐᒥᕕᐅᔪᓂᒃ ᑖᒃᑯᓇᓂ ᓄᓇᓖᓐᓂ ᒪᕐᕉᓐᓂ. 
 
ᐊᒻᒪᓗ ᑕᐃᒪᐃᓕᖓᑉᐸᑦ, ᑐᔪᕐᒥᕕᐅᔪᑦ ᑖᒃᑯᓇᓂ ᓄᓇᓖᓐᓂ ᑕᒪᒃᑮᓐᓂ, ᐊᒥᓲᓐᖏᓂᖅᓴᐅᒐᔭᖅᑐᑦ 
ᔭᓗᓇᐃᓕᐊᖃᑦᑕᖅᑐᖅ ᐊᒻᒪᓗ ᑐᑭᓯᓕᕋᔭᖅᓱᑕ ᖃᓄᑎᒋ ᐃᓂᖃᖅᑎᒋᒋᐊᖃᕐᒪᖔᑕ. 
 
ᑕᐃᒪᐃᒻᒪᑦ, ᑕᒪᓐᓇ ᖃᐅᔨᓴᕐᓂᐅᑉ ᐃᓚᒋᔭᖓ ᐊᒻᒪᓗ ᐊᐅᓚᓂᖓ ᕿᒥᕐᕈᒋᐊᓕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐅᖃᐅᓯᖃᕐᓂᐊᖅᑐᕆᑲᐃᓐᓇᖅᑕᕋᓗᐊᕋ ᕿᑎᕐᒥᐅᑦ 
ᑐᔪᕐᒥᕕᖓᓐᓂᒃ, ᖁᔭᒋᒍᒪᑲᐃᓐᓇᕋᓗᐊᖅᑕᒋᑦ ᑭᓯᐊᓂ ᐊᓯᖏᓐᓂᒃ ᐅᖃᐅᓯᖃᖅᑑᔮᑐᐃᓐᓇᕋᕕᑦ. 
 
ᐳᐃᒍᐃᓐᓂᕋᒪ ᐊᑕᐅᓯᕐᒥᒃ, ᖁᔭᓐᓇᒦᕈᒪᔭᕋ ᒥᓂᔅᑕ ᐊᒻᒪᓗ ᑐᖏᓕᖓ, ᑮᖦ ᐱᐊᔅᑦ, ᕿᒥᕐᕈᓯᒪᓚᐅᕐᒪᑦ ᑕᐃᑦᓱᒥᖓ 
ᐃᓪᓗᒥᒃ ᐊᒻᒪᓗ ᑐᔪᕐᒥᕕᒻᒥᒃ ᕿᑎᕐᒥᐅᓂ. ᖁᔭᓐᓇᒦᕈᒪᔭᕋ ᑐᑭᓯᒋᐊᕈᑎᓯᒪᒻᒪᖔ. 
 
ᐃᓱᒪᑐᐃᓐᓇᖅᑐᖓ ᕿᒥᕐᕈᓚᐅᖅᑎᓪᓗᓯ ᑐᔪᕐᒥᕕᒻᒥᒃ ᔭᓗᓇᐃᒥ, ᖃᖓᓕ ᑐᑭᓯᒍᓐᓇᖅᓯᓛᖅᑭᑕ 
ᑎᑭᐅᒪᔭᕆᐊᓕᒻᒥᓄᑦ ᑎᑭᐅᒪᓕᕆᐊᖓ? ᐅᓪᓗᒥ, ᐊᒥᓱᓗᐊᓐᒻᓂᒃ ᐃᓄᓐᓂᖅ ᑎᑭᑦᑐᖃᖃᑦᑕᕐᒪᑦ ᐃᖃᓗᑦᑑᑦᑎᐊᕐᒥᒃ 
ᐊᒻᒪᓗ ᖁᕐᓗᑦᑐᒥᒃ. ᐊᒻᒪᓗ ᐃᓛᓐᓂᒃᑯᑦ ᐃᓂᑦᓴᐃᕈᖃᑦᑕᕐᒪᑕ ᑐᔪᕐᒥᕕᒻᒥ. 
 
ᑭᖑᓂᖓᒍᑦ ᑮᓇᐅᔭᓄᑦ ᐸᕐᓇᑕᑦᓯ, ᐃᓱᒪᖃᑐᐃᓐᓇᖅᑐᖓ ᖃᖓᒃᑯᑦ ᑐᓴᕈᓐᓇᕋᔭᕐᒪᖔᑦᑕ 
ᐊᖏᓪᒋᐊᕐᓂᐅᒐᔭᖅᑐᒥᒃ ᐅᕝᕙᓘᓐᓃᑦ ᓄᑖᒥᒃ ᑐᔪᕐᒥᕕᓕᐅᕐᓂᐅᒐᔭᑦᑐᒥᒃ ᑐᓐᖓᕕᖃᕐᓗᑎᒃ ᕿᒥᕐᕈᓂᕆᔭᑦᓯᓐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 

 



ᐱᖓᔪᐊᑦ, ᒫᔾᔨ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2341

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᐱᐊᔅᑦ ᖃᐃᓯᒪᓂᐊᕐᒪᑦ ᐅᓐᓄᓴ ᐅᖃᖃᑎᒌᒍᑎᖃᕆᐊᕐᑐᕐᓗᓂ ᐃᒻᒥᓃᖃᑦᑕᕐᓂᕐᒧᑦ 
ᐃᓱᒫᓘᑕᐅᔪᓂᒃ ᐊᒻᒪᓗ ᖃᐅᔨᒪᔪᖓ ᖁᔭᒋᔭᐅᓪᓚᕆᓚᖓᔪᖅ ᒪᓕᒐᓕᐅᖅᑎᓄᑦ. ᐱᐊᔅᑦ, ᓈᓴᐃᔨᒻᒪᕆᒃ 
ᓈᓚᓐᓂᖃᖅᑎᓪᓗᒍ ᐊᒻᒪᓗ ᑭᒃᑯᓕᒫᓄᑦ ᑲᑎᒪᔩᑦ ᑲᑎᒪᓂᒫᕐᓃᓐᓂᐊᕐᒪᑕ ᐊᒻᒪᓗ ᕿᒥᕐᕈᒍᓐᓇᖅᓯᓗᑎᒃ ᑮᓇᐅᔭᐃᑦ 
ᖃᓄᐃᓕᖓᓂᖏᓐᓂᒃ. 
 
ᐅᖃᖅᑏ, ᑖᑦᓱᒧᖓ ᐅᖃᐅᑕᐅᔪᒧᑦ ᖃᖓᒃᑯᑦ ᕿᒥᕐᕈᓂᖅ ᐱᔭᕇᕋᔭᕐᒪᖔᖅ ᔭᓗᓇᐃᒥ, ᐊᒻᒪᓗ ᓱᓕ, ᐅᖃᖅᑏ 
ᑕᒪᓐᓇ ᐱᐊᔅᑦᓗ ᕿᒥᕐᕈᓯᒪᔭᕗᒃ. 
 
ᑕᒪᕐᒥᒃ ᐃᒻᒥᒃᑯᑦ ᕿᒥᕐᕈᔭᐅᖁᔮᒃᑲ ᑐᔪᕐᒥᕖᒃ. ᐃᒻᒪᖃ ᕿᒥᕐᕈᒐᔭᖅᑕᒃᑲ RFP-ᑎᒍᑦ. ᐃᖕ ᐅᖃᖅᑲᐅᒻᒪᑦ, ᐸᐃᑉᐹᓂᒃ 
ᐃᓵᖓᐅᔾᔨᑦᓱᓂ ᐅᓪᓗᒥ ᒪᓕᒐᓕᐅᕐᕕᒻᒥ, ᐱᒻᒪᕆᐅᒋᐊᖓ ᑐᑭᓯᒪᓂᖃᕐᓂᖅ ᑎᑎᖅᑲᓂᒃ 
ᐊᐅᓪᓚᖅᑎᑕᐅᖃᑦᑕᖅᑐᓂᑐᐃᓐᓇᖏᑦᑐᖅ, ᑭᓯᐊᓂᓕ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᑐᓂᔭᐅᖃᑦᑕᕐᓂᖏᓐᓄᑦ 
ᒪᓕᒐᓕᐅᖅᑎᓄᑦ ᐊᒻᒪᓗ ᑕᒪᒃᑯᐊ ᑎᑎᕋᕐᓯᒪᔪᑦ ᐅᓂᒃᑳᖑᔪ ᒪᓕᒐᓕᐅᖅᑎᐅᔪᑦ ᐊᐱᖅᑯᑎᒋᔭᖏᑦ. 
 
ᑕᐃᒪᐃᑦᑐᒪᒐᓗᐊᖅᐳᒐ ᐃᓗᐊᓂᖃᐃ ᐱᓇᓱᐊᕈᓯᑦ 6 8-ᓗᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᒧᑦ, ᐃᒃᑲᕐᕆᐊᓗᒃ. 
 
ᐊᐱᖅᑯᑦ 366-1(6): ᑐᓴᒐᒃᓴᐃᑦ ᑮᓇᐅᔭᓄᑦ ᐃᓄᒃᑎᑐᑦ ᐃᓕᓴᐃᓂᕐᒧᑦ/ᐃᓕᓐᓂᐊᕈᑎᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥᒃ, ᓯᕗᓕᖅᑎᐅᔪᖅ ᐊᐱᕆᖅᑳᕈᒪᔭᕋ 
ᑕᒻᒪᕈᒪᓐᖏᓐᓇᒪ. ᐊᐱᕆᔪᒪᒋᒃᑭ ᐱᔾᔪᑎᖃᖅᑐᒥᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑕᐃᒪᐃᒍᓐᓇᖅᐳᖓ ᑕᕝᕙᓂ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᓇᓱᐊᕈᓐᓇᖅᑐᖓ ᐊᐱᖅᑯᑎᖓᓄᑦ ᑭᓯᐊᓂᓕ 
ᑲᒪᑲᐃᓐᓇᕆᐊᖃᓱᖑᒻᒥᒐᒪ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᑕᒪᓐᓇ ᖁᕕᐊᒋᔭᖃᑦᑕᕐᓯᒪᓪᓗᒍ. 
 
ᒪᓕᓪᓗᒍ ᖃᐅᔨᒪᔭᒃᑲ ᐃᓕᓯᒪᓂᕆᔭᒃᑲᓗ, ᑭᐅᔪᓐᓇᕈᒃᑯᑦ ᐊᐱᖅᑯᑎᖓ, ᑭᐅᓇᓱᐊᕈᓐᓇᖅᑐᖓ. ᖁᔭᓐᓇᒦᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕈ ᐅᖃᖅᑲᐅᒐᒪ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑕᒪᓐᓇ 
ᑐᓴᔭᒃᓴᕆᖅᑲᐅᕙᑦ ᑕᒪᓐᓇ ᓯᕗᓕᖅᐸᐅᓗᒍ ᐊᐱᖅᑯᑎᒋᓂᐊᕋᒃᑯ. 
 
ᐃᓄᒃᑎᑐᑦ ᐃᓕᓴᐃᔨᐅᔪᑦ ᓇᒻᒥᓂᖅ ᓴᓇᔭᕆᐊᖃᖅᐸᒻᒪᑕ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐃᓕᓐᓂᐊᕐᕕᒻᒥ ᓄᓇᒥᓐᓂ 
ᐊᒻᒪᓗ ᑮᓇᐅᔭᓂᒃ ᐊᒥᒐᕐᓯᓐᓇᖅᑐᑎᒃ ᓴᖅᑭᔾᔪᑎᒃᓴᐅᔪᓂᒃ ᐃᓕᓐᓂᐊᕈᑎᒃᓴᐅᔪᓂᒃ ᐃᓄᒃᑎᑐᑦ. 

ᐊᒃᓱᐊᓗᒃ ᐱᓕᕆᖃᑦᑕᕐᒪᑕ ᐊᒻᒪᓗ ᑕᒪᒃᑯᐊ ᐊᓯᑦᔨᕆᐊᖃᖅᑐᑎᒃ ᐱᓕᕆᐊᕆᕙᒃᑲᖏᑦ ᐃᓄᒃᑎᑐᑦ ᐅᕙᒍ 
ᒪᓕᒐᓕᐅᖅᑎᐅᓪᓗᑕ ᑕᐃᒪᐃᑦᑐᓂᒃ ᑲᒪᖃᑦᑕᓐᖏᑦᑐᒍ ᖃᐅᑕᒫᑦ. ᑕᐃᒪᓕ ᐃᓕᓐᓂᐊᖅᑐᓕᕆᔨᒃᑯᑦ 
ᖃᓄᐃᓕᐅᕐᓯᒪᓕᖅᐸᑦ ᐃᑲᔪᕋᓱᐊᕐᓗᑎᒃ ᐃᓄᒃᑎᑐᑦ ᐃᓕᓴᐃᔨᐅᔪᓂᒃ ᓴᓇᑎᓪᓗᒋᑦ ᐃᓕᓐᓂᐊᕈᑎᒃᓴᐅᔪᓂᒃ?. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᔪᓐᓇᖅᑐᖓ ᓯᕗᓪᓕᕐᒥᒃ ᑕᒪᒃᑯᐊ 
ᐃᓐᓇᕆᔭᕗᑦ ᐃᑲᔪᖃᑦᑕᕐᒪᑕ ᓴᖅᑭᓂᕐᒧᑦ ᐃᓕᓐᓂᐊᕈᑎᒃᓴᐅᔪᓂᒃ. ᐊᕐᕌᒍᑕᒫᑦ ᑲᑎᒪᖃᑦᑕᕈᓐᓇᕐᓯᓯᒪᔪᒍ ᑕᒪᒃᑯᐊ 
ᐃᓐᓇᕆᔭᕗᑦ ᐃᑲᔪᖅᑐᑎᒃ ᐅᖃᐅᓯᐅᔪᓂᒃ ᐊᒻᒪᓗ ᐊᓯᖏᓐᓂᒃ ᐃᓕᓐᓂᐊᕈᑎᒃᓴᐅᔪᓂᒃ. 
 
ᐱᔪᓐᓇᕐᓯᓯᒪᒐᑦᑕ ᐃᓕᖅᑯᓯᓕᕆᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᐃᓐᓇᕐᓄᑦ ᐊᒻᒪᓗ ᐱᓕᕆᖃᑎᒋᓯᒪᓪᓗᒋᑦ 
ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᕐᓄᑦ ᐊᒻᒪᓗ ᐅᕕᒃᑲᓕᕆᔨᒃᑯᑦ ᓴᖅᑭᔪᓐᓇᕐᓗᑎᒃ ᑮᓇᐅᔭᓂᒃ 
ᐊᑐᐃᓐᓇᐅᔪᓐᓇᖅᑐᓂ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᖅᑎᑦᑎᔾᔪᑎᒃᓴᐅᔪᓂᒃ ᒥᑭᓂᕐᓴᐅᔪᓄᑦ ᐃᓕᓐᓂᐊᖅᑎᐅᔪᓄᑦ. 
 
ᓴᖅᑭᓇᓱᐊᖅᑐᓂ ᐃᓄᒃᑎᑐᑦ ᐃᓕᓐᓂᐊᕈᑎᒃᓴᐅᔪᓂᒃ ᐊᒃᓱᐊᓗᒃ ᐱᔭᕆᐊᑐᒻᒪᑦ ᐊᒻᒪᓗ ᑮᓇᐅᔭᖃᖅᑎᑦᑎᓇᓱᐊᖅᑐᑕ 
ᐃᓕᓐᓂᐊᕈᑎᒃᓴᓕᐅᕕᐅᔪᓂ. ᑮᓇᐅᔭᖃᖅᑎᑦᑎᓇᓱᐊᖅᐸᒃᑐᓄᑦ ᐃᓄᒃᑎᑐᑦ ᐃᓕᓐᓂᐊᕈᑎᒃᓴᐅᔪᓄᑦ 
ᐊᑐᖅᑕᐅᖃᑦᑕᕈᓐᓇᖅᑐᓂᒃ ᐃᓄᓐᓄᑦ ᐊᒻᒪᓗ ᖃᓪᓗᓈᓄᒐᓗᐊᖅ ᐃᓕᓴᐃᔾᔪᑎᒃᓴᐅᔪᓄᑦ ᐃᓄᒃᑎᑐᑦ ᐅᖃᐅᓯᕆᓗᒍ 
ᐊᐃᒃᐸᖓᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑎᖓᓄᑦ, ᖃᐅᔨᒪᔭᕆᖅᑐᖓ ᐱᓕᕆᕙᓪᓕᐊᒻᒪᑕ 
ᐃᓕᓐᓂᐊᕈᑎᒃᓴᓄᑦ ᓴᓇᕕᐅᕙᒃᑐᓂ. ᑭᓯᐊᓂᓕ ᐅᖃᐅᓯᖃᖅᑐᖓ, ᐆᒃᑐᑎᒋᓗᒍ ᓄᓇᖁᑎᒋᔭᕋ. 
ᖃᐅᔨᒪᖃᑦᑕᕐᓯᒪᓕᕋᒪ ᑕᒪᒃᑯᐊ ᐃᓚᖏᑦ ᐃᓕᓴᐃᔨᐅᔪᑦ ᓇᒻᒥᓂᖅ ᓴᓇᔭᕆᐊᖃᖅᐸᒻᒪᑕ 
ᐃᓕᓐᓂᐊᖅᑎᑦᑎᑦᔪᑎᒃᓴᒥᓂᒃ ᐃᓄᒃᑎᑐᓕᖅᑕᐅᓪᓗᑎᒃ ᐊᒻᒪᓗ ᐃᓕᓴᐃᔾᔪᑎᒋᓕᖅᑐᒋᑦ ᑕᒪᒃᑯᐊ ᐱᓯᒪᔭᖏ. 
 
ᐊᒥᓱᐊᖅᑎᖅᑐᑎᒃ ᐃᓄᐃᑦ ᐃᓕᓴᐃᔨᐅᔪᑦ ᐱᓕᕆᖃᑎᖃᓐᖏᓗᐊᖃᑦᑕᕐᒪᑕ ᐃᓐᓇᐅᔪᓂᒃ ᐊᒻᒪᓗ 
ᐅᖃᐅᓯᖃᓐᖏᑦᑐᖓ ᐃᓕᓐᓂᐊᕈᑎᒃᓴᐅᔪᓂᒃ ᓴᓇᔭᐅᖃᑦᑕᕐᓯᒪᔪᓂᒃ ᐃᓐᓇᕆᔭᑦᑎᓐᓄᑦ, ᑭᓯᐊᓂᓕ ᑕᐃᒃᑯᐊ 
ᐃᒻᒥᓐᓂᒃ ᐅᖃᐅᓯᕆᔭᒥᓐᓂᒃ ᐊᑐᖅᐸᒻᒪᑕ ᐃᓕᓴᐃᔾᔪᑎᒋᓪᓗᓂᔾᔪᒃ ᐃᓕᓐᓂᐊᖅᑎᑕᒥᓄᑦ. 
 
ᖃᐅᔨᒪᔪᖓ ᑕᒪᒃᑯᐊ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᑦ ᐊᑐᖅᑐᑎᒃ ᐃᓐᓇᐅᔪᓂᒃ ᑕᐃᒪᓕ ᐊᐱᕆᓇᓱᐊᖅᑐᖓ 
ᑕᒪᒃᑯᓇᓂ ᓄᓇᓕᓐᓂ ᒥᑭᓂᕐᓴᐅᔪᓂ, ᓇᒻᒥᓂᖅ ᐃᓕᓐᓂᐊᕈᑎᒃᓴᐅᔪᓂ ᓴᓇᔭᕆᐊᖃᓕᕋᐃᒐᒥᒃ 
ᐃᓄᒃᑎᑐᓕᖅᑕᐅᕙᒻᒪᑕ ᖃᓪᓗᓇᑎᑐᖅᑐᓂᒃ ᐊᑐᖅᑐᑎᒃ ᐃᓕᓐᓂᐊᕈᑎᑦᓴᖅᑕᖃᓐᖏᒻᒪᑦ ᐃᓄᑦᑎᑑᖅᑐᓂᒃ 
ᑕᒪᒃᑯᓂᖓ ᐊᑐᕆᐊᖃᖃᑦᑕᖅᑐᑦ ᓄᓇᓕᓪᓚᑑᓂᖅᓴᓂ ᓇᒻᒥᓂᖅ ᐃᓕᓐᓂᐊᕈᑎᑦᓴᓂᒃ ᐊᑐᕋᑦᓴᖃᓐᖏᓐᓇᒥᒃ. 
 
ᐸᕐᓇᐅᑎᑕᖃᖅᑲ ᓴᖅᑮᓂᕐᒧᑦ ᐃᓕᓐᓂᐊᕈᑎᑦᓴᓂᒃ ᓄᓇᓕᓐᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᖃᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᑯᖓ ᑎᑭᐅᑎᒐᓱᐊᖅᑐᒍᑦ ᒫᓐᓇᐅᔪᖅ 
ᓴᖅᑮᒐᓱᐊᖅᓱᑕ ᐃᓄᑦᑎᑐᑦ ᐃᓕᓐᓂᐊᕈᑎᑦᓴᓂᒃ ᐊᑐᖅᑕᓂᐊᖅᑐᓂᒃ ᓄᓇᕗᓕᒫᒥ. 
 
ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᒥᓂᔅᑕᖓᑦ ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓄᑐᖃᓕᕆᔨᒃᑯᑦ 
ᐊᒻᒪᓗ ᒪᒃᑯᑦᑐᓕᕆᔩᑦ ᑮᓇᐅᔭᓂᒃ ᓴᓂᕐᕙᐃᓚᐅᖅᓯᒪᒻᒪᑕ ᐃᓄᑦᑎᑐᑦ ᐃᓕᓐᓂᐊᕈᑎᑦᓴᓕᐅᕈᑎᒃᓴᓂᒃ 
ᐃᓕᓐᓂᐊᑎᑦᓯᒍᑕᐅᓂᐊᕐᑎᓪᓗᒋᑦ ᐃᓕᓐᓂᐊᕐᕕᓐᓂ ᐊᒻᒪᓗ ᐃᓕᓐᓂᐊᖅᑎᐸᓪᓕᐊᒍᓐᓇᕐᓂᐊᕋᑦᑎᒍ 
ᐃᓕᓐᓂᐊᖅᑎᖁᑎᕗᑦ ᐊᕐᕌᒍᓕᒫᖅ ᐃᓕᓐᓂᐊᖅᑎᕋᓛᓂᒃ ᐱᒋᐊᕐᓗᑎᒃ ᐃᓕᓐᓂᐊᕐᕕᔾᔪᐊᕐᓅᖓᔪᓄᑦ. 
 
ᐃᓕᓐᓂᐊᑐᑦᓯᒍᑕᐅᒍᓐᓇᕐᒥᔪᑦ ᐃᓅᓐᖏᑦᑐᓄᑦ ᐃᓕᓐᓂᐊᖅᑎᓄᑦ ᐃᓕᒍᒪᔪᓄᑦ ᐃᓄᑦᑎᑐᑦ ᐅᖃᐅᓯᖓᑕ 
ᐊᐃᑉᐸᕆᓂᐊᖅᑕᖓᓂ. ᓱᓕ ᑖᓐᓇ ᐊᑦᑐᐊᓂᖃᖅᑐᖅ ᐃᓕᓐᓂᐊᕐᕕᓕᒫᓄᑦ ᓄᓇᕗᒻᒥ ᐃᓄᐃᑦ 
ᐃᓕᓐᓂᐊᑲᓐᓂᕆᐊᖃᕐᓗᑎᒃ ᐃᓄᑦᑎᑐᑦ ᐅᖃᐅᓯᖏᑦᑕ ᐊᐃᑉᐸᕆᓂᐊᖅᑕᖓᓂ ᐊᒻᒪᓗ ᐅᖃᖃᑎᖃᕐᑐᒍᑦ 
ᒫᓐᓇᐅᔪᖅ ᐊᕕᑦᑐᖅᓯᒪᔪᓂᒃ. 
 
ᑕᒪᓐᓇ ᐃᑲᔪᖅᓯᒐᑦᑎᒍ ᐊᐅᓚᔾᔭᒋᐊᕐᓂᐅᔪᖅ ᐊᒻᒪᓗ ᑲᔪᓯᐅᑎᓂᐊᖅᑕᕗᑦ ᐊᑦᓱᕉᑎᒌᓐᓇᕐᓗᒍ. ᑎᑭᐅᑎᒍᒪᒐᑦᑕ 
ᐃᓕᓐᓂᐊᕋᑦᓴᓕᒫᑦ ᐃᓕᓐᓂᐊᕈᑎᑦᓴᐃᓪᓗ ᐊᑐᐃᓐᓇᐅᒍᓐᓇᖁᓪᓗᒋᑦ ᐃᓕᓐᓂᐊᑎᑦᓯᒍᑕᐅᓗᑎᒃ ᐃᓄᑦᑎᑐᑦ. ᒫᓐᓇ 
ᐅᖃᖃᑎᒌᒍᑎᖃᕐᒥᔪᒍᑦ ᐊᓯᖏᓐᓂᒃ ᐊᓯᔾᔨᕐᓂᐅᒋᐊᖃᕐᓂᐊᖅᑐᓂᒃ. ᐸᕐᓇᓂᕐᒦᒃᑲᑦᑕ ᓴᖅᑮᕙᓪᓕᐊᓂᕐᒧᑦ ᐃᓄᑦᑎᑐᑦ 
ᐃᓕᓐᓂᐊᕈᑎᑦᓴᓂᒃ. ᒫᓐᓇᑕᕝᕙ ᑕᒫᓃᑉᐳᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓕᖅᐸᕋ ᑭᐅᔾᔪᑏᑦ ᐊᒻᒪᓗ ᑐᑭᓯᓇᑦᓯᐊᖅᓱᓂ.  
 
ᐸᕐᓇᐅᑎᖃᕋᓗᐊᕐᓱᑎᒃ ᓴᖅᑮᓂᕐᒧᑦ ᐃᓄᑦᑎᑐᑦ ᐃᓕᓐᓂᐊᕈᑎᑦᓴᓂᒃ, ᐱᓇᐃᓗᑕᓪᓗᐊᑕᕆᒐᑦᑎᒍ ᐅᖃᐅᓰᖅ 
ᐊᔾᔨᒌᓐᖏᓐᓂᕆᔭᖓᑦ. ᐱᓇᐃᓗᑕᖃᓪᓚᕆᖃᑦᑕᕋᑦᑕ ᐅᖃᐅᓯᖅᐳᑦ ᐊᔾᔨᒌᓐᖏᒻᒪᑦ. ᐊᑐᕋᓗᐊᕐᓱᑕ ᐊᑕᐅᓯᕐᒥᒃ 
ᐃᓄᑦᑎᑐᑦ ᐅᖃᐅᓯᕐᒥᒃ, ᐃᓛᓐᓂᒃᑯᑦ ᐊᔾᔨᒋᓐᖏᓪᓚᕆᖃᑦᑕᕐᒪᐅᒃ ᐅᖃᐅᓯᖅ ᐅᖃᓕᒫᖅᓱᒋᑦ. 
 
ᐅᖃᐅᓯᖅ ᐊᑕᐅᓯᖅ ᑐᑭᖃᕈᓐᓇᕐᒪᑦ ᐊᔾᔨᒋᓐᖏᑦᓯᐊᖅᑕᖓᓂᒃ ᐊᓯᖏᓐᓂ ᓄᓇᓕᓐᓂ. ᓄᓇᓖᑦ ᑭᒡᒐᖅᑐᖅᑕᒃᑲ 
ᓇᒻᒥᓂᖅ ᓴᖅᑮᒍᒪᔪᑦ ᐃᓕᓐᓂᐊᕈᑎᑦᓴᓂᒃ ᓇᒻᒥᓂᖅ ᐅᖃᐅᓯᕐᒥᓂ, ᑕᐃᒪᐃᒻᒪᑦ ᑮᓇᐅᔭᓂᒃ ᕿᒥᕐᕈᒐᓐᓇᕐᓂᐊᖅᑭᓯ 
ᑖᒃᑯᓄᖓ ᑮᓇᐅᔭᖃᖅᑎᑕᐅᓗᑕ? 
 
ᑕᐃᒫᑦᓯᐊᖑᕙᓪᓚᐃᔪᖅ. ᐅᖃᐅᓯᕗᑦ ᔭᒐᓐᓂᐊᕐᒪᑕ ᐊᑕᐅᓯᕐᒥᒃ ᐃᓄᑦᑎᑐᑦ ᐃᓕᓐᓂᐊᑎᑦᓯᔾᔪᑎᖃᕋᓱᐊᕈᑦᑕ 
ᐃᑲᔪᕈᑎᒋᒐᓱᐊᕐᓗᒍ ᐅᖃᐅᓯᑦᑎᓐᓂᒃ ᔭᒐᔾᔭᐃᑎᑦᓯᒍᑎᒋᓗᒍ.  
 
ᑕᒪᓐᓇ ᕿᒥᕐᕈᒋᕕᓯᐅᒃ ᓴᖅᑮᔪᓐᓇᖁᓪᓗᑕ ᓇᒻᒥᓂᖅ ᐃᓕᓐᓂᐊᑎᑦᓯᒍᑎᑦᓴᑎᓐᓂᒃ ᐅᖃᐅᓯᑦᑎᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑐᓐᓇᐅᑎᑦᓯᔪᒍᑦ ᑕᐃᒪᐃᑦᑐᒥᒃ ᐃᖅᑲᓇᐃᔮᖑᔪᒥᒃ 
ᒫᓐᓇᐅᔪᖅ ᐊᒻᒪᓗ ᑐᑭᔭᐅᖁᔭᕋ ᐊᑭᑐᔪᒻᒪᕆᐅᓂᐊᕐᒪᑦ. ᐃᑲᔪᖅᓯᑦᓯᐊᖅᑐᒍᑦ ᐊᒻᒪᓗ ᒪᓕᓂᒐᓕᐅᖅᑏᑦ 
ᑐᑭᓯᓯᒪᖁᓪᓗᒋᑦ ᑕᒪᓐᓇ ᐱᔭᕆᐊᑐᔫᒻᒪᑦ. 

ᓱᓕ ᑐᑭᒧᐊᑦᑎᑕᕗᑦ ᐊᐅᓚᓂᕆᔭᖓ ᐅᓪᓗᒥᒧᑦ ᓇᓗᓇᐃᔭᐃᓯᒪᓕᖅᓱᑕ ᑐᓐᖓᕕᑦᓴᖏᓐᓂᒃ, ᑭᓯᐊᓂ ᓱᓕ 
ᕿᒥᕐᕈᕙᓪᓕᐊᓯᒪᓐᖏᓇᑦᑎᒍᓘᓐᓃᑦ ᐃᓗᓕᑦᓴᖏᑦ. ᐃᓕᕆᓂᐊᖅᑕᖏᑦ ᒫᓐᓇ ᐱᓕᕆᐊᖑᒻᒪᑕ. 
 
ᖁᔭᒋᕙᕋ ᒪᓕᒐᓕᐅᖅᑎ ᑐᓴᖅᑎᑦᓯᒻᒪᑦ ᐅᖃᐅᓰᑦ ᐊᔾᔨᒌᓐᖏᓐᓂᖏᓐᓄᑦ ᐃᓱᒫᓘᑕᐅᒧᓂᒃ ᓄᓇᓕᖁᑎᖓᓂᒃ 
ᐱᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᑭᖑᓪᓕᖅᐹᖅᓯᐅᑏᑦ ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂ ᐅᖃᖅᑲᐅᒐᒪ ᐅᓪᓗᒥ, 
ᕿᑐᕐᖓᕗᑦ ᐊᕐᕌᒍᖃᓕᕋᐃᒻᒪᑕ 5-ᓂᒃ, ᐃᓕᓐᓂᐊᕆᐊᓯᕙᑦᑐᑦ ᐃᓕᓐᓂᐊᖅᑎᓛᖑᓪᓗᑎᒃ. ᐃᓅᓯᖏᑉ 
ᐱᒋᐊᓕᖅᐸᑦᓱᑎᒃ ᐃᓕᓐᓂᐊᓯᑐᐊᕋᒥᒃ.  
 
ᕿᒥᕐᕈᓯᒪᕕᓯ ᐃᓅᓯᖏᓐᓂᒃ ᐃᓕᓐᓂᐊᖅᑏᑦ ᐃᓕᓐᓂᐊᕕᒻᒧᑦ ᐃᑎᖃᑦᑐᖅᑐᑦ ᐊᒻᒪᓗ ᐃᓕᓐᓂᐊᖅᑏᑦ 
ᑲᔪᓯᒍᓐᓇᖁᓪᓗᒋᑦ ᐃᓕᓐᓂᐊᕐᓂᖏᓐᓄᑦ ᐃᖅᑲᓇᐃᔮᖏᓐᓄᓪᓘᓐᓃᑦ? ᐃᓱᒪᖃᖅᓯᒪᕕᓯ ᓱᓕᕐᒪᖔᑦᓯ 
ᕿᒥᕐᕈᓂᖃᕐᓱᓯ ᐱᕙᓪᓕᐊᓂᖓᓄᑦ ᐃᓕᓐᓂᐊᕈᑎᑦᓴᐃᑦ ᓄᓇᕗᒻᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᐱᓕᕆᐊᖑᔪᖅ ᐱᓕᕆᓯᒪᓪᓗᐊᖅᑐᓄᑦ 
ᑕᒪᑦᓱᒥᖓ. ᕿᒥᕐᖁᔭᐅᔪᖅ ᐃᓄᑐᖃᕐᓄᑦ ᒫᓐᓇᐅᔪᖅ. ᐃᓄᑐᖃᐃᑦ ᖃᐅᔨᒪᒻᒪᑕ ᓱᓕᕐᒪᖔᕐᒥᒃ, ᐊᒻᒪᓗ 
ᖃᐅᔨᒪᓪᓗᑎᒃ ᐱᖅᑯᓯᕐᒥᓂᒃ, ᓴᖅᑮᕙᓪᓕᐊᔪᑦ ᑕᐃᒪᐃᑦᑐᓂᒃ ᐃᓕᓐᓂᐊᕈᑎᑦᓴᓂᒃ.  
 
ᑕᐃᑲᓃᑦᑐᒍᑦ ᒫᓐᓇᐅᔪᖅ. ᐃᓚᖓᓐᓂ ᐱᔭᕆᐊᑐᔪᒋᐊᓪᓚᐅᕙᒻᒥᔪᖅ ᑕᐃᒃᑯᓄᖓ ᓱᕈᓯᖅᓄ ᐃᓕᓐᓂᐊᓕᕋᑖᓄ 
ᐃᓕᓐᓂᐊᖅᓂᐅᔪᓄ. ᐱᓇᓱᐊᕋᓗᐊᕐᑐᒍ ᐱᑦᓯᐊᖅᓂᓕᒫᑎᒍ ᐱᓕᑦᓯᓗᑕ ᐊᑯᓃᖅᑐᒥ ᐊᑑᑎᓂᕐᒥ ᖃᓄᐃᓐᓂᐅᔪᓄ 
ᑕᖄᓂ ᐱᕙᓪᓕᐊᓂᖏᓄᑦᑕᐅᖅ. 
 
ᐅᔾᔨᖅᓱᕋᒪᓗ ᔭᒐᐃᑐᐃᓐᓇᕆᐊᖃᖏᓇᑦᑕ ᐅᖃᐅᓯᖅᑕᕆᔭᑎᖕᓄ, ᐊᒻᒪ ᐱᔭᕆᐊᖃᕐᓱᑕ ᐃᓱᒪᒋᒋᐊᑲᓂᕐᓗᒋ. 
ᐃᓕᓐᓂᐊᖅᓂᐅᔪᓄ ᐊᑑᑎᔭᐅᒍᓐᓇᕐᑐᐃᑦ ᐱᓕᑦᓯᓪᓗᑎ ᑕᒪᒃᑯᓄᖓ ᐃᓕᓐᓂᐊᕈᑎᑦᓴᐅᔪᓄ ᐅᑯᓄᖓ 
ᐃᓕᓐᓂᐊᖅᑎᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᐊᐱᖁᑎᖃᓂᐅᔪᖅ ᐊᓂᒍᖅᑐ. ᐅᑎᖅᑐᐃᑦ ᑲᑎᒪᔾᔪᑎᑦᓴᓄ. ᑲᑎᒪᐅᑎᑦᓴ 7. ᑎᑎᕋᖅᓯᒪᔪᐃ 
ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 

ᑲᑎᒻᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 006–1(6): ᐱᓂᖅᓗᑦᑕᐅᓯᒪᓂᑯᐄᑦ ᐃᑲᔫᓯᐊᖏᓐᓄ ᑮᓇᐅᔭᑦᓴᒫ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᑦᓴᖃᕐᑐᖓ. ᐃᓕᐊᓂᖃᕐᑐ ᐱᓂᖅᓗᑦᑕᐅᓯᒪᓂᑯᐄᑦ 
ᐃᑲᔫᓯᐊᖏᓐᓄ ᑮᓇᐅᔭᑦᓴᒫ. ᐊᐱᖁᑎᒋᔭᕋᓕ ᐃᒪᐃᑦᑑᑦᓱᑎᑦ 
 

1. ᖃᓄᐃᑦᑐᓂ ᑮᓇᐅᔭᑦᓴᒫᓄ ᐊᑐᐊᒐᕆᔭᖏᓄ ᐊᒻᒪ/ᐅᕝᕙᓗ ᐊᑐᐊᒐᖅᓄ ᐅᑯᓄᖓ ᑮᓇᐅᔭᑦᓴᒫᓄ 
ᐃᓕᖓᔪᐃ ᐅᑯᓄᐊ ᐱᓂᖅᓗᑦᑕᐅᓯᒪᓂᑯᐄᑦ ᐃᑲᔫᓯᐊᖏᓐᓄ ᑮᓇᐅᔭᑦᓴᒫᑦ, ᐃᓕᖓᓂᐊᕐᑐᐃᑦ ᐅᑯᓄᖓ 
ᓄᓇᕗᒥ ᐱᓂᖅᓗᑦᑕᐅᓯᒪᔪᓄ ᐱᕋᔭᓐᓂᑎᒍ ᒪᓕᒐᖅ? 

2. ᐊᐃᑉᐸᖓ ᐊᐱᖁᑎᒪ ᐃᒪᐃᑦᑐᖅ ᑭᓇᓕ ᐱᔪᓐᓇᑎᑕᐅᕙ ᑖᒃᑯᓄᖓ ᑮᓇᐅᔭᑦᓴᒫᓄ ᐊᑎᐊᓂ 
ᐱᓂᖅᓗᑦᑕᐅᓯᒪᓂᑯᐄ ᑮᓇᐅᔭᑦᓴᒫᓄ? 

3. ᑭᓇᐅᕙᓕ ᐱᓂᖅᓗᑦᑕᐅᓯᒪᓂᑰᔪᓄ ᐃᑲᔪᖅᑎᐅᑦᓱᓂ ᐊᐅᓚᑦᓯᔨᐅᕙ? 
4. ᑭᓇᒃᑰᕙᓪᓕ ᑲᑎᒪᔨᒋᔭᖏ ᐅᑯᓇᓂ ᐱᓂᖅᓗᑦᑕᐅᓯᒪᓂᑯᐄᑦ ᐃᑲᔪᖅᑎᖏᓐᓂ ᑲᑎᒪᔨᒋᕙᖏ? 
5. ᑕᐃᒪᖓᑦ ᒫᑦᓯ 2, 2003, ᖃᓄᐃᑦᑐᐃᑦ ᐱᔭᑦᓴᐃᑦ ᐅᕝᕙᓗ ᑐᑦᓯᕋᐅᑎᐅᓯᒪᔪᐃᑦ ᑮᓇᐅᔭᑦᓴᒫᖃᑎᑕᐅᕙᑦ 

ᐊᕐᕌᒍᖅᓯᐅᑎᐊᓄ 2002-03ᓗ ᐅᓪᓗᒥᒧᓄᑦ? ᖃᓄᐃᓪᓗᐊᕐᑎᒋᓯᒪᓪᓗᑎ ᑕᒪᐃᓐᓄ ᑮᓇᐅᔭᑦᓴᒫᑦ 
ᑐᓐᓂᕈᑎᐅᓯᒪᔪᐃᑦ? 

6. ᖃᓄᐃᑦᑐᓂ ᒐᕙᒪ ᓄᓇᕗᑯ-ᑮᓇᐅᔭᑦᓴᒫᓂ ᐃᑲᔫᑎᓄ ᐱᔭᑦᓴᒧ ᓴᕿᓯᒪᔪᓂ ᑮᓇᐅᔭᖅᑖᕆᔭᐅᓂᐊᕐᓱᑎ 
ᐃᑲᔫᑎᓄ ᑕᒪᐃᓄ ᐱᓂᖅᓗᑦᑕᐅᓯᒪᓂᑰᔪᒧ ᐱᕋᔭᓂᑎᒍ ᐃᒪᐃᑑᓯᒪᑦᓱᑎ ᑐᕋᐃᓐᓇᕐᑐᒥ 
ᑮᓇᐅᔭᓕᑕᐅᓪᓗᑎ ᐊᑭᖏᓄ ᐱᕋᔭᑦᑕᐅᒍᑎᒋᓯᒪᔭᖓᓄ? 

 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᑲᑎᒪᔩ ᐊᑏᒎᖅ ᐱᓕᑦᓯᓚᐅᕐᓕ ᐊᔾᔨᖏᓐᓄ ᑎᑎᕋᖅᓯᒪᔭᖏᑦᑕ ᐊᐱᖁᑎᖏᓄ? ᐅᑎᖅᑐᐃ 
ᑲᑎᒪᔾᔪᑎᑦᓴᓄ. ᑎᑎᕋᖅᓯᒪᔪᐃ ᐊᐱᖁᑎᑦᓴᐃ. ᑲᑎᒪᐅᑎᑦᓴ 8. ᐅᑎᖅᑐᐃᑦ ᑎᑎᕋᖅᓯᒪᔪᓄ ᐊᐱᖁᑎᑦᓴᓄ. 
ᑲᑎᒪᐅᑎᑦᓴ 9. ᐃᓕᖓᓂᖃᕐᑐᐃᑦ ᒪᑐᐃᖅᓯᓂᐅᔪᒧ. ᑲᑎᒪᐅᑎᑦᓴ 10. ᐊᑎᓕᐅᖅᓯᒪᔪᑦ ᑐᑦᓯᐅᕋᐅᑏᑦ. ᑲᑎᒪᐅᑎᑦᓴ 
11. ᐅᓂᒃᑳᕆᔭᐃᑦ ᑲᑎᒪᔨᖑᑲᐃᓐᓇᖅᑐᓄ ᐊᒻᒪ ᑲᑎᒪᔨᖑᑲᐃᓐᓇᑐᐃᓪᓗ. ᑲᑎᒪᐅᑎᑦᓴ 13. ᓴᕿᑕᐅᓂᖏ 
ᑎᑎᕋᖅᓯᒪᔪᐃᑦ. 
 
ᒪᒥᐊᓇᖅ ᖄᖐᒐᒪ ᓇᒻᒪᒥ. ᑲᑎᒪᐅᑎᑦᓴ 12. ᐅᓂᒃᑳᕆᔭᖏ ᑲᑎᒪᔨᖑᑲᐃᓐᓇᖅᑐᓄ ᐅᑯᓇᓂ ᖃᐅᔨᓴᖅᓂᕐᓂ 
ᒪᓕᒐᖅᓂ. ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᑲᑎᒪᐅᑎᑦᓴ 14. ᖃᐅᔨᒃᑲᖅᑕᐅᓂᖏ ᒨᓴᖕ. 
ᑲᑎᒪᐅᑎᑦᓴ 15. ᑲᐅᔨᒃᑲᖅᑕᐅᓂᖏ ᒨᓴᖕ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᒃᓴᖅ 28 - ᒪᓕᒐᖅ ᐋᕿᒋᐊᕐᑕᐅᓂᐊᑐ ᒪᒃᑯᑦᑑᓪᓗᑎ ᐱᕋᔭᑉᐸᑦᑐᓄ ᒪᓕᒐᖅ ᐊᒻᒪ ᐊᓯᖏᓐᓄ 
ᒪᓕᒐᖅᓄ ᐃᓗᐊᓂ ᖃᓄᐃᑦᑑᓂᕆᔭᖏᓄ - ᖃᐅᔨᒃᑲᐃᒍᑦ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐱᓕᑦᓯᑦᓱᖓ ᖃᐅᔨᒃᑲᐃᑦᓱᖓ ᐃᒪᐃᒻᒪ ᑕᓪᓕᒻᒥᖅ ᒫᑦᓯ 7, 
2003, ᐃᒪᐃᓂᐊᕋᒪᓗ ᑲᔪᓯᑎᑦᓯᒋᐊᕐᓂᐊᕋᒪ ᐃᒪᐃᒻᒪ ᒪᓕᒐᖅ 28, ᒪᓕᒐᖅ ᐋᕿᒋᐊᖅᑕᐅᓂᐊᑐ ᒪᒃᑯᑦᑑᓪᓗᑎ 
ᐱᕋᔭᑉᐸᑦᑐᓄ ᒪᓕᒐᖅ ᐊᒻᒪ ᐊᓯᖏᓐᓄ ᒪᓕᒐᖅᓄ ᐃᓗᐊᓂ ᖃᓄᐃᑦᑑᓂᕆᔭᖏᓄ ᐅᖃᓕᒫᖅᑕᐅᓂᖃᕐᓗᓂ 
ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᖃᐅᔨᒃᑲᖅᑕᐅᓂᖏᓄ ᒨᓴᖕ ᐃᒪᐃᓂᐊᕐᓱᑎ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ 
ᒪᓕᒐᐃᑦ. ᒥᓂᔅᑕ ᐱᑰ. 
 
ᒪᓕᒐᒃᓴᖅ 29 - ᒪᓕᒐᖅ ᐋᕿᒋᐊᕐᑕᐅᓂᐊᓄ ᓄᓇᕗᒥ ᐆᒻᒪᖁᑎᓅᖓᔪᓄ ᒪᓕᒐᖅ ᐊᒻᒪ ᐊᓯᖏᓄᑦᑕᐅᖅ 
ᒪᓕᒐᖅᓄ - ᖃᐅᔨᒃᑲᐃᒍᑦ 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᑲᐃᒍᒪᔪᖓ ᑕᓪᓕᒥᕐᒥ, ᒫᑦᓯ 7, 200ᕐ, 
ᐱᒋᐊᖅᑎᓐᓂᐊᕋᒃᑯ ᐱᖁᔭᑦᓴᖅ 29, ᒪᓕᒐᖅ ᐋᖅᑭᒋᐊᕈᑕᐅᓂᐊᖅᑐᖅ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᕐᓄᑦ, 
ᐊᒻᒪᓗ ᐊᓯᖏᑦ ᒪᓕᒐᐃᑦ ᐊᑦᑐᐊᓂᖃᕐᑐᑦ ᐅᖃᓕᒫᖅᑕᐅᓂᐊᕐᒪᑕ ᓯᕗᓪᓕᖅᐹᒥ ᑕᐃᑲᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐱᑯ. ᓈᓴᐅᑎᓕᒃ 15, ᖃᐅᔨᒃᑲᐃᔾᔪᑏᑦ ᐱᖁᔨᕗᖓᕈᑎᓂᒃ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᐊᖅᑐᓂᒃ ᐱᖁᔭᑦᓴᓂᒃ. ᓈᓴᐅᑎᓕᒃ 16, ᐱᖁᔨᕗᖔᕈᑏᑦ. ᐱᖁᔨᕗᖔᕈᑏᑦ. ᓈᓴᐅᑎᓕᒃ, 17,  

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᐃᑦ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᐃᑦ. ᓈᓴᐅᑎᓕᒃ 18, 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᐃᑦ. ᓇᓴᐅᑎᓕᒃ 19, ᐃᓱᒪᑦᓴᐅᖅᓯᐅᕈᑎᑦᓴᐃᑦ ᑲᑎᒪᔨᕋᓛᓄᑦ 
ᐱᖁᔭᑦᓴᓄᑦ ᐊᒻᒪᓗ ᐊᓯᖏᓐᓄᑦ. ᐱᖁᔭᑦᓴᖅ 23, ᐊᒻᒪᓗ ᐱᖁᔭᑦᓴᖅ 24. ᒥᓂᔅᑕᐅᑉ ᐅᖃᐅᓯᑦᓴᖏᑦ 95-1(6). 
ᓅᑕᐅᓯᒪᔪᑦ ᐸᐃᑉᐹᑦ ᓈᓴᐅᑎᓖᑦ 30-1(6), ᐃᒃᑲᕐᕆᐊᓗᒃ ᐃᑦᓯᕙᐅᑕᐅᑎᓪᓗᒍ.  
 
ᐱᒋᐊᓐᖏᓐᓂᖏᓐᓂ ᑲᑎᒪᔨᕋᓛᑦ, ᓄᖅᑲᖓᑲᐃᓐᓇᕐᓂᐊᖅᑐᒍᑦ 20-ᒥᓂᑦᓯᒥᒃ. 
 
ᐃᖅᓱᖅᑎ 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 3:21 ᐅᓐᓄᓴᒥ ᐊᒻᒪ ᑲᔪᓯᒃᑲᓐᓂᖅᑐᑎᑦ 3:53 ᐅᓐᓄᓴᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐃᒪᐃᒍᒪᑦᓱᖓ ᑲᔪᓯᑎᑦᓯᒍᒪᑦᓱᖓ ᑲᑎᒪᓂᐅᔪᒥ. ᑲᑎᒪᔨᖑᑲᐃᓐᓇᖅᑐᓄ, 
ᐱᑕᖃᕋᑦᑕ ᐃᒪᐃᑐᓂ ᑲᑎᒪᐅᑎᑦᓴᓂ ᐱᓕᕆᓂᐊᕐᓗᒋᓪᓗ ᐊᒻᒪ ᓯᕗᓪᓕᖅᐹᒥ, ᑲᔪᓯᑎᑦᓯᒍᒪᑦᓱᖓ ᑲᑎᒪᓂᐅᔪᒥ. 
ᐃᓗᐊᓂ ᑲᑎᒪᔨᖑᑲᐃᓐᓇᖅᑐᓂ, ᐃᒪᐃᑦᑐᖃᕐᓱᑕ ᐃᒪᐃᑑᔪᓂ ᑲᑎᒪᐅᑎᑦᓴᓂ ᐱᓕᕆᓂᐊᕐᓱᒋ ᐃᒪᐃᑑᓪᓗᑎ 
ᒪᓕᒐᖅ 23 ᐊᒻᒪ ᒪᓕᒐᖅ 24 ᑭᓯᐊᓂ ᐊᑲᐅᖏᓕᐅᕈᑎᑕᖃᕐᒪᑦ ᑕᕝᕙᓂ. ᒥᓂᔅᑕᐃ ᐅᖃᐅᓯᑦᓴᖏ 95-1(6) 
ᑕᕝᕙᐅᒐᓗᐊᖅ, ᓴᕿᑎᑕᐅᓂᖏ ᑎᑎᕋᖅᓯᒪᔪ, 30-1(6). ᖃᓄᐃᒍᒪᓯᒪᓂᖃᕐᓯᒪᕙ ᑲᑎᒪᔨᖑᑲᐃᓐᓇᖅᑐᐃᑦ? 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᓯᒍᒪᑦᓱᒪᖓ ᒪᕐᕉᒃ ᑲᑎᒪᐅᑎᑦᓵᓐᓂ, ᒥᓂᔅᑕᐃᑦ 
ᐅᖃᐅᓯᑦᓴᖓ 95-1(6) ᐊᒻᒪ ᓴᕿᑕᐅᓂᖓ ᑎᑎᕋᖅᓯᒪᔪ 30-1(6). ᓈᒻᒪᓴᖅᑐᐃᓐᓇᐅᕕᑖ? ᖁᔭᓐᓇᒦᒃ, ᐅᖃᖅᑎ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᓈᒻᒪᓴᖅᑐᐃᓐᓇᐅᕕᑖ ᐃᒪᐃᒻᒪᓪᓗ ᐱᓕᕆᓂᖃᖄᕐᓗᑕ ᒥᓂᔅᑕᐃᑦ 
ᐅᖃᐅᓯᑦᓴᖏ 95-1(6) ᐊᒻᒪ ᓴᕿᑕᐅᓂᖏᓄ 30-1(6). ᓈᒻᒪᓴᖅᓂᖃᕿᑖ? 
 
ᒫᓐᓇᐅᔪᖅᓗ ᐊᐱᕆᔪᒪᑦᓱᒍᓗ ᒥᓂᔅᑕ ᐱᑰ ᐃᒪᐃᖁᓪᓗᒍ ᒪᑐᐃᖅᓯᖃᖁᓪᓗᒍ. ᖁᔭᓐᓇᒦᒃ. ᒥᓂᔅᑕ ᐱᑰ.  
  
ᒥᓂᔅᑕ ᐃᐊ ᐱᑰ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᒻᒪᖃᖃᐃ ᐃᒪᐃᒍᒪ, ᑕᐅᑐᑦᑏᑦ ᐊᒻᒪ 
ᑕᐅᑐᑦᑏᓪᓗ ᐃᑦᓯᕙᐅᑕᖓ ᐊᒻᒪ ᐊᐱᕆᓯᒪᑦᓱᒋ ᐃᖃᓇᐃᔭᖅᑎᖁᑎᑲ ᑕᕝᕙᓃᖃᑎᒋᓯᒪᔪᒪᑦᓱᒋ ᐊᒻᒪᓗ 
ᐱᒋᐊᕐᓂᐊᕆᕗᖓ ᒪᑐᐃᕆᓗᒋᑦ ᐅᖃᐅᓯᕆᓂᐊᖅᑕᒃᑲ. ᖁᔭᓐᓇᒦᒃ, ᐃᒃᓯᕙᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐊᖏᖃᑎᒌᑉᐱᑖ ᒥᓂᔅᑕ ᐲᑯ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᐊᐱᖅᓱᖅᑕᐅᕕᒻᒨᕐᓗᑎᑦ? ᐊᖏᖃᑎᒌᑉᐱᑖ? ᐅᖃᕈᓐᓇᖅᓯᒪᕗᑎᑦ. 
 
ᖁᔭᓐᓇᒦᒻᒪᕆᒃ. ᑭᒃᑰᒻᒪᖔᑕ ᐅᖃᒃᑭᑦ ᑕᒫᓃᖃᑎᑎᑦ, ᐲᑯ. 
 
ᒥᓂᔅᑕ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓯᕗᓪᓕᕐᒥ ᐅᖃᕈᒪᕗᖓ ᑭᒃᑰᒻᒪᖔᑕ ᐅᕙᓃᖃᑎᒋᔮᒃᑲ. 
ᐃᑲᔪᖅᑎᖓ ᑐᖏᓕᖓᑕ ᒥᓂᔅᑕᐅᑉ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᓴᐅᒥᓐᓂ, 
ᐊᐃᕙᓚᕼᐊ ᑕᕐᕋᓕᒃ. ᑕᓕᖅᐱᓐᓂ ᑐᖏᓕᐅᑲᐃᓐᓇᖅᑐ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, 
ᑮᑦ ᕕᐊᔅᑦ. 
 
ᐃᒃᓯᕙᐅᑖᖅ, ᖁᕕᐊᓱᒻᒪᕆᑉᐳᒍᑦ ᑕᕝᕙᓂ ᑲᑎᒪᔨᕋᓛᓄᑦ ᑲᑎᒪᓂᕐᒧᑦ ᐱᖃᑕᐅᔪᓐᓇᕋᑦᑕ. ᑕᒪᓐᓇ 
ᓯᕗᓪᓕᐹᑦᑎᐊᒻᒪᕆᐅᕗᖅ ᒐᕙᒪᒃᑯᓐᓄᑦ ᓄᓇᕗᒻᒥ. ᐅᖃᐅᑎᔪᒪᕙᒋᑦ ᐃᒃᓯᕙᐅᑖᖅ, ᑕᒪᓐᓇ ᓯᕗᓪᓕᖅᐸᖑᔪᖅ 
ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐃᓱᒫᓘᑎᐅᔪᖅ ᓄᓇᕗᒻᒥᐅᓄᑦ ᑕᒪᓐᓇ ᓇᒻᒥᓃᕐᓂᖅ ᐊᒻᒪᓗ ᐃᓱᒪᓕᕆᓂᕐᒧᑦ 
ᓄᓇᕗᓕᒫᒥ. 
 
ᐊᐃᐳᕈᓪ 1, 1999-ᖑᓚᐅᖅᑎᓪᓗᒍ, ᓄᓇᕗᖃᓕᕋᑦᑕᓂᑦ, ᑕᑯᓯᒪᕗᒍᑦ 100-ᓂᑦ, ᐃᒃᓯᕙᐅᑖᖅ, ᑕᒪᓐᓇ ᐃᓱᒪᒃᑯᑦ 
ᐅᖃᐅᓯᕆᕙᕋ, ᑎᑎᕋᖅᓯᒪᔪᓂᑦ ᐱᓯᒪᑦᑎᓐᖏᓚᖓ. ᑕᒪᓐᓇ ᑕᑯᓯᒪᔭᕗᑦ, ᐃᒃᓯᕙᐅᑖᖅ, 100 ᐅᖓᑖᓂ 
ᓇᒻᒥᓃᖅᑐᑦ ᐊᐃᐳᕈᓪ 1, 1999-ᕈᓚᐅᖅᑎᓪᓗᒍ. 
 
ᑕᒪᓐᓇ ᐱᓯᒪᑐᐃᓐᓇᕆᐊᖃᓐᖏᓇᑦᑎᒍ. ᐃᒃᓯᕙᐅᑖᖅ, ᒐᕙᒪᒃᑯᑦ ᓄᓇᕗᒻᒥ ᐱᒋᐊᓚᐅᖅᑎᓪᓗᒋᑦ ᐊᐃᐳᕈᓪ 1, 
1999 ᐊᒻᒪᓗ ᐅᕙᖓ ᒥᓂᔅᑕᐅᓪᓗᖓ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᓴᓐᖏᔪᒻᒪᕆᒻᒥ 
ᓴᖅᑭᔮᖅᑎᑦᑎᒐᓱᑦᑐᑕ ᑕᒪᔅᓱᒪᓐᖓᑦ ᓈᒻᒪᖏᓐᓂᖓᓄᑦ ᓇᒻᒥᓃᖅᑐᓄᑦ. 

ᐃᓕᓐᓂᐊᑎᑦᑎᒐᓱᓯᒻᒪᒪᕆᑉᐳᑦ ᐋᓐᓂᐊᖃᓐᖏᑐᓕᕆᔨᒃᑯᓃᓐᖔᑦᑐ ᓱᕐᓗ ᑭᐅᕈᓚᐃᓐ ᐊᓇᕈᐊᖅ, ᑕᖃᔪᓐᓇᖅᑑᔮᕋᓂ 
ᐊᒻᒪᓗ ᕿᒪᐃᕙᑦᑐᓂ, ᐊᐅᓪᓚᖃᑦᑕᕐᓯᒪᕗᖅ ᐊᒥᓱᒻᒪᕆᓐᓄᑦ ᓄᓇᓕᓐᓄᑦ ᓄᓇᕗᒻᒥ ᑕᒪᔅᓱᒪᓐᖓᑦ ᐱᔾᔪᑎᖃᕐᑐᓂ 
ᓇᒻᒥᓃᕐᓂᕐᒧᑦ. 
 
ᓯᕗᓕᖅᑎᐅᔪᓂᑦ ᐃᖅᑲᓇᐃᔭᖅᑎᖃᖅᑯᒍᑦ ᓄᓇᓕᓕᒫᓂᑦ ᓄᓇᕗᒻᒥ, ᐃᒃᓯᕙᐅᑖᖅ, ᑕᒪᔅᓱᒪᓐᖓᑦ ᑲᒪᕙᑦᑐᒥᑦ 
ᓇᒻᒥᓃᕐᓂᕐᒧᑦ ᖃᐅᑕᒫᑦ. ᐃᒃᓯᕙᐅᑖᖅ, ᐊᑕᐅᓯᑐᐊᕐᒥᑦ ᐱᔾᔪᑎᖃᖃᑦᑕᖅᑲᑕ ᓇᒻᒥᓃᖅᑐᑦ 
ᐱᒡᒐᓇᓐᖓᓂᖅᓴᐅᒐᔭᖅᑯᕐᓕ ᑲᒪᒋᓇᓱᓪᓗᒍ ᐊᑲᐅᓐᖏᓕᐅᕈᑎᒻᒪᕆᐅᔪᖅ. 
 
ᓇᒻᒥᓃᖅᑐᑦ ᐊᔾᔨᒌᓐᖏᑐᐃᓐᓇᐅᕗᑦ ᐊᒻᒪᓗ ᐊᓯᖏᓐᓂ ᐱᔾᔪᑎᖃᕐᑐᑎᑦ ᓇᒻᒥᓃᖅᐸᑉᐳᑦ. ᐃᒃᓯᕙᐅᑖᖅ, 
ᐊᑕᐅᓯᐅᓐᖏᑦᑐᖅ ᒪᓕᒐᓕᐅᕐᕕᑎᓐᓂ ᐊᑐᖅᑕᐅᓯᒪᓐᖏᓚᖅ ᓇᒻᒥᓃᖅᑐᒥᓂᕐᓄᑦ. 
 
ᐊᑕᐅᓯᐅᓐᖏᑦᑐᖅ. ᒪᓕᒐᓕᐅᖅᑏᑦ ᐅᖃᖃᑦᑕᖅᓯᒪᕗᑦ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ, ᐅᖃᐅᓯᐅᖃᑦᑕᕐᓂᑰᕗᖅ. 
ᑕᒪᓐᓇ ᓯᕗᓪᓕᖅᐹᖑᕗᖅ ᒪᓕᒐᓕᐅᖅᑎᕈᓚᐅᖅᓯᒪᒐᑦᑕ, ᐊᐃᐳᕈᓪ 1, 1999, ᑕᒪᓐᓇ ᓴᖅᑭᑎᓪᓗᒍ ᐊᒻᒪᓗ 
ᖃᐅᔨᓵᕆᓗᒍ ᐊᒻᒪᓗ ᐅᖃᐅᓯᕆᓗᒍ ᐊᒻᒪᓗ ᑕᒪᓐᓇ ᑐᓐᖓᓱᑦᑎᒻᒪᕆᑉᐸᕋ ᐅᓪᓗᒥᐅᔪᖅ. 
 
ᐱᖁᔨᒐᓗᐊᖅᑯᖓᓕ, ᐃᒃᓯᕙᐅᑖᖅ, ᑕᒪᓐᓇ ᐅᓪᓗ ᓄᖑᑉᐸᑦ, ᐅᖃᐅᔾᔨᒋᐊᕈᑎᐅᔪᑦ, ᐊᐱᖅᑯᓯᐅᔪᑦ, ᐅᖃᐅᓯᐅᔪᑦ, 
ᐃᓱᒫᓘᑎᒋᔭᐅᔪᑦ ᑲᑎᓪᓗᑕ ᓂᕈᐊᖅᑕᐅᓯᒪᔪᒍᑦ ᓄᓇᕗᒻᒥ ᐃᑲᔪᕈᓐᓇᕐᓂᐊᕋᑦᑎᒍᑦ ᓄᓇᓕᐅᔪᑦ, ᐊᖏᔫᒐᓗᐊᖅᑲ 
ᐅᕝᕙᓘᓐᓃᑦ ᒥᑭᔫᒐᓗᐊᖅᑲ, ᐃᑲᔫᑎᒋᓗᒍ ᖃᓄᖅᑑᖅᑕᐅᒐᓱᓐᓂᐅᔪᖅ ᓇᒻᒥᓃᖅᑎᑎᑦᑕᐃᓕᒪᓂᕐᒧᑦ. 
 
ᑕᖅᑭᐅᓚᐅᖅᑐᓂ, ᑕᕐᕋᓕᒃ, ᐊᒻᒪᓗ ᕕᐊᔅᑦ, ᐊᒻᒪᓗ ᑕᕝᕙᓃᖃᑕᐅᔪᖅ ᐊᓐᓄᓗ ᑕᒑᖅ. ᐃᖅᑲᓇᐃᔭᖅᑎᒋᓪᓗᑎᒍ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᐅᓚᑦᑎᔨᐅᔪᖅ ᐱᓕᕆᕕᑦᑎᓐᓄᑦ ᐋᓐᓂᐊᖃᓐᖏᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, 
ᑕᑯᓐᓇᖅᑐᒋᑦ ᓇᒻᒥᓃᖅᐸᑦᑐᑦ ᐊᕕᑦᑐᖅᓯᒪᔪᓂᑦ, ᓄᓇᓕᓐᓂ, ᑭᓲᓂᖏᓐᓂ, ᐊᕐᕌᒍᖏᓐᓂ ᐊᒻᒪᓗ ᖃᓄᖅ 
ᓇᒻᒥᓃᖃᑦᑕᕐᓂᖏᓐᓂ. 
 
ᐱᓇᓱᐊᖅᑯᒍᓪᓕ ᒫᓐᓇ, ᐃᒃᓯᕙᐅᑖᖅ, ᐊᒻᒪᓗ ᖃᐅᔨᒪᒐᓱᑦᑐᒋᑦ ᐊᔾᔨᒌᓐᓂᐅᔪᓂᑦ ᓇᒻᒥᓃᖃᑦᑕᖅᑐ ᓄᓇᕗᒻᒥ. 
ᐊᒻᒪᓗ ᑕᑯᓯᒪᕙᕗᑦ, ᐃᒃᓯᕙᐅᑖᖅ, ᑕᕝᕙᐅᕗᑦ. ᖃᐅᔨᒪᕗᒍᑦ 80%-ᖑᔪᑦ ᓇᒻᒥᓃᖅᑐᓂᑦ ᐃᓅᓱᑦᑐᐃᑦ 
ᐊᕐᕌᒎᖃᕐᑐᓂᑦ ᐊᑖᓂ 25. 
 
ᖃᐅᔨᒪᕗᒍᓪᓗ ᐊᒥᓲᔪᓂᑦ, ᐃᓄᐃᑦ ᑎᒍᐊᖑᓪᓗᑎᑦ. ᖃᐅᔨᒪᕗᒍᑦ ᐊᒥᓲᔪᑦ ᑎᒍᐊᖑᔪᑦ, ᐊᒻᒪᓗ ᐊᖏᔪᖅᑳᖏᖅᑲᐃ 
ᐃᓐᓇᐅᓂᖅᓴᐅᓪᓗᑎᑦ. ᑕᒪᒃᑯᐊᖑᕗᑦ ᖃᐅᔨᓯᒪᔭᕗᑦ ᐊᔾᔨᒌᓐᓂᐅᔪᑦ ᓇᒻᒥᓃᖃᑦᑕᖅᑐᓄᑦ. 
 
ᑕᐃᒪᐃᑦᑐᐃᓐᓇᐅᓐᖏᑦᑑᒐᓗᐊᑦ, ᑭᓯᐊᓂ ᑕᒪᒃᑯᐊ ᖃᐅᔨᒪᔭᐅᒃᑲᔪᒻᒪᑕ. ᑕᒪᒃᑯᐊ ᐱᔾᔪᑏᓐᓇᐅᕚᑦ 
ᐃᒻᒥᓃᖃᑦᑕᖅᑐᓄᑦ? 
 
ᐃᒃᓯᕙᐅᑖᕐᓕ ᐅᖃᐅᓯᖃᕈᓐᓇᕋᓗᐊᖅᑐᖓ ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᕆᓯᒪᔭᓕᒫᖏᓐᓂᑦ ᐊᐃᐳᕈ 1, 1999-
ᒥᓂᑦ ᐃᓕᓐᓂᐊᖅᑎᑦᑎᓂᕆᖃᑦᑕᖅᑕᕗᑦ, ᐃᓕᓐᓂᐊᖅᑎᑦᑎᓯᒪᕗᒍᑦ ᕼᐋᓐᓇᓚᒐᓴᓐᓂᑦ ᓄᓇᕗᒻᒥ 
ᓄᖅᑲᖓᑎᑦᑎᓇᓱᐊᕐᓂᕐᒥᒃ ᐱᓕᕆᖃᑎᒌᓐᓂᕐᒥᑦ ᐃᒻᒥᓃᖃᑦᑕᖅᑐᓕᕆᓂᕐᒧᑦ. 
 
ᐃᒃᓯᕙᐅᑖᖅ, ᐱᓕᕆᖃᑎᖃᖃᑦᑕᖅᓯᒪᕗᒍᑦ ᒪᒃᑯᑦᑐᓂᑦ ᐊᒻᒪ ᐃᓐᓇᑐᖃᕐᓂᒃ, ᑲᑎᑎᑦᑎᖃᑦᑕᖅᓯᒪᕗᒍᑦ ᓄᓇᓖᑦ 
ᐊᕕᑦᑐᖅᓯᒪᔪᓕᒫᓂᑦ ᑕᕝᕙᓂ ᓄᓇᕗᒻᒥ. 
 
ᐃᕝᕕᑦ ᓄᓇᓕᒋᔭᖓᓂᑦ, ᐃᒃᓯᕙᐅᑖᖅ, ᖃᐅᔨᒪᒐᕕᑦ ᐱᓕᕆᐊᓂᒃ ᐊᐅᓚᑦᑎᕗᒍᑦ ᑲᖏᖅᑐᒑᐱᒻᒥᑦ 
ᐃᓄᑦᑎᑐᐃᓐᓇᖅ ᐅᖃᓕᒪᔪᓄᑦ, ᖃᓪᓗᓈᑎᑑᓲᓄᑦ ᐃᓄᓐᓄᑦ, ᐃᓐᓇᐅᓂᖅᓴᓄᑦ, ᐃᓐᓇᑐᖃᕐᓄᑦ ᐊᓯᖏᓐᓄᓪᓗ,  

ᐃᓱᒪᓕᕆᓂᕐᒧᑦ, ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ, ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒧᑦ ᐊᒻᒪ ᐱᓕᕆᖃᑎᒌᓐᓂᕐᒧᑦ. 
 
ᐃᓱᒪᔮᖅᑐᓄᑦ ᐅᖄᓚᕕᔅᓴᐅᖃᑦᑕᖅᑐᖅ ᐊᑐᐃᓐᓇᐅᕗᖅ ᓄᓇᕗᓕᒫᕐᒥ ᐊᑭᖃᕆᐊᖃᓐᖏᑦᑐᒥᑦ ᓇᒻᒪᖃᖅᑐᓂ.  
ᐊᒥᓲᕗᑦ ᓱᓕ ᐊᑐᕋᔅᓴᐃᑦ ᐊᑐᐃᓐᓇᐅᑎᑕᐅᓐᖏᑦᑐᑦ, ᐃᒃᓯᕙᐅᑖᖅ, ᑐᑭᓯᓪᓚᑦᑖᕈᓐᓇᖅᓯᓚᐅᓐᖏᓇᑦᑎᒃᑯ ᓱᓕ 
ᐃᒻᒥᓃᖃᑦᑕᖅᑐᑦ. 
 
ᐃᓚᖏᑦ ᑐᑭᓯᒋᐊᕈᑎᔅᓴᐃᑦ, ᐃᒃᓯᕙᐅᑖᖅ, ᑕᑯᒋᐊᒃᑲᓐᓂᕆᐊᖃᖅᑕᕗᑦ, ᑕᒪᓐᓇ ᓇᓗᓇᐃᑦᑎᐊᕈᒪᒐᒃᑯ, 
ᐃᒃᓯᕙᐅᑖᖅ, ᓇᓗᓇᐃᑦᑎᐊᕈᒪᓪᓗᒍ ᓄᓇᕗᓕᒫᕐᒧᑦ, 26,000-ᑐᐃᓐᓇᐅᒐᑦᑕ. 
 
ᐊᑕᐅᓯᕐᒥᒃ ᐃᓚᒌᑕᖃᓐᖏᓚᖅ ᑕᕝᕙᓂ ᒪᓕᒐᓕᐅᕐᕕᒻᒥ, ᓄᓇᓕᑦᑎᓐᓂᑦ ᐊᑦᑐᖅᑕᐅᓯᒪᓐᖏᑦᑐᒥᑦ 
ᐃᒻᒥᓃᖅᑐᒥᓂᕐᓄᑦ. ᑕᒪᓐᓇ ᐃᑉᐱᓐᓂᐊᓇᖅᑐᒻᒪᕆᐅᒻᒪᑦ ᐃᓗᒃᑯᑦ ᐊᒻᒪ ᐃᓚᖓᑦ ᑲᑎᒪᔨ ᐅᖃᖅᑲᐅᓪᓗᓂ, 
ᒪᕐᕉᓕᖅᑑᓐᓂᒃ ᐅᓪᓘᓐᓂᒃ, ᑲᑉᐱᐊᓱᓐᓂᖅ ᐅᖃᐅᓯᖃᕆᐊᖓ ᐃᒻᒥᓃᕐᓂᕐᒥᑦ. 
 
ᑐᑭᓯᒋᐊᕈᑏᑦ, ᓈᓴᖅᑕᐅᓯᒪᔪᑦ, ᐊᓯᖏᓪᓗ ᖃᐅᔨᔾᔪᑕᐅᓯᒪᕗᑦ ᐅᖃᐅᓯᖃᖃᑦᑕᕐᓂᖅ ᐃᒻᒥᓃᕐᓂᕐᒥᑦ 
ᐃᑲᔫᑎᑦᑎᐊᕙᐅᓂᖅᐸᐅᒋᐊᖓ ᐱᓕᕆᐊᖃᕋᓱᐊᖅᑎᓪᓗᒋᑦ. 
 
ᐃᓱᒪᓕᐊᖑᓂᐊᖅᑐᑦ ᐊᒻᒪ ᐋᔩᕐᓂᐅᓂᐊᖅᑐᑦ ᑕᕝᕙᓂ ᐅᓪᓗᒥ, ᐃᒃᓯᕙᐅᑖᖅ, ᓂᕆᐅᑉᐳᖑ ᑲᑎᒪᔨᕋᓛᑦ 
ᐅᖃᐅᔾᔨᒋᐊᕈᑎᒋᓂᐊᖅᑕᖏᑦ ᐅᕙᓐᓄᑦ ᒥᓂᔅᑕᐅᓪᓗᖓ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᒐᕙᒪᔅᓯᓐᓄᑦ 
ᐃᓚᓕᐅᔾᔭᐅᓂᐊᕐᒪᑕ ᒪᑕᒧᑐᖓ. 
 
ᐅᖃᑲᐃᓐᓇᓵᕈᒪᓪᓗᖓᓗ, ᐃᒃᓯᕙᐅᑖᖅ, ᐱᓕᕆᐊᖃᑲᐃᓐᓇᕈᒪᓪᓗᖓ ᐃᓱᒪᒋᔭᐅᔪᓂᑦ ᐃᓱᒪᓕᐊᖑᔪᓐᓇᕈᑎᓂᓪᓗ 
ᐅᖃᐅᓯᕆᓗᒋᑭ ᑲᑎᒪᔨᕋᓛᓄᑦ ᐅᖃᕐᕕᔅᓴᖃᖅᑎᓪᓗᒋᓪᓗ. 
 
ᒥᓂᔅᑕᐅᓪᓗᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ ᖃᐅᑕᒫᑦᑎᐊᖅ ᐊᓪᓚᕝᕕᑦᑎᓐᓄᑦ 
ᐅᖄᓚᕕᐅᖃᑦᑕᕋᑦᑕ ᐃᒻᒥᓃᕋᓱᐊᖅᑐᒥᓂᕐᓂᒃ ᐅᖃᐅᓯᖃᖅᑐᓂᒃ ᐅᕝᕙᓘᓐᓃᑦ ᐃᒻᒥᓃᖅᑐᒥᓂᕐᓂᑦ ᓇᖢᓴᐃᖅᓯᔪᓂᒃ. 
 
ᐃᒻᒥᓃᕐᓂᖅ ᐃᓕᖅᑯᓯᑦᑎᓐᓄᑦ ᐃᓚᓕᐅᑎᓯᒪᓕᕐᒪᑦ, ᓄᓇᕗᒻᒥ; ᖁᐊᖅᓵᖅᐸᒍᓐᓃᒻᒪᕆᒃᑲᑦᑕ 
ᐃᒻᒥᓃᖅᑐᖃᕐᓂᖃᓗᐊᕋᐃᒻᒪᑦ. ᑕᒪᓐᓇ ᐃᓕᖅᑯᓯᕆᒋᐊᖃᕈᓐᓃᕋᓗᐊᕋᑦᑎᒍ ᑎᒃᑯᐊᖅᑐᓐᖏᓪᓗᑕᓗ ᐃᓄᓐᓂᒃ. 
 
ᐃᒃᓯᕙᐅᑖᕐᓕ ᖃᐅᔨᒪᒐᑦᑕ ᐃᓚᖏᑦ ᐃᒻᒥᓃᕐᓃᑦ ᐱᔾᔪᑎᖃᑐᐃᓐᓇᕆᐊᖃᕐᒪᑕ ᐃᓱᒪᒃᑰᕐᓂᕐᒥᑦ. ᑕᐃᑲᓐᖓᑦ 
ᑐᑭᓯᔭᐅᓯᒪᔪᓕᒫᓂᑦ, ᑎᑎᖅᑲᓕᒫᓂᑦ, ᑐᑭᓯᒋᐊᕈᑎᔅᓴᓕᒫᓂᑦ ᓄᐊᑦᑕᐅᓯᒪᔪᓂᑦ, ᖃᐅᔨᓴᖅᑕᐅᓯᒪᔪᓂᒃ ᑕᕝᕙᓂ, 
ᐸᕐᓇᐅᑎᒃᑯᑦ, ᐊᓪᓚᕝᕕᑎᒍᑦ ᑲᑎᑎᖅᑕᐅᓯᒪᒻᒪᑕ. 
 
ᑕᒪᓐᓇ ᐱᔾᔪᑎᐅᓪᓗᐊᑕᖅᑰᔨᓐᖏᒻᒪᑦ ᐃᓱᒪᒥᒎᕐᓂᖅ. ᐃᓚᖏᑦ ᓇᓗᓇᐃᕈᑎᐅᔪᑦ ᐅᖃᐅᓯᕆᖃᑦᑕᖅᓯᒪᔭᕗᑦ, ᑕᒑᕐᓗ 
ᐊᐃᐳᕈ 1-ᒥᓂᑦ, ᐱᓕᕆᖃᑎᖃᖅᑐᑕ ᑕᒪᒃᑯᓂᖓ ᑲᑎᒪᔨᐅᔪᓂᑦ ᑭᕙᓪᓕᕐᒥ, ᖃᐅᔨᒋᐊᕐᓂᐊᖅᐳᒍᑦ ᑕᓪᓕᒪᓂᑦ 
ᖁᓕᓂᓪᓘᓐᓃᑦ ᓄᓇᓕᓐᓂᑦ ᐊᔾᔨᐅᓐᖏᑦᑐᒃᑯᑦ ᐅᖃᖃᑎᖃᖃᑦᑕᕐᓗᑕᓗ ᐃᓚᒌᓂᑦ ᑕᒪᒃᑯᐊ ᐃᒻᒥᓃᖃᑦᑕᕐᓃᑦ 
ᒥᒃᓵᓄᑦ. ᖃᓄᐃᑦᑑᕙᑦ ᓇᓗᓇᓐᖏᔾᔪᑎᐅᒃᑲᔪᑦᑐᑦ? 
 
ᓱᓕᐅᒻᒪᑕᑦᑕᐅᖅ ᑕᒪᔾᔭ ᐃᒃᓯᕙᐅᑖᖅ, ᐃᖅᑲᓇᐃᔭᓕᖅᑎᑦᑎᕋᑖᓚᐅᕋᑦᑕ ᐃᓄᒻᒥᑦ ᐊᕐᓇᒥᑦ 
ᑐᓴᐅᒪᖃᑎᒌᑦᑐᓕᕆᔨᐅᓕᖅᑐᖅ ᐊᒻᒪ ᐃᒻᒥᓃᖃᑦᑕᕐᓂᕐᒥᑦ ᐱᓕᕆᐊᖃᖅᑐᓂ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᓐᓄᑦ. ᒫᓐᓇᐅᔪᖅ ᐃᖅᑲᓇᐃᔭᓕᖅᑐᓂ, ᐅᕙᓐᓂᑦ ᑕᑯᓂᐊᖅᓯᒪᓚᐅᕐᒥᔪᖅ ᐃᑉᐸᔅᓴᖅ. 

ᐱᓕᕆᐊᖃᖅᓯᒪᕗᒍᑦ ᐊᔾᔨᒌᓐᖏᑦᑐᓂᒃ ᑭᓯᐊᓂ ᓄᖅᑲᖓᑎᑦᑎᔪᓐᓇᖅᓯᒪᓐᖏᓇᑦᑕ. ᐃᓚᖏᑦ ᐃᓐᓇᑐᖃᐃᑦ 
ᐅᖃᐅᓯᕆᖃᑦᑕᖅᓯᒪᔭᖏᑦ ᐅᕙᑦᑎᓐᓄᑦ ᐱᖓᓲᓕᖅᑐᓂᑦ ᐊᒻᒪ ᐊᕝᕙᖓᓂᑦ ᐊᕐᕌᒎᑉ ᐃᒻᒥᓃᖃᑦᑕᕐᓃᑦ 
ᐱᒋᐊᕈᑎᖃᖅᐸᒻᒪᑕ ᐃᓚᒌᓂᑦ. ᖃᓄᕐᓗ ᑕᒪᓐᓇ ᐱᓕᕆᐊᕆᔪᓐᓇᖅᐱᑎᒍᑦ ᐃᒻᒥᓃᖃᑦᑕᕐᓂᖅ ᐃᓚᒌᓂᑦ? 
 
ᐃᐊᑦ ᐲᑯ ᐊᒻᒪ ᓄᓇᕗᑦ, ᐃᒃᓯᕙᐅᑖᖅ, ᐅᖃᖅᐳᖅ ᐃᒻᒥᓃᖅᑐᖃᖃᑦᑕᕈᓐᓃᕐᓕ ᓄᓇᕗᒻᒥ, ᑕᒪᓐᓇ 
ᑕᐃᒪᐃᓕᑐᐃᓐᓇᕐᓂᖅ ᐃᑲᔫᑎᖃᔾᔮᓐᖏᒻᒪᑦ. ᒐᕙᒪᒃᑯᑦ ᐊᖏᕈᑎᓕᐅᕐᓗᑎᒃ ᒪᓕᒐᕐᒥᑦ ᖃᐅᑉᐸᑦ ᑕᒪᓐᓇ 
ᐃᑲᔫᑎᖃᔾᔮᖏᓐᓂᕗᖅ ᐃᒻᒥᓃᖅᑕᐃᓕᑎᑦᑎᒐᓱᐊᓂᕐᒧᑦ. ᑭᓇᑐᐃᓐᓇᖅ ᐱᓱᕋᔭᑐᐃᓐᓇᓐᖏᒻᒪᑦ ᐃᓱᒪᓪᓗᓂ, 
ᐃᒃᓯᕙᐅᑖᖅ, ᐃᒻᒥᓃᕐᓂᐊᕋᒪ ᐅᓪᓗᒥ. 
 
ᑕᐃᒪᐃᖃᑦᑕᓐᖏᓚᑦ. ᑕᒪᓐᓇ ᐱᕙᓪᓕᐊᓂᐅᒻᒪᑦ. ᐃᑲᔪᖅᓱᖅᑎᖃᕋᓗᐊᕈᑦᑕ ᐃᓱᒪᓕᔪᕆᔨᓂᑦ, ᐋᓐᓂᐊᕕᓐᓂᑦ, 
ᐃᓄᓕᔪᕆᔨᓂᑦ, ᐃᓱᒪᓕᕆᕕᖃᖅᑐᓂᒃ, ᐃᓕᓐᓂᐊᕐᕕᓐᓂᑦ ᐃᑲᔪᖅᑎᓂᒃ, ᐃᓕᓴᐃᔨᓂᑦ, ᐸᓖᓯᒃᑯᓐᓂᑦ, ᐊᒥᓲᒻᒪᑕ 
ᓄᓇᓕᓐᓃᑦᑐᑦ ᐃᑲᔪᕈᓐᓇᑦᑎᐊᖅᑐᑦ. 
 
ᐅᖃᐅᓯᖃᕈᔅᓯᓗ 26-ᓂᒃ ᑕᕝᕙᓂ ᐃᓄᓐᓂᒃ ᑲᑎᒪᕕᑦᑎᓐᓂᑦ, ᐅᕝᕙᓘᓐᓃᑦ  19, 18, 17-ᓗᑭᐊᖅ 
ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥ, ᐊᑐᓂᑦ ᑐᑭᓯᓂᖃᕐᓂᐊᖅᑐᖅ ᓱᒻᒪᑦ ᐃᒻᒥᓃᕐᓂᖅᑕᖃᖃᑦᑕᕐᒪᖔᖅ. 
 
ᐊᑐᓂᑦ ᐃᓄᐃᑦ ᐃᓱᒪᓖᑦ. ᐊᒻᒪᓗ ᐃᓕᓐᓂᐊᖅᑐᖃᖃᑦᑕᑎᓪᓗᒍ ᑎᑭᑎᑦᓯᖃᑦᑕᑎᓪᓗᓯ ᓄᓇᕗᓕᒫᒥᒃ, 
ᑕᐃᒪᐃᑉᐸᒃᑲᑦᑕ ᐃᑦᓯᕙᐅᑖᖅ, ᑕᖅᑮᒃ ᒪᕐᕉᒃ ᐊᓂᒍᖅᐸᑎᒃ, ᑕᒫᓂ ᑲᓇᑕᓕᒫᒧᑦ ᑲᑐᔾᔨᖃᑎᒌᑦ 
ᐃᒻᒥᓃᑦᑕᐃᓕᒪᑎᑦᓯᓂᕐᒧᑦ ᑲᑎᒪᓂᖃᕐᓂᐊᕐᒪᑕ ᑕᒫᓂ ᓄᓇᕗᒻᒥ. 
 
ᐃᓱᒪᖅᓴᖅᓯᐅᕈᑎᑦᓴᓕᐊᖑᓯᒪᔪᓂ ᒪᓕᒐᓕᐅᖅᑎᓄᑦ ᒪᑯᓄᖓ, ᐃᖅᑭᑦᑐᖅ, ᐊᒥᑦᑐᕐᒥᐅᖅ, 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ ᓄᑕᕋᒃᑯᑦ, ᐃᓱᒪᑦᓴᖅᓯᐅᕈᑎᑕᖃᖃᑦᑕᕐᓯᒪᒻᒪᑦ, ᓱᒻᒪᑦ ᓄᓇᕗᑦ ᓇᒻᒥᓂᖅ 
ᐃᓕᓐᓂᐊᕐᓂᖃᖅᓯᒪᓐᖏᓚᖅ ᓯᕗᕐᖓᓂ. 
 
ᓯᕗᒧᑉᐊᓪᓕᐊᒐᑦᑕ ᑕᒪᓐᓇ ᐊᐅᓚᓂᕆᓂᐊᕐᓗᑎᓪᓗᒍ ᓇᒻᒥᓂᖅ ᓄᓴᕗᒻᒥ ᐃᒻᒥᓃᑦᑕᐃᓕᒪᑎᑦᓯᓂᕐᒧᑦ ᑲᑎᒪᓂᖅ, 
ᓇᒧᓐᖓᐅᑎᓂᐊᕐᒪᖔᑦᑎᒍ ᐊᓂᒍᐃᖃᑦᑕᕐᓯᒪᔪᑦ ᐃᒻᒥᓃᕐᓂᕐᒥᒃ. ᑖᓐᓇ ᑭᖑᓪᓕᖅᐹᖅ ᐅᖃᐅᓯᕆᒍᒪᔭᕋ ᐅᓪᓗᒥ 
ᐊᓯᐊᒍᑦ ᒪᓕᒐᓕᐅᖅᑏᑦ ᐅᖃᖃᑎᒌᕝᕕᑦᓴᖃᓐᖏᑐᐊᖅᐸᑕ ᐃᓚᖏᓐᓂᒃ ᑕᒪᒃᑯᐊ ᐃᑦᓯᕙᐅᑖᖅ. 
 
ᓱᓖᓛᒃ ᑐᓂᐅᖅᑲᕋᑦᓴᖃᓐᖏᓐᓇᒪ. ᐅᖃᓕᒪᔪᖓ ᓇᒻᒥᓂᖅ ᐊᑐᖅᓯᒪᔭᓐᓂᒃ, ᑕᑯᓯᒪᔭᓐᓂᒃ ᒥᓂᔅᑕᕆᔭᐅᓪᓗᖓ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᐊᐃᑉᐸᕆᔭᕋ ᒫᓐᓇ ᓘᑦᑖᕐᔪᐊᖅ ᐱᐊᔅᑦ. ᖃᐅᔨᒪᒐᑦᓯᐅᒃ ᐃᓕᓐᓂᐊᖅᓯᒪᔪᖅ 
ᓂᐊᖁᓕᕆᓂᕐᒥᒃ ᐊᒻᒪᓗ ᐃᓱᒪᓕᕆᓂᒥᕐᒥᒃ. 
 
ᐅᕙᓃᖃᑎᒋᒻᒥᔭᕗᑦ ᑕᕐᐸᓕᒃ, ᐊᑐᖅᓯᒪᒻᒥᔭᖓᓕ ᓄᓇᖃᕐᓂᖅ ᑕᒫᓂ, ᒥᓂᔅᑕᐅᕕᒻᒥ ᐊᑯᓂᒻᒪᕆᒃ 
ᐃᖅᑲᓇᐃᔭᖅᓯᒪᓕᖅᑐᖅ, ᑐᑭᓯᐊᔪᖅ ᐃᓚᖏᓐᓂᒃ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᒪᑦᓯᐊᖅᑐᒥᒃ ᐱᑕᖃᕐᒥᔪᖅ ᐃᓚᒍᑦᓯᐅᔾᔨᒐᓱᐊᖃᑦᑕᖅᓯᒪᓂᑦᑎᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᒥᓂᔅᑕᐅᕕᒻᒥ ᐱᓕᕆᐊᖃᖅᑎᓪᓗᒋᑦ ᑖᑦᓱᒪᓐᖓᑦ ᐃᓱᒫᓘᑕᐅᔪᒥᒃ. 
 
ᐃᑦᓯᕙᐅᑕᖅ, ᑕᒪᓐᓇ ᐃᓱᓕᑉᐸᑦ, ᐅᓪᓗᒥ ᐅᓪᓗᖅ ᐃᓱᓕᑉᐸᑦ, ᓂᕆᐅᒍᒪᒐᓗᐊᖅᑐᖓ 
ᐃᑲᔪᖅᑕᐅᒍᓐᓇᕐᓂᐊᕆᐊᑦᓴᖅ ᒪᓕᒐᓕᐅᖅᑎᓄᑦ ᐃᑲᔪᕋᓱᐊᖅᑕᒃᑲᓐᓂ ᐃᓄᖏᑦ ᓄᓇᕗᒻᒥᐅᑦ, ᐊᒻᒪᓗ ᑕᒪᓐᓇ 
ᑐᓵᔭᐅᒻᒪᑦ ᑕᑯᑦᓴᐅᑦᓴᐅᑎᒋᔪᒃᑯᑦ. ᐃᓄᐃᑦ ᑕᑯᓐᓇᕐᒪᑕ ᐅᕙᑦᑎᓐᓂᒃ ᓄᓇᕗᒻᒥ ᐱᕙᓪᓕᐊᑦᓴᐅᑎᒋᑎᓪᓗᒍ 
ᑕᑯᓐᓇᕐᓂᐊᑐᑦᓴᐅᑦᓱᑎᒃ.  

ᖃᐅᔨᒪᔪᖓ ᐱᖃᑎᕗᑦ ᓰᐲᓰᒃᑯᓐᓃᓐᖔᖅᑐᑦ ᐅᕙᓃᑦᑐᑦ ᐊᓯᖏᓪᓗ. ᐅᓇ ᓯᕗᓕᖅᐹᖅ, ᐃᑦᓯᕙᐅᑖᖅ, ᐄᑉᐳᓘ 1, 
1999-ᒥᓂᑦ, ᐅᕙᓂ ᒪᓕᒐᓕᐅᕐᕕᒻᒥ ᑕᒪᓐᓇ ᐅᖃᐅᓯᐅᑎᓪᓗᒍ ᐊᒻᒪᓗ ᓂᕆᐅᓐᓂᖃᕈᒪᒐᓗᐊᖅᑐᖓ 
ᑲᔪᓯᓂᐊᕆᐊᖓ ᐅᓐᓄᓄᑦ 10-ᒧᓄᑦ ᐅᕝᕙᓘᓐᓃᑦ ᖃᓄᑎᒋᑐᐃᓐᓇᖅ ᐱᔭᕇᕋᓱᐊᕐᓂᖓᓂ. 
 
ᐅᖃᐅᑎᒍᓐᓇᖅᑕᒋᑦ ᒥᓂᔅᑕᕆᔭᐅᓪᓗᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᑕᒪᓐᓇ 
ᐱᔭᕆᐊᑭᑦᑑᓯᒪᓐᖏᒋᐊᖓ ᐊᒻᒪᓗ ᐱᓕᕆᐊᕆᖃᑦᑕᕐᓱᒍ ᐋᖅᑭᒍᑎᑦᓴᖅᑕᖃᖅᑑᔮᖅᑎᓐᓇᒍ. ᑕᐃᒪᐃᒻᒪᑦ 
ᐃᑲᔪᖅᑕᐅᒋᐊᖃᖅᑐᒍᑦ ᖃᐅᔨᒪᔪᓄᑦ ᐅᕙᓂ ᑲᑎᒪᕕᒻᒥ ᐊᒻᒪᓗ ᐃᑲᔪᖅᓯᔭᐅᓗᑕ ᒪᓕᒐᓕᐅᖅᑎᓄᑦ 
ᐅᖃᐅᓯᖃᕐᓗᑎᒃ ᓇᒻᒥᓂᖅ ᐊᑐᖃᑦᑕᖅᓯᒪᔭᒥᓂᒃ. 
 
ᑕᒪᓐᓇ ᐱᓪᓗᒍ ᐃᑦᓯᕙᐅᑖᖅ, ᖁᔭᓐᓇᒥᕈᒪᕙᑦᓯ ᐊᒻᒪᓗ ᑲᑎᒪᔨᕋᓛᑦ ᑕᒪᓐᓇ ᐱᒻᒪᕆᓂᐅᖅᐹᖅ 
ᐱᕝᖃᕐᕕᐅᒍᓐᓇᑲᐃᓐᓇᕐᒪᑦ ᐊᐃᕙᒍᑕᐅᓂᐊᕐᓗᓂ ᐃᒻᒪᖃ ᓯᕗᓕᖅᐸᐅᔪᖅ ᐋᓐᓂᐊᖅᑐᕆᓂᕐᒧᑦ ᖁᐊᖅᓵᖓᓇᖅᑐᓂ 
ᓄᓇᕗᒻᒥ. ᓂᕆᐅᒋᑦᓯᐊᖅᐸᒃᑲ ᐅᖃᐅᓯᕆᓂᐊᖅᑕᓯ, ᐊᐱᖅᑯᑎᓯ ᐃᓱᒫᓘᑎᓯᓗ ᐅᖃᐅᓯᐅᔪᑦ ᒪᓕᒐᓕᐅᖅᑎᓄᑦ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᑯ. ᑖᒃᑯᐊ ᐅᖃᐅᓰᑦ ᓯᓚᑐᔪᓪᓚᕇᑦ ᓱᓕᓪᓗᑎᓪᓗ.  
 
ᐃᓛᓐᓂᒃᑯᑦ ᐅᖃᐅᓯᕙᑦᑐᑦ ᐱᔾᔪᑎᒋᓪᓗᒋᑦ, ᐅᖃᐅᓯᒋᐊᖅᑐᖅᓯᒪᕙᕗᑦ ᐃᓱᒫᓘᑕᐅᔪᖅ ᐃᒻᒥᓃᕐᓂᕐᒧᑦ ᐊᒻᒪᓗ 
ᐃᓅᓯᕐᒧᑦ ᐊᑦᑐᐊᔪᑦ ᐃᓱᒫᓘᑕᐅᔪᑦ ᐊᒻᒪᓗ ᖁᕕᐊᓱᒻᒪᕆᑉᐳᖓ ᐅᖃᐅᓯᐅᒍᓐᓇᖅᑲᐅᒻᒪᑕ ᐃᓚᖏᑦ ᐅᕙᓂ 
ᓂᓪᓕᐊᒍᑎᒋᔭᓯ. 
 
ᐅᖃᐅᑎᒍᒪᕙᒃᑲ ᑲᑎᒪᔨᐅᖃᑎᒃᑲ, ᐃᑦᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ, ᑕᒪᓐᓇ ᐅᖃᓯᐅᕆᓂᐊᕋᑦᑎᒍ ᐃᒻᒥᓃᕐᓂᖅ 
ᐊᒻᒪᓗ ᐃᒻᒥᓃᖅᑕᐃᓕᒪᑎᑦᓯᓂᖅ, ᐊᔾᔨᒌᑎᑦᓯᓂᐊᖅᐳᖓ ᐃᓘᓐᓇᓯᓐᓂᒃ. 
 
ᒥᓂᔅᑕᑕᖃᔾᔮᖏᑦᑐᖅ ᒪᓕᒐᓕᐅᖅᑎᑐᐃᓐᓇᖅᑕᖃᔾᔮᒐᓂ ᑲᑎᒪᓂᖃᖅᑎᓪᓗᒋᑦ ᑖᒃᑯᐊ ᑲᑎᒪᔨᓚᑦ 
ᐅᖃᐅᓯᕆᒍᓐᓇᕐᓂᐊᕋᑦᑎᒍ ᒪᑐᐃᖔᑦᓯᐊᕐᓗᑕ. ᐊᑐᓂᑦ ᓄᓇᕗᒻᒥᐅᑦ ᐊᑐᖅᑕᐅᓯᒪᒻᒪᑕ ᐃᒻᒥᓃᖃᑦᑕᕐᓂᕐᒧᑦ ᐊᒻᒪᓗ 
ᒫᓐᓇ ᐱᓕᕆᐊᕆᒋᐊᖃᓕᕋᑦᑎᒍ ᖃᓄᖅᑑᕈᑎᖃᕐᓗᑕ ᐋᖅᑭᒍᑎᑦᓴᓂᒃ. 
 
ᑖᒃᑯᐊ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᕆᒍᒪᑐᐃᓐᓇᑲᐃᓐᓇᖅᑕᒃᑲ. ᒫᓐᓇ ᒪᑐᐃᖔᑦᓯᐊᓕᖅᑕ, ᐆᒻᒪᑎᑦᓯᓐᓂᒃ, 
ᐃᓱᒪᑦᓯᓐᓂᒃ ᐊᒻᒪᓗ ᐅᖃᖃᑎᒌᒍᑎᒋᓕᕐᓗᑎᒍ ᑕᒪᓐᓇ ᐱᓇᐃᓗᑕᐅᔪᖅ. ᐄ, ᒪᓕᒐᖅᑕᖃᕐᒥᔪᑦ ᑕᕝᕙᓂ 
ᒪᓕᒐᓕᐅᕐᕕᒻᒥ. 
 
ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ ᒪᓕᒐᕆᔭᕗᑦ ᒪᓕᑦᑕᕆᐊᖃᕋᒃᑭᑦ. ᐱᒋᐊᓚᐅᓐᖏᓐᓂᑦᑎᓐᓂ, 
ᑐᓴᖅᑎᑦᑐᒪᔭᒃᑲ ᒪᓕᒐᓕᐅᖅᑎᐅᖃᑦᑎᒃᑲ ᐱᕕᖃᕋᑦᓯ 10 ᒥᓂᓯᒥᒃ ᐅᖃᕐᕕᖃᕐᓗᓯ. ᐅᖃᕆᕐᓯᒪᔪᐃᓐᓇᐅᓕᖅᐸᑕ 
ᐊᑐᓂᑦ, ᐃᓕᒃᓯᓐᓄᑦ ᐅᑎᕈᓐᓇᕐᓂᐊᕐᒥᔪᒍ. 
 
ᐃᖅᑭᑦᑐᖅ ᐱᒋᐊᖅᑳᖅᑎᓐᓂᐊᕋᒃᑯᑦ. ᒪᓕᒐᓕᐅᖅᑎᐅᔪᖅ ᑭᒡᒐᖅᑐᖅᑐᖅ ᐊᒥᑦᑐᕐᒧᑦ ᐃᖅᑭᑦᑐᖅ. 
 
ᐃᖅᑭᑦᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒥ ᐅᖃᕈᓐᓇᖅᑎᒃᑲᕕᓐᖓ. ᓯᕗᓪᓕᖅᐹᑦᑎᐊᒥᒃ ᑕᐃᒪᓐᖓ 
ᓄᓇᕗᑦ ᓴᖅᑭᑕᐅᓚᐅᕐᓯᒪᒻᒪᑦ, ᑕᐃᒪᓐᖓ ᐄᐳᕈ 1, 1999, ᑕᒪᓐᓇ ᐅᖃᐅᓯᕆᓂᐊᓕᑕᐃᓐᓇᕋᑦᑎᒍᑦ ᐊᒻᒪᓗ 
ᓴᖅᑭᔪᓐᓇᓂᐊᖅᑐᒃᓴᐅᓪᓗᑕ ᐊᑐᓕᖁᔭᐅᔪᓂᒃ ᖃᓄᐃᓕᐅᕈᑎᒃᓴᐅᔪᓂᓪᓘᓐᓃᑦ ᑕᒪᒃᓱᒧᖓ ᒥᒃᓵᓄᑦ. ᖁᔭᒋᔪᒪᕙᒋᑦ  

ᐱᕕᖃᖅᑎᒃᑲᕕᓐᖓ. ᑕᒪᓐᓇ ᐊᑯᓂᐊᓗᒃ ᐅᖃᐅᓯᕆᔪᓐᓇᖅᑕᕋ. ᓈᓚᐅᑎᒃᑯᓐᓂᕈᑦᑕ, ᐊᒃᓱᐊᓗᒃ ᖁᕕᐊᓱᒃᑐᖓ 
ᓇᓚᒃᑐᖃᕐᒪᑦ ᑕᒪᒃᑯᓂᖓ. 
 
ᐅᖃᐅᓯᐅᓂᖓᓄᑦ ᐃᒻᒥᓃᖃᑦᑕᕐᓂᐅᑉ, ᒪᓐᓇᐅᔪᖅ ᐊᒃᑐᕈᕐᓇᖅᑐᐊᓗᒻᒥᓕᕋᑦᑕ. ᑕᒪᓐᓇ ᐊᒃᓱᐊᓗ 
ᐅᖃᐅᓯᕆᓇᓱᐊᖅᑐᒍ ᐱᔭᕆᐊᑐᒻᒪᑦ ᐃᒻᒥᓃᕐᓂᐅᔪᖅ ᐃᒃᐱᓐᓇᑲᒻᒪᖏᓪᓗᓂ. ᐅᕙᒍ ᑕᒪᓂᒃᑲᑦᑕ ᐃᑲᔪᕋᓱᐊᖅᑐᑕ 
ᑕᒪᒃᑯᓂᖓ ᐊᒃᑐᖅᑕᐅᓂᖃᕐᓯᒪᔪᓂᒃ ᐃᒻᒥᓃᕐᓂᕐᒧᑦ, ᑭᓯᐊᓂᓕᑦᑕᐅᖅ ᓴᓐᖏᓐᓂᖃᕐᒥᒐᑦᑕ. ᐃᓄᓪᓗᑕ, ᐊᒃᓱᐊᓗᒃ 
ᓇᓪᓕᒍᑦᑕᐅᒐᑦᑕ ᓄᓇᕗᒻᒥᐅᖑᖃᑎᑦᑎᓐᓄᑦ. 
 
ᑕᒪᓐᓇ ᐃᒻᒥᓃᕐᓂᐅᔪᖅ ᐊᒃᓱᐊᓗᒃ ᐃᒃᐱᓐᓇᑲᒻᒪᒃᓯᒪᓂᖃᕐᒪᑦ ᐅᕙᑦᑎᓐᓄᑦ, ᐱᓗᐊᖅᑐᒥᒃ ᐃᓚᒋᔭᐅᔪᑦ, 
ᐊᖓᔪᖅᑳᕆᔭᐅᔪᑦ ᐃᒻᒥᓃᖅᑐᒧᑦ ᐊᒻᒪᓗ ᐃᓚᒋᔭᖏᑦ. ᐃᓚᒋᔭᐅᖃᑕᐅᒻᒥᒐᒪᑦᑕᐅᖅ ᐊᒃᓱᐊᓗᒃ 
ᐊᒃᑐᖅᑕᐅᓯᒪᓂᖃᖅᑐᖓ ᐃᒻᒥᓂᕐᓂᕐᒧᑦ ᐃᓚᐃᕐᓯᒪᒻᒥᒐᒪ ᐱᖓᓱᓂᒃ ᐃᒻᒥᓃᕐᓂᕐᒧᑦ. ᑕᒪᓐᓇᓗ ᑕᑯᓯᒪᓂᖃᖅᑐᒍ 
ᖃᓄᐃᑦᑐᓐᓇᕐᓂᖓᓂᒃ ᐊᖓᔪᖅᑳᕆᔭᒃᑲᓄᑦ. 
 
ᐱᔾᔪᑎᒋᓪᓗᒍ ᐃᒃᐱᓐᓇᕐᓂᖓ, ᐊᒃᓱᕈᖅᐸᒃᑲᑦᑕ ᐊᒻᒪᓗ ᐊᔪᕐᓇᑐᕐᓯᐅᓕᖅᑐᑕ . ᑕᐃᒪᓐᖓᓂᑦ ᑕᒪᓐᓇ 
ᐊᑐᕐᓯᒪᒻᒥᒐᒃᑯᑦ, ᐊᒻᒪᓗ ᐊᒥᓱᓗᐊᕐᒪᑕ ᑕᒪᒃᑯᐊ ᐃᒻᒥᓂᖅᐸᒃᑐᑦ ᓄᓇᕗᒻᒥ ᑕᐃᒪᓕ ᐅᖃᐅᓯᖃᕐᕕᒋᔪᒪᔭᕋ 
ᐃᒃᐱᓐᓇᕐᓂᖏᓐᓄᑦ ᑕᐃᒃᑯᓄᖓ ᕿᒪᑦᑕᖏᓐᓄᑦ. 
 
ᑕᕝᕗᖓᖅᐸᓪᓕᐊᓕᖅᑎᓪᓗᑕ ᐱᓇᓱᐊᕈᓯᕐᒥ, ᑎᓴᒪᓂᒃ ᐃᒻᒥᓃᖅᑐᖃᓚᐅᕐᒪᑦ, ᐊᒻᒪᓗ ᑕᒪᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ. ᐃᓱᒪᒋᓪᓗᒋᑦ ᑕᐃᒃᑯᐊ ᑎᓴᐅᔪᑦ ᐊᒻᒪᓗ ᖃᓄᖅ ᐃᒃᐱᒋᔭᐅᓂᖏᑦ ᐃᓚᒋᔭᖏᓐᓄᑦ, 
ᐅᖃᖅᐸᒃᑲᑦᑕ, “ᐱᓗᐊᓕᕐᒪᑦ, ᖁᓚᕐᓇᕐᓯᓕᖅᑐᖅ.” 
 
ᖃᐅᔨᒪᔪᒃᓴᐅᒐᑦᓯ ᑕᒪᒃᓱᒧᖓ ᓂᓪᓕᐊᑦᑕᐃᓕᒪᖃᑦᑕᖏᓐᓇᒪ ᐃᒻᒥᓃᕐᓂᕐᒧᑦ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ 
ᐊᒥᓱᑦ. ᐃᓚᓐᓂᒃᑯᑦ ᖃᓄᐃᓕᔪᓐᓇᖃᑦᑕᖏᓐᓇᑦᑕ. ᑭᓯᐊᓂᓕ ᑲᔪᓯᓇᓱᐊᕐᓗᑕ ᓂᕆᐅᓐᓂᖃᑦᑎᐊᕐᓗᑕᓗ. 
 
ᐃᒃᓯᕙᐅᑕᖅ, ᕿᒥᕈᔪᒪᔪᖓ ᖃᓄᖅ ᑕᒪᒃᑯᐊ ᐃᒻᒥᓂᕐᓂᐅᕙᒃᑐᑦ ᖃᑦᓯᓐᓇᕈᕆᐊᖅᑎᒍᓐᓇᕐᒪᖔᑦᑎᒍᑦ 
ᓄᓇᕗᒻᒥ.ᐊᒃᓱᐊᓗᒃ ᖁᔭᓕᔪᖓ ᑐᓵᔭᐅᒐᑦᑕ. ᒥᓂᔅᑕᐃᑦ ᐅᖃᐅᓯᕐᖓᐅᑎᖏᓐᓂᒃ, ᐅᖃᖅᑲᐅᒻᒪᑦ 
ᐱᔾᔪᑎᒋᔭᐅᑐᐃᓐᓇᕆᐊᖃᖅᑐᓂᒃ. ᐃᓚᖏᑦ ᐊᖏᖃᑎᒋᒍᑎᒋᔭᒃᑲ ᐃᓚᖏᑦ ᐊᖏᖃᑎᒌᒍᑎᒋᓇᒋᑦ. ᐱᓗᐊᖅᑐᒥ, 
ᑐᕌᖓᓂᖃᓗᐊᕐᑐ, ᐱᓗᐊᖅᑐᒥ ᒥᑦᓵᓄ ᐅᖃᐅᓯᖃᕐᓂ ᓱᓕᔪᒥ. ᐱᑕᖃᕐᓱᓂᓗ ᐊᑕᐅᓯᖅᒥ ᐅᖃᐅᓯᖅᑕᒥ 
ᑐᓴᐅᒪᔭᓐᓂᐅᕙᖓ ᐃᒪᐃᒻᒪᓗ ᐱᐅᒋᖃᐅᓇᒍ ᒪᑐᐃᖅᓯᓂᖃᕐᑎᓪᓗᒍ. 
 
ᐅᖃᖃᐅᑦᓱᓂᓗ ᐃᒪᐃᒋᐊᑦᓴᑦᑕ ᖁᐊᖅᓵᕐᐸᒍᓐᓃᕆᐊᑦᑎᖕᓄ ᑐᓴᕆᕋᐃᒐᑦᑕ ᐃᒻᒥᓃᖅᑐᖃᕆᐊᒧ. ᐅᕙᖓᓕ, 
ᐃᓱᒪᒋᔭᕋᓕ, ᖁᐊᖅᓵᕐᐸᑦᓱᖓ, ᖁᐊᖅᓵᕐᕈᑎᒋᕙᑦᑕᕋᓕ. ᐃᓱᒪᒋᓕᕋᐃᒐᒃᑭ ᓇᒻᒥᓂᕆᔭᖏ ᐃᓚᒋᔭᖏᓪᓗ. 
 
ᐱᓗᐊᖅᑐᒥ ᐃᓚᒋᔭᖏ ᐃᒪᐃᑑᓯᒪᓂᑯᐃᑦ ᐃᓚᒌᑦ ᐃᒻᒥᓃᓯᐊᖃᕐᑐᐃᑦ ᓯᕗᓪᓕᖅᐹᑦᓯᐊᒥ. ᐃᒪᐃᒻᒪ ᑕᒪᓐᓇ 
ᐱᔭᕆᐊᑐᔪᐊᓘᑦᓱᓂ ᐃᓅᓯᕆᔭᖏᓐᓂ. ᐃᑦᓯᕙᐅᑕ, ᐅᖃᐅᓯᕆᔪᒪᑐᐃᓐᓇᕋᑖᕐᑕᒃᑲ ᑕᒪᒃᑯᐊ ᐅᖃᐅᓯᒃᑲ. 
 
ᓱᒻᒪᐅᓂᖓᓄ ᐊᒥᓲᓗᐊᖅᐸᓐᓂᖏᓄ ᐃᒻᒥᓃᖅᐸᑦᑐᐃᑦ ᐅᓪᓗᒥᐅᔪᖅ? ᐃᓚᖓᓂ ᐅᖃᖃᑎᖃᕋᓗᐊᕐᑎᓪᓗᑎ 
ᑕᒪᑐᒪ ᒥᑦᓵᓄ, ᐱᑕᖃᕐᐸᑦᓱᓂᓗ ᑐᑭᓯᐅᒪᖃᑎᒌᓐᓂᐅᔪᓄ. ᑕᒪᒃᑯᐊ ᑲᑎᒪᔨᐅᔪᐃ ᒪᓕᒐᓕᐅᖅᕕᖕᒧ ᑕᕝᕙᓂ 
ᐃᒻᒥᓃᓯᐊᖃᕐᓯᒪᔪᐃ ᐃᓚᒋᔭᒥᓄ ᐅᕝᕙᓗ ᕿᑐᖓᕆᔭᒥᓄ ᒫᓐᓇᖃᒻᒥᒐᓚ ᐊᒻᒪ ᑲᑉᐱᐊᓱᑦᓱᑕ ᐅᖃᓯᕆᒋᐊᒧᑦ 
ᒥᑦᓵᓄ ᐱᔾᔪᑎᖓᓗ ᐋᓐᓂᕈᒪᓇᑎᒍᓪᓗ. 

ᐱᔾᔪᑎᖓᓗ ᓱᓕ ᐃᓗᖏᖅᓱᕐᒪᑕ, ᐱᔭᕆᐊᑐᔪᖅ ᐅᖃᐅᓯᕆᒋᐊᒧ ᒥᑦᓵᓄ ᐃᒻᒥᓂᖅᓂᐅᔫᑉ ᐱᓗᐊᖅᑐᒥ 
ᐊᑲᐅᖏᓗᐊᕐᑎᓪᓗᒍ ᐅᖃᐅᓯᕆᒋᐊᒧ ᐊᑑᑎᕋᑖᓐᓂᐊᓄ. ᐃᓗᓕᖃᕐᐸᒻᒪ ᐊᒥᓱᓂ ᐃᓱᒪᒋᔭᑎᖕᓄ. 
ᓴᓂᖅᕙᐃᒋᐊᖃᕐᐸᑦᓱᑕᓗ ᐃᑉᐱᓐᓂᐊᓂᕆᔭᑎᖕᓄ ᓂᑲᒍᓱᖕᓂᑎᒍ, ᐃᑉᐱᒋᔭᑎᖕᓄ ᓇᓪᓕᒍᓱᓐᓂᖅᓄ ᐊᒻᒪ 
ᐅᖃᖃᑎᒌᓐᓂᐅᔪᓄ ᐃᓱᒫᓘᑎᓄ ᐃᒻᒥᓃᖅᓂᕐᓄ ᐱᔾᔪᑎᖓᓗ ᑲᔪᓯᓂᑰᖏᑦᑐᓄ ᐃᒻᒥᓃᕋᓗᐊᕐᓯᒪᔪᓄ 
ᐃᒪᐃᑦᑑᓯᒪᓪᓗᑎ ᐊᑑᑎᓂᖃᕐᐸᑦᑐᓄ ᓂᑲᒍᓱᓐᓂᐅᔪᓄ. 
 
ᐅᑎᖅᑎᔪᓐᓇᖏᑦᑕᕗ ᑕᐃᒃᑯᐊ ᐃᓄᐃᑦ ᐃᒻᒥᓃᖅᓯᒪᓂᑯᐃᑦ. ᐅᑎᖅᑎᕕᖃᖏᑦᑕᕗ ᐃᓅᓕᔪᓐᓇᖏᑦᓱᑎᒍ 
ᖁᕕᐊᓱᓕᑲᓂᕐᓂᐊᕐᒪᑕ ᐃᓚᒋᔭᖏ. ᐃᑉᐱᓐᓂᐊᓂᐅᔪ ᓂᑲᒍᓱᓐᓃᑦ ᐊᒻᒪ ᓇᓪᓕᓵᓐᓃᑦ, ᐱᓗᐊᖅᑐᒥ ᓇᒻᒥᓂ 
ᐅᕙᖓ, ᐃᓱᒪᒋᔭᕋᓕ, ᐃᒪᐃᑎᑦᓯᕙᓐᓂᐊᓄ ᐅᕙᖕᓂ ᐃᓱᒪᒋᒋᐊᑲᓂᕐᓗᒍ ᐊᒻᒪ ᐅᖃᐅᓯᕆᕙᓪᓗᒍ ᐃᓱᒫᓘᑎᐅᔪᖅ 
ᑕᒪᓐᓇ. 
 
ᖃᐅᔨᒪᔪᐃᓐᓇᐅᒐᑦᑕ ᐱᑕᖃᕐᒪ ᐊᒥᓱᒋᐊᓪᓚᓂ ᓄᓇᕗᒥᐅᓂ ᐊᑑᑎᕙᑦᑐᑎ ᑕᒪᑐᒧᖓ ᓂᑲᓇᖅᑐᓂ ᐊᒻᒪ 
ᐃᓚᐃᖅᑐᓂ, ᐅᕙᒍᑑᔾᔭᖏᒻᒪ. ᐅᖃᐅᓯᕆᔪᒪᕋᑖᖅᓱᒋ ᐅᖃᐅᓯᒃᑲ ᑭᓯᒥ ᐱᔾᔪᑎᒐᓗ ᐃᓱᓕᒎᔾᔭᐅᓕᕋᒪ, 
ᑐᐊᕕᐅᑎᓗᐊᕈᒪᔾᔭᓇᒋ ᐅᖃᐅᓯᕆᓂᐊᕐᑕᒃᑲ. 
 
ᐱᑕᖃᕐᒪ ᐊᒥᓱᓂ ᐱᔾᔪᑎᓂ ᓱᒻᒪᓪᓗ ᐃᓄᐃᑦ ᐃᒻᒥᓃᖅᐸᓂᖏᓄ. ᑕᒪᖅᒥᑦᓯᐊᖅ ᐃᒻᒥᓃᖅᓂᐅᕙᑦᑐᐃᑦ 
ᐱᔾᔪᑎᖃᕐᓱᑎ ᑭᓯᒥ, ᐃᒪᐃᑑᓐᓂᕈᑎ ᐱᔮᕆᑦᓱᑎ ᐅᕝᕙᓗ ᐃᓛᓃᖏᒃᑲᓗᐊᕐᓱᑎᓗ. ᐃᒻᒪᖃᖃᐃ ᑕᒻᒪᖅᑐᖓ 
ᐃᒪᐃᒻᒪ ᑕᒪᖅᒥ ᐃᒻᒥᓃᖅᓂᐅᔪᐃᑦ ᐱᔾᔪᑎᖃᕐᓱᑎ ᑕᒪᑐᒧᖓ ᖃᓄᐃᓐᓂᕆᕙᑦᑕᖏᓄ. 
 
ᐅᑭᐅᕆᔭᖏ ᐊᑯᓐᓂᐊᓃᑦᑐᐃᑦ 14-24 ᐅᑭᐅᖃᕐᐸᑦᓱᑎ. ᑕᒪᓐᓇᓗ ᐊᑯᓐᓂᕆᔭᐅᒐᔪᑦᓱᓂ ᓇᒻᒪᖏᑦᓄ. 
ᓯᕗᓂᕆᓯᒪᔭᑎᖕᓂ, 1980ᖏᓐᓂ, ᐃᒻᒥᓃᖃᑦᑕᓐᓂᐅᔪ ᐳᖅᑐᓂᖅᓴᐅᓚᐅᕐᓯᒪᔪᖅ ᑭᓯᒥ ᑐᑭᓯᓐᓇᐸᓪᓕᐊᓕᕐᓱᓂ 
ᐃᒪᐃᒻᒪ ᒪᒃᑯᑦᑐᓂ ᒪᒃᑯᓗᐊᖅᓱᑎᓪᓗ ᐃᒻᒥᓃᖅᐸᑦᑐᐃᑦ. 
 
ᕿᒥᖅᕈᑐᐃᓐᓇᕐᑐᖓ ᓈᓴᖅᑕᐅᓯᒪᓂᑰᔪᓂ ᐅᕙᓂ. ᐱᔾᔪᑎᒐᓗ ᐃᓱᓕᑦᓯᕕᑦᓴᖃᕐᒪ ᐅᖃᐅᓯᖃᕐᕕᒋᔭᕋ, 
ᐃᒪᐃᓕᒍᓐᓇᕐᓱᖓ ᐃᒪᐃᒻᒪ ᐱᑕᖃᓗᐊᓕᖅᒪ ᐃᒻᒥᓃᖅᐸᑦᑐᓂ. ᐃᒻᒪᖃᓗ ᑕᑯᒍᑦᑎᒍ ᐅᑯᓇᓂ 26 ᑕᐅᓴᓐ 
ᐃᓄᖕᓂ ᐊᒻᒪ ᑖᒃᑯᑑᓂᖃᕐᓱᑎ ᐃᒪᐃᒻᒪ ᓴᕿᓚᐅᓯᒪᓂᑰᑎᓪᓗᒍ ᐊᕕᑦᓯᒪᓂᖏᑎᒍ. 
 
ᐃᒻᒪᖃᓗ, ᕿᒥᖅᕈᒍᑦᑎᒍ ᓈᓴᖅᑕᐅᓯᒪᓂᖏᓐᓄ, ᐃᒻᒪᖃ ᐃᒪᐃᑑᓐᓂᕈᑦᑕ 20 ᑕᐅᓴᓐ ᐃᓚᒋᐊᖅᑐ, ᑲᑎᑦᑐ 
ᖃᑦᓯᐅᓂᖏᓄ ᓄᓇᕗᒥ, ᐊᒻᒪ ᑕᑯᒃᓱᒋ ᓇᒻᒪᖏ ᐃᒻᒥᓃᖅᓯᒪᓂᑯᐃᑦ ᑕᕝᕙᓂ, ᐱᑕᖃᖅᒪ ᐊᖏᔪᒋᐊᓪᓚᒻᒥ 
ᖃᑦᓯᐅᓂᖏᓄ ᐃᒻᒥᓃᖅᓯᒪᓂᑯᐄᑦ ᐃᒻᒪᖃᓗ ᑕᑯᒍᑦᑎᒍ ᐃᓱᒪᒋᔭᐅᓯᒪᓂᕆᔭᖏᓐᓄ. 
 
ᕿᒥᕐᕈᒍᑦᑎᒍᑦ ᑕᒪᓐᖓᑦ. ᐃᓄᒋᐊᓐᓂᖃᕈᑦᑕ 20,000 ᐅᖓᑖᓂ, ᖃᓪᓗᓈᑦ ᓄᓇᖓᓐᓂ ᐊᒻᒪᓕ ᑕᐃᒪᓐᓇᑎᒋᐅᔪᖅ 
ᐃᒻᒥᓃᖅᑐᖃᖅᐸᒃᐸ ᖃᓄᖅᑐᕆᐊᕐᓯᒪᓕᕋᔭᖅᑐᖅ ᑕᒪᓐᓇ ᑐᐊᕕᕐᓇᕈᑕᐅᓕᕋᔭᕐᒪᑦ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ ᓂᓪᓕᕐᕕᖃᖅᑎᓐᓂᐊᕋᒃᑭᑦ. ᑭᓯᐊᓂᓕ ᐅᖃᐅᓯᖃᕐᔪᒍᒪᒻᒥᔪᖓ 
ᐱᔾᔪᑎᒋᔭᖏᓐᓂᒃ ᐊᒻᒪᓗ ᖃᓄᑭᐊᖅ ᐊᖅᑭᕙᓪᓕᕈᑕᐅᔪᓐᓇᖅᑐᓂᒃ ᐅᓄᕈᓐᓂᖅᑎᔾᔪᒥᓇᓱᐊᕐᓗᒋᑦ ᐃᒻᒥᓂᕐᓂᐅᔪᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᓂᑦ ᒪᓕᒐᓕᐅᖅᑎᐅᔪᑦ ᐅᖃᕐᕕᖃᖅᑎᓐᓂᐊᕋᑦᑎᒍᑦ 
ᐊᒻᒪᓗ ᐃᓕᓐᓄᑦ ᐅᑎᕈᓐᓇᕐᓂᐊᕐᒥᔪᒍ ᐅᐊᑦᑎᐊᕈ. ᑕᒪᓐᓇ ᑲᑎᒪᓂᐅᔪᖅ ᒪᑐᐃᖓᑎᓐᓂᐊᕋᒃᑯᑦ. ᐊᑐᓂᑦ 
ᒪᓕᒐᓕᐅᖅᑎᐅᔪᑦ ᐅᖃᕈᓐᓇᖅᑎᓐᓂᐊᕋᒃᑭᑦ ᐊᒻᒪᓗ ᑭᖑᓂᐊᒍᑦ ᐊᐱᕐᓱᕈᓐᓇᕐᓂᐊᖅᑐᑎᒃ ᐅᖃᐅᓯᒃᓴᖃᕆᖅᐸᑕ. 
 
ᑕᒪᓐᓇ ᓯᕗᓪᓕᖅᐸᐅᒻᒪᑦ ᐃᒻᒥᓂᕐᓂᕐᒧᑦ ᐅᖃᐅᓯᖃᓪᓚᕆᑦᑎᓪᓗᑕ ᑲᑎᒪᑐᐃᓐᓇᖅᑎᓪᓗᑕ ᐊᒻᒪᓗ 
ᑲᔪᓯᒋᐊᓚᐅᓐᖏᓐᓂᑎᓐᓂᒃ ᓇᓗᓇᐃᕐᓯᔪᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ ᑕᒪᒃᑯᐊ ᖃᓪᓗᓈᑦ ᐊᔾᔨᒋᓐᖏᑕᖓᓂᒃ 
ᐃᖅᑲᖅᑐᐃᕕᓕᕆᔾᔪᓯᖃᕐᒪᑕ ᐊᒻᒪᓗ ᐃᓄᐃᑦ ᐃᓕᖅᑯᓯᑐᖃᕐᒥᓂᒃ ᐱᖃᕆᓪᓗᑎᒃ. 

ᖃᓪᓗᓈᓪᓕ ᐃᓕᖅᑯᓯᖏᑎᒍᑦ ᑕᒪᓐᓇ ᑲᓐᖑᓇᖃᑦᑕᓚᐅᖅᑐᖅ ᐅᖃᐅᓯᕆᔭᕆᐊᖓ ᐊᒻᒪ ᓂᓪᓕᐅᑕᐅᕙᒐᓂ. 
ᐃᓄᐃᓪᓕ ᐃᓕᖅᑯᓯᖏᑎᒍᑦ ᑕᐃᒪᐃᒻᒥᔪᒐᓗᐊᖅ ᑕᐃᒪᐃᒍᓐᓇᐃᓕᔪᒍ ᐊᒃᓱᕈᕐᓇᖅᑐᒥᓕᕋᑦᑕ. 
 
ᖃᓐᖑᒋᓂᐊᕈᑦᑎᒍᑦ, ᐅᖃᐅᓯᕆᔪᓐᓇᓐᖏᑕᕗᑦ, ᐊᒻᒪᓗ ᓄᖅᑲᔾᔭᓇᓂ. ᐅᕙᑦᑎᓐᓄᓪᓕ ᕿᒪᒃᑕᐅᓯᒪᔪᒍ ᑕᒪᒃᑯᐊ 
ᓄᓇᕗᒻᒥ ᐃᓄᐃᑦ ᓴᐳᑎᓇᓱᐊᕆᐊᖃᓕᕋᑦᑎᒍᑦ. ᑕᒪᓐᓇ ᖃᐅᔨᓇᓱᐊᕆᐊᖃᓕᕋᑦᑎᒍᑦ ᖃᓄᐃᓕᖓᓂᖓ ᐊᒻᒪᓗ 
ᖃᓄᐃᑦᑐᑐᐃᓐᓇᖅ ᖃᓄᖅᑑᕈᑎᒋᔪᓐᓇᖅᑕᕗᑦ ᐊᑐᐃᓐᓇᐅᔪᑦ ᕿᒥᕐᕈᓗᒋᑦ. 
 
ᐅᖃᐅᓯᖃᖃᑦᑕᓚᐅᖅᑎᓪᓗᒋᑦ ᑕᕝᕙᓂ ᒪᓕᒐᓕᐅᕐᕕᒻ ᐊᒻᒪᓗ ᑐᓴᖃᑦᑕᓚᐅᖅᑎᓪᓗᑕ ᓄᓇᕗᒻᒥᐅᑕᐅᔪᓂᒃ. 
ᑭᓇᑐᐃᓐᓇᑦᑎᐊ ᐃᓄᒃ ᓄᓇᕗᒻᒥᐅᑕᐅᔪᖅ ᑎᑎᕋᕈᓐᓇᕆᐊᖃᖅᑐᒐᓗᐊᖅ ᐊᑐᓕᖁᔭᐅᔪᒥᒃ. ᐊᒥᓱᐊᓗᒐᑦᑕ 
ᓄᓇᕗᒻᒥ ᐅᖃᐅᓯᖃᕈᓐᓇᖅᑐᒍᑦ ᑕᒪᒃᓱᒧᖓ. ᐊᑐᓂᑦ ᓄᓇᕗᒻᒥᐅᑦ ᐃᓱᒪᖃᑦᑕᕐᓯᒪᔪᒃᓴᐅᔪᑦ ᐊᑕᐅᓯᐊᖅᑐᑎᓪᓗᓂ 
ᑕᐃᒃᑯᐊ ᕿᑐᕐᖓᖏᑦ ᐃᒻᒥᓃᕆᐊᒃᓴᖅ ᐃᓱᒪᖃᑦᑕᕐᓯᒪᔭᕆᐊᖏᓐᓂ. 
 
ᑕᒪᐅᖓᑐᐃᓐᓇᑲᐃᓐᓇᖅ, ᐅᖃᐅᓯᒃᓴᖃᕐᕕᐅᑎᓐᓂᐊᖅᐸᕋ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᓱᐊᓗᒃ ᖁᕕᐊᑦᑐᖓ ᐅᖃᖃᑦᑕᐅᑎᔪᓐᓇᕐᓂᐊᕋᑦᑕ 
ᐅᓪᓗᒥᐅᔪᖅ ᐃᒻᒥᓂᖃᑦᑕᕐᓂᕐᒧᑦ. ᓄᖅᑲᖅᑎᔾᔭᖏᑕᕋᓗᐊᕗᑦ ᐅᓪᓗᒥᐅᔪᖅ ᐊᒻᒪᓗ ᑕᒪᓐᓇ ᑕᐅᕗᖓ 
ᑕᐃᒪᐃᖃᑦᑕᕐᓂᐊᖅᑐᓂ. 
 
ᑕᐃᒪᓕ ᐃᓄᒋᐊᓐᓂᕗᑦ 26,000-ᒥᑐᐃᓐᓇᕋᓗᐊᕐᒪᑕ, ᐊᑕᐅᓯᕐᒥ ᐃᒻᒥᓂᖅᑐᖃᖅᐸᑦ ᐱᓗᐊᕐᒪᑦ. ᐅᐱᓐᓇᕋᓂ 
ᑭᓱᑐᐃᓐᓇᖅ ᐅᒪᔪᖅ, ᐊᓂᕐᓵᑐᖅᑐᖅ ᑎᒥᖃᖅᑐᖅ ᐃᒻᒥᓂᕆᐊᖃᓐᖏᒃᑲᓗᐊᕐᒪᑦ ᐅᐱᓐᓇᕋᓂ ᐅᕙᒍᑦ ᒐᕙᒪᐅᓪᓗᑕ 
ᑕᒪᓐᓇ ᐅᖃᐅᓯᕆᔭᕆᐊᖃᓕᕋᑦᑎᒍᑦ ᐊᒻᒪᓗ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᐊᒥᓱᐊᖅᑎᐊᓗᒃ 
ᖃᐅᔨᓴᖅᑲᑦᑕᕐᓂᑯᓕᖅᑐᑦ ᐃᒻᒥᓂᕐᓂᕐᒧᑦ. 
 
ᐃᓄᓕᕆᔨᐅᓚᐅᕐᓯᒪᒐᒪ ᐅᑭᐅᓂᒃ 14-ᓂᒃ ᐊᒻᒪᓗ ᑕᒪᓐᓇ ᑲᒪᒋᔭᖃᑦᑕᓚᐅᕐᓯᒪᒐᑦᑎᒍᑦ ᐱᓕᕆᐊᕆᕙᒃᑐᒍᑦ 
ᐅᓪᓗᒥᐅᔪᑎᑐ. ᓱᓕ ᑕᒪᓐᓇ ᐅᖃᐅᓯᕆᓪᓗᑎᒍᑦ. ᓄᓇᓕᓐᓄᑦ ᐊᐅᓪᓚᕆᐊᖃᖅᑐᓂ ᐃᓄᓕᕆᔨᐅᓪᓗᓂ 
ᐃᑲᔪᕋᓱᐊᕆᐊᖃᕋᑦᑎᒍᑦ ᐊᓯᕗᑦ ᓄᓇᓕᐅᔪᑦ. ᓱᓕ ᑕᒪᓐᓇ ᑕᐃᒪᐃᓕᐅᓗᕐᒪᑦ. 
 
ᐊᒃᓱᐊᓗᒃ ᐊᒃᓱᕈᕐᓇᕐᒪᑦ ᐃᓄᓕᕆᔨᐅᓪᓗᓂ, ᑭᓯᐊᓂᓕ ᑲᒪᒋᔭᐅᑲᐃᓐᓇᕐᓂᖓ ᓱᕐᓗ ᒪᑦᑐᑎᕐᓯᑐᐃᓐᓇᖅᑐᑎᑐᑦ 
ᐱᒻᒪᑦ ᐃᓗᐊᓂᑦᑐᖅ ᐊᑲᐅᓐᖏᓕᐅᕈᑕᐅᔪᖅ ᐊᑦᑐᕐᓇᒍ. ᐊᐅᓪᓚᖅᑎᑦᑎᑐᐃᓐᓇᖅᑐᓂ ᐃᓄᓕᕆᔨᐅᔪᓂ ᓄᓇᓕᐅᔪᑦ 
ᐅᖃᐅᓯᖃᕆᐊᖃᖅᑐᖅᑐᓂᒃ ᐃᒻᒥᓃᕐᓂᕐᒧᑦ. 
 
ᐊᒻᒪᓗ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓄᓕᕆᔩᑦ ᐃᑲᔪᖅᓯᔭᐅᓐᖏᓗᐊᖃᑦᑕᕐᒪᑕ ᐃᑲᔪᖅᓯᔭᐅᒋᐊᖃᕋᓗᐊᕐᓱᑎᒃ 
ᒐᕙᒪᒥᓂᒃ. 
 
ᑐᑭᒧᐊᑦᑎᑦᓯᔨᖏᑦ ᓄᓇᓕᖏᓐᓄᑦ ᐳᓚᕋᖃᑦᑕᖏᑦᑐᖅ ᐃᑲᔪᖅᓯᒋᐊᕐᑐᕐᓗᑎᒃ ᐅᖃᖃᑎᖃᖅᐸᒃᑲᓗᐊᖅᓱᑎᒃ 
ᐅᖄᒪᐅᑎᒃᑯᑦ. ᐃᓄᓕᕆᓖᑦ ᐃᒻᒪᖃ ᐃᓅᓕᑦᓯᒍᓐᓇᖅᑐᑦ ᐃᓄᓐᓂᒃ ᑭᖒᒪᑦᓯᓂᓕᓐᓂᒃ. 
 
ᒥᓂᔅᑕᐅᕕᐅᔪᖅ ᐊᑐᐃᓐᓇᐅᑎᑦᓯᒋᐊᖃᕐᒪᑦ ᓈᒻᒪᑦᑐᓂᒃ ᐃᓄᓕᕆᔨᓂᒃ. ᐊᑐᐃᓐᓇᐅᑎᑦᓯᖃᑦᑕᕐᑐᑦ 
ᐋᓐᓂᐊᓯᐅᖅᑎᓂᒃ ᐊᒻᒪᓗ ᐸᓖᓯᓂᒃ. ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᕐᒥᓂ, ᒥᓂᔅᑕ ᐅᖃᖅᑲᐅᒻᒪᑦ ᑖᓐᓇ 
ᓯᕗᓕᖅᐸᐅᒋᐊᖓ ᐋᓐᓂᐊᖅᑐᓕᕆᓂᕐᒧᑦ ᖁᐊᖅᓵᕐᓇᖅᑑᓪᓗᓂ ᒫᓐᓇ ᐅᖃᖃᑎᒌᒍᑎᒋᔭᕗᑦ. 
 

 



ᐱᖓᔪᐊᑦ, ᒫᔾᔨ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2355

ᑕᐃᒪᐃᓕᖓᑉᐸᑦ, ᐊᑕᐅᓯᓐᖏᑦᑐᒥᒃ ᐃᓄᓕᕆᔨᑕᖃᕆᐊᓕᒃ ᓄᓇᓕᓐᓂ. ᐃᓄᓕᕆᔩᑦ ᐊᑦᑐᐃᓂᖃᕐᔪᐊᕈᓐᓇᕐᒪᑕ 
ᐃᑲᔪᕐᓂᖃᕐᓗᑎᒃ ᐊᒻᒪᓗ ᐃᓅᓯᓕᕆᕙᓪᓗᑎᒃ ᐃᓄᓐᓂᒃ ᓄᓇᓕᓐᓂ. 
 
ᐃᑲᔪᕋᓱᐊᕐᑎᓪᓗᑎᑦ ᓄᓇᓕᓐᓃᕕᑦ ᐊᒻᒪᓗ ᐊᐅᓪᓚᖃᑦᑕᕆᐊᖃᕐᑎᓪᓗᑎᑦ ᓄᓇᓕᓐᓄᑦ ᐊᓯᖏᓐᓄᑦ ᐃᑲᔪᕆᐊᕐᓱᑦ, 
ᑮᑕᑲᐃᓐᓇᕈᓗᒃ ᐅᐸᑦᓯᒪᑦᓱᒋᑦ, ᐅᓪᓗᐃᑦ ᖃᑦᓰᓐᓇᐃᑦ, ᐊᑯᓂᐅᓐᖏᓗᐊᕐᒪᑦ ᐱᓕᕆᐊᖃᕋᓱᐊᕐᓗᓂ ᑕᒪᒃᑯᓂᖓ 
ᐱᓇᐃᓗᑕᐅᔪᓂᒃ. 
 
ᐃᑦᓯᕙᐅᑖᖅ, ᐃᓱᒪᖃᕋᓱᐊᕋᒪ ᐃᑲᔪᕈᑕᐅᒍᓐᓇᖅᑐᓂᒃ ᖃᓄᖅ ᓴᐳᒻᒥᒍᓐᓇᕐᒪᖔᑦᑕ ᐃᒻᒥᓃᕐᓂᕐᒥᒃ ᐅᕝᕙᓘᓐᓃᑦ 
ᖃᓄᖅ ᖃᓄᖅᑑᕈᑎᒋᒍᓐᓴᕐᖔᑦᑎᒍ ᐱᓇᐃᓗᑕᐅᔪᓂᒃ ᐊᒻᒪᓗ ᖃᓄᖅ ᖃᐅᔨᒍᓐᓇᕐᒪᖔᑦᑕ ᖃᐅᔨᓴᕐᓂᐅᓯᒪᔪᓂᒃ 
ᐅᓪᓗᒥᒧᑦ ᐊᒻᒪᓗ ᓱᓇᓂᒃ ᐱᔾᔪᑎᖃᖃᑦᑕᕐᒪᖔᑕ ᐃᒻᒥᓃᕐᓂᕐᒧᑦ. 
 
ᖃᓄᕐᓕ ᐱᓕᕆᒍᓐᓇᖅᑭᑕ ᓄᓇᓖᑦ ᐃᓗᐊᓐᓂ ᓴᐳᔾᔨᒍᑎᒋᓗᒍ ᐃᒻᒥ ᓂᕐᓂᕐᒧᑦ ᐊᒻᒪᓗ ᖃᓄᑎᒋ 
ᐃᑲᔪᓯᔭᕆᐊᖃᖅᐱᑕ ᓄᓇᓕᓐᓂ. ᒥᓂᔅᑕᐃᓛᒃ ᐅᖃᖅᑲᐅᒻᒪᑦ, ᐊᒥᓱᐊᓗᓐᓂᒃ ᐃᑲᔪᖅᓯᔪᑦᓴᓂᒃ ᐋᖅᑭᑦᓯᒪᔪᖃᖅᑐᖅ 
ᓄᓇᓕᓐᓂ ᐊᒻᒪᓗ ᐃᑲᔪᕈᑕᐅᕙᑦᓱᑎᒃ ᐃᓕᓐᓂᐊᕐᓂᖃᕐᑎᑕᐅᑦᓱᑎᒃ ᐃᓕᓐᓂᐊᕐᓂᐅᓯᒪᔭᕆᐊᓕᓐᓂᒃ 
ᐃᓅᓯᓕᕆᓂᕐᒧᑦ. ᐊᒻᒪᓗ ᐱᔭᕆᐊᑐᔪᐊᓘᒐᕙᕐᒪᑦ ᓇᒻᒥᓂᕆᔭᐅᔪᓄᑦ ᐃᓅᓯᓕᕆᒐᓱᐊᓚᖓᑉᐸᑕ ᓇᒻᒥᓂᖅ 
ᕿᑐᕐᖓᕆᔭᒥᓂᒃ ᐃᓚᒌᑦ ᐃᓗᐊᓐᓂ. 
 
ᐃᓄᓐᓂᒃ ᐱᑕᖃᕇᖅᑐᖅ ᓄᓇᓕᓐᓂ ᐊᑐᐃᓐᓴᐅᔪᓂᒃ ᐃᓕᓐᓂᐊᕐᓯᒪᔪᓂᒃ ᐃᒻᒥᓃᑦᑕᐃᓕᒪᑎᑦᓯᕐᓂᒥᒃ. ᐊᒻᒪᓗ 
ᑐᑦᓯᐊᕐᕕᓕᕆᔨᓂᒃ ᐱᑕᖃᕐᒥᔪᖅ ᐱᔪᓐᓇᕐᓂᖃᑦᓯᐊᕐᑐᓂᒃ ᐃᑲᔪᕐᓂᕐᒧᑦ ᓄᓇᓕᓐᓂᒃ, ᑖᒃᑯᐊᓗ ᐃᑲᔪᕈᒪᓂᕐᒥᑎᒍᑦ 
ᐃᑲᔪᖅᐸᑦᓱᑎᒃ. 
 
ᖃᓄᕐᓕ ᓴᓐᖏᓂᖅᑖᖅᑎᒍᓐᓇᖅᑲᕗᑦ ᓴᐳᔾᔨᒍᓐᓇᖁᓪᓗᒋᑦ ᐃᒻᒥᓃᕐᓂᕐᒥᒃ? ᑕᐃᒪᐃᒻᒪᑦ ᐃᑲᔪᖅᓯᓪᓚᕆᓚᖓᒐᒪ 
ᑕᒪᑦᓱᒥᖓ, ᐃᑦᓯᕙᐅᑖᖅ. ᐊᒻᒪᓗ, ᒥᓂᔅᑕ ᐅᖃᖅᑲᐅᒻᒪᑦ ᐱᒋᐊᕈᑎᖃᓲᖑᒋᐊᖓ ᐃᓚᒌᓐᓂᒃ. ᑐᑭᓯᖅᑲᐅᔭᕋ 
ᐅᖃᕐᒪᑦ ᐃᓚᒌᑦ ᐃᓗᐊᓐᓃᒋᐊᖓ.  
 
ᐃᓛᑎᒍᑦ ᐅᕙᒍᑦ ᐊᖓᔪᑦᓯᐅᕌᕐᔪᑦᑐᒍᑦ, ᐊᖓᔪᖅᑳᖃᓚᐅᖅᑐᒍᑦ ᐃᓄᓐᓂᒃ ᐃᓄᑦᑎᑐᐃᓐᓇᖅ ᐅᖃᓲᓂᒃ. ᓇᒻᒥᓂᖅ 
ᐱᖅᑯᓯᕐᒥᑎᒍᑦ ᐊᑐᕐᓇᖅᑐᖁᑎᖃᓚᐅᕐᒥᔪᑦ ᐊᒻᒪᓗ ᑐᓐᖓᕕᖃᕐᓱᑎᒃ ᓇᓪᓕᓐᓂᕐᒥᒃ, ᐃᓱᒪᑦᓴᖅᓯᐅᕈᑎᖃᕐᓂᕐᒥᒃ 
ᐊᒻᒪᓗ ᐃᑉᐱᓐᓂᐊᓂᕐᒥᒃ. 
  
ᐃᓛᑎᒍᑦ ᐅᕙᒍᑦ ᓄᑲᖅᓯᐅᔪᒍᑦ, ᒪᕐᕉᓐᓂᒃ ᓄᓇᕐᔪᐊᕐᓂᒃ ᐃᓅᓯᖃᕆᐊᖃᖅᑐᒍᑦ, ᒪᕐᕉᓐᓂᒃ ᐱᖅᑯᓰᓐᓂᒃ. 
ᖃᐅᔨᒪᒐᓚᑦᓱᑕ ᐃᓄᐃᑦ ᐱᖅᑯᓯᖏᓐᓂᒃ, ᐊᒻᒪᓗ ᖃᓪᓗᓈᑦ ᐱᖅᑯᓯᖏᓐᓂᒃ. ᑕᐅᑐᓐᖑᐊᕈᓐᓇᖅᑭᑦ ᓇᐅᒃᑯᑦ 
ᒪᒃᑯᑦᑐᖁᑎᕗᑦ ᐃᖏᕐᕋᒋᐊᖃᕐᒪᖔᑕ, ᐅᓪᓗᒥ ᓵᓐᖓᔭᕆᐊᓕᖏᓐᓂᒃ ᐃᓅᓇᓱᐊᕆᐊᖃᕐᓂᕐᒧᑦ ᓄᓇᕐᔪᐊᓐᓂ 
ᒪᕐᕉᓐᓂ? 
 
ᐅᖃᐅᓯᓖᑦ ᒪᕐᕉᓐᓂᒃ; ᒪᕐᕉᓐᓂᒃ ᐱᖅᑯᓯᓖᑦ ᐊᒻᒪᓗ ᓄᑦᓲᕋᓚᐅᑕᐅᖏᓐᓇᖅᑑᔮᖅᑐᑦ ᓇᓪᓕᑐᐃᓐᓇᖏᓐᓄᑦ 
ᐱᖅᑯᓰᑦ. ᐃᑲᔪᖅᓯᕙᓪᓕᐊᒋᐊᖃᓕᖅᑕᕗᑦ ᑕᒪᒃᑮᓐᓂ ᐱᖅᑯᓰᓐᓂ. ᐃᑲᔪᖅᓯᒋᐊᖃᓕᖅᑕᕗᑦ ᑕᐸᐃᕐᓇᑐᐃᓐᓇᕐᒪᑦ 
ᖃᓄᖅ ᐃᕕᖅᑎᒍᓐᓇᕐᓂᖏᑦ ᐊᕙᑎᒧᑦ. ᐃᓅᔪᓐᓇᕐᒥᔪᑦ ᒪᕐᕉᓐᓂᒃ ᐅᖃᓯᐅᓕᓐᓂ ᐊᕙᑎᓂ.  
 
ᓂᕆᒍᓐᓇᖅᑐᖓ ᐃᓄᐃᑦ ᓂᕿᖏᓐᓂᒃ ᒪᑯᓇᓐᖓᑦ “ᐃᒍᓇᖅ”, ᐊᒻᒪᓗ ᓂᕆᒍᓐᓇᕆᓪᓗᖓ ᐋᐳᓂᒃ, 
ᐱᕈᖅᑐᒥᓂᕐᓂᒃ, ᑭᓯᐊᓂᑦᑕᐅᖅ ᐅᓪᓗᒥ ᒪᒃᑯᑦᑐᐃᑦ ᐊᓯᖏᓐᓂᒃ ᐱᖃᑦᑕᖅᑐᑦ ᐅᓪᓗᒥ. 

ᐃᓱᒪᒐᒪᓕ ᓴᓐᖏᓂᖅᑖᖅᑎᒋᐊᖃᖅᑰᕋᑦᑎᒍ ᕿᑐᕐᖓᕗᑦ ᐱᕈᖅᐊᓪᓕᐊᒍᓐᓇᖁᓪᓗᒋᑦ ᐃᒻᒥᓂᒃ ᐱᐅᒋᓂᖏᑦ. 
ᖃᓄᖅ ᐃᑲᔪᕈᓐᓇᖅᐸᕗᑦ ᒪᒃᑯᑦᑐᖁᑎᕗᑦ ᐃᒻᒥᓂᑦ ᐱᐅᒋᓕᖁᓪᓗᒋᑦ? ᐅᑎᕐᓂᐅᓴᑐᐃᓐᓇᕋᒪ ᑕᔅᕗᖓ 100-ᓄᑦ 
ᐃᓄᓐᓄᑦ ᒥᓂᔅᑕᐅᑉ ᐅᖃᐅᓯᖅᑲᐅᔭᖏᓐᓄᑦ ᐃᒻᒥᓃᖅᓯᒪᒋᐊᖏᑦ ᓴᖅᑭᓚᐅᖅᓯᒪᒻᒪᓂᑦ ᓄᓇᕗᑦ. 
 
ᖃᓄᐃᑦᑐᓂᓪᓕ ᐃᓱᒪᓕᐅᕈᑎᑦᓴᓂᒃ ᓴᖅᑮᓂᐊᖅᐱᑕ? ᑮᓇᐅᔭᖃᖅᑎᑦᓯᒋᐊᒃᑲᓐᓂᕈᓐᓇᖅᑭᑕ ᐃᓅᓯᓕᕆᔨᓄᑦ? 
ᐃᑲᔪᕈᒪᓂᕐᒥᒍᑦ ᐃᑲᔪᕈᒪᔪᓂᒃ ᑭᓯᐊᓂ ᕿᓂᖃᑦᑕᐃᓐᓇᓚᖓᕕᑕ ᓄᓇᓕᓐᓂ ᐃᑲᔪᕋᓱᐊᕐᑎᓪᓗᒋᑦ ᐃᓄᓐᓂᒃ 
ᐃᒻᒥᓃᕈᒪᔪᓂᒃᑲ 
 
ᐸᓯᑦᓯᖏᑦᑐᖓ ᒐᕙᒪᒃᑯᓐᓂᒃ. ᒪᓕᒐᓕᐅᖅᑎᐅᓪᓗᑕ ᐅᕙᓃᒃᑲᑦᑕ ᐃᑲᔪᕋᓱᐊᕆᐊᖅᑐᖅᓯᒪᓪᓗᑕ ᒐᕙᒪᒃᑯᑎᓐᓂᒃ 
ᐃᓱᒪᑦᓴᖅᓯᐅᕈᑎᑦᓴᓂᒃ ᓴᖅᑮᓂᐊᖅᑎᓪᓗᒋᑦ ᐃᑲᔪᕈᑎᑦᓴᑎᓐᓂᒃ ᒪᒃᑯᑦᑐᖁᑎᑦᑎᓐᓂᒃ. ᖃᐅᔨᒪᒌᖅᑐᒍᑦ 
ᐱᓇᐃᓗᑕᖅᑕᖃᕐᒪᑦ. ᐊᑦᑐᖅᑕᐅᓯᒪᓐᓂᖏᒃᑲᓗᐊᕈᑦᑕ ᐃᒻᒥᓃᕐᓂᕐᒧᑦ, ᓱᓕ ᐊᑦᑐᖅᑕᐅᓯᒪᔪᒍᑦ. ᐃᑲᔪᖅᓯᒪᔪᒍᑦ 
ᐃᓚᒌᓐᓂᒃ ᐃᓚᓐᖓᖃᑦᑕᕐᓯᒪᔪᓐᓂᒃ ᐃᒻᒥᓃᕐᓂᕐᒧᑦ ᐃᓚᒌᖏᑕ ᐃᓗᐊᓐᓂ. 

 
ᐅᖃᐅᓯᖃᕈᒪᖅᑲᐅᒐᒪ ᒪᑐᐃᖔᑦᓯᐊᖁᔭᐅᖅᑕᐅᒐᑦᑕ ᐅᖃᖃᑎᒌᓐᓂᐅᑉ ᐃᓗᐊᓂ ᒫᓐᓇ ᐅᖃᐅᓯᕆᔭᑦᑎᓐᓄᑦ. 
ᐃᔨᖅᓯᒪᑦᓯᖁᔭᐅᓇᑕᓗ. ᒪᑐᐃᖔᑦᓯᐊᕐᓗᑕ ᐅᖃᓕᒪᒋᐊᖃᕋᑦᑕᔭ 
 
ᐃᒻᒥᓃᖅᑐᖃᓚᐅᖅᓯᒪᔪᖅ ᐃᓅᓐᖏᑦᑐᒥᒃ ᐃᓐᓇᐅᓂᖅᓴᒥᒃ. ᑐᖁᔪᒥᓂᕆᔨ ᐅᖃᖅᑕᖅᑯᑦ ᓱᒻᒪᑦ ᐃᒻᒥᓃᕐᓂᕐᒪᖔᖅ. 
ᑕᐃᒫᑦᓴᐃᓐᓇᖅ ᖃᐅᔨᓴᕐᓂᖃᖅᐸᓪᓕᐊᒋᐊᖃᓕᕐᒥᔪᒍᑦ ᐃᒻᒥᓃᕐᓂᐅᑉ ᒥᑦᓵᓄᑦ ᓄᓇᕗᒻᒥ.  
 
ᓱᒻᒪᑦ ᐃᒻᒥᓃᖅᑐᖃᕋᐃᒻᒪᑦ ᑎᒍᔭᐅᒪᕕᓐᓂ, ᑐᑭᓯᓇᓱᐊᕐᓂᖅᑕᖃᓲᖅ. ᓱᒻᒪᓪᓕ ᑕᐃᒪᐃᖃᑦᑕᖏᓪᓚᒍᑦ ᐊᖏᕐᕋᒥᓂ 
ᐃᒻᒥᓃᖅᑐᖃᕋᐃᒻᒪᑦ? ᐃᒻᒪᖃ ᑐᑭᓯᒐᓱᐊᕆᐊᖃᓕᖅᑐᒍᑦ ᓇᑭᓐᖔᖅᓯᒪᒻᒪᖔᖅ ᑕᐃᓐᓇ ᐃᓄᒃ ᐃᒻᒥᓂᖅᑐᖅ? 
ᖃᓄᖅ ᐃᓕᓐᓂᐊᖅᓯᒪᑎᒋᕙ? 
 
ᑕᐃᓐᓇ ᐃᒻᒥᓃᓚᐅᖅᓯᒪᔪᖅ ᐃᑲᔪᖅᑕᐅᕕᒻᒥ, ᐊᐱᖅᓱᓚᐅᖅᓯᒪᔪᑦ ᐃᖅᑲᓇᐃᔭᖅᑐᓂᒃ ᑕᐃᑦᓱᒪᓂ ᐊᒻᒪᓗ 
ᖃᓄᐃᑦᑐᓂᒃ ᐱᕋᔭᓐᓂᖃᖅᓯᒪᒻᒪᖔᑕ. ᕿᓱᓕᒫᑦᓯᐊᑦ ᕿᒥᕐᕈᔭᐅᔪᔪᑦ. ᑐᓴᖅᑕᐅᒋᐊᓖᑦ ᑐᓴᖅᑕᐅᓕᖅᓱᑎᒃ 
ᑎᒍᔭᐅᒪᓂᖏᑦ ᐱᔾᔪᑕᐅᑦᓱᑎᒃ.  
 
ᑭᓇᒥᒃ ᐸᓯᑦᓯᖏᑦᑐᒍᑦ, ᑕᐃᓐᓇ ᐃᓅᓚᐅᓐᖏᒻᒪᑦ, ᖃᐅᔨᓴᖅᑕᐅᓂᖃᕈᓐᓇᓚᐅᖅᑐᖅ. ᐸᓯᑦᓯᖏᑦᑐᖓ 
ᖃᓪᓗᓈᖑᓂᖓ ᐱᓪᓗᒍ, ᐃᒻᒪᖃ ᐃᓄᓐᓂᒃ ᑕᐃᒫᑦᓴᐃᓐᓇᖅ ᐃᒻᒥᓃᖅᑐᓂᒃ ᖃᐅᔨᓴᖃᑦᑕᕆᐊᖃᓕᖅᑐᒍᑦ. 
ᐊᐱᖅᑯᑎᑦᓴᖃᒃᑲᓐᓂᕐᓂᐊᖅᑐᖓ ᑕᒪᑦᓱᒪ ᒥᑦᓵᓄᑦ. ᖁᔭᓐᓇᒦᒃ, 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᑐᐃᖔᑦᓯᐊᕐᓗᓯ ᐅᖃᐅᓯᕆᒍᒪᓯ ᐅᖃᐅᓯᕆᓗᒋᑦ, ᐋᓐᓂᓇᕋᓗᐊᖅᐸᑕ. 
ᐅᖃᐅᓯᕆᒋᐊᖃᕋᑦᑎᒍ ᐃᒻᒥᓃᕐᓂᕐᒥᖅ ᖃᓪᓗᓈᖑᒐᓗᐊᖅᐸᑕ ᐃᓅᒐᓗᐊᖅᐸᑕ, ᐃᒻᒥᓃᕐᓂᖅ ᑭᓇᒃᑯᓕᒫᓂᒃ 
ᐊᑦᑐᐃᖃᑦᑕᕐᒪᑦ.  
 
ᐅᕙᒐᑦ ᐃᒻᒥᒃᑯᑦ ᓇᒻᒥᓂᖅ ᖃᓄᖅᑑᖃᑦᑕᕋᑦᑕ. ᑕᐃᒪᐃᒻᒪᑦ ᐃᒻᒥᓂᒃ ᐅᖃᐅᓯᕆᕙᓪᓕᐊᒋᐊᖃᓕᖅᑐᒍᑦ 
ᐋᓐᓂᓇᕋᓗᐊᖅᐸᑦ ᐊᓯᑦᑎᓐᓄᑦ. ᓱᒋᐊᓪᓚᕝᕕᖃᓐᖏᓇᑦᑕ ᐃᒻᒥᓃᕇᖅᓯᒪᔪᓄᑦ. ᐃᓅᔪᓐᓃᑐᐊᕐᒪᑕ 
ᓱᒋᐊᓪᓚᕝᕕᖃᕈᓐᓃᓲᖑᒐᑦᑕ, ᓇᓪᓕᒋᔭᕐᔪᐊᕌᓗᒋᓕᕋᓗᐊᖅᓱᒋᑦ ᐊᖓᔪᖅᑳᖏᑦ. 

ᑕᒪᓐᓇ ᐅᖃᖃᑎᒌᒍᒋᕙᓪᓕᐊᒋᐊᖃᓕᖅᑕᕗᑦ. ᕼᐊᕕᐅᔭᖅ ᐊᒃᓱᐊᓗᒃ ᐅᖃᐅᓯᖃᑦᑎᐊᖅᑲᐅᔪᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᑕᒪᓐᓇ ᐅᖃᐅᓯᕆᓪᓗᒍ ᐊᒃᓱᐊᓗᒃ ᐃᒃᐱᓐᓇᕐᒪᑦ. ᖃᓄᑭᐊᕐᖓᐃ 
ᐋᖅᑭᒋᐊᕈᓐᓇᖅᐱᑎᒍᑦ. ᖃᐅᔨᒪᓐᖏᑦᑐᖓ ᑭᓯᐊᓂᓕ ᒪᓕᒐᓕᐅᖅᑎᐅᖃᑎᒃᑲ ᐅᐊᑦᑎᐊᕈ ᐅᖃᖅᐸᖃᐅᒻᒪᑕ, 
ᖃᐅᔨᓴᖃᑦᑕᕐᓯᒪᔭᒥᓐᓂᒃ. ᑕᒪᒃᓱᒧᖓ ᐅᖃᐅᓯᖃᕈᒪᔪᖓ, ᐃᒃᐸᒃᓴᖅ ᐅᖃᓚᐅᕋᒪ, ᒪᓕᒐᓕᐅᖅᑎ ᐅᖃᐅᓯᖏᓐᓂ, 
ᐃᓄᖁᑎᖃᕋᑦᑕ ᓄᓇᖅᑲᑎᑦᑎᓐᓂᒃ ᓄᓇᓕᓐᓂᑦᑐᓂᒃ ᐃᑲᔪᕋᓱᐊᖅᑐᓂᒃ ᓄᓇᑦᑎᓐᓂ. 
 
ᑕᐃᒃᑯᐊ ᐅᖃᖃᑎᖃᐃᓐᓇᖅᐸᒃᑐᑦ ᐅᕕᑲᐅᔪᓂ ᐱᖃᑎᖃᖃᑦᑕᖅᑐᑦ, ᖃᐅᔨᕙᓪᓕᐊᓕᖃᑦᑕᕐᒪᑕ 
ᐊᑲᐅᓐᖏᓕᐅᕈᑕᐅᔪᓂᒃ ᐃᓗᐊᓂᑦᑐᓂᒃ ᐅᕕᒃᑲᐅᔪᑦ. 
 
ᑕᒪᒃᑯᐊ ᐃᑲᔪᖅᑎᐅᓪᓗᐊᑕᖃᑦᑕᖅᑐᑦ, ᐊᑭᓕᖅᓱᖅᑕᐅᒐᑎᒃ, ᐱᔾᔪᑎᖃᖅᑐᑎᒃ ᐊᑐᐃᓐᓇᐅᒻᒪᑕ. 
ᓄᓇᓕᓐᓂᒍᒪᖃᑦᑕᕐᒪᑕ ᐃᑲᔪᕐᓂᐊᕋᒥᒃ ᐊᒻᒪᓗ ᐱᓕᕆᖃᑎᖃᕐᓂᐊᕋᒥᒃ ᐅᕕᑲᐅᔪᓂᒃ. ᑕᒪᓐᓇ ᐅᖃᐅᓯᕆᓚᐅᖅᑕᕋ 
ᒪᓕᒐᓕᐅᖅᑎᑦ ᐅᖃᐅᓯᖏᓐᓂ. ᓱᓕ ᑕᒪᓐᓇ ᐅᒃᐱᕆᑦᑎᐊᖅᑕᕋ. 
 
ᐆᒃᑐᑎᒋᓚᐅᖅᑕᒃᑲ ᐸᓖᓯᒃᑯᑦ. ᐃᒪᐃᑦᑐᖃᕐᒥᒻᒪᑦ ᐊᓐᓂᐊᓯᐅᖅᑎᐅᔪᑦ. ᐅᖃᐅᓯᕆᖃᑦᑕᕐᓯᒪᔭᕗᑦ ᐊᒻᒪ ᖃᓄᖅ 
ᑕᒪᓐᓇ ᐋᖅᑭᒍᓐᓇᕐᒪᖔᖅ. ᐃᓄᑐᓗᑕ ᐋᖅᑭᒍᓐᓇᖏᓐᓇᑦᑎᒍᑦ. ᑕᒪᒃᑯᐊ ᓄᓇᒋᔭᑦᑎᓐᓂᒃ 
ᑎᓕᐅᒃᑲᓐᓂᕆᐊᖃᕋᑦᑎᒍᑦ ᐱᓕᕆᖃᑎᒋᒃᑲᓐᓂᖁᓪᓗᒋᑦ ᓄᓇᖅᑲᑎᒋᑦᑐᑦ. 
 
ᑲᑎᒪᔨᑕᖃᕐᒪᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐊᖓᔪᖅᑳᕆᔭᐅᔪᑦ, ᐅᕕᒃᑲᐅᔪᑦ ᐃᑲᔪᕈᓐᓴᖅᑐᑦ ᐊᒻᒪᓗ 
ᐳᐃᒍᖅᑕᐃᓕᓗᑎᒍᑦ ᐃᓐᓇᕆᔭᕗᑦ. ᐃᓱᒪᓕᖃᑦᑕᓱᖑᒻᒥᔪᒍᑦ ᐃᓚᓐᓂᒃᑯᑦ ᐊᒻᒪᓗ ᐃᓱᒪᓪᓗᑕ ᖃᓄᐃᒻᒪᑦ ᐃᓄᒻᒥ 
ᐃᒻᒥᓃᖅᑐᖃᖅᐸᒻᒪᖓᖅ. ᐃᓱᒪᕙᒃᑐᒍᑦ, ᐃᒃᑯᐊᖃᐃ ᐊᑲᐅᓐᖏᓕᐅᕈᑎᖃᕋᒥᒃ ᐃᓄᓯᕐᒥᓂ? 
 
ᐅᖃᖅᐸᒃᑲᓗᕆᓪᓗᑕ ᑕᐃᓐᓇ ᐃᓄᒃ ᑕᑯᕋᑖᓚᐅᖅᑕᕗᑦ ᐃᒃᐸᒃᓴᖓᓂ ᖃᓄᐃᑦᑐᔭᓚᐅᓐᖏᑦᑐᖅ. ᑭᓯᐊᓂᓕ 
ᐃᓗᒥᒍᑦ ᐊᑯᓂᑲᓪᓚᐅᔪᖅ ᐋᓐᓂᐊᓯᒪᓕᖅᑐᖅ. ᐃᓚᖏᑦ ᓇᓗᓇᓱᖑᓐᖏᒥᒻᒪᑕ ᖁᓱᔪᑦ ᐃᑲᔪᖅᑕᐅᔭᕆᐊᖃᖅᑐᑦ 
ᑭᓯᐊᓂ ᐃᓚᖏᑦ ᐊᔾᔭᕐᓯᔪᓐᓇᖅᐸᒃᑐᑦ. 
 
ᐅᓇ ᐅᒃᑐᑎᒋᓂᐊᖅᐸᕋ, ᖁᓪᓗᖅᑐᒥ ᒫᓐᓇᑦᑎᐊᕋᑖᖅ, ᐅᕙᖓ ᐊᓪᓚᕝᕕᖓᓃᑎᓪᓗᖓ, ᖃᕋᓴᐅᔭᒃᑯᑦ 
ᑎᑎᖅᑲᐅᓯᐊᓚᐅᕋᒪ ᐅᕕᒃᑲᐅᔪᒥᒃ. ᑕᐃᓐᓇ ᐅᕕᒃᑲᐅᔪᖅ ᐅᖃᕐᓯᒪᓪᓗᓂ ᖃᕋᓴᐅᔭᒃᑯᑦ, ᐅᓪᓗᒥᐅᔪᖅ 
ᐊᑲᐅᓐᖏᓕᐅᕈᑎᖃᕋᒪ. ᖃᓄᖅ ᑕᒪᓐᓇ ᐱᓕᕆᐊᕆᔪᓐᓇᖅᐸᕋ, ᐃᒻᒪᖃ ᒧᖃᐅᑉᐸᑦ 
ᐅᕙᓃᔾᔮᓛᓐᖏᑐᐃᓐᓇᕆᐊᖃᕋᒪ. ᐊᓈᓇᒃᑯᖃᕈᓐᓃᕋᒪ ᐊᒻᒪ ᑕᐃᓐᓇ ᒪᒃᑯᑦᑐᖅ ᐃᑲᔪᖅᑕᐅᔪᒪᓚᐅᕐᒪᑦ, 
ᐃᓱᒪᓪᓗᖓᓗ, ᑕᕝᕙᔅᓴᑑᕗᖔ ᑕᒪᑐᒥᖓ ᐱᓕᕆᐊᖃᕐᓂᐊᕐᓗᖓ. ᑭᐅᓕᓚᐅᖅᐳᖓᓕ, 
ᐊᑲᐅᓐᖏᓕᐅᕈᑎᖃᖅᑐᐃᓐᓇᐅᖃᑦᑕᕋᑦᑕ ᖃᖓᑐᐃᓐᓇᒃᑯᑦ ᐃᓅᓯᑦᑎᓐᓂᑦ ᑭᓯᐊᓂ ᐊᑲᐅᓐᖏᓕᐅᕈᑎᕗᑦ 
ᓱᒋᐊᕈᑎᒋᕙᑉᐸᕗᑦ. 
 
ᐃᒻᒪᖃ ᐅᓪᓗᒥ ᐃᓕᔅᓯᓐᓄᑦ ᓈᒻᒪᓈᓐᖏᑦᑑᒐᓗᐊᖅ ᑭᓯᐊᓂ ᐊᔭᐅᖅᑕᐅᒃᑲᓐᓂᕆᐊᖃᕋᔅᓯ ᑲᔪᓯᖁᓪᓗᓯ ᖃᐅᑉᐸᒧᑦ 
ᐅᕝᕙᓘᓐᓃᑦ ᐅᓪᓗᑲᓐᓂᕐᒧᑦ ᐃᑲᔫᑎᔅᓴᖅᓯᐊᑐᐃᓐᓇᕆᐊᖃᖅᑐᑕ ᐃᕝᕕᑦ ᐊᑲᐅᓐᖏᓕᐅᕈᑎᖓᓄᑦ. 
ᑭᐅᖃᑦᑕᓕᓚᐅᖅᐸᕋ, ᐊᑖᑕᑦᓯᐊᑦ ᑕᕝᕙᓃᓐᓂᖅᐸᑦ ᐅᓪᓗᒥ ᐅᖃᐅᔾᔨᒐᔭᖅᐳᑦ ᐃᓅᑯᑖᓚᐅᕋᒪᓕ. ᐃᓅᓯᖃᑯᑖᑦᑐᖓ 
ᐊᓯᓐᓂᒃ ᐃᑲᔪᖃᑦᑕᓚᐅᖅᐳᖓ ᑕᐃᒪᐃᒻᒪᑦ ᐃᓅᑯᑖᖁᕙᒋᑦᑕᐅᖅ, ᐃᒻᒥᓂᒃ ᐃᑲᔪᕈᓐᓇᖁᓪᓗᑎᑦ, ᐃᓄᖁᑎᓐᓂᑦ 
ᐃᑲᔪᕈᓐᓇᖁᓪᓗᑎᑦ. 
 

 



ᐱᖓᔪᐊᑦ, ᒫᔾᔨ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2358

ᑕᐃᒫᒃ ᑭᐅᓚᐅᖅᐸᕋ ᐅᖃᐅᑎᒃᑲᓂᖅᑐᒍᓗ ᐊᑲᐅᓐᖏᓕᐅᕈᑎᖃᖅᑐᐃᓐᓇᐅᕙᒃᑲᑦᑕ ᐋᖅᑭᒋᐊᕆᐊᓕᑦᑎᓐᓂᑦ, 
ᐋᖅᑮᒋᐊᕋᓱᐊᖅᑎᓪᓗᑕ ᐊᑲᐅᓐᖏᓕᐅᕈᑎᐅᔪᓂᑦ ᐅᓐᓄᐊᖏᓐᓇᖅ ᐋᖅᑭᐸᓐᖏᓐᓂᕗᑦ, ᑭᓯᐊᓂ ᑕᕝᕗᖓ 
ᓴᐱᓕᖅᑐᔅᓴᐅᓐᖏᓚᑎᑦ. 
 
ᑕᐃᒫᒃ ᐅᖃᓚᐅᖅᑎᓪᓗᖓ ᓄᓇᓕᓕᒫᑦ, ᓄᓇᓕᒃᑭᓂᐅᖅᓴᐅᒐᓗᐊᖅᐸᑕ ᓄᓇᓕᕋᓛᖑᓂᖅᓴᐅᒐᓗᐊᖅᐸᑕ, 
ᑲᑐᔾᔨᖃᑎᒌᑦᑕᖃᐅᕐᒪᑦ, ᑕᐃᒃᑯᐊᓗ ᐊᑐᓂᑦ ᑲᑎᑉᐸᑦᑐᑦ ᐃᑲᔪᖃᑎᒌᒐᓱᐊᖅᑐᑎᒃ ᐋᖅᑮᖁᓪᓗᒋᑦ 
ᐊᑲᐅᓐᖏᓕᐅᕈᑎᐅᔪᓂᑦ. 
 
ᑕᕝᕗᖓ ᑲᑎᒪᔭᖅᑐᓚᐅᓐᖏᓂᕐᓂᑦ ᐅᐸᒍᑎᓚᐅᕋᒪ ᐃᓐᓇᑐᖃᕐᓄᑦ ᐅᖃᖃᑎᒌᑦᑐᑕᓗ ᑕᒪᒃᑯᓂᖓ 
ᐊᑲᐅᓐᖏᓕᐅᕈᑎᓂᒃ ᑕᐃᒪᐃᓕᖓᑐᐃᓐᓇᐅᔾᔭᐅᕙᑦᑐᓂᒃ ᑕᒪᑐᑎᑐᓇ. ᐃᓐᓇᑐᖃᐃᑦ ᐅᖃᓚᐅᖅᐳᑦ ᑕᒪᓐᓇ 
ᐃᑉᐱᒋᓐᖐᓐᓇᑐᐃᓐᓇᕈᑦᑎᒃᑯ ᐊᑲᐅᓐᖏᓕᐅᕈᑦ ᐱᕕᔅᓴᕗᑦ ᐊᓯᐅᔨᓕᕐᒪᑦ ᐃᑲᔪᕈᓐᓇᕋᔭᓚᐅᖅᑕᕗᑦ 
ᐃᑲᔪᓐᖐᓐᓇᓚᐅᕋᑦᑎᒃᑯ. 
 
ᑕᐃᓐᓇ ᐃᑲᔪᖅᑕᐅᒋᐊᖃᓚᐅᖅᑑᒐᓗᐊᖅ ᑕᕝᕙᐅᒍᓐᓃᖅᑐᓂ ᖃᐅᒻᒪᑦ. ᓄᓇᕗᒻᒥ ᒐᕙᒪᐅᓪᓗᑕ 
ᐱᓕᕆᖃᑎᒌᒋᐊᖃᖅᐳᒍᑦ ᕿᓂᕐᓗᑕ ᐋᖅᑮᔾᔪᑎᔅᓴᓂᒃ. ᒥᓂᔅᑕ ᐲᑯ ᐅᖃᖅᑲᐅᒻᒪᑦ ᑕᒪᓐᓇ 
ᐱᓕᕆᐊᕆᒋᐊᖃᕋᑦᑎᒃᑯ ᐊᒻᒪᓗ ᐃᒻᒥᓂᒃ ᐃᓄᑑᑎᔪᓐᓇᖏᓐᓇᑦᑎᒍ, ᐱᓕᕆᖃᑎᒌᒋᐊᖃᖅᑐᑕ. 
 
ᑭᓯᐊᓂᓕ ᖃᐅᔨᒪᒐᑦᑕ ᐊᓂᒡᒎᑎᓵᕋᓱᐊᖅᑎᓪᓗᑕ ᐊᑲᐅᓐᖏᓕᐅᕈᑎᐅᔪᓂᑦ ᐱᐅᒍᓐᓃᑲᓐᓂᖅᐸᒻᒪᑦ. ᖃᓄᖅ ᑕᒪᓐᓇ 
ᐊᑲᐅᓐᖏᓕᐅᕈᑦ ᐱᓕᕆᐊᕆᔪᓐᓇᖅᐱᑎᒍ? 
 
ᐅᖃᖅᑲᐅᒐᕕᑦ ᐅᐊᑦᑎᐊᕈ ᒥᓂᔅᑖ, ᑲᓇᑕᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᑲᑎᒪᑎᑦᑎᒐᑦᑕ ᑕᕝᕙᓂ ᐃᖃᓗᓐᓂ. 
ᑕᒪᓐᓇ ᐱᐅᔫᕗᖅ ᐱᒋᐊᕈᑎᒋᒋᐊᖓ ᐃᒻᒥᓃᖅᑕᐃᓕᑎᑦᑎᒐᓱᐊᕐᓂᕐᒧᑦ ᐸᕐᓇᐅᑎᓕᐊᖑᓂᐊᖅᑐᓄᑦ. 
 
ᒪᒃᑯᑦᑐᓄᑦ ᑲᑎᒪᔨᑕᖃᐅᖅᐳᖅ ᓄᓇᓕᓐᓂᑦ ᓇᒻᒥᓂᖅ ᑲᒪᒋᓴᓱᐊᑦᑎᐊᖅᑐᓂᒃ. ᐃᓐᓇᑐᖃᐃᑦᑕᐅᖅ ᑲᑎᒪᔨᖏᑦ 
ᐊᒃᓱᕈᕈᑎᖃᖅᐸᑦᑐᑦ ᓇᒻᒥᓂᖅ ᐊᒻᒪᓗ ᐃᓱᒪᓪᓗᑎᑦ ᓱᒻᒪᑦ ᐃᑲᔪᖅᑕᐅᒐᓱᑉᐸᖏᒻᒪᖔᑕ ᐊᑲᐅᓐᖏᓕᐅᕈᑕᐅᔪᓂᑦ. 
 
ᐃᒪᐃᒋᐊᖃᖅᑯᒍᓪᓕ ᑕᒪᒃᑯᐊ ᑲᑐᔾᔨᔨᐅᔪᑦ ᐊᑕᐅᑦᑎᒨᕐᓗᒋᑦ ᓇᒻᒥᓂᖅ ᐃᑲᔪᖃᑦᑕᐅᑎᓂᐊᕐᖓᑕ. ᐊᑕᐅᓯᕐᒥᑦ 
ᑲᑐᔾᔨᔨᒥᑦ ᑲᒪᒋᓐᖏᓪᓗᑎᒍᑦ ᐱᔭᕆᐊᖃᓐᖏᓚᒍᑦ ᓇᒻᒥᓂᖅ ᐱᓇᓱᐊᖅᑎᓪᓗᒋᑦ. ᐅᖃᐅᔾᔭᐅᒋᐊᖏᓐᓇᓲᖑᕗᒍᑦ 
ᐊᑲᐅᓐᖏᓕᐅᕈᑎᐅᔪᒥᑦ ᐊᒻᒪᓗ ᑕᑯᒍᑦᑎᒍᑦ, ᖁᔭᓈᕆᐊᖃᓐᖏᓚᒍᑦ. 
 
ᐅᖃᐅᓯᖃᒃᑲᓂᕐᓂᐊᖅᑯᖓ ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᑐᑭᓯᑎᒍᒪᑐᐃᓐᓇᖅᑐᒋᑦ ᒪᓕᒐᓕᐅᖅᑎᐅᔪᑦ ᑭᓇᑐᐃᓐᓇᖅ, 
ᐃᓄᑐᖃᐅᒐᓗᐊᖅᑲᑕ ᐅᕝᕙᓘᓐᓃᑦ ᐃᓅᓱᑦᑑᒐᓗᐊᖅᑲᑕ, ᓇᒻᒥᓃᖃᑦᑕᕐᖓᑕ ᖃᖓᑐᐃᓐᓇᒃᑯᑦ. ᑭᒃᑯᓕᒫᑦ 
ᕿᔅᓵᐸᑉᐳᑦ. ᐃᓅᓱᑦᑐᑐᐃᓐᓇᐅᖏᑦᑐᖅ ᓇᒻᒥᓃᖅᑐᑑᕙᓐᖏᓚᑦ. ᐃᓇᓪᓗ ᓇᒥᓃᓲᖑᒋᕗᑦ. 
 
ᐃᓱᒪᕗᑦ ᖃᓄᑐᐃᓐᓇᖅ ᐊᑐᖅᑕᐅᔪᓐᓇᕐᖓᑦ, ᐳᐃᒍᖅᑕᐃᓕᓚᕗᑦ ᐅᖃᐅᓯᖃᕐᑎᓪᓗᑕ. ᑭᓇᑐᐃᓐᓇᖅ ᐃᓱᒫᓘᑎᓕᒃ 
ᑭᓱᑐᐃᓐᓇᕐᒥᑦ ᐊᑲᐅᓐᖏᓕᐅᕈᑎᐅᔪᒥᑦ ᐃᒥᓄᑦ. ᒫᓐᓇᓕ ᐊᕐᕚᓪᓗᒃ ᐅᖃᕈᓐᓇᖅᓯᕗᖅ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᓂᑳᓕᐊᖑᔪᖅ ᖃᐃᑕᐅᓚᖅᑐᖅ ᒫᑦᓯ 2002, 
ᐅᖃᐅᓯᖃᕐᖓᑦ ᖃᓄᐃᓕᐅᕈᑕᐅᔪᓐᓇᖅᑐᓂᑦ ᐊᒻᒪᓗ ᐅᖃᓯᕆᑲᐃᓐᓇᓂᐊᖅᑲᖃ ᐅᐊᑦᑎᐊᕈᒃᑲᓐᓂᖅ. ᑭᓯᐊᓂᓕ 
ᒫᓐᓇ ᐅᖃᐅᓯᖃᕈᒪᕗᖓ ᐊᖏᔪᖅᑳᑎᓐᓂ. 

ᐊᖏᔪᖅᑳᕗᑦ ᐊᑐᖅᑕᐅᓂᑯᒻᒪᕆᐅᒻᒪᑕ ᒐᕙᒪᒃᑯᑦ ᒪᓕᒐᖏᓐᓄᑦ. ᐅᖃᖅᓯᒪᒋᕗᖅᑕᐅᖅ ᑕᕝᕙᓂ ᐸᐃᑉᐹᒥ. ᐃᓄᐃᑦ 
ᐊᑦᑐᖅᑕᐅᑦᑕᕐᓂᖏᑦ ᐱᖅᑯᓯᑐᖃᖏᑦ ᐲᔭᖅᑕᐅᑎᓪᓗᒋᑦ. ᐆᑦᑑᑎᒋᓗᒍ, ᓯᕗᓪᓕᖅᐹᒥ, ᐃᓕᓐᓂᐊᕆᐊᕐᖓᑕ 
ᐃᓪᓗᓕᒑᔪ-ᒧᑦ ᐊᒻᒪᓗ ᔭᓕᓇᐃᕝ-ᒧᑦ ᐊᒻᒪᓗ ᐊᓯᖏᓐᓄᑦ ᐃᓕᓐᓂᐊᕆᐊᕕᐅᕙᑦᑐᒥᓂᕐᓄᑦ ᐊᐅᓪᓚᖅᑐᑎᑦ, 
ᐅᖃᐅᓯᖏᑦ ᐊᑦᑐᖅᑕᐅᓪᓗᑎᑦ. 
 
ᐅᖃᕐᓯᒪᒻᒪᕆᑉᐳᖅ ᐅᕙᓂ ᑎᑎᕋᖅᓯᒪᔪᓂᑦ ᕼᐅᒪᓐ ᒪᑉᐱᖅᑐᒐᖓᓂ 51, ᐃᓚᒌᖃᑎᖃᕈᓐᓇᐃᓕᓂᖏᓐᓄᑦ 
ᐊᖏᔪᖅᑳᖏᓐᓂᑦ ᐃᓕᓐᓂᐊᕆᐊᓂᑯᒥᓂᖏᓐᓄᑦ ᐊᐅᓚᖅᑎᑕᐅᓪᓗᑎᑦ. ᑕᒪᓐᓇ ᐊᑐᖅᓯᓯᒪᕗᖅ ᐊᖏᔪᖅᑳᖑᔪᓄᑦ 
ᐱᕈᐃᓚᐅᓐᖏᒻᒪᑕ ᕿᑐᕐᖓᕆᔭᖏᓐᓂ ᐊᐅᓚᖅᑎᑕᐅᓂᖏᓐᓄᑦ ᐃᓕᓐᓂᐊᕐᕕᓄᑦ, ᐱᓗᐊᖅᑐᒥ ᑕᒪᒃᑯᐊ 
ᐊᖑᑎᐅᔪᑦ ᐊᐅᓚᖅᑎᑕᒥᓂᐅᔪᑦ ᐃᓕᓐᓂᐊᕆᐊᖅᑐᑎᑦ. ᐃᓄᐃᑦ ᐊᑦᑐᖅᑕᐅᓯᒪᒋᕗᑦ ᐸᓖᓯᒃᑯᑦ ᑐᖁᕋᐃᓂᖏᓐᓂ 
ᕿᒧᔅᓯᕆᔭᐅᔪᓄᑦ ᐃᓄᓐᓄᑦ. 
 
ᑐᓴᖅᓯᒪᒋᕗᖓ ᐃᓄᐃᑦ ᐊᓯᖏᓐᓂ ᐅᖃᐅᓯᖃᕐᑎᓪᓗᒋᑦ ᐊᑦᑐᖅᑕᐅᓂᑰᔪᑦ. ᐊᒻᒪᓗᑦᑕᐅᖅ, ᕿᒻᒦᑦ ᐱᑐᔅᓯᒪᓐᖏᑦᑐᑦ 
ᖁᑭᖅᑕᐅᓪᓗᑎᑦ, ᐊᒻᒪᓗ ᑕᒪᓐᓇ ᐊᑦᑐᐃᓯᒪᒋᕗᖅ ᐃᓄᓐᓂᑦ ᑕᖅᑳᓃᑦᑐᓂᑦ, ᐊᑦᑐᐃᓯᒪᒋᕗᑦ ᐊᖏᔪᖅᑳᑎᓐᓄ, 
ᐊᒻᒪᓗᑦᑕᐅᖅ, ᐅᐱᖅᑐᓄᑦ. ᐃᓄᐃᑦ ᐅᒃᐱᕈᓱᓐᓂᖏᑦ ᐊᓯᑦᔨᖅᑕᐅᓯᒪᒻᒪᑕ ᐅᒃᐱᖅᑐᓄᑦ ᓄᓇᓕᓐᓄ ᑎᑭᓐᓂᑯᔪᓄᑦ. 
ᐃᓚᖏᑦ ᒪᓕᒍᒪᖃᑦᑕᓚᐅᖅᑐᑦ ᐅᒃᐱᕋᓱᐊᖅᑐᓂᒃ ᒎᑎᒧᑦ ᑕᐃᒃᑯᓄᖓ ᓄᓇᓕᓐᓄᕐᓯᒪᔪᑦ ᐊᔪᕆᕐᓱᖅᑕᐅᓪᓗᑎᒃ 
ᐊᒻᒪᓗ ᐅᖃᐅᑦᔭᐅᓪᓗᑎᒃ ᖃᓄᐃᑦᑐᓂ ᐅᒃᐱᕐᕕᒋᔭᕆᐊᖃᖅᑕᒥᓐᓂᒃ. 
 
ᐅᕕᒃᑲᐅᓂᕐᓴᐅᑎᓪᓗᑕ, ᒐᕙᒪᒃᑯᓐᓄᑦ ᓄᓇᓕᓐᓄᖅᑎᑦᑎᓚᐅᕐᓯᒪᒻᒪᑕ, ᑕᒪᒃᑯᐊ ᓄᓇᖃᐅᕋᓗᐊᖅᑎᓪᓗᒋᑦ ᐊᑐᓂᑦ 
ᓄᓇᓕᐅᔪᓂ. ᐱᔾᔪᑎᒋᓚᐅᖅᑕᖓᑦ ᑕᐃᒃᑯᐊ ᒐᕙᒪᒃᑯᑦ ᑕᒪᒃᑯᐊ ᕿᑐᕐᖓᖏᑦ ᐃᓕᓐᓂᐊᕆᐊᖃᑦᑕᕐᓂᐊᕐᒪᑕ, 
ᐊᒻᒪᓗ ᐊᑲᐅᓂᕐᓴᐅᔪᒥ ᐋᓐᓂᐊᖅᑐᓕᕆᓂᕐᒧᑦ ᑲᒪᒋᔭᐅᓂᐊᕐᒪᑕ. 
 
ᑕᒪᒃᑯᐊ ᓴᖅᑭᕐᓯᒪᒻᒪᑕ, ᑕᐃᒃᑯᐊᖃᐃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᖃᑦᑕᓚᐅᖅᑐᑦ ᐊᑐᓂ 
ᓄᓇᓕᕋᓛᖏᓐᓄᕈᒪᓚᐅᓐᖏᒻᒪᑕ ᓂᓪᓚᓱᓗᐊᕐᓴᕋᒥᓪᓗᑭᐊᖅ, ᑕᐃᒪᓕᖃᐃ ᑕᒪᓐᓇ ᐱᔾᔪᑎᒋᓪᓗᒍ 
ᓄᓇᓕᓐᓄᖅᑕᐅᖃᑦᑕᓕᓚᐅᖅᐳᑦ, ᓲᕐᓗ ᐃᒪᐃᑦᑐ ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐊᒻᒪᓗ ᐊᓯᖏᑦ ᓄᓇᓕᐅᔪᑦ 
ᓄᓇᓕᐅᓕᖅᑐᑦ ᐊᒻᒪᓗ ᕼᐊᒻᓚᐅᓕᖅᑐᑦ ᐅᓪᓗᒥᐅᔪᖅ. 
 
ᐊᐅᓱᐃᑦᑐᒥ ᐊᒻᒪᓗ ᖃᐅᓱᐃᑦᑐᒥᒃ ᑕᐃᒃᑯᐊ ᓄᓇᓕᑦᑕᖃᓚᐅᓐᖏᒻᒪᕆᑦᑐᑦ ᓄᒃᑎᖅᑎᕆᓚᐅᖅᑐ ᑯᐸᐃᑉ 
ᑕᕐᕋᖓᓂᑦ. ᑕᐃᒪᓕ ᐃᓄᒃᑎᑐᑦ ᐃᓕᖅᑯᓯᖃᓚᐅᓐᖏᑦᑐᒍ. ᐊᖓᔪᖅᑳᕆᔭᐅᕗᑦ ᐊᐅᓚᑕᐅᖃᑦᑕᕐᓯᒪᓕᕐᒪᑕ 
ᒐᕙᒪᒃᑯᓐᓂᑦ ᐃᓱᒪᖃᓕᓚᐅᖅᑐᑦ ᑕᒪᒃᑯᐊ ᖃᓪᓗᓈᑦ ᓯᕗᓕᖅᑎᐅᒋᐊᖏᓐᓂᒃ ᑕᐃᒃᓱᒪᓂᐅᑎᓪᓗᒍ, 
ᐊᔪᕆᕐᓱᐃᔨᐅᒐᓗᐊᖅᐸᑦ, ᐸᓖᓯᐅᒐᓗᐊᖅᐸᑦ, ᖃᓪᓗᓈᖑᑉᐸ, ᐃᓱᒪᒋᔭᐅᖃᑦᑕᓚᐅᖅᐳᑦ ᓯᕗᓕᖅᑎᐅᒋᐊᖏᓐᓂᒃ 
ᐊᖓᔪᖅᑳᑎᓐᓂᑦ. 
 
ᐃᓕᓐᓂᐊᕆᐊᖅᑐᖃᖃᑦᑕᓚᐅᖅᑐᖅ ᐊᒃᓛᕕᒻᒧᑦ, ᐃᓅᕕᒻᒧᑦ ᐊᒻᒪᓗ ᔭᓗᓇᐃᕝᒧᑦ ᐊᒻᒪᓗ ᐃᓪᓗᓕᒐᕐᔪᒻᒧᑦ. 
ᐊᖏᕐᕋᕋᐃᒻᒪᑕ, ᐱᕈᖅᑎᑕᐅᓐᖏᓐᓇᒥᒃ ᐊᖓᔪᖅᑳᒥᓐᓄᑦ, ᐊᖓᔪᖅᑳᕆᔭᐅᔪᑦ ᓇᓗᕈᔪᓕᓚᐅᖅᐳᑦ 
ᑲᒪᓇᓱᐊᕆᐊᒃᓴᖅ ᐱᕈᕐᓯᒪᓕᖅᑐᓂᒃ ᕿᑐᕐᖓᒥᓐᓂᒃ ᐃᓄᓱᒃᑐᓕᖅᑎᓪᓗᒋᑦ. 
 
ᐊᒻᒪ ᓱᓕ ᑕᒪᒃᑯᐊ ᓱᕈᓯᐅᔪᑦ ᑭᒍᑕᐃᔭᖃᑦᑕᕐᓂᑯᔪᑦ ᐊᒫᒪᐅᒻᒧᑦ ᐊᒪᒪᑦᑎᑕᐅᖃᑦᑕᕐᓂᕐᒧᑦ. ᐃᒪᐃᓕᓇᓱᐊᖅᑐᖓ 
ᑕᒪᓐᓇ ᒫᓐᓇᐅᔪᖅ ᐅᖃᐅᓯᕆᔭᕗᑦ, ᐃᓄᓯᕐᒧᑦ ᐊᑲᐅᓂᕐᓴᐅᔪᓂᒃ ᐃᓕᓐᓂᐊᖅᑎᑉᐸᒍᓐᓂᕋᑦᑎᒍᑦ. 
ᐃᓕᓐᓂᐊᖅᑎᑉᐸᓐᖏᑕᕗᑦ ᑐᖁᓂᕐᒥᒃ, ᑕᐃᒪᓕ ᐃᓕᓐᓂᐊᖅᑎᑕᐅᖃᑦᑕᓚᐅᕋᑦᑕ. ᐃᓕᓐᓂᐊᖅᑎᑦᑎᕙᓚᐅᕋᓗᐊᕋᑦᑕ 
ᑐᖁᒥ ᑲᑉᐱᐊᓱᖁᓪᓗᒋᑦ ᕿᑐᕐᖓᕗᑦ. ᐃᓄᓇᓱᐊᕐᓂᕐᒥᒃ ᐃᓕᓴᑎᑦᑎᓂᕐᒥᒃ. 

ᐃᖃᐅᒪᔭᕆᐊᖃᖅᑐᒍᑦ ᐸᕿᖃᑦᑕᐅᑎᔭᕆᐊᖃᕐᓂᑎᓐᓂᒃ ᐊᒻᒪ ᐅᔾᔨᓱᑦᑎᐊᕐᓗᑕ ᐱᕐᓂᓗᐊᕿᓂᐊᖏᓐᓇᑦᑕ 
ᑐᖁᑦᑕᑉᐱᐊᕋᑦᑕ. 
 
ᐃᒃᓯᕙᐅᑕᖅ, ᕿᒥᕈᔭᕆᐊᖃᖅᐸᓪᓚᐃᔪᒍ ᑕᒪᒃᑯᐊ ᕿᑐᕐᖓᕗᑦ ᐆᒪᑎᓐᓇᓱᐊᕐᓂᕐᒥᒃ, ᐃᒻᒥᓃᖅᑎᑕᐃᓕᒪᓂᕐᒧᑦ. 
ᐃᓕᓐᓂᐊᖅᑎᖃᑦᑕᕈᓐᓃᕋᑦᑎᒍᑦ ᐃᓄᓇᓱᐊᕐᓂᒥᒃ. ᐃᒻᒥᓂᒃ ᐱᕈᖅᐸᓪᓕᐊᓪᓗᑎᒃ ᐃᓕᓐᓂᐊᖅᑎᑦᑐᔭᓕᕐᒪᑕ. 
ᐅᖃᕐᕕᒋᓐᖏᓗᐊᓕᕋᑦᑎᒍᑦ ᑲᑉᐱᐊᓇᕐᓂᖓᓂᒃ ᑐᖁᑉ. 
 
ᐊᒥᓱᒻᒪᑕ ᐊᔾᔨᒌᓐᖏᑦᑐᑦ ᓱᕐᓗ ᔭᒐᐃᓂ ᐃᓕᖅᑯᓯᕐᒥᒃ, ᐊᔪᓕᕐᓯᒪᓂᕐᒧᑦ ᐃᒥᐊᓗᒻᒧᑦ ᐊᒻᒪᓗ ᐊᓯᖏᓐᓄᑦ 
ᐊᖓᔮᕐᓇᖅᑐᓄᑦ, ᐊᒻᒪᓗ ᐃᓚᒋᖑᔪᑦ ᐊᒃᑐᐊᓐᖏᓗᐊᓕᕐᓂᖏᓐᓄᑦ, ᐊᒻᒪᓗ ᐊᖓᔪᖅᑳᖑᓂᕐᒧᑦ 
ᐃᓕᓐᓂᐊᕐᓯᒪᖏᓗᐊᕐᓂᕐᒧᑦ. ᑕᒪᔾᔭ ᐊᔾᔨᒌᓐᖏᑦᑐ ᐱᔾᔪᑎᒋᔭᐅᕙᓕᖅᑐᑦ ᐃᒻᒥᓃᕐᓂᕐᒧᑦ. 
 
ᑕᒪᒃᑯᐊ ᐊᓯᖏᑦ ᐃᓱᒪᒋᖃᓯᐅᑎᒋᐊᓕᕗᑦ. ᐃᓱᒪᒋᑐᐃᓐᓇᕈᓐᓴᖏᑕᕗᑦ ᓱᓇ ᐃᓱᒪᓕᕆᓂᕐᒧᑦ ᐸᕐᓇᐅᑎᐅᒻᒪᖔᖅ. 
ᐃᓱᒪᒋᖃᓯᐅᑎᒋᐊᓗᕗᑦ ᐊᓯᖏᑦ. ᑕᐃᒫᑦ ᐃᓕᑕᖅᓯᒍᓐᓇᖅᑐᒍᑦ ᐃᑉᐱᒍᓱᓕᕐᓗᑕᓘᓐᓃᑦ ᐃᒻᒥᓃᖃᑦᑕᖅᑐᑦ 
ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖃᑦᑕᕆᐊᖏᑦ ᐃᒻᒥᓃᕐᓂᕐᒧᑦ. 
 
ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖃᑦᑕᖅᑐᑦ. ᓱᖁᑕᐅᓐᖏᑦᑐᖅ ᐱᔾᔪᑎᒋᔭᐅᖃᑦᑕᖅᑐᑦ ᐊᔾᔨᒌᓐᖏᑦᑐᑦ. 
ᐃᑉᐱᒍᓱᑦᑎᒍᓐᓇᕆᐊᓕᕗᑦ ᖃᐅᑉᐸᑦ ᐅᓪᓗᖅ ᓄᑖᖑᓛᕐᒥᒻᒪᑦ. ᐊᖏᓪᓕᑎᑉᐸᓪᓕᐊᒋᐊᖃᓕᖅᑕᕗᑦ ᐃᓱᒻᒪᓯᖏᑦ 
ᕿᑐᕐᖓᑦᑕ ᐊᖓᔪᖅᑳᕆᔭᐅᓗᑕ, ᑕᐅᑐᓐᖑᐊᖏᓪᓗᒋᑦ ᐃᒻᒥᓃᖅᑎᓪᓗᒋᑦ, ᐸᕐᓇᐃᒍᓐᓇᕐᓂᐊᕋᑦᑎᒍ 
ᓯᕗᓂᑦᓴᖏᓐᓄᑦ ᐊᒻᒪᓗ ᐃᓕᓐᓂᐊᑎᓪᓗᒋᑦ ᐃᓅᓯᐅᑉ ᐊᐅᓚᓂᖓᓄᑦ, ᐊᒻᒪᓗ ᐱᐅᓂᖅᓴᓂᒃ 
ᓂᕆᐅᒋᔭᑦᓴᖃᖅᑎᓪᓗᒋᑦ, ᐱᐅᔪᓂᒃ ᓯᕗᓂᑦᓴᖃᕆᐊᖏᓐᓂᒃ. ᑕᑯᑎᕙᓪᓕᐊᒋᐊᖃᓕᖅᑕᕗᑦ ᐃᒻᒥᓅᖓᔪᓂᒃ, 
ᖃᐅᑉᐸᑕᖃᐃᓐᓇᓚᖓᒋᐊᖓ. 
 
ᕿᑐᕐᖓᕗᑦ ᓂᕆᐅᓐᓂᖃᑐᐊᕈᒥᒃ ᓯᕗᓂᑦᕐᒧᑦ, ᐅᕙᓐᓄᓕ ᑕᑯᖃᑦᑕᓚᐅᕋᒃᑯ ᐊᑕᑖᒐ ᐸᕐᓇᐃᕐᑎᓪᓗᒍ 
ᖃᐅᑉᐹᑐᐊᕈᒥ ᖃᐅᑉᐸᕈᓵᖁᒻᒪᕆᓕᖅᓱᒍ ᐃᖏᕐᖃᒍᒪᒧᑦ. ᐅᓪᓗᒥᓕ, ᒪᒃᑯᑦᑐᕗᑦ ᐱᔭᕆᐊᑭᑦᑐᕈᓘᓕᕐᒪᑕ 
ᓈᒻᒪᒋᔭᐅᓐᖏᑐᐊᕋᒥᓪᓗ, ᐊᑦᑐᖅᑕᐅᖅᔪᐊᖃᑦᑕᕐᒪᑕ ᐃᓘᓐᓈᒍᑦ ᑕᐅᑐᒍᓐᓃᖅᓱᑎᒃ ᑕᑯᓐᓇᖅᑕᑐᐊᕆᓕᖅᓱᓂᔾᔪᒃ 
ᐱᓇᐃᓗᑕᓂ. 
 
ᑕᐃᒪᐃᒻᒪᑦ ᐃᑦᓯᕙᐅᑖᖅ, ᒫᓐᓇᐅᔪᖅ ᐃᓱᒪᒋᕋᑖᖅᑕᒃᑲ ᔭᒐᐃᒐᒃᑭᑦ ᐊᐱᖅᓱᑲᓐᓂᕐᓂᐊᕋᓗᐊᖅᑐᖓ ᓯᐊᕈᒋᐊᖅ, 
ᑕᐃᒪᑲᐃᓐᓇᖅ ᒫᓐᓇ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. 
 
ᔪᓚᐃ 4, 1977 ᐊᒻᒪᓗ ᑏᓯᑉᐱᕆ 18, 1977, ᐅᓪᓘᒃ ᒪᕐᕉᒃ ᐳᐃᒍᔾᔮᖏᑦᑖᒃᑲ. ᐱᕈᖅᐊᓪᓕᐊᑎᓪᓗᖓ, 
ᐱᕈᖅᓴᓚᐅᕋᑦᑕ ᐃᓪᓗᓂᒃ ᓴᓇᒪᔪᖃᖅᑎᓐᓇᒍ ᓄᒧᓇᓕᓐᓂ, ᐱᕈᖅᐸᓪᓕᐊᑎᓪᓗᑕᓕ. ᐃᓪᓗᓕᑑᖃᑦᑕᓚᐅᖅᑐᑦ 
ᓂᐅᕕᖅᑎᑯᓐᓂᒥᐅᑕᐃᑦ, ᐸᓖᓯᒃᑯᑦ ᐊᒻᒪᓗ ᑲᑐᓖᑦ. 

ᐱᕈᖅᐸᓪᓕᐊᑎᓪᓗᖓ ᐊᕐᕌᒍᓄᑦ 27-ᓄᑦ 1977-ᖑᑎᓪᓗᒍ, ᓄᓇᓕᖓᓐᓂ ᓇᐅᔮᑦ, 
ᑐᓴᓚᐅᖅᓯᒪᓚᐅᓐᖏᑦᑐᖓᓘᓐᓃᑦ ᐃᒻᒥᓃᕐᓂᕐᒥᒃ. ᐃᒻᒪᖃ 1970-ᖏᓐᓂ, ᐃᒻᒥᓃᖅᑐᖃᖃᑦᑕᓚᐅᖅᓯᒪᔫᒐᓗᐊᖅ 
ᑭᓯᐊᓂ ᐃᖅᑲᐅᒪᓐᖏᑦᑐᖓ ᐃᒻᒥᓃᖅᑐᖃᓚᐅᖅᓯᒪᒻᒪᖔᖅ ᓇᐅᔮᓂ.  
 
ᑭᓯᐊᓂ, ᔪᓚᐃ 4, 1977-ᖑᑎᓪᓗᒍ ᐸᐃᒍᓚᐅᖅᓯᒪᔾᔮᖏᑦᑕᕋ ᖁᐊᖅᓵᕐᓇᓚᐅᖅᓯᒪᒻᒪᑕ ᐅᕙᓐᓄᑦ 
ᑐᓴᓚᐅᖅᓯᒪᓐᖏᓐᓇᒪ ᖃᓄᐃᓐᖏᑦᑐᒥᒃ ᐃᒻᒥᓃᖅᑐᓂᒃ ᑐᓴᐅᒪᓚᐅᕋᓗᐊᖅᓱᒍ ᐃᒻᒥᓃᕐᓂᖅ ᓯᕗᕐᖓᓂ. 
 
ᑕᐃᑦᓱᒪᓂ ᐃᓄᑐᖃᐃᑦ ᐊᑐᕐᓂᖃᖅᑐᕆᒍᓐᓃᕋᐃᒐᒥᒃ, ᓂᕆᐅᓐᓂᖃᕈᓐᓃᕋᐃᒐᒥᒃ ᑐᖁᑎᑐᐃᓐᓇᖅᐸᑦᑐᒥᓃᑦ. 
ᑐᓴᕐᓇᓚᐅᖅᓯᒪᖃᑦᑕᓚᐅᓐᖏᑦᑐᖅ ᐃᒻᒥᓃᖅᑐᓂᒃ ᒪᒃᑯᓐᓂᖅᓴᓂᒃ. ᑕᐃᒃᑯᐊ ᐅᓪᓘᒃ ᒪᕐᕉᒃ ᐅᖃᑲᐃᓐᓇᖅᑖᒃᑲ 
ᖁᐊᖅᓵᕐᓇᓪᓚᕆᓚᐅᖅᓯᒪᔫᒃ ᓇᐅᔮᓂᒃ, ᓄᑳᒃᑲ ᐃᒻᒥᓃᖃᑦᑕᖅᓯᒪᒻᒪᑎᒃ. 
 
ᖁᐊᖅᓵᕈᑎᒋᓗᐊᓚᐅᖅᓯᒪᔭᕋ ᐊᐱᖅᑯᑎᑦᓴᐃᕈᓐᓇᖏᒻᒪᑦ ᓱᒻᒪᑦ? ᑕᒪᓐᓇ ᐊᑑᑎᓚᐅᖅᓯᒪᒐᓗᐊᖅᑎᓪᓗᒍ 1977-ᒥ, 
ᐊᕐᕌᒍᐃᑦ 26 ᐊᓂᒍᖅᓯᒪᓕᕋᓗᐊᕐᒪᑕ, ᓱᓕ ᐃᓗᓐᓂ ᐋᓐᓂᓇᖅᑐᐊᓗᒻᒥᒃ ᐃᑉᐱᓐᓂᖃᑦᑕᖅᑐᖓ ᓱᓕᓗ ᐃᒻᒥᓂᒃ 
ᐊᐱᖅᓱᐸᑦᓱᖓ ᓱᒻᒪᑦ? ᐃᒪᐃᑦᓯᒪᓕᕐᓱᓂ ᐅᖓᑎᐋᓄ 26ᓄ ᐊᕐᕌᒍᓄ, ᓱᒻᒪᓪᓕ ᐊᑑᑎᓯᒪᓂᑰᓪᓗᑎ? ᓱᒻᒪᓪᓕ 
ᐊᑑᑎᓯᒪᓂᕆᑦᓱᓂᐅ ᓄᑳᒃᑲᓄ? 
 
ᑕᒪᑐᒧᖓ ᐱᔾᔪᑎᒧ, ᖁᕕᐊᓱᑉᐳᖓ ᐃᒪᐃᒻᒪ ᒥᓂᔅᑕ ᐱᓇᓱᐊᕆᐊᖓᓄ ᖃᓄᐃᒋᐊᓇᓱᐊᕐᓱᓂ ᑕᒪᑐᒧᖓ 
ᐃᓱᒫᓘᑎᒧ ᐃᒻᒥᓃᖅᓂᐅᔪᒧ. ᑲᑎᒪᔨᓗ ᐅᖃᖃᐅᑦᓱᓂ, ᐱᓇᓱᐊᖅᓯᒪᒋᐊᑦᑎᖕᓄ ᖃᓄᐃᒋᐊᕋᓱᐊᕐᓱᑕ ᑕᒪᑐᒧᖓ 
ᐊᑯᓂᕈᓘᓕᖅᑐ. ᐊᑑᑦᓯᒪᓂᕆᑦᓱᒍ ᑕᒪᓐᓇ ᑭᕙᓪᓕᖅᐸᓯᖕᒥ ᐃᓗᐊᓂ ᐊᕐᕌᒍᕋᓴᐅᓕᕐᑐᓂ ᐊᓂᒍᖅᓯᒪᔪᓂ, 
ᑕᐃᒪᐃᒧᓪᓗ ᖃᓄᐃᒐᓗᐊᕐᓯᒪᓂᕆᔭᕗ ᐊᑑᑎᓯᒪᓪᓗᑎ ᐅᖃᖃᑎᒌᓂᖃᕐᐸᑦᓱᑎ ᐅᖄᓚᐅᑎᑎᒍ 
ᐃᑲᔪᖅᑕᐅᓂᐊᕐᓱᑎ ᑕᐃᑯᐊ ᐃᓄᐃᑦ ᐃᑲᔪᖅᑕᐅᒍᒪᓯᒪᔪᐃᑦ ᐃᑲᔪᖅᑕᐅᓪᓗᑎ. ᐱᔭᕆᐊᑐᔪᒋᐊᓪᓚ ᐱᓕᕆᐊᕆᑦᓱᒍ. 
 
ᖃᐅᔨᒪᒐᒪ ᐃᓄᖕᓂ ᐃᒻᒥᓃᖅᓯᒪᔪᓂ ᐱᔾᔪᑎᖃᕐᓯᒪᔪᓂ ᐊᔾᔨᒌᖏᑦᑐᓂ ᐱᔾᔪᑎᖏᓄ, ᑭᓯᒥ ᐃᒪᐃᒐᓗᐊᕐᓱᓂ 
ᐱᑕᖃᕋᓗᐊᕐᓱᑎ ᐊᔾᔨᒌᖏᑦᑐᓂ ᐱᔾᔪᑎᖏᓄ ᐃᒻᒥᓃᕈᑎᒋᔭᖏᓄ, ᒐᕙᒪᐅᓗᑕ, ᐃᒻᒪᖃ ᐱᓕᕆᖃᑎᒌᓐᓂᐊᕈᑦᑕ 
ᐃᒻᒪᖃ ᐊᑉᐸᕈᓐᓇᕐᓯᓂᐊᕐᑐᑦᓴᐅᕙᕗ ᐃᑲᔪᖅᓂᑎᒍ ᓄᑲᖅᑎᖁᑎᒋᔭᕗ ᐃᓄᐃᑦ. 
 
ᐃᒪᐃᒪᓕᖃᐅᑦᓱᓕᓗ ᑲᑎᒪᔨ ᐊᒥᑦᑐᖅᒧ ᐃᒪᐃᒻᒪ ᐃᓚᖏ ᓄᑲᖅᑎᐅᓂᖅᓴᐅᔪᐃ ᐅᓪᓗᒥᐅᓕᖅᑐ 
ᐃᒻᒥᓃᖅᐸᓐᓂᖏᓄ. ᐃᒻᒪᖃᓕ ᐃᓚᐅᑎᒋᐊᕈᑦᑎᒍ ᓄᑲᖅᑎᖁᑎᕗ ᐃᓄᐃᑦ ᐊᒻᒪ ᐊᐱᕆᕙᓪᓗᒋ ᐊᐱᖁᑎᓄ 
ᖃᓄᒋᐊᑲᓐᓂᖅ ᐃᑲᔪᕈᓐᓇᓂᐊᖅᓂᑎᖕᓄ ᐃᒻᒪᖃ ᐃᓚᐅᑎᖅᓗᒋ ᐱᓕᕆᔭᑎᖕᓄ, ᐱᔾᔪᑎᖓᓗ ᐅᓪᓗᒥᐅᓕᖅᑐ 
ᐊᔾᔨᒋᔾᔭᒍᓐᓃᕐᒪᐅ ᐃᓅᓯᕆᔭᑦᑕ ᑕᐃᑦᓱᒪᓂᐅᕙᔪᒻᒪᓂ. 
 
ᐊᖅᕌᒍ ᐊᓂᒍᖅᓯᒪᓕᕐᑐᓂ ᑕᑯᕙᔪᖏᒃᑲᓗᐊᕋᑦᑕ ᖃᕆᓴᐅᔭᓂ. ᑕᑯᓂᐅᓴᕙᔪᒐᑕ ᓇᓪᓕᐊᓂ ᐱᖑᐊᕈᑎᓂ 
ᐃᒪᐃᒻᒪᓗ ᓱᕈᓯᐅᔪᐄᑦ ᐱᖑᐊᕈᑎᒋᕙᓕᕐᑕᖏᓐᓄ ᐅᓪᓗᒥᐅᓕᖅᑐ. ᐱᑕᖃᓚᐅᕐᓯᒪᓇᓂᓗ ᑕᓚᕖᓴᓂ. 
ᐊᒥᓱᐊᖅᑎᓗᐊᕋᓂᓗ ᑐᓴᖅᐸᑦᓱᑕ ᓈᓚᐅᑎᒥ, ᐱᔾᔪᑎᖓᓗ ᐱᑕᖃᓚᐅᕐᓯᒪᖏᓇᑕᓘᓐᓃᑦ ᓈᓚᐅᑎᓂ 
ᑕᐃᑦᓱᒪᓂᐅᑎᓪᓗᒍ. ᐃᓱᒪᒋᑦᓱᒍ ᐅᑭᐅᖃᕐᑐᑦᓴᐅᓂᖁᖓ 9ᓂ ᑐᓴᕆᐅᑦᑕᓯᖕᓇᓕᕐᓱᖓ ᓈᓚᐅᑎᒥ 
ᐃᖃᓗᑦᑑᑦᓯᐊᖅᒥ. 
 
ᑕᒪᒃᑯᐊᖑᕗ ᖃᓄᐃᑑᓯᒪᓂᕆᔭᖏ ᐃᓅᓯᕆᓇᓚᐅᕐᑐᓂ ᐊᑑᑎᓯᒪᓂᕆᔭᑎᖕᓄ, ᐊᒻᒪ ᑕᒪᓐᓇ ᐃᓅᓯᕆᔭᐅᕙᓕᕐᑐ 
ᓱᕈᓯᐅᔪᐃᑦ ᐊᑑᑎᕙᓕᖅᑕᖏᓐᓄ, ᐃᒪᐃᑑᑦᓱᓂ ᑕᒪᖅᒥ ᐊᔾᔨᒋᔾᔭᒍᓐᓃᕐᒪᒋ. ᐱᑕᖃᕐᐸᔪᑦᓱᓂ ᐊᒥᓱᓂ ᐱᔭᑦᓴᓂ 
ᓯᓚᑖᓂ ᓄᓇᓕᒋᔭᑦᑕ ᓄᑲᖅᑎᐅᓂᕐᓴᓄ ᐃᓄᖕᓄ. ᑕᒪᒃᑯᐊ ᑕᒪᖅᒥ ᖃᓄᐃᑑᓂᐊᔪᐃ ᑕᖄᓂ 
ᐊᑑᑎᒍᑎᐅᒍᓐᓇᕐᑐᐃᑦ ᓄᑲᖅᑎᖁᑎᒋᔭᑎᖕᓄ ᐃᓄᖕᓄ. 
 
ᐱᑕᖃᕋᓂᓗ ᐃᖃᓇᐃᔮᑦᓴᒋᐊᑲᓂᖅᓄ ᓄᓇᕗᒥ ᓄᓇᓕᒋᔭᖏᓂ. ᐱᑕᖃᕐᓂᑦᓴᐅᑦᓱᓂ 
ᐃᖃᓇᐃᔮᑦᓴᑕᖃᑦᓯᐊᖏᓐᓂᐊᓄ. ᖃᖏᖅᓯᓂᓕᐊᕋᐃᒐᒪᓗ, ᐅᕝᕙᓗ ᓇᐅᔮᒧᑦ, ᐅᕝᕙᓗ ᐊᓯᐊᓄ ᓄᓇᓕᐅᔪᒧ, 
ᐃᓱᒪᒐᔪᑦᓱᖓ ᒥᑦᓵᓄ ᓄᑲᖅᑎᐅᓂᕐᓴᐃᑦ ᐃᓄᐃᑦ. ᐃᒻᒪᖃᓗ ᓄᑲᖅᑎᐅᓂᕐᓴᐅᓐᓂᕈᑦᑕ ᐅᓪᓗᒥᐅᔪᖅ, ᖃᓄᑭᐊᖅ 
ᐃᑉᐱᓐᓂᐊᓂᖃᕋᔭᑕᕿᑕ? ᑕᒐᐅᔪᒍ. ᐃᖃᓇᐃᔮᖃᖅᑐᒍᑦ. 

ᐅᓪᓗᒥᐅᓕᖅᑐ ᒪᒃᑯᑦᑐᐃᑦ ᐃᖃᓇᐃᔮᖃᔾᔭᖏᒻᒪᑕ ᖃᓄᑐᐃᓐᓇᖅ ᐊᒻᒪ ᐃᓚᖏᓪᓗ ᐃᓕᓐᓂᐊᖅᓯᒪᓂᖃᕋᑎ 
ᐃᖃᓇᐃᔭᕆᐅᕐᓴᓂᕐᓄ. ᓱᓇᓕᕆᕙᑉᐸᓪᓕ ᐃᒻᒪᖃ ᐊᖑᓇᓱᖏᑐᐊᕋᒥ? ᐱᑕᖃᓗᐊᖏᑦᑐ ᓱᓇᓕᕆᔭᑦᓴᓂ 
ᓄᓇᓕᖕᒥ. ᐃᒪᐃᒐᔪᑐᐃᓐᓇᕐᓱᑎ ᑕᐅᑐᕋᓐᓈᑐᐃᓐᓇᕐᑐᐃᑦ ᑕᓚᕖᓴᒥ, ᐊᒻᒪ ᐱᓇᓱᐊᖅᐸᑲᓗᐊᕐᑎᓱ 
ᐱᓕᕆᕈᓘᔭᕐᓱᑎ ᑎᓪᓕᒐᖅᓂᑯ, ᐱᕋᔭᓐᓂᒃᑯ, ᖃᓄᕈᓘᔭᖅᓗᑦᑕᐅᖅ. ᐱᑕᖃᕋᑎ ᐅᓪᓗᑕᒫᑦ ᐃᓱᒪᒋᓯᒪᔭᖏᓄ 
ᐃᒪᐃᒻᒪᓪᓗ ᓂᕆᐅᒋᔭᖃᕆᐊᑲᓂᕐᓂᐊᕐᓗᑎ ᖃᐅᑉᐸᐅᓂᐊᕐᑐᒧ. ᑕᒪᒃᑯᐊ ᐊᑑᑎᒍᑎᐅᔪᐃᑦ ᖃᓄᐃᓐᓂᐅᔪᓂ 
ᐅᓪᓗᒥᐅᔪᖅ. 
 
ᐱᓇᓱᐊᕆᐊᖃᕋᓗᐊᕋᑦᑕ ᐱᑉᐱᒋᒋᐊᑲᓂᕐᓗᒋ ᐃᑉᐱᓐᓂᐊᔭᖏᓄ, ᐱᔾᔪᑎᖓᓗ ᐅᔾᔨᖅᓱᕋᑦᑕ ᐃᖃᓇᐃᔭᖏᑦᓱᑎ 
ᓄᓇᓕᐅᔪᓂ. ᖃᓄᖅᓕ ᐃᑲᔪᕆᐊᑲᓐᓂᕈᓐᓇᖃᕗ ᐃᖃᓇᐃᔭᓂᐊᕐᓗᑎ? ᐊᒻᒪ ᐱᓕᓐᓂᐊᕐᓗᒋ ᐃᓚᖏᓐᓂ 
ᐱᔭᑦᓴᐅᔪᓂ ᐃᒪᐃᑦᓱᓂᓗ ᐱᑕᖃᓗᐊᑦᔭᖏᒻᒪ ᐊᓐᓂᑭᑦᑐᖅᕕᖕᓂ, ᐊᒻᒪ ᐱᑕᖃᓗᐊᔾᔭᖏᒻᒪ ᐊᒥᓱᓂ 
ᓄᑲᖅᑎᐅᓂᖅᓴᓂ ᐃᓄᖕᓂ ᐅᓚᕕᓴᖅᑐᓂ ᐃᒻᒥᓂ ᐱᖑᐊᖅᓂᑎᒍ ᐊᒻᒪ ᖃᓄᕈᓘᔭᖅᓗ ᑕᐃᒫᒃ. ᑕᐃᒫᓪᓗ 
ᐱᓇᓱᐊᖅᓂᐊᕋᑦᑕ ᐃᑲᔪᕋᓱᐊᕐᓗᒋ ᐱᑕᖃᓂᐊᕐᓗᑎ ᐱᓕᕆᔭᑦᓴᖏᓄ ᐊᑑᑎᒍᓐᓇᕐᑕᖏᓄ ᓄᓇᓕᒋᔭᖏᓐᓂ. 
 
ᐱᓇᓱᐊᕆᐊᖃᕐᑐᒍ ᑐᑭᓯᓇᓱᐊᕐᓗᑕ ᐃᑲᔪᕈᑎᑦᓴᓄ ᑖᒃᑯᓄᖓ ᐱᒍᓐᓇᖅᓯᓂᐊᕐᒪᑕ ᐃᒻᒥᓂᖅᓱᕈᓐᓇᓂᐊᕐᓗᑎ, 
ᐃᒪᐃᑦᑐᓂᖃᐄ ᐊᕐᓴᕐᒧᑦ ᓇᑲᑕᕈᓐᓇᕐᓗᑎᒃ. ᐊᑯᑭᑦᑐᓂᓚᐅᕋᑦᑕ, ᐊᕐᓇᒧᑦ ᓇᑲᑕᕐᕕᐅᔪᒥᒃ ᐱᑕᖃᕐᒪᑦ ᐊᒻᒪ 
ᐊᒥᓱᐊᓗᐃᑦ ᐃᓄᓱᒃᑐᐃᑦ ᑕᐃᑯᖓ ᐅᐸᖃᑦᑕᖅᑐᑦ. 
 
ᑕᐃᒪᐃᑦᑐᕈᔪᐃᑦ ᐊᑐᐃᓐᓇᐅᑎᓐᓇᓱᐊᕆᐊᖃᖅᑕᕗᑦ ᐅᕕᒃᑲᖁᑎᑦᑎᓐᓄᑦ ᓄᓇᓕᐅᔪᓂᒃ ᐊᒻᒪᓗ ᐃᓚᐅᑎᓪᓗᒋᑦ 
ᐃᓐᓇᕆᔭᕗᑦ. ᐅᕙᒍᑦ ᐱᓕᕆᕙᓪᓕᐊᓕᕋᑦᑕ ᐃᓐᓇᕆᔭᑦᑕ ᑲᒪᒋᖃᑦᑕᓚᐅᖅᑕᖏᓐᓂᒃ ᐃᓚᒋᔭᐅᒐᓗᐊᕈᕕᑦ 
ᑲᑎᒪᔨᕋᓛᓄᑦ ᖃᓄᑐᐃᓐᓇᖅ. 
 
ᑕᒪᒃᑯᐊ ᐱᓕᕆᐊᕆᔭᐅᕙᓚᐅᖅᑐᑦ ᐃᓐᓇᖅᑎᓐᓄᑦ ᑲᒪᒋᕙᓪᓕᐊᓕᕋᑦᑎᒍᑦ ᐊᒻᒪᓗ ᑕᐃᒃᑯᐊ 
ᖃᓄᐃᓕᐅᖅᑎᓐᓇᑎᒍᑦ. ᑕᐃᒃᑯᐊ ᑭᓱᒥᒃᑭᐊᖅ ᐱᓕᕆᐊᖃᖅᑎᒋᐊᖃᕋᓗᐊᕋᑦᑎᒍᑦ. ᖃᓄᑭᐊᕐᖓᐃ 
ᐊᑐᑦᑎᐊᕈᓐᓇᖅᐱᑎᒍᑦ ᐱᔪᓐᓇᕐᓂᖏᑦ, ᖃᐅᔨᒪᓂᖏᑦ ᐊᒻᒪᓗ ᐃᑲᔪᕈᓐᓇᕐᓂᖏᑦ? ᐃᓛᓐᓂᒃᑯᑦ ᐃᓄᐃᑦ 
ᐅᖃᐅᓯᖃᓱᖑᒻᒪᑕ ᐅᕙᑦᑎᓐᓂᒃ ᐃᓕᓐᓂᐊᕆᐊᖅᐸᓚᐅᖅᑐᓂᒃ ᐃᓪᓗᓕᒐᕐᔪᒻᒧᑦ, ᐃᓕᓐᓂᐊᕐᕕᐅᔪᒧᑦ. 
ᖃᓄᑐᐃᓐᓇᓗᒃ ᐋᓐᓂᖅᑕᐅᓂᑯᒐᑦᑕ, ᐃᒪᐃᑦᑐᓂ ᖁᓄᔪᕐᓂᐊᖅᑕᐅᓂᕐᒧᑦ ᐋᓐᓂᖅᑎᖅᑕᐅᓂᕐᒧᑦ ᑕᐃᑲᓂ 
ᐃᓕᓐᓂᐊᕆᐊᕐᓯᒪᑎᓪᓗᒋᑦ. 
 
ᑕᒪᓐᓇ ᑲᔪᓯᑎᑕᐅᑐᐃᓐᓇᖅᐸᒻᒪ ᕿᑐᕐᖓᒥᓄᑦ ᓱᕐᓗ ᑐᓂᓪᓗᒍ ᐊᓐᓂᕐᓯᕆᓂᐅᔪᖅ. ᖃᓄᑭᐊᕐᖓᐃ 
ᐃᑲᔪᕈᓐᓇᖅᐱᑎᒍᑦ ᑕᐃᒃᑯᐊ ᐃᓕᓐᓂᐊᕆᐊᖃᑦᑕᓚᐅᕐᓯᒪᔪᑦ? ᐊᓯᐊᒍ ᐃᑲᔪᕈᓐᓇᕆᐊᖃᕋᓗᐊᕋᑦᑕ ᑕᒪᒃᑯᐊ 
ᐱᓂᕐᓗᒃᑕᐅᓯᒪᔪᑦ ᐊᒻᒪᓗ ᑕᒪᓐᓇ ᓄᖅᑲᖅᑎᒋᐊᖃᕋᓗᐊᕋᑦᑎᒍᑦ. ᑕᒪᒃᑯᐊ ᐅᕕᒃᑲᕆᔭᕗᑦ ᐊᒻᒪᓗ ᐃᓐᓇᕆᔭᕗᑦ 
ᑲᑎᓐᖓᑎᒋᐊᖃᓕᕋᑦᑎᒍᑦ ᑕᒪᓐᓇ ᓄᖅᑲᐅᒥᖁᓪᓗᒍ ᐃᒻᒥᓃᕐᓂᐅᔪᖅ. 
 
ᖃᐅᔨᒪᔪᖓ ᐊᒥᓲᓂᕐᓴᐅᒻᒪᑕ ᐅᕕᒃᑲᐅᔪᑦ, ᐱᓗᐊᖅᑐᒥᒃ ᐊᖑᑎᐅᔪᑦ ᐅᕕᒃᑲᐅᔪᑦ ᐃᒻᒥᓃᖅᐸᒃᑐᑦ, ᑕᐃᒃᑯᐊ 
ᓄᖅᑲᖅᑎᑦᑐᓐᓇᕆᐊᖃᕋᓗᐊᕋᑦᑎᒍᑦ ᐃᒻᒥᓂᕋᓱᐊᖅᑎᓪᓗᒋᑦ. ᐱᕙᓪᓕᐊᓂᐅᖃᑦᑕᕐᓯᒪᔪᑦ, ᑲᒪᒋᔭᖃᖅᐸᓪᓕᐊᓕᕋᑦᑕ 
ᑭᒃᑯᑐᐃᓐᓇᐃᑦ ᐃᓕᖅᑯᓯᕆᕙᓚᐅᖅᑕᖏᓐᓂᒃ ᐊᒻᒪ ᕿᒪᐃᕙᓪᓕᐊᓪᓗᑕ ᐃᓂᓪᓚᖓᑦᑎᐊᖏᑦᑐᓂᒃ ᐃᓄᓐᓂᒃ ᐊᒻᒪ 
ᑕᒪᒃᑯᐊ ᐊᒥᓱᓪᓗᑎᒃ ᐊᔪᕐᓇᑐᕐᓯᐅᓕᖅᑐᑦ. 
 
ᐅᕕᒃᑲᐅᑎᓪᓗᖓ, ᐊᖑᓇᓱᒋᐊᖃᖅᐸᓚᐅᕋᑦᑕ ᓂᕿᒃᓴᖅᓯᐅᖅᑐᑕ, ᑭᓯᐊᓂᓕ ᒫᓐᓇᐅᔪᖅ ᐆᒪᔪᓐᓇᓕᕋᑦᑕ 
ᐊᖏᕐᕋᕐᓯᒪᑐᐃᓐᓇᕐᓗᑕ ᐃᖅᑲᓇᐃᔭᖃᓐᖏᒃᓗᐊᕐᓗᓂ ᐊᖑᓇᓱᒃᐸᖏᒃᑲᓗᐊᕐᓗᓂ, ᑕᒪᒃᑯᐊ ᑲᒪᒋᔭᖃᑦᑕᓕᕐᒪᑕ 
ᐊᖓᔪᖅᑳᒥᓄᑦ. 

ᑕᒪᒃᑯᐊ ᕿᒥᕐᕈᔭᕆᐊᖃᕋᑦᑎᒍᑦ ᑕᒪᒃᑯᐊ ᐃᓕᖅᑯᓯᑐᖃᐅᔪᓂᒃ ᐊᑐᕈᓐᓃᑎᓪᓗᑕ ᐊᒻᒪᓗ ᑕᐃᒃᑯᐊ 
ᖃᓄᐃᓕᐅᖅᑎᓐᓇᓱᐊᓗᕐᓗᒋᑦ, ᐱᖃᓯᐅᑎᓗᒋᑦ ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᑕᒪᒃᑯᐊ ᐃᒻᒥᓂᒃ 
ᐊᐅᓚᔪᓐᓇᕐᓂᐊᕐᒪᑕ ᑐᕚᖃᓐᖏᓪᓗᑎᒃ. 
 
ᖁᕕᐊᓱᒃᑐᖓ ᒪᓕᒐᓕᐅᖅᑎᐅᓪᓗᑕ, ᐅᖃᐅᓯᖃᕈᓐᓇᕐᓯᑕᓯᓐᓇᓕᕋᑦᑕ ᐃᒻᒥᓃᕐᓂᐅᔪᒥᒃ. ᑭᓯᐊᓂ ᐅᖃᒃᑲᓂᕐᓗᖓ, 
ᐃᑲᔪᖅᑐᓚᐅᕐᓚᕗᑦ ᐅᕕᒃᑲᕆᔭᕗᑦ ᐊᒻᒪ ᐃᓐᓇᕆᔭᕗᑦ ᐊᒻᒪᓗ ᐃᑲᔪᖅᑐᓂᕐᒧᑦ ᐃᓄᓐᓄᑦ ᐊᒻᒪᓗ 
ᐃᖅᑲᐅᒪᑎᒋᐊᕐᓗᒋᑦ ᐊᑑᑎᖃᖅᑐᐃᓐᓇᐅᓂᖏᓐᓂᒃ ᓄᓇᓕᐅᔪᓂ ᐊᒻᒪ ᓯᓚᕐᔪᐊᒥ. 
 
ᐱᑕᖃᕆᐊᖃᕋᑦᑕᓗ ᖃᐅᔨᒪᔪᓂᒃ ᐊᒻᒪᓗ ᐊᔪᓐᖏᑦᑎᐊᖅᑐᓂᒃ ᐃᓄᓕᕆᔨᐅᔪᓂᒃ ᑲᒪᒋᔭᖃᕈᓐᓇᖅᑐᓂᒃ ᑕᒪᒃᑯᓂᖓ 
ᐊᑲᐅᓐᖏᓕᐅᕈᑕᐅᔪᓂᒃ, ᑭᓯᐊᓂᓕ ᑕᒪᒃᑯᐊ ᐊᐃᕙᔾᔪᑎᒋᔭᕆᐊᖃᖅᑕᕗᑦ ᓴᖅᑭᓂᐊᖅᐸᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓇᕈᐊᖅ. ᑕᐃᒪ ᐅᖃᕐᕕᖃᖅᑎᓐᓂᐊᓕᕆᕙᕋ ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᓱᒧᖓ ᐃᒻᒥᓃᕐᓂᕐᒧᑦ, ᖃᐅᔨᒪᓐᖏᑦᑐᖓ ᖃᓄᐃᒻᒪᑦ 
ᐃᒻᒥᓃᖅᐸᒻᒪᖓᑕ. ᖃᐅᔨᒪᕈᔪᒃᑲᓗᐊᖅᑐᒍᑦ ᑐᓴᖅᐸᑦᑕᑦᑎᓐᓂᒃ ᐱᔾᔪᑎᒋᔭᐅᔪᓂᒃ, ᑭᓯᐊᓂᓕ ᑕᒪᒃᑯᐊ 
ᓂᓪᓕᐊᔾᔪᑎᒋᓗᐊᕈᓐᓇᖏᓐᓇᑦᑎᒍᑦ. 
 
ᑕᒪᓐᓇ ᓇᓗᓇᕈᓐᓃᖅᑲᐅᔪᖅ ᒪᓕᒐᓕᐅᖅᑎᓕᒫᑦ ᑲᑎᒪᑎᓪᓗᒋᑦ ᐅᓪᓛᖅ ᑕᒪᓐᓇ ᐅᖃᐅᓯᕆᓪᓗᑎᒍ 
ᐃᒻᒥᓃᕐᓂᐅᔪᖅ. ᐃᓚᖏᑦ ᒪᓕᒐᓕᐅᖅᑎᐅᔪᑦ ᕿᑐᕐᖓᐃᕐᓯᒪᒻᒥᔪᑦ ᐃᒥᓐᓃᕐᓂᕐᒧᑦ ᐊᒻᒪ ᑕᒪᓐᓇ ᐃᓱᒪᓗᒍᑎᒋᓗᒍ, 
ᐅᖃᐅᓯᕆᓗᐊᕈᓐᓇᖏᓐᓇᑦᑎᒍᑦ ᐃᓱᒪᓪᓗᑕ ᒪᓕᒐᓕᐅᖅᑎᐅᖃᑎᑦᑎᓐᓂᒃ ᐊᓐᓂᕐᓯᓂᐊᕐᓂᑎᓐᓂᒃ ᐊᒻᒪᓗ ᑕᒪᒃᑯᐊ 
ᐃᓱᒪᒋᔭᐅᔪᑦ ᐊᕝᕕᐊᕈᑕᐅᓕᖃᑦᑕᕐᒪᑕ. 
 
ᑕᐃᒪᓕ ᐅᖃᕐᓗᖓ, ᑕᒪᓐᓇ ᓂᓪᓕᐊᔾᔪᑎᒋᖃᑦᑕᕐᓯᒪᓐᖏᓐᓇᑦᑎᒍᑦ. ᐱᔾᔪᑎᒋᓗᐊᖅᑐᒍ ᒪᓕᒐᓕᐅᖅᑎᐅᖃᑎᕗᑦ 
ᐱᔭᖅᑯᒻᒥᒃ ᐅᖃᐅᓯᕆᑦᑕᐃᓕᒪᒐᑦᑎᒍᑦ. ᐃᒪᐃᑦᑐᔭᓕᕐᒪᑦ ᐊᒃᑕᓇᓐᖏᒋᐊᖓᓂᒃ ᑕᒪᓐᓇ ᖁᐊᕐᓴᕐᓇᓗᐊᕈᓐᓂᕐᒪᑦ. 
 
ᑕᒪᒃᓱᒧᖓ ᐃᓄᑭᐅᑉ ᐅᖃᐅᓯᕆᐱᓪᓚᖅᑲᐅᔭᖓᓂᒃ, ᓇᓪᓕᓂᖃᖅᑐᐃᓐᓇᐅᒐᑦᑕ ᐊᒻᒪᓗ ᐃᒃᓯᒍᓱᑦᑐᑕ ᑕᒪᒃᓱᒧᖓ 
ᐃᒃᐱᓐᓇᖅᑐᒧᑦ, ᑕᒪᓐᓇ ᑭᓯᐊᓂᓕ ᓴᓂᕐᕙᕐᓯᒪᑲᐃᓐᓇᕐᓗᒍ ᐅᖃᐅᓯᖃᕐᓂᐊᕈᑕ ᐃᒻᒥᓃᕐᓂᕐᒥᒃ ᒪᑐᐃᖓᑦᑎᐊᕐᓗᑕ, 
ᐊᒻᒪ ᐅᖃᐅᓯᕆᑦᑎᐊᕐᓂᐊᕈᑦᑎᒍᑦ. ᑐᓴᕐᓂᕈᒪ ᐅᕙᖓ ᕿᑐᕐᖓᖓᓂᒃ ᐃᒻᒥᓂᖅᑐᖃᖅᑐᒥᓂᐅᑉᐸᑦ, 
ᑭᓱᒃᓴᐅᒐᔭᓐᖏᑦᑐᖓ! ᐱᓂᐊᖅᑎ ᑲᐃᓇᔭᖅᑐ ᖃᐅᔨᒃᑲᐃᒋᐊᕐᓗᓂ ᐅᕙᓐᓂ ᐊᒻᒪ ᓂᑲᒋᔭᖃᕐᓗᓂᓗ, ᑭᓯᒥ 
ᐱᑕᖃᖅᒪ ᐃᓚᖏᓐᓂ ᐃᓱᒫᓘᑎᓂ ᐃᒪᐃᑦᑐᓂ ᐅᖃᐅᓯᖃᕕᒋᓇᔭᖏᑦᑕᑎᖕᓂ. 
 
ᐅᖃᐅᓯᖃᕐᕕᖃᕐᐸᖏᑦᑐᒍ ᒥᑦᓵᓄ ᐃᒻᒥᓅᓕᖓᓗᐊᕐᑐᓂ ᐃᓱᒫᓘᑎᓄ ᐃᓄᖕᓄ, ᐱᓗᐊᖅᑐᒥ ᒪᒃᑯᑦᑐᖁᑎᑎᖕᓄ. 
ᑭᓇᒥ ᐱᑕᖃᖏᒻᒪ ᓯᕗᒧᑦᑎᓯᒋᐊᕐᓂᐊᕐᑐᒥ ᐊᒻᒪ ᐱᓕᑦᓯᒍᓐᓇᕐᑐᒥ ᐃᓱᒪᒋᔭᒥᒧ ᑕᒪᑐᒧᖓ ᐃᓱᒫᓘᑎᒧ 
ᐃᒻᒥᓃᖅᓂᐅᔪᒧ. ᐃᒻᒪᖃᓕ ᐃᑲᔪᖅᑐᓂ ᐅᖄᓚᕋᓐᓂᐅᕙᑦᑐᓄ ᐱᓕᑦᓯᓂᐊᕐᓗᑎ ᐃᒪᐃᒋᐊᕈᑎᑦᓴᖏᓄ ᑕᒪᑐᒧᖓ 
ᐃᓱᒫᓘᑎᐅᔪᒧ ᐊᒻᒪ ᓇᓗᓇᐃᖅᓯᒪᓗᑎᓪᓗ ᖃᕆᓴᐅᔭᖏᑎᒍ, ᑭᓯᒥ ᖃᓄᐃᑑᓂᖃᖏᑦᑐᒥ ᓄᓇᕗᒥᐅᓄ. 
 
ᐃᒻᒪᖃ ᐱᓕᑦᓯᒍᑦᑕ ᑐᑭᓯᒍᑎᓄ ᓄᑲᖅᑎᐅᓂᕐᓴᓄ ᐃᓄᖕᓄ ᐃᒪᐃᓂᐊᕐᓗᑎ ᑭᖒᒪᑦᓯᓂᐊᕐᓗᑎ ᐃᑲᔪᖅᑕᐅᔪᒪᓂᕐᓄ 
ᐅᕝᕙᓗ ᐃᑲᔪᖅᑕᐅᒍᑎᓴᖏᓄ, ᐱᓗᐊᖅᑐᒥ ᐃᒻᒪᖃ ᐱᓕᑦᓯᓂᐊᕈᑦᑕ ᐃᑲᔪᖅᓱᕈᑎᓴᒥ ᑐᓴᐅᒪᖃᑎᒌᓐᓂᑯ ᑕᖄᓂ 
ᐊᑐᐃᓐᓇᖅᓂ ᒪᒃᑯᑦᑐᓄ, ᐃᓱᒪᒋᓯᒪᑦᓱᒍᓗ ᐃᒪᐃᒍᓐᓇᓂᐊᓂᑎᖕᓄ ᐃᓅᓕᑦᓯᒍᓐᓇᓂᑎᖕᓄ ᐃᒪᐃᑐᖃᓂᐊᕋᑎ  

ᑕᒪᖅᒥ ᑕᒪᒃᑯᓄᖓ ᐱᖑᐊᖅᓂᐅᔪᓄ ᐱᖁᑎᖏᓄ ᓄᓇᓕᐅᔪᓂ. ᐃᓱᒪᒋᑦᓱᒍᓗ ᐱᑕᖃᕐᓱᑎ ᐱᑦᑕᓯᐊᕐᑐᓂ 
ᑐᑭᓯᒍᑎᓄ ᐃᓕᖓᔪᑦ ᖃᓄᐃᑑᓂᕆᓂᐊᕐᑕᖏᓄ ᐊᒻᒪ ᐃᑲᔪᕈᑎᑦᓴᓄ ᐃᒪᐃᑦᑑᒻᒪᑕ ᐱᒻᒪᕆᐅᒻᒪᑕ. 
 
ᐅᖃᖃᑎᒌᓐᓂ ᐃᓱᒪᒋᓯᒪᓇᖅᑐᓄ ᑕᕝᕗᖓ ᐃᓱᒫᓘᑎᐅᔪᓄ ᐃᒪᐃᑑᒻᒪ ᐊᑦᑐᐃᓂᖃᓂᐊᓄᖓᑦᓱᓂ. 
ᓱᓕᒋᐊᑲᓐᓂᖅ, ᒐᕙᒪᑐᖃᕗ ᓴᖀᓯᒪᒻᒪᑕ ᐱᔪᓐᓇᐅᑎᖏᓄ ᐃᓚᒋᓕᐅᑎᓯᒪᔪᐃᑦ ᑭᓇᒧ ᐱᔪᓐᓇᕈᑎᖏᓄ, ᑕᐃᒪᐃᒧ 
ᐃᒻᒪᖃ ᓇᓪᓕᐊ ᐱᓂᖅᓗᑦᑕᐅᒍᓂ, ᐱᑕᖃᕐᓂᐊᕐᓱᓂ ᐃᓕᖓᓂᖃᕐᑐᓂ ᐱᔪᓐᓇᕈᑎᖏᓄ ᐃᒪᐃᒻᒪᓪᓗ ᑕᐃᓐᓇ 
ᐃᓄ ᐃᒪᐃᑦᓱᓂ, ᓇᔫᑎᑐᐊᖅᐸ ᑲᓇᑕᒥ. 
 
ᒪᓕᑦᑐᒋ ᒪᓕᒐᕆᔭᖏ ᐊᒻᒪ ᐱᔪᓐᓇᕈᑎᒋᔭᖏᓪᓗ ᐱᔪᓐᓇᖅᓂᖏ, ᐃᒪᐃᒍᓐᓇᕐᓇᖓᓗ ᓇᒻᒥᓂ 
ᐋᓐᓂᖅᑎᕈᓐᓇᕐᓇᖓ ᕿᑐᖓᒃᑲᓘᓐᓃᑦ ᐅᕝᕙᓗ ᓱᐊᖓᕙᓐᓇᒋᑦ. ᐱᔾᔪᑎᒋᑦᓱᒍ ᑕᒪᓐᓇ, ᑖᓐᓇ ᐃᓕᖓᔪᖅ 
ᖃᕿᐊᖅᑕᐅᓂᖏᓄ ᓴᕿᕙᑦᑐᓄ ᐅᕙᑎᖕᓄ ᐱᔾᔪᑎᖓ ᐱᓕᕆᔪᓐᓇᖏᓇᑦᑎᒍ ᑭᑐᖓᕗ ᐃᓕᖁᓯᑐᖃᕐᑐ ᐃᓄᐃᑦ 
ᖃᓄᐃᓐᓂᕆᔭᖏᓄ. ᐃᖕᓇᐃᑦ ᐱᓕᕆᓂᖃᕐᐸᑦᓱᑎ ᐱᓕᕆᐊᖃᓐᓂᑎᒍ ᕿᑐᖓᖏᑎᒍ, ᐃᒪᐃᑑᒐᓗᐊᕈᓂ 
ᓇᓪᓕᓂᖅᑎᒍ ᐅᕝᕙᓗ ᖃᓄᖅᑐᐃᓐᓇᖅᓗ. 
 
ᐃᓱᒪᒋᑦᓱᒍᓗ ᖃᐅᔨᒪᒋᐊᕐᓂᐊᕐᓗᑕ ᐅᑯᓇᓂ ᒪᓕᒐᖅᓄ ᐃᒪᐃᑑᓂᕋᐃᓯᒪᔪᓄ ᐃᖕᓇᐃᑦ ᑭᓇᐅᓂᕆᔭᖓ ᐊᒻᒪ 
ᕿᑐᖓᕆᔭᖏᑦᑕ ᖃᓄᐃᑑᓂᕆᔭᖏᓄ ᐱᓕᕆᕙᑦᑕᖏᓄ. ᐅᓪᓗᒥᐅᓕᖅᑐᓪᓕ, ᐃᒪᐃᑑᔮᕐᒪᑕ ᐊᐴᑎᖃᕐᐸᑦᓱᑎ 
ᖃᓄᐃᑑᓂᐅᔪᓄ ᐊᑑᑎᔭᑎᖕᓄ ᐃᓅᓯᕆᕙᑦᑕᑎᖕᓄ ᐅᓪᓗᒥᐅᔪᖅ. ᐃᒻᒪᖃᓕ ᓂᖓᖅᓂᕈᒃᑯ ᐱᖃᓐᓈᕋ, 
ᐸᓯᔭᑦᓴᕈᕋᔭᕋᒪ ᐊᒻᒪ ᐃᖃᖅᑐᐃᕕᓕᐊᕈᑎᒋᔪᓐᓇᕐᓱᒍ. 
 
ᐸᓯᔭᑦᓴᕈᓐᓂᕈᒪ, ᑲᑉᐱᐊᓱᒋᐊᓪᓚᒐᔭᖅᑐᖓ ᐱᔾᔪᑎᖓᓗ ᐃᖃᖅᑐᐃᕕᑎᒍ ᐸᓯᔭᑦᓴᕈᕈᑏᑦ ᐊᒻᒪ ᐱᓗᐊᖅᑐᒥ ᐃᒻᒪᖃ 
ᓯᕗᓪᓕᖅᐹᑦᓯᐊᒥ ᐸᓯᔭᐅᔾᔪᑎᒋᒍᑎᒍᒃᑯ. ᖃᐅᔨᒪᖏᒃᑲᓗᐊᕐᑐᒍ ᓱᒻᒪᐅᓂᖓᓄ ᐃᒻᒥᓃᖅᐸᓂᖏᓄ ᓄᓇᓕᒋᔭᑎᖕᓂ. 
ᕇᐱᑲᓗ ᐅᖃᖃᐅᑦᓱᓂ ᐅᓪᓗᒥᒋᐊᖅ, ᐱᓕᕆᖃᑎᒌᔭᕆᐊᖃᓂᑎᖕᓄ ᐊᑦᓱᕈᒋᐊᑲᓂᕐᓗᑕ ᐱᓕᑦᓯᓂᐊᕐᓗᑕ 
ᐃᑲᔪᖅᓱᓗᑎᒍ ᐃᓄᓕᕆᔨᒋᔭᕗ ᐊᒻᒪ ᐃᓅᓯᓕᕆᔨᒋᔭᕗ ᓄᓇᓕᒋᔭᑦᑕ ᖃᓄᐃᑑᓂᕆᔭᖏᑎᒍ. 
 
ᒥᓂᔅᑕᖓ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ ᐅᖃᖃᐅᖅᓱᓂ ᐅᓪᓗᒥᒋᐊᖅ, ᐱᑕᖃᖅᓯᒪᒻᒪ 
ᐃᓕᓐᓂᐊᖅᓂᐅᔪᓂ ᑲᖏᖅᑐᒑᐱᖕᒥ ᐊᒻᒪ ᐊᑑᑎᔭᕆᐊᖃᕐᓱᑎᒍ ᑕᒪᒃᑯᐊ ᐃᓕᓐᓂᐊᖅᓯᒪᔪᐃ ᐊᒻᒪ 
ᑐᑭᓯᓯᒪᓂᐊᕐᓯᐊᕐᑐᐃᑦ ᐃᓄᐃᑦ. ᐃᑦᓯᕙᑐᐃᓐᓇᖅᒪᑕ ᐃᑲᔪᖅᓱᖅᑕᐅᓇᑎ ᐃᒻᒥᓂᖅᓲᔭᕐᒪᑕ. ᐱᓕᕆᓂᖃᕐᐸᑦᑐᐃᑦ 
ᐱᔪᓐᓇᖅᓂᓕᒫᖏᑎᒍ ᐱᕈᐃᓇᓱᐊᕐᓱᑎ ᑮᓇᐅᔭᓂ ᐊᑭᓕᐅᑎᑦᓴᖏᓄ ᖃᖓᑦᑕᐅᑎᖏᓄ, ᑐᔪᒻᒥᔾᔪᑎᖏᓄ ᐊᒻᒪ 
ᓂᕆᖅᔪᑎᖏᓄᓪᓗ ᓇᔫᑎᓂᐊᕐᓂᖏᓄ ᑲᑎᒪᓂᐅᔪᓂ. 
 
ᐃᒻᒪᖃ ᐱᓕᓐᓂᐊᕈᒃᑭ ᐱᔪᓐᓇᕈᑎᒋᐊᑲᓂᕐᓄ ᐅᕝᕙᓗ ᐃᑲᔪᖅᓱᓗᒋ, ᐃᒪᐃᓐᓇᔭᕐᒪᑕ ᐱᓇᓱᐊᕆᐊᑲᓂᕈᒪᓗᑎ 
ᐅᐸᒍᑎᓂᐊᕐᓗᒋ ᐊᓯᖏ ᓄᓇᓕᐅᔪᐃᑦ ᐅᖃᖃᑎᒋᔭᕐᑐᓗᓂᒋ ᐊᒻᒪ ᐃᑲᔪᕆᐊᖅᓱᒋᓪᓗ ᐃᓅᖃᑎᒋᔭᖏ ᓄᓇᕗᒥᐅ. 
ᐃᒻᒪᖃᓗ ᐱᔪᓐᓇᕕᖃᕈᑦᑕ ᑕᒪᒃᑯᓄᖓ, ᐃᒪᐃᒍᓐᓇᓂᐊᖅᑐᑦᓴᐅᓪᓗᑎ ᐃᓕᓐᓂᐊᕆᐊᖅᓗᑎ, 
ᐅᖃᖃᑎᖃᕐᕕᐅᕙᓪᓗᑎᓪᓗ ᐃᓕᓐᓂᐊᖅᑏᑦ. ᐱᔪᓐᓇᓂᐊᕐᒪᑕ ᐱᓕᑦᓯᓗᑎ ᑐᑭᓯᒍᑎᓄ ᐃᓕᓐᓂᐊᖅᕕᖕᓄ ᐊᒻᒪ 
ᓄᑲᖅᑎᐅᓂᖅᓴᓄ ᐃᓄᖕᓄ 
 
ᐃᒪᐃᓕᒍᓐᓇᕐᓱᑕ ᐅᖃᕈᓐᓇᕐᓱᑕ ᕿᑐᖓᕆᔭᕗ ᑭᖑᕚᑦᓴᕆᒐᑦᑎᒍ ᐊᒻᒪ ᒥᑦᑎᒪᑕᓕᖕᒥ, ᐱᑕᖃᔪᑦᓱᓂ ᐊᑕᐅᓯᖅᒥ 
ᐃᓄᖕᒥ ᑐᑦᓯᕋᖅᓯᒪᔪᒥ ᐃᒪᐃᒻᒪᓪᓗ ᐱᔪᓐᓇᓂᐊᕐᒪᑕ ᐸᐃᑉᐹᖁᑎᓂ ᐃᓕᓐᓂᐊᓂᖅᓄ ᐃᓕᓐᓂᐊᖅᕕᖕᓂ. 
 
ᒪᓕᑦᑐᒋ ᐃᓄᐃᑦ ᐊᑑᑎᒍᒪᔪᐃ ᐸᐃᑉᐹᖁᑎᓂ ᐃᓕᓐᓂᐊᓂᖅᓄ, ᐱᑕᖃᕐᒪ ᒎᑎᒥ ᐊᒻᒪ ᓵᑦᑖᓇᓯᒥ ᐃᒪᐃᒻᒪᓪᓗ 
ᕿᑐᖓᕆᔭᑦᑕ ᖃᐅᔨᒪᒋᐊᖃᖅᑕᖏᓐᓂ. ᑭᓯᒥ, ᐱᔾᔪᑎᒋᓗᒍ ᐅᖃᖃᑎᒌᓐᓂᖃᕐᒪᑕ ᒥᑦᓵᓄ ᐃᓕᖓᓗᐊᖅᑐᒥ 
ᐅᑉᐱᖅᓂᐅᔪᒧ, ᐃᒪᐃᒍᓐᓇᕋᑎᓪᓗ ᐊᑑᑎᔭᐅᒍᓐᓇᕋᑎ ᐃᓕᓐᓂᐊᖅᕕᖕᒥ. 
 
ᐃᓕᖓᓂᖃᕐᑐᖅ ᐃᒻᒥᓃᖃᑦᑕᓂᖅᓄ, ᐱᑕᖃᕐᓯᒪᓪᓗᓂ ᑕᒪᒃᑯᓄᖓ ᐊᔾᔨᐸᓗᖏᓄ ᖃᓄᐃᑑᓂᕆᔭᖏᓄ 
ᓴᕿᑕᐅᓯᒪᔪ ᓵᑎᖕᓄ. ᐃᓕᖁᓯᑐᖃ ᖃᐅᔨᒪᔾᔪᑎᐅᕙᑦᑐ ᐃᓕᐊᓂᖃᓗᐊᖏᑦᑐ ᑕᒪᑐᒧᖓ ᐃᓱᒫᓘᑎᐅᔪᒧ. 
ᖃᐅᔨᒪᔪᐃᓐᓇᐅᒐᑦᑕ ᐃᒪᐃᒻᒪ ᐃᓄᐃ ᐊᖓᒃᑯᖃᕐᐸᓚᐅᑦᓯᒪᒻᒪᑕ. ᐊᖓᒃᑯᕐᓗ ᖃᐅᔨᒍᒪᑦᓱᓂ ᖃᓄᐃᑑᓯᒪᓂᐅᔪᓄ 
ᐃᓄᖕᒧ ᐃᒻᒥᓃᖅᓯᒪᔪᒧ ᑐᖔᒍᑦ ᐃᓅᓚᐅᖅᑎᓪᓗᒍ. ᐊᑑᑎᖃᕐᓱᑎ ᖃᐅᔨᓇᓱᐊᕐᓱᑎ ᐊᒻᒪ ᐃᒪᐃᓕᓯᒪᓂᖃᕐᓱᑎ 
ᑕᒪᒃᑯᐊ ᐃᓄᐃᑦ ᐃᒻᒥᓃᖅᓯᒪᓂᑯᐃᑦ ᑖᖅᑐᐊᓗᖕᒦᑦᑐᐃᑦ. 

ᑕᒪᒃᑯᐊᓗ ᐅᖃᐅᓯᖃᕕᒋᕙᖏᑕᕗ ᐃᓕᔪᐃᑦ ᒥᑦᓵᓄ. ᐃᒪᐃᓕᖃᐅᑦᓱᖓᓗ ᓯᕗᓪᓕᖅᒥ, ᕿᑐᕐᖓᕐᒪ ᓇᓕᐊᒃ 
ᐃᒻᒥᓃᕐᓂᖅᐸᑦ, ᐃᓄᒻᒧᑦ ᐅᖃᖃᑕᐅᒋᐊᖅᑐᕋᔭᖅᑐᖓ ᐅᐸᑦᑕᐅᓕᐅᒥᔮᕐᓗᖓ. ᐊᑕᐅᑦᓯᒃᑯᐊᓗᒃ 
ᒪᒥᓴᐃᓲᖑᓐᖏᒻᒪᑕ. ᐅᖃᐅᑎᔭᐅᒍᓐᓇᖏᑦᑐᒍᑦ ᐃᓄᐃᑦ ᓇᒧᓐᖓᖃᑦᑕᕐᒪᖔᑕ. ᐃᓄᒻᒥᒃ ᐱᑕᖃᕋᔭᖅᐸᑦ 
ᐅᓂᒃᑳᕈᓐᓇᖅᑐᒥᒃ ᒪᒃᑯᑦᑐᓄᑦ, ᐃᑲᔪᖅᓯᑲᓐᓂᕋᔭᖅᐊᓪᒪᐃᔪᖅ ᐊᑐᐃᓐᓴᐅᑎᑦᓯᓂᕐᒥᒃ ᐊᑭᑐᔪᐊᓗᓐᓂᒃ 
ᐱᓐᖑᐊᕐᕕᐅᔪᓂᒃ, ᐊᒻᒪᓗ ᐊᓯᖏᓐᓂᒃ ᐅᓚᕕᓴᐅᑕᐅᔪᓂᒃ. 
 
ᓂᐱᖃᕆᐊᒃᑲᓐᓂᕆᐊᖃᓕᑐᒍᑦ. ᓂᓪᓕᑦᑐᐃᓕᒋᐊᖃᕈᓐᓃᖅᑐᒍᑦ. ᑐᓴᐅᒪᖃᑦᑕᐅᑎᖃᑎᒋᒋᐊᖃᓕᖅᑕᕗᑦ 
ᕿᑐᕐᖓᕗᑦ. ᐊᑦᑐᕆᐊᑐᓐᖏᒻᒥᔭᕗᑦ ᐃᓄᓐᓄᑦ ᐱᔪᓐᓴᐅᑎᓄᑦ ᒪᓕᒐᖅᑎ. ᐊᓯᔾᔩᒐᔭᖅᑐᖅᓴᐅᔪᖅ 
ᓴᓐᖏᓂᖅᑖᑎᑦᓯᑲᓐᓂᕈᑦᑕ ᐃᓄᓐᓂᒃ ᐃᓅᓯᓕᕆᔨᓂᒃ ᐃᓅᓯᓕᕆᑎᓪᓗᒋᑦ ᐱᖅᑯᓯᑐᖃᒃᑯᑦ? 
 
ᓄᓇᓕᓐᓂ ᐃᓅᓯᓕᕆᔨᑦ, ᐅᖃᐅᓯᕆᓐᖏᑕᒃᑲ ᐃᓄᓕᕆᔩᑦ, ᐋᓐᓂᐊᓯᐅᖅᑏᖅ, ᐃᒻᒪᖃ ᐃᓅᓯᓕᕆᔩᑦ 
ᐊᑖᓅᕆᐊᖃᓕᖅᑕᕗᑦ ᕼᐋᒻᒪᓚᐅᔪᑦ. ᓴᓐᖏᓂᖅᑖᖅᑎᑕᐅᒃᑲᓐᓂᕋᔭᕈᑎᒃ, ᐃᓱᒪᖅᓱᓂᖅᓴᐅᖓᔭᕋᓗᐊᕐᒪᑕ 
ᓄᓇᓕᓐᓂ. 
 
ᑕᒪᓐᓇ ᐅᖃᐅᓯᕆᒍᓐᓇᖅᑕᑦᑕ ᐃᓚᖓᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᔪᒻᒪᕆᐊᓘᓐᖏᒃᑲᓗᐊᖅᑐᖓ, ᑭᓯᐊᓂ, 
ᐊᑦᑐᖅᑕᐅᓯᒪᖃᑕᐅᒻᒥᒐᒪᑦᑕᐅᖅ ᐃᒻᒥᓃᕐᓂᕐᒧᑦ. ᓱᕈᓯᕈᓘᓪᓗᖓ ᐊᖓᔪᖃᓚᐅᖅᓯᒪᒐᒪ, ᓇᓪᓕᒋᓪᓚᕆᑦᑕᓐᓂᒃ, 
ᓴᐳᑎᕙᑦᓱᒍᓗ ᖃᓄᐃᓕᐅᖅᑕᐅᓕᕋᐃᒻᒪᑦ, ᖃᓄᓕᒫᑦᓯᐊᖅ ᑕᑯᓐᓇᒐᕆᓚᐅᖅᓯᒪᒐᒃᑯ. ᖃᓄᓕᖅᒫᑦᓯᐊᖅ 
ᐱᓕᖅᑕᖏᓐᓂᒃ ᐱᔪᒪᖃᑦᑕᓚᐅᖅᓯᒪᒐᒪ. ᖃᓄᓕᒫᖅ ᐊᐅᓚᓂᖏᓐᓂᒃ, ᓇᓪᓕᒋᒐᒃᑯ. ᐅᐱᒋᓪᓚᕆᒪᐅᖅᓯᒪᒐᒃᑯ 
ᐊᖓᔪᒐ. 
 
ᑭᓯᐊᓂᓕ, ᐊᔪᓕᖅᓯᒪᓚᐅᖅᓯᒪᒻᒪᑕ ᐊᑐᐃᓐᓇᐅᓕᖅᑐᓄᑦ ᐅᓪᓗᒥ, ᐋᖓᔮᕐᓇᖅᑐᓄᑦ. ᒪᓕᒐᕐᓂᒃ ᓯᖁᒥᑦᓯᖃᑦᑕᕐᓱᓂ 
ᑎᒍᔭᐅᓚᕿᑦᑕᖅᑯᖅ. ᑎᒍᔭᐅᓯᒪᒍᒪᓐᖏᒧᑦ ᐃᒻᒥᓃᓚᐅᖅᓯᒪᔪᖅ. ᐆᒻᒪᑎᒪ ᐃᓚᖓ ᑐᖁᒪᐅᖅᓯᒪᕗᖅ ᑕᐃᑦᓱᒪᓂ. 
 
ᑕᒪᓐᓇ ᐋᓐᓂᓇᖅᑐᐹᓘᓚᐅᖅᓯᒪᔪᖅ ᐊᒻᒪᓗ ᓱᓕ ᑕᐃᒃᑯᓂᖓᑦᓴᐃᓐᓇᖅ ᐃᑉᐱᓂᖅᐸᑦᑐᖓ. ᑕᐃᑦᓱᒪᓂᓗ 
ᐸᓖᓯᒃᑯᓐᓄᑦ ᓂᓐᖓᑦᓯᒪᓪᓚᕆᓚᐅᖅᓯᒪᔪᖓ. ᐃᖅᑲᖅᑐᐃᔨᒃᑯᓐᓂᑦ ᓂᓐᖓᐅᒪᔪᒻᒪᕆᐅᓚᐅᖅᐳᖓ. ᐆᒻᒪᑎᒻᒪ 
ᐃᓚᖓ ᓄᖅᑲᓚᐅᖅᑐᖅ ᑕᐃᒃᓱᒪᓂ ᐅᓪᓘᔪᒥ. 
 
ᐃᓅᓱᒃᑑᓪᓗᖓ ᑐᒥᖏᑦ ᒪᓕᑐᐃᓐᓇᓕᓚᐅᖅᓯᒪᔭᒃᑲ. ᐋᖓᔮᕐᓇᖅᑐᓄᑦ ᐃᒥᐊᓗᒻᒧᓪᓗ ᓵᖓᓕᓚᐅᖅᓯᒪᔪᖓ. 
ᐊᔪᓕᓕᓚᐅᖅᓯᒪᕗᖓ ᐋᖓᔮᕐᓇᖅᑐᓄᑦ. ᓱᓇᑐᐃᓐᓇᕐᒥᒃ ᓱᖁᑎᒃᓴᒍᓐᓃᓚᐅᖅᓯᒪᔪᖓ. ᓈᓚᒍᓐᓃᓚᐅᖅᑐᖓ 
ᐸᓖᓯᒃᑯᓐᓂᑦ. ᑎᒍᔭᐅᓪᓗᖓ. ᑎᒍᔭᐅᒪᓕᓚᐅᖅᓯᒪᔪᖓ. ᐊᖏᓪᓕᕙᓪᓕᐊᓕᕋᒪ ᐃᓱᒪᓚᐅᖅᓯᒪᒻᒥᔪᖓ 
ᐃᒻᒥᓃᕐᓂᕐᒥᒃ. ᐃᓅᓯᕋ ᐊᑑᑎᖃᖅᑎᒍᓐᓃᖅᓱᒍ. 
 
ᐃᓱᒪᒐᓱᐊᓚᐅᖅᓯᒪᔪᖓ ᖃᓄᖅ ᐋᓐᓂᓇᓐᖏᓂᖅᐸᐅᒻᒪᖔᖅ ᐃᒻᒥᓃᕐᓗᓂ. ᕿᒥᓪᓗᖔ? ᐄᔭᒐᓗᐊᕐᓗᖔ? 
ᐄᔭᒐᕋᓗᐊᕈᒪᓗ ᑐᖁᓐᖏᒃᑯᒪ? ᐃᓱᒪᖃᑦᓯᐊᕈᓐᓃᕋᔭᖅᑯᖓ? ᑕᒪᒃᑯᐊ ᐃᓱᒪᒋᕙᓚᐅᖅᓯᒪᔭᒃᑲ.  
 
ᐅᓪᓗᒥ, ᖁᕕᐊᒋᒻᒪᕆᑉᐸᕋ ᐊᓈᓇᒋᓚᐅᖅᑕᕋ ᐊᓂ, ᐅᖃᐅᔾᔩᖏᓐᓇᓚᐅᕐᖓᑦ ᖃᐅᔨᒪᑎᑦᑎᓪᓗᓂ ᓇᓪᓕᒋᔭᐅᒐᒪ 
ᐊᒻᒪᓗ ᓇᒥᓃᕆᐊᖃᓐᖏᓐᓂᕋᖅᑐᓂᖓ ᓯᕗᓂᑦᑎᓐᓂ ᖃᓄᐃᓕᐅᕐᓂᖃᕆᐊᖃᓛᕋᒪ. 

ᐅᖃᐅᑎᕙᓚᐅᖅᓯᒪᕚᖓ ᐅᓪᓗᒥ ᐱᒡᒐᓇᖅᑑᔮᕋᓗᐊᖅᑎᓪᓗᒍ, ᖃᐅᑉᐸ ᖃᓐᓄᐃᓐᖏᓂᖅᓴᐅᓛᖅᑯ, ᐅᓪᓗᒥ 
ᖃᓄᐃᓕᐅᕐᓂᕆᔭᐃᑦ ᐃᓕᓴᐃᓂᐊᖅᑯ ᓯᕗᓂᑦᑎᓐᓂ ᖃᓄᖅ ᐱᔭᕆᐊᖃᓕᕈᕕᑦ. ᑕᐃᒪ, ᐅᓪᓗᒥ ᖁᕕᐊᒋᒻᒪᕆᑉᐸᕋ 
ᐊᓈᓇᒐ. ᐃᓱᒪᕙᓚᐅᖅᓯᒪᓐᖏᓚᖓᓕ ᐅᓪᓗᒥ ᐃᒪᐃᑦᑑᓂᐊᖅᑐᒋᓗᖓ ᑭᓲᓂᐊᖅᑑᔮᖅᐸᔪᓐᖏᓐᓇᒪ. 
 
ᐃᓅᓯᕋ ᑭᓲᑎᓚᐅᓐᖏᓚᕋ. ᑭᓯᐊᓂᓕ ᐊᓈᓇᒐ ᑐᑭᓯᑎᑦᑎᐊᖅᐸᓚᐅᖅᑯ ᐊᒻᒪᓗ ᐅᖃᐅᔾᔩᓇᖅᑐᓂ 
ᓇᓪᓕᒋᔭᐅᓂᕋᖅᑐᓂᖓ ᐊᒻᒪᓗ ᖁᕕᐊᒻᒪᕆᑦᑐᑎᑦ ᐅᕙᓂᑦ ᑕᕝᕙᐅᒐᒪᒎᖅ, ᑕᒪᓐᓇ ᐅᓪᓗᒥᒧᑦ ᑎᑭᐅᔾᔨᓯᒪᕗᖅ 
ᐅᕙᓐᓂ. ᑕᐃᒪ, ᐃᓅᓱᑦᑑᔪᓯ, ᐃᓅᓱᑦᑐᐃᑦ ᓇᓪᓕᒋᔭᐅᓱᒋᓐᖏᑦᑐᓯ, ᐅᖃᐅᑎᔪᒪᕙᒃᑲ ᓇᓪᓕᒋᔭᐅᒐᔅᓯ. 
 
ᑕᐃᒪᐃᖏᓐᓇᖅᑑᔮᓐᖏᓚᖅ ᐃᓚᒋᔭᑎᑦ ᓇᓪᓕᒍᓱᑦᑑᔮᓐᖏᓪᓗᑎᑦ, ᑭᓯᐊᓂ ᓇᔭᐃᑦ, ᐊᖏᔪᐃᑦ, ᓄᑲᖅᑎᑦ ᐊᒻᒪᓗ 
ᐊᖏᔪᑏᑦ ᖃᑕᕐᖑᑎᑎᑦ, ᐊᓈᓇᐃᑦ ᐊᒻᒪᓗ ᐊᑖᑕᐃᑦ ᓇᓪᓕᒍᓱᑦᑎᐊᖅᑐᑦ ᐊᒻᒪᓗ ᐅᒻᒪᑎᖏᓐᓂ ᐃᓂᖃᑦᑎᐊᖅᑐᑎ. 
ᑕᒪᓐᓇ ᐃᓱᒪᒋᒐᓱᓪᓗᒍ ᐊᒻᒪᓗ ᐅᖃᐅᑎᒍᒪᕙᒃᑲ ᐃᓅᓱᑦᑐᐃᑦ ᑕᐃᒫᒃ ᐃᓱᒪᖁᓪᓗᒋᑦ. 
 
ᐃᓱᒪᖔᕐᓗᓯ ᐊᒻᒪᓗ ᐃᓱᒪᒋᖔᕐᓗᒍ, ᓯᕗᓂᕗᑦ ᖃᐅᔨᒪᓐᖏᓇᑦᑕ ᓯᕗᓂᕗᑦ ᖃᓄᐃᑦᑑᓂᐊᕐᒪᖔᑕ. 
ᑎᑭᑕᐅᓛᕐᒥᔪᑎᑦ ᖁᕕᐊᓇᕐᓂᖅᓴᒧᑦ. ᑕᒪᓐᓇ ᐅᖃᐅᓯᕆᒍᒪᖅᑲᐅᕙᕋ. 
 
ᐃᑉᐸᔅᓴᖅ, ᐅᖃᐅᓯᖃᓚᐅᕋᑦᑕ ᖃᓄᐃᓕᐅᕈᓐᓇᕐᒪᖔᑦᑕ ᓇᒻᓃᕐᓂᕐᒧᑦ, ᓇᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᒻᒪᓗ 
ᐅᕙᒍᑦ ᒐᕙᒪᐅᓪᓗᑕ ᖃᓄᐃᓕᐅᕈᓐᓇᓂᑦᑎᓐᓂ. ᖃᓄᐃᓕᐅᕈᓐᓇᕐᓂᓕᒫᓐᓂ ᐃᑲᔪᕐᓂᐊᖅᑯᖓ ᐃᑉᐱᒋᒐᑦᑎᒍ 
ᐊᒻᒪᓗ ᑐᑭᓯᒐᒃᑭᑦ ᓇᒻᒥᓃᖅᑐᖁᑎᓕᒥᓃᑦ ᑭᓱᒥ ᐊᑐᕐᒪᖔᑕ ᐃᓅᓯᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑏᑦ ᐅᖃᓯᖃᖃᑦᑕᕋᑖᖅᑐᑦ ᑕᒪᔅᓱᒪ 
ᒥᔅᓵᓄᑦ. 
 
ᑐᑭᓯᓇᖅᓯᕙᓪᓕᐊᕗᖅ ᑕᒪᒃᑯᓇᓐᖓᑦ ᐊᒻᒪᓗ ᖃᐅᔨᒪᓐᖏᓇᑦᑕ ᐊᒻᒪᓗ ᖃᓄᐃᓕᐅᕈᓐᓇᕐᒪᖔᑦᑕ ᒐᕙᒪᐅᓪᓗᑕ 
ᑕᒪᔅᓱᒧᖓ ᓇᒻᒥᓃᕐᓂᐅᔪᒥᑦ. ᐅᐱᒍᓱᒻᒪᕆᑉᐳᖓᓕ ᐊᒻᒪᓗ ᖁᕕᐊᒋᕙᒃᑲ ᐱᓕᕆᕕᐅᔪᑦ 
ᐋᓐᓂᐊᖃᓐᖏᑐᓕᕆᔨᒃᑯᓐᓂ ᐊᒻᒪᓗ ᐃᓄᓕᕆᔨᒃᑯᓐᓂ ᖃᓄᐃᓕᐅᕐᓂᕆᕙᑦᑕᖏᓐᓂ ᓇᒻᒥᓃᖅᑎᑎᑦᑕᐃᓕᒪᓂᕐᒧᑦ 
ᐃᖅᑲᓇᐃᔮᖃᕐᐸᑦᑐᑦ ᐊᔅᓱᕉᑎᖃᒻᒪᕆᑦᑐᑎᑦ. 
 
ᐊᑕᐅᓯᐊᕐᓇᑎᑦ, ᑕᒪᒃᑯᓇᓂ ᑲᑎᒪᓂᐅᔪᓂᑦ ᓇᒻᒥᓃᖅᑎᑎᑦᑕᐃᓕᒪᓂᕐᒧᑦ, ᐃᓄᐃᑦ ᐱᓱᑉᐸᑉᐳᑦ ᐅᕝᕙᓘᓐᓃᑦ 
ᐊᐅᓚᐸᑉᐳᑦ ᖃᐅᔨᒪᑎᑦᑎᒐᓱᑦᑐᑎᑦ, ᑐᔅᓴᖅᑎᑕᐅᓯᒪᕗᖓᓕ ᑕᒪᒃᑯᐊ ᐊᑦᑐᖅᓯᔫᔮᓐᖏᒻᒪᕆᑦᑐᑎᑦ 
ᓇᒻᒥᓃᖅᑎᑎᑦᑕᐃᓕᒪᓂᕐᒧᑦ. ᐃᓱᒪᕗᖓᓕ ᐱᐅᓂᖅᓴᐅᓂᐊᕐᖓᑦ ᓱᓕᑦᑎᐊᕐᓗᓂ ᐅᖃᐅᓯᖃᕐᓗᑕ 
ᑐᓴᖅᑎᑕᐅᕙᑦᑐᓂᑦ, ᐱᓗᐊᖅᑐᒥ ᑕᒪᔅᓱᒧᖓ ᐃᒻᒥᓃᕐᓂᕐᒧᑦ. 
 
ᐅᖃᐅᔾᔭᐅᓯᒪᕗᖓᓕ ᐊᑕᐅᓯᐅᓐᖏᑦᑐᒧᑦ ᐃᓄᒻᒧᑦ ᑕᒪᓐᓇ ᐊᑦᑐᐃᓂᖃᕐᑑᔮᓐᖏᓐᓂᖏᓐᓄᑦ ᖃᓄᐃᓕᐅᕈᑕᐅᕙᑦᑐᑦ 
ᖃᐅᔨᒪᑎᑦᑎᓇᓱᓐᓂᕐᒥᑦ ᓇᒻᒥᓃᕐᓂᖅ ᓄᖅᑲᕐᑎᑕᐅᒐᓱᓐᓂᖓᓂ ᑲᑎᒪᓂᒃᑯᑦ, ᐃᓅᓱᑦᑐᐃᑦ ᐱᓱᓐᓂᖏᓐᓄᑦ, 
ᐊᐅᓪᓚᖃᑦᑕᕐᓂᐅᔪᓄᑦ ᐱᔾᔪᑎᖃᕐᑐᑎᑦ ᐃᒻᒥᓃᕐᓂᖅ. 

ᐃᓄᓐᓄᑦ ᐅᖃᐅᔾᔭᐅᖃᑦᑕᖅᑯᖓ ᖃᓄᐃᓕᐅᓐᖏᒻᒪᑦ ᒥᑭᓪᓕᕚᓪᓕᑎᑦᑎᔫᔮᓐᖏᒻᒪᑦ ᐊᒥᓲᔪᓄᑦ ᓇᒻᒥᓃᖅᐸᑦᑐᓄᑦ 
ᐊᒻᒪᓗ ᒪᒥᐊᒃᑲᓗᐊᖅᑯᖓ ᑕᐃᒫᒃ ᐃᓱᒪᒋᐊᔅᓴᖅ. ᐊᒥᓲᕗᑦ ᓇᒻᒥᓃᖅᐸᑦᑐᑦ ᐱᓱᔾᔪᑕᐅᓚᐅᕋᓗᐊᖅᑎᓪᓗᒍ 
ᐅᕝᕙᓘᓐᓃᑦ ᑲᑎᒪᔾᔪᑕᐅᓚᐅᖅᑎᓪᓗᒍ, ᐱᐅᓂᖅᓴᒥᑦ ᐱᓇᓱᐊᕆᐊᖃᖔᖅᑯᒍᑦ. 
 
ᐊᖓᒐ, ᕌᕗᑦ ᑕᑎ, ᐊᓈᓇᒪ ᐊᓂᖓ, ᐃᓄᑐᖃᐅᔪᖅ ᑲᖏᖅᖠᓂᕐᒥᑦ, ᑲᑎᖃᑎᒋᕋᑖᓚᐅᕋᒃᑯᑦ ᒫᓐᓇᕈᓗᒃ. 
ᐅᖃᓚᐅᖅᑯ ᐃᓱᒪᒋᔭᖓᓂᑦ ᑕᒪᔅᓱᒧᖓ ᓇᒻᒥᓃᕐᓂᐅᕙᑦᑐᒥᑦ ᐊᓯᕙᓕᕋᐃᒻᒪᑦ, ᐊᒻᒪᓗ ᐃᓅᓱᑦᑐᓂᑦ ᐊᐃᑉᐸᖃᕐᑐᓂ 
ᐅᖃᐅᔾᔨᕙᑉᐳᖅ ᓇᒻᒥᓃᕐᓂᖅ ᐱᐅᓐᖏᒻᒪᑦ. 
 
ᐅᖃᖅᓯᒪᕗᖅ ᐅᖃᐅᔾᔨᒋᐊᖅᑐᓂᒎᖅ ᓂᑲᒋᓐᖏᑕᖏᑦ ᐃᓅᓯᐅᑉ ᖃᓄᐃᓕᐅᕐᓂᕆᔭᖏᓐᓂ ᐊᔅᓱᕉᑎᐅᔪᓂᑦ, 
ᑭᓯᐊᓂᓕ ᑕᒪᓐᓇ ᓇᓪᓕᒋᒐᓗᐊᕐᓗᒋᑦ ᓂᑲᒋᓐᖏᓪᓗᒋᑦ ᐅᖃᐅᔩᓂᖅ ᐱᔪᓐᓇᓂᖅᓴᐅᓱᒋᕙᐅᒃ ᑕᒪᒃᑯᓇᓐᖓᑦ 
ᐱᓱᓐᓂᐅᕙᑦᑐᓂᑦ ᐃᓅᓱᑦᑐᓄᑦ ᐊᒻᒪᓗ ᓇᒻᒥᓃᖅᑎᑎᑦᑕᐃᓕᒪᓂᕐᒧᑦ ᑲᑎᒪᔾᔪᑎᐅᕙᑦᑐᑦ. ᐊᑲᐅᓐᓂᖅᓴᐅᕗᖅ 
ᐊᐅᓪᓚᖃᑎᖃᕐᓗᓂ ᐃᓄᑑᖃᑎᒋᓗᒋᑦ, ᓂᑲᒋᓐᖏᓪᓗᒋᑦ ᐅᖃᐅᔾᔨᓗᓂ ᐊᒻᒪᓗ ᓱᓕᔪᒥᑦ ᐅᖃᐅᑎᓗᒋᑦ. 
ᖁᑦᑎᓂᖅᓴᐅᑎᓐᖏᓪᓗᒋᑦ ᐊᒻᒪᓗ ᓱᓕᔪᒥᑦ ᐅᖃᐅᑎᓗᒋᑦ, ᐱᓗᐊᖅᑐᒥ ᑕᒪᓐᓇ ᑎᑎᕋᖅᓯᒪᔪᖅ ᐸᐃᑉᐹᖁᑎᓂᑦ 
ᐃᓄᐊᕐᓂᕐᒥᑦ. ᐊᒻᒪ ᑕᒪᓐᓇ ᐃᓕᖅᑯᓯᑐᖃᖅᑎᒍᑦ ᒪᓕᒐᖅᑕᖃᕐᒪᑦ, ᑕᒪᓐᓇ ᑕᐃᒃᓱᒥᖓ ᒪᓕᒐᕐᒥᒃ ᐸᕝᕕᓴᐃᒻᒪᑦ. 
 
ᑕᐃᓐᓇᒃᓴᐃᓐᓇᐅᔪᖅ ᐃᓐᓇᐅᔪᖅ ᐅᕙᓐᓄᑦ ᐅᖃᕐᓯᒪᒻᒥᔪᖅ ᐃᓱᒪᖃᑦᑕᕐᓂᕋᖅᑐᓂᒃ ᐃᓕᓐᓂᐊᕐᕕᓐᓄᖃᑦᑕᕆᐊᒃᓴᖅ 
ᐃᒻᒥᓂᕐᓂᕐᒧᑦ ᐅᖃᐅᓯᖃᕆᐊᖅᑐᕐᓗᓂ. ᐅᖃᐅᑎᓚᐅᖅᑕᕋ ᐃᓕᓐᓂᐊᕐᕕᐅᔪᓂ ᐅᖃᖃᑎᖃᕐᓂᐊᕐᓂᕋᖅᑐᖓ 
ᖃᖓᒃᑯᒐᔭᕐᒪᖔ ᐊᖅᑭᒃᓯᓗᖓ ᐃᓕᓐᓂᐊᕐᕕᒻᒧᕈᓐᓇᕐᕕᒋᒐᔭᖅᑕᖓᓂᒃ. ᐅᖃᖃᑎᒋᓪᓗᒍ ᑕᐃᓐᓇ ᐃᓕᓐᓂᐊᕐᕕᒻᒥ 
ᐊᐅᓚᑦᓯᔨᐅᔪᖅ ᐊᒻᒪᓗ ᐅᖃᐅᑦᔭᐅᒪᐅᖅᑐᖓ ᑕᒪᒃᑯᐊ ᐃᓕᓐᓂᐊᕐᕕᐅᔪᑦ ᐅᑕᖅᑭᑐᐃᓐᓇᕐᒪᑕ ᐃᓐᓇᕆᔭᑦᑎᓐᓂᒃ. 
ᖃᖓᑐᐃᓐᓇᑦᑎᐊᒃᑯᑦ ᐃᓕᓐᓂᐊᕐᕕᒻᒧᕈᓐᓇᖅᑐᑦ. 
 
ᖃᐅᔨᒪᔪᐃᓐᓇᐅᔪᒍ ᐃᓄᐃᑦ ᐅᐸᒍᑎᑐᐃᓐᓇᔮᖏᒻᒪᑕ ᖃᐃᖁᔭᐅᓯᖃᕐᓯᒪᓐᖏᒃᑯᑎᒃ, ᐅᐱᓐᓇᕋᓂ 
ᐃᓕᖅᑯᓯᕆᓐᖏᓇᑦᑎᒍᑦ ᓇᒧᑐᐃᓐᓇᖅ ᐃᓯᕐᓗᑕ ᖃᐃᖁᔭᐅᓯᒪᓐᖏᓪᓗᑕ. ᐅᖃᐅᑦᔭᐅᔭᕆᐊᖃᕐᒪᑕ ᐅᖃᕐᓗᑎᒃ 
2:00-ᒥ, ᐃᑯᓐᖓᕐᓂᐊᖅᑐᑎᑦ ᐊᒻᒪᓗ ᑕᐃᒫᒃ ᑐᓐᖓᓱᒃᑎᑕᐅᔪᔭᕋᒥᒃ. 
 
ᐊᔾᔨᒌᓐᖏᒻᒪᑎᒃ ᖃᓪᓗᓈᑦ ᐃᓕᖅᑯᓯᖓᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖓᑦ. ᐊᒥᓱᐊᖅᑎᖅᑐᖓ 
ᐅᖃᖃᑦᑕᐅᑎᓐᖏᓗᐊᓗᕐᓂᑎᓐᓄᑦ ᖃᓄᐃᓕᒋᐊᒃᑲᓐᓂᖅᐸᓐᖏᓚᒍᑦ. ᐅᖃᐅᑎᓗᒋᑦ ᖃᖓ ᐊᒻᒪ ᐅᓪᓗᖓᓂ ᖃᖓ 
ᖃᐃᔪᓐᓇᕐᓂᕋᖅᑕᐅᓗᑎᒃ. ᑕᒪᓐᓇ ᐅᖃᐅᓯᕆᔪᒪᕋᑖᖅᑕᕋ ᐊᒻᒪᓗ ᑕᒪᒃᑯᐊ ᐊᖓᔪᖅᑳᕆᔭᐅᔪᑦ 
ᐊᒃᓱᕈᕐᓇᖅᑐᒥᓪᓚᕆᓕᕐᒪᑕ ᐃᓅᓯᕐᒥᓂ. 
 
ᐃᓚᖏᑦ ᐊᒃᓱᐊᓗᒃ ᐊᖓᔪᖅᑳᑦᑎᐊᕙᐅᔪᑦ, ᐊᒻᒪᓗ ᐊᖏᕐᕋᖃᑦᑎᐊᖅᑐᑎᒃ, ᑕᐃᒪᐃᑦᑐᔭᖅᐸᒃᑐᑦ. ᐊᖓᔪᖅᑳᕆᔭᐅᔪᑦ 
ᐊᒃᓱᕈᑦᑎᐊᖅᑐᑎᒃ ᐃᖅᑲᓇᐃᔭᖅᑐᑦ ᐊᒻᒪ ᐃᓚᖏᑦ ᐊᒃᓱᕈᕕᐅᑎᑦᑐᑦ. ᓂᕆᐅᓐᓂᖃᕈᓐᓃᓱᖑᒻᒪᑕ, ᐃᑲᔪᕈᓐᓇᖅᑐᓂ 
ᐱᑕᖃᓐᖏᓐᓂᖏᓐᓄᑦ. 
 
ᑭᓇᑐᐃᓐᓇᕐᒧᑦ ᐅᖃᓚᕕᐅᔾᔭᖏᒻᒪᑕ ᐊᐱᕆᔭᐅᓗᑎᒃ ᖃᓄᓐᖏᒃᑲᓗᐊᕐᒪᖔᑕ. ᑕᐃᒃᑯᐊ ᐃᑲᔪᖅᑕᐅᕕᐅᔪᓐᓇᖅᑐᑦ 
ᓇᒻᒥᓂᖅ ᐅᖃᕐᕕᒋᖅᑲᕆᐊᖃᕐᒪᒋᑦ ᑕᑯᔪᒪᒍᑎᓪᓗ ᐃᓅᓯᓕᕆᔨᐅᔪᒥᒃ, ᐊᒻᒪᓗ ᐅᖃᐅᓯᖃᕋᓗᐊᖅᑐᑎᒃ 
ᐊᑲᐅᓐᖏᓕᐅᕈᑎᓪᓚᕆᖓᓂᒃ ᐋᖅᑭᒃᓯᔪᖃᕐᓇᓂ. 
 
ᑕᐃᒪᓕ ᐃᓱᒪᒋᔭᒃᑲ ᑕᒪᒃᑯᐊ ᐅᕕᒃᑲᕆᔭᕗᑦ ᐊᒃᓱᕈᕐᓇᑐᒃᑯᕐᒪᑕᑦᑕᐅᖅ. ᖁᓚᓕᕐᓂᒥᒃᐸᒃᑐᑎᒃ ᐊᒻᒪᓗ ᓱᔭᒃᓴᖃᕋᑎᒃ. 
ᐊᖅᑯᓴᕐᓯᒪᒻᒪᑕ ᐃᓅᓯᕐᒥᓂ ᖁᓚᓕᕐᓯᒪᓂᕐᒧᑦ ᐊᒻᒪᓗ ᐃᒻᒥᓃᕈᒪᓂᕐᒧᑦ. ᖃᐅᔨᒪᓐᖏᒃᑲᓗᐊᖅᑐᖓ ᑭᓱᒥᒃ 
ᐱᔾᔪᑎᖃᕐᒪᖔᑕ, ᐅᕙᖓᓕᓛᒃ. ᑕᒪᓐᓇ ᐱᔾᔪᑎᒋᓪᓗᒍ ᐊᑐᑎᖃᖅᑐᒋᒍᓐᓃᖃᑦᑕᕐᒪᑕ, ᑭᓱᓕᕆᓐᖏᑦᑐᑎᒃ ᐊᒻᒪᓗ 
ᐱᔾᔪᑎᖃᕈᓐᓃᖅᑐᒋᓪᓗᑎᒃ. 

ᐃᓕᓐᓂᐊᕐᕕᐅᔪᒥ, ᓱᕈᓯᐅᔪᑦ ᐅᖃᓕᒫᕆᐅᕐᓴᑎᑕᐅᕙᒻᒪᑕ, ᓇᓴᐅᓯᕆᓂᕐᒥᒃ, ᓯᓚᕐᔪᐊᓕᕆᓂᕐᒥᒃ, 
ᓄᓇᓐᖑᐊᓕᕆᓂᕐᒥᒃ ᐊᒻᒪᓗ ᐱᑕᖃᕋᓂ ᖃᓄᖅ ᐊᖓᔪᖅᑳᑦᑎᐊᕙᐅᔭᕆᐊᖃᕐᓂᕐᒧᑦ ᐃᓄᓇᓱᐊᕐᓂᕐᒧᑦ. 
ᐊᖏᕐᕋᕋᐃᒐᒥᒃ, ᑕᓚᕕᓴᓕᖅᑐᑎᒃ. ᐊᖓᔪᖅᑳᕆᔭᖏᓪᓗ ᐱᔪᓐᓇᕐᓯᓗᐊᖅᐸᒐᑎᒃ ᐊᓯᖏᓐᓂᒃ ᐱᔭᒃᓴᖃᒧᑦ. 
 
ᐃᓕᓐᓂᐊᕐᕕᐅᔪᓂᓕ, ᐱᔭᒃᓴᖃᖅᑎᑕᐅᕙᒃᑲᓗᐊᕐᒪᑕ. ᐊᒥᓱᐊᓗᒻᒪᑕ ᐃᓕᓐᓂᐊᕐᕕᒻᒥ ᓄᖅᑲᕐᓂᑰᔪᑦ 
ᓱᔭᒃᓴᖃᓐᖏᑦᑎᐊᖅᑐᑦ. ᑖᒃᑯᐊ ᐊᖓᔪᖅᑳᖏᑦ ᐃᖅᑲᓇᐃᔭᖏᓐᓂᒃ ᓇᓂᓯᔪᓐᓇᖏᑦᑐᑦ ᕿᑐᕐᖓᒥᓄᑦ. ᓱᕈᓯᐅᔪᓪᓗ 
ᐃᒻᒥᓂ ᕿᓂᕆᐊᖅᑲᔭᓐᖏᒻᒪᑕ ᐃᖅᑲᓇᐃᔭᒥ ᕿᓂᕐᓗᑎᒃ. ᐅᖃᖅᐸᒐᑎᓪᓗ ᐃᖅᑲᓇᐃᔭᕈᒪᓂᕋᕐᓗᑎᒃ. 
ᐊᒥᓱᐊᓗᒻᒪᑕ ᐅᕕᒃᑲᐅᔪᑦ ᐅᑕᖅᑭᑐᐃᓐᓇᖅᑐᑦ ᐃᓪᓗᕈᓯᕐᒥᓂᑦᑐᑦ ᑕᓚᕕᓴᑐᐃᓐᓇᖅᑐᑦ, ᑕᓚᕕᓴᒃᑯᑦ 
ᐱᓐᖑᐊᕈᑎᕈᓗᒻᒧᑦ ᐱᓐᖑᐊᑐᐃᓐᓇᖅᑐᑦ ᐊᒻᒪ ᑕᐃᒪᐃᓕᐅᖅᐸᒃᑐᑎᒃ ᐅᓐᓄᓗᒃᑖ. ᑕᐃᒪᓐᓇ ᐃᓄᕙᓕᕋᑦᑕ, 
ᐊᓯᐊᓄᑦ ᓴᖑᑎᑕᐅᖏᓐᓇᖅᑐᑕ. 
 
ᐊᒃᓱᕈᕐᓇᕐᒪᑦ ᐊᖓᔪᖅᑳᕆᔭᐅᔪᓄᑦ. ᐊᒃᓱᐊᓗᒃ ᐊᒃᓱᕈᕐᓇᖅᑐᖅ ᐊᖓᔪᖅᑳᕆᔭᐅᔪᓄᑦ. ᓱᕐᓗ ᑎᒍᒥᓗᒍ ᕿᑐᕐᖓᐃᑦ 
ᐅᖃᐅᑎᓗᒍ ᐅᕝᕙ ᐃᖅᑲᓇᐃᔭᒃᓴᖅ. ᑕᓯᐅᖏᓐᓇᕆᐊᖃᖅᑕᕗᑦ ᐊᔭᐅᕋᕐᔪᒐᓱᐊᕐᓗᒋᑦ, 
 
ᑕᒪᒃᑯᐊᓕᑭᐊᖅ ᖃᓪᓗᓇᐅᔭᕈᓐᓇᖏᑦᑐᑦ ᐃᓄᐃᑦ? ᐅᕙᑦᑎᓐᓂᒃ ᐊᒃᓱᕈᓐᓇᕐᓂᕐᓴᒥᒃᐸᓪᓚᐃᔪᑦ, ᐃᖅᑲᓇᐃᔮᖃᕋᑎᒃ 
ᐅᕝᕙᓘᓐᓃᑦ ᐊᓯᖏᓐᓂᒃ ᓱᔭᒃᓴᐅᔪᓂ ᐊᑐᐃᓐᓇᖃᓗᐊᕋᑎᒃ. ᖃᓄᐃᓕᐅᒃᑲᓐᓂᕈᓐᓇᖅᐱᑕᑭᐊᕐᖓᐃ 
ᖃᓄᕐᓗᑭᐊᕐᖓᐃ ᐅᖃᐅᑎᔪᓐᓇᖅᐱᑎᒍᑦ ᑕᒪᒃᑯᐊ ᐅᕿᓪᓕᑎᒃᑲᓐᓂᕋᓱᐊᕐᓗᒋᑦ. 
 
ᔩᓱᓯᑕᓕᒃ ᒎᑎᑕᖃᖅᑐᓂᓗ, ᐊᒻᒪ ᑕᒪᓐᓇ ᐅᖃᐅᓯᕆᔪᓐᓇᖅᑕᕋ ᑲᓐᖑᓱᖏᑎᐊᕐᓗᖓ. ᐊᒥᓱᐊᖅᑎᖅᑐᑕ 
ᐃᓅᓯᑦᑎᓐᓂᒃ ᖁᓚᓕᖃᑦᑕᕐᓯᒪᔪᒍ. ᑐᒃᓯᐊᕆᐊᖅᑐᑕ ᑭᐅᔭᐅᓕᖅᑐᑕ ᐊᒻᒪ ᐊᑭᐊᓂᑦᑕᐅᖅ ᓴᑕᓇᓯᑕᖃᕆᓪᓗᓂ. 
ᐊᒥᓱᐊᓗᐃᑦ ᑲᑉᐱᐊᓇᖅᑐᑦ ᐃᓱᒫᓗᒍᑎᒋᕙᓐᖏᑕᕗᑦ. ᑐᓴᖅᐸᖏᓐᓇᑦᑕ ᑐᖁᒥᒃ ᐊᒻᒪᓗ ᑲᑉᐱᐊᓇᖅᑐᓂ. 
 
ᐃᓛᑦᑕᐅᖅ ᑕᒪᒃᑯᐊ ᑐᒃᓯᐊᕐᕕᐅᔪᑦ ᐊᒃᓱᕈᓐᖏᓗᐊᕐᒪᑕ ᐊᔪᕆᑦᑐᐃᓂᒃᑯᑦ. ᐅᓪᓗᒥ ᐊᖓᔪᖅᑳᕆᔭᐅᓪᓗᖓ 
ᕿᑐᕐᖓᓐᓄᑦ, ᐱᔭᕆᐊᑐᓪᓚᕆᑦᑐᖅ ᑕᕝᕘᓇ ᐊᑦᓱᕈᕐᓇᖅᑐᒃᑰᕈᑦᑕ. ᑕᑯᓚᐅᕐᓚᕗᑦ ᕿᑐᕐᖓᕗᑦ 
ᐅᖁᒪᐃᓐᓂᖅᓴᒃᑰᖅᑐᑦ. 
 
ᑕᒪᓐᓇ ᐊᓂᒍᕐᓂᐊᕐᒥᔪᖅ. ᓯᕗᒧᐊᖏᓐᓇᕆᐊᖃᖅᑐᒍᑦ. ᑕᒪᒃᑯᐊ ᐅᖃᐅᓯᑦᓯᐊᕚᓗᐃᑦ, ᐊᕐᕚᓪᓗᒃ 
ᐅᖃᐅᓯᕆᕋᑖᖅᑕᖏᑦ. ᓱᒻᒪᑦ ᔭᒐᐃᓯᒪᕕᑕ ᓂᕆᐅᓐᓂᕐᒥᒃ, ᓴᐱᓕᑦᑕᐃᓕᓗᑕ, ᑐᕌᒐᖃᕐᓗᑕ? 
ᐃᖅᑲᓇᐃᔮᑦᓴᖃᓐᖏᑦᑐᑦ ᑕᐃᒪᐅᕗᑦ. ᐃᓕᓐᓂᐊᕈᓐᓃᖃᑦᑕᖅᑐᑦ ᐊᖓᔪᖅᑳᕆᔭᒥᓄᑦ ᐃᓕᓐᓂᐊᖁᔭᐅᒐᓗᐊᖅᓱᑎᒃ.  
 
ᐃᑲᔪᖅᓯᔭᐅᓐᖏᑦᑐᑦ ᒐᕙᒪᒃᑯᓐᓂᒃ. ᒪᐅᖓᕐᓗᑎᑦ ᑭᓯᐊᓂ ᐃᖅᑲᓇᐃᔮᖅᑖᕈᓐᓇᖅᑐᑎᑦ. ᐃᓪᓗᓯᓐᓅᔾᔮᖏᑦᑐᑦ. 
ᐃᓚᖏᑦ ᐃᓄᐃᑦ ᐅᐃᕆᓴᐅᑎᑐᑐᐃᓐᓇᖅᑐᑦ ᓱᐴᖅᑐᒐᖅᑐᖅᓱᑎᒃ ᐅᓪᓗᓕᒫᖅ. ᓱᐴᖅᑐᒐᖅᑐᐸᑦᑐᑦ 
ᐊᑲᐅᓯᕚᓪᓕᕈᒪᑐᐃᓐᓇᖅᓱᑎᒃ. 
 
ᐅᐱᕐᓂᕐᒥᒃ ᐃᓕᓐᓂᐊᕕᑦᑎᓐᓂ ᐃᓕᓐᓂᐊᖅᑕᐅᑎᑦᓯᖃᑦᑕᕆᐊᖃᖅᐸᓪᓚᐃᔪᒍᑦ. ᑕᒪᓐᓇ ᐲᖅᑕᐅᓯᒪᒻᒥᔪᖅ 
ᐊᔾᔨᖃᕆᐊᖃᕋᑦᑕ ᑭᓇᒃᑯᓕᒫᓂᒃ. ᑖᒃᑯᐊ ᐅᖃᐅᓯᑦᓴᒃᑲ. ᑐᓴᕈᒪᒻᒥᔪᖓ ᒪᓕᒐᓕᐅᖅᑎᐅᖃᑎᓐᓂᒃ. 
 
ᐃᓱᒪᑦᓴᖅᓯᐅᕈᑎᒃᓴᖃᖅᐸᓪᓚᐃᒐᑦᓯ ᐸᕐᓇᐅᑎᓂᓪᓗᑭᐊᖅ ᐊᐅᓚᔾᔭᒋᐊᕐᓂᕐᒧᑦ. ᐅᕙᒍᑦ ᐊᖓᔪᖅᑳᕆᔭᐅᔪᒍᑦ 
ᓱᒋᐊᒃᑲᓐᓂᕐᕕᖃᓐᖏᑦᑐᒍᑦ ᒫᓐᓇᐅᔪᖅ ᐊᒻᒪᓗ ᑕᐃᒪᐃᓕᖓᓂᐊᕈᑦᑕ, ᕿᑐᕐᖓᕗᑦ ᐊᑦᓱᕈᕐᓇᖅᑐᒃᑰᕐᓂᖅᓴᐃᑦ. 
ᐊᓯᔾᔩᓐᖏᑐᐊᕈᑦᑕ, ᒐᕙᒪᒃᑯᑦ ᓱᔾᔮᖏᑦᑐᑦ, ᐃᖅᑲᓇᐃᔭᖅᑎᖁᑎᖃᕋᓗᐊᕐᓗᑎᒃ ᐳᓚᕋᒍᓐᓇᖅᑐᓂᒃ ᐊᓯᖏᓐᓂᓪᓗ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑖᒻᓴᓐ. ᒫᓐᓇ ᐱᕕᖃᖅᑎᓐᓂᐊᕋᑦᑎᒍ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᐅᓯᕆᔭᐅᔪᑦ ᒪᓕᒐᓕᐅᖅᑎᐅᖃᑎᑦᑎᓐᓄᑦ 
ᑐᓴᕈᒥᓇᖅᑐᐹᓗᐃᑦ ᓱᓕᓪᓗᑎᓪᓗ. ᐅᖃᐅᔾᔭᐅᖅᑲᐅᒐᑦᑕ ᓱᓇᑐᐃᓐᓇᑦᓯᐊᓂᒃ ᓂᓪᓕᐊᒍᑎᖃᖁᔭᐅᓪᓗᑕ, 
ᓂᓪᓕᐊᒍᑎᒋᑐᐃᓐᓇᕐᓗᒋᑦ. 
 
ᐅᖃᐅᓯᑦᓴᖃᖅᑐᖓ ᓇᐃᑦᑐᒥᒃ. ᐊᒻᒪᓗ ᐅᖃᐅᓯᖃᕈᒪᒋᓪᓗᖓ ᐃᒻᒥᓃᕐᓂᕐᒥᒃ. ᐊᖓᔪᑦᓯᖅᐹᖑᖃᑕᐅᔪᖓ 
ᒪᓕᒐᓕᐅᖅᑎᓂ ᒪᓕᒐᓕᐅᕐᕕᒻᒥ, ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᐊᓇᕈᐊᖅ ᐅᖃᖅᑲᐅᒻᒪᑦ, ᐃᓛᑎᒍᑦ ᐃᓅᓯᒪᔪᒍᑦ 
ᐊᓯᓂ, ᓄᓇᓕᓐᓄᑦ ᑲᑎᑕᐅᓚᐅᖅᑎᓐᓇᒋᑦ, ᐱᖅᑯᓯᑐᖃᕐᒥ ᖃᐅᔨᒪᔪᒍᑦ ᑕᐃᒪᐃᒻᒪᑦ ᓲᕐᓗ ᒪᕐᕉᓐᓂ ᓄᓇᕐᔪᐊᓂ 
ᐃᓅᓯᒪᕗᒍᑦ. 
 
ᖁᕕᐊᓱᒻᒪᕆᑦᑐᖓ ᐃᓂᒋᔭᓐᓂ ᐅᓪᓗᒥ. ᖃᐅᔨᒪᔪᖓ ᓇᒦᒻᒪᖔᕐᒪ ᐊᒻᒪᓗ ᓱᓇᓂᒃ ᐱᓕᕆᓯᒪᒻᒪᖔᕐᒪ ᐅᓪᓗᒥᒧᑦ. 
ᐅᐱᒋᔪᖓ ᐃᒻᒥᓂᒃ ᐱᕕᑦᓴᖃᖅᑎᑕᐅᓚᐅᕐᓂᓐᓂᒃ ᑐᓐᖓᕕᑦᓴᒥᒃ ᐊᖑᓇᓱᒍᓐᓇᓚᐅᕋᒪ ᕿᒧᑦᓯᖃᑎᒋᕙᑦᓱᒍᓗ 
ᐊᑖᑕᒐ.  
 
ᑕᒪᓐᓇ ᐳᐃᒍᓚᐅᖅᓯᒪᓚᖓᓐᖏᑕᕋ ᐃᒻᒪᖃ ᐱᔾᔪᑎᒋᓪᓗᒍ ᐊᖓᔪᑦᓯᖅᐸᐅᓚᐅᕋᒪ ᐊᑖᑕᒪ ᕿᑐᕐᖓᖏᓐᓂ ᐊᒻᒪᓗ 
ᑎᒍᒥᐊᖅᑎᑕᐅᓚᐅᕋᒪ ᐱᔭᑦᓴᓂᒃ ᐊᖓᔪᑦᓯᐅᓂᕋ ᐱᓪᓗᒍ.  
 
ᐱᓕᕆᐊᑦᓴᖃᓚᐅᖅᑐᖓ ᐃᑲᔪᕆᐊᖃᕐᓱᒋᑦ ᐃᓚᒃᑲ ᖃᑕᓐᖑᑎᒃᑲᓗ. ᑎᒍᒥᐊᓚᐅᕋᒪ ᐊᓯᕙᕆᐊᖃᕐᓂᕐᒥᒃ 
ᐊᖑᓇᓱᑉᐸᑦᓱᖓ ᓇᐅᑐᐃᓐᓇᕐᓂᒃ ᑎᒻᒥᐊᓂᒃ ᐊᒻᒪᓗ ᕿᒧᑦᓯᒃᑯᑦ ᓂᕿᑦᓴᖅᓯᐅᕆᐊᖃᖅᐸᓚᐅᕋᒪ. 
 
ᐱᔪᓐᓇᖅᓯᓚᐅᖅᑐᖓ, ᐃᒻᒥᓂᒃ, ᐊᓄᓯᒍᓐᓇᓕᖅᓱᖓ ᕿᒻᒥᒃᑲᓐᓂᒃ ᐊᖑᓇᓱᐊᕈᓐᓇᓕᖅᓱᖓ ᓄᓇᒧᑦ. ᑕᒪᒃᑯᐊ 
ᐃᓅᓯᕐᒨᖓᔪᑦ ᐃᓕᒋᐊᖃᓚᐅᕋᒃᑭᑦ ᐊᑖᑕᓐᓂᒃ ᒪᑭᑕᒍᓐᓇᕐᓂᐊᕈᒪ, ᓂᕿᑦᓴᖅᓯᐅᕐᓗᖓ ᐃᓚᒃᑲᓄ. 
 
ᑭᓯᒥ ᑐᖔᐱᐊᒍ ᒐᕙᒪᑯ ᑕᒪᐅᖓᖅᒪᑕ ᐅᑭᐅᖅᑕᖅᑐᒧ, ᐃᓅᓯᕆᔭᕋ ᐊᓯᔾᔨᓯᐊᖅᓱᓂ ᐊᒻᒪ ᐱᔾᔪᑎᒋᑦᓱᓂᐅ 
ᐃᒪᐃᓕᓯᒪᑦᓱᑎᓪᓗ ᐱᔭᕆᐊᖃᓚᐅᕋᑦᑕ ᐃᓕᓐᓂᐊᕆᐊᖅᐸᓪᓗᑕ. ᐃᒪᐃᑑᔮᖅᓯᒪᒻᒪ ᐱᔭᐅᓂᑰᑦᓱᑕ 
ᐊᖓᔪᖄᕆᔭᑎᖕᓂ ᐃᒪᐃᑑᔮᖅᑐᒥᐅᓪᓗᓂ ᑐᓐᓂᕈᑎᐅᓪᓗᑕ ᐃᑲᔪᖅᑕᐅᕕᐅᔪᒧ ᐃᒪᐃᑕᐅᓪᓗᑎ 
ᐊᓄᓪᓚᑦᓯᐊᖑᓪᓗᑎ. 
 
ᐅᐱᓐᓇᕋᓗᐊᕋᓂ, ᐊᒥᓱᑦ ᓄᑲᖅᑎᐅᓂᖅᓴᐃᑦ ᐃᓄᐃᑦ ᐅᕝᕙᓗ ᒪᒃᑯᑦᑑᓂᖅᓴᐃ ᐱᔭᕆᐊᑐᔪᑰᐸᑲᓗᐊᖁᐃᑦ 
ᐱᔾᔪᑎᒋᑦᓱᓂᐅ ᐃᓱᒪᒋᔭᖃᕐᐸᓲᖑᒻᒪᑕ ᐊᑑᑎᓂᖃᖏᒋᐊᖏᓐᓄ ᐊᒻᒪ ᐃᓱᒪᖃᓗᐊᓯᑦᑎᓱᓪᓗ. ᔫᐱᓗ ᐅᖃᖃᐅᑦᓱᓂ 
ᐅᓪᓗᒥᒋᐊᖅ ᐃᒻᒥᓃᕐᑐᓴᐅᔮᕐᑐᖃᓕᕈᓂ, ᐃᒻᒪᖃᓗ ᐃᒻᒥᓃᖅᑐᖃᕈᓂ, ᐃᒪᐃᒻᓇᔭᕋᓐᓂ ᑖᖅᑐᐊᓕᔪᐊᓗᖕᒨᖅᓱᓂ. 
ᐅᕙᖓᑦᑕᐅᖅ ᑐᓴᐅᒪᑦᓱᖓ ᑖᑦᓱᒪ ᐃᓂᐅᔫᑉ ᒥᑦᓵᓄ, ᐃᒪᐃᑑᒋᐊᖓᓄ ᐃᑉᐱᓇᖅᓱᓂ ᑖᖅᑐᐊᓕᔪᐊᓗ. 
 
ᐃᒪᐃᒐᐊᓗᕐᓱᓂ ᐋᓐᓂᕈᑎᐅᓂᐊᕐᑐᑦᓴᐅᔪ ᐃᓄᖕᓄ ᐅᖃᐅᓯᖃᕐᑎᓪᓗᑕ ᒥᑦᓵᓄᑦ ᑕᒪᑐᒪ, ᑭᓯᒥ ᑐᓴᖃᐅᔭᕗ 
ᐅᓪᓛᖅ ᒥᑦᓵᓄ ᐅᖃᓐᓂᕆᔭᑦᑕ ᐆᒻᒪᑎᑦᑎᖕᓃᖔᖅᓱᑎ ᓱᓕᑦᓱᑎᓪᓗ. ᑐᓴᐅᒻᒪᒥᔪᖓᑦᑕᐅᖅ ᒥᑦᓵᓄᑦ ᑖᑦᓱᒪ 
ᐃᓂᐅᔫᑉ ᐃᒻᒪᖃ ᐃᒻᒥᓃᖅᑐᒥᓂᐅᔪᖃᕈᓂ. ᑕᒪᖅᒥ ᑕᒪᒃᑯᐊ ᐊᑦᓱᕈᕈᑎᐅᔪᐃ ᐃᒪᐃᒻᒪᓪᓗ ᓄᑲᖅᑎᐅᓂᖅᓴᐃᑦ 
ᐃᓄᐃᑦ ᐊᑑᑎᔭᕆᐊᓕᖏ ᐃᓕᐊᓂ ᐃᓕᓐᓂᐊᖅᕕᖕᓂ ᐅᕝᕙᓗ ᐃᓕᓐᓂᐊᖅᑎᓯᐊᒻᒪᕆᓪᓗᒋ ᐅᔨᕆᔭᖃᓂᐊᕐᒪᑕ. 
 
ᐱᑕᖃᕐᒪ ᓱᑲᖓᑎᖅᓯᒪᓂᕐᓄ ᖃᓄᐃᑐᓄ ᐃᓕᑉᐸᓪᓕᐊᔭᖕᓄ ᐊᒻᒪ ᐱᔭᕆᐊᖃᕋᑦᑕ ᐱᕙᓪᓕᐊᓗᑕ 
ᖃᐅᔨᒪᑎᒋᐊᖅᓗᒋ ᓄᑲᖅᑎᖁᑎᕗ ᐃᓄᐃᑦ ᐃᒻᒪᖃᓕ ᐃᒻᒥᓃᕈᕕᑦ, ᑕᖅᓂᕆᔭᐃᑦ ᐊᐃᓂᐊᖅᓱᓂ  

ᑖᖅᑐᐊᓕᔪᐊᓗᖕᒧ. ᐊᒻᒪ ᐱᕙᓪᓕᐊᒋᐊᖃᕋᓗᐊᕋᑦᑕ ᐃᓕᓐᓂᐊᖅᑎᕙᓪᓕᐊᓗᒋ ᐃᒪᐃᒻᒪ ᐃᒻᒥᓃᖅᓂᐅᔪ ᐅᕝᕙᓗ 
ᐊᓯᒥ ᐃᓄᐊᖅᓯᓂᐅᔪᖅ ᓯᖁᒥᑦᓯᒻᒪ ᒪᓕᒐᕆᔭᖏᓐᓄ ᐃᓅᓯᕆᓇᖅᑑᑉ. 
 
ᐅᖃᐅᓯᖃᖅᑎᓪᓗᑕ ᒥᑦᓵᓄ ᐃᒻᒥᓃᓂᖅᓄ ᓴᐳᑎᓴᐅᓂᖏᓄ ᒐᕙᒪᑯ ᖃᓄᐃᑑᓂᕆᔭᖏᓄ, ᐃᓚᖓᓐᓂ 
ᐃᓱᒪᕙᒃᑲᒪ ᖃᓄᖅ ᐊᒻᒪ ᖃᓄᐃᒋᐊᑲᓐᓂᖅ ᐃᑲᔪᕈᓐᓇᓂᖅᓄ ᐃᒻᒥᓃᖅᑐᖃᑕᐃᓕᓂᐊᖁᓪᓗᒍ. ᐅᕝᕙᓗ 
ᖃᓄᐃᒍᓐᓇᓂᑎᖕᓄ ᐃᒪᐃᒻᒪᓗ ᐃᓱᒪᓕᖅᑎᒋᐊᑲᓂᕐᓗᒋ ᓄᑲᖅᑎᖃᑎᒋᔭᕗ ᐃᓄᐃᑦ ᐃᒪᐃᓂᐊᕐᓗᑎ 
ᐊᑲᖅᕆᓂᕐᓴᒥ ᐃᓅᓯᖃᑦᓯᐊᓂᐊᕐᓗᑎ. 
 
ᐅᖃᐅᓯᖃᖅᑎᓪᓗᑕ ᒥᑦᓵᓄ ᐃᒻᒥᓃᑎᑦᓯᑕᐃᓕᒪᓂᖅᓄ ᑐᓴᐅᒪᔭᐅᑎᓪᓗᒍ, ᐃᒪᐃᑑᔮᖅᐸᒃᑲᑦᑕ ᖄᖐᑦᑐᐃᓐᓇᕐᑐᒍ 
ᐱᓕᔭᑦᓴᐅᔪᓂ ᓇᓪᓕᐊᓄ ᐊᓯᐊᓂ ᒐᕙᒪ. ᐊᒻᒪ ᐃᒪᐃᑑᔮᖅᐸᒻᒪ ᑐᓂᕈᑎᒋᑦᓱᑎᒍ ᐱᔭᑦᓴᐅᔪ ᐊᓯᖏᓄ ᐃᓄᖕᓄ 
ᐃᒪᐃᑑᔪᓄ ᐃᑲᔪᖅᓱᖅᑎᐅᔪᓄ ᖃᐅᔨᒪᓕᑕᖅᓄ. 
 
ᐅᖃᐅᓯᖃᖅᑎᓪᓗᑕ ᒥᑦᒫᓄ ᐃᒻᒥᓃᑕᐃᓕᑎᑦᓯᓂᖅᒧ ᐃᓗᐊᓂ ᑲᑎᒪᕕᖕᒥ, ᐃᒪᐃᒐᓗᐊᕐᓱᓂ ᐱᔭᑦᓴᐅᔪ ᐊᑎᐊᓂ 
ᐅᑯᓇᓂ ᒐᕙᒪ ᐱᓕᑦᓯᓗᑎ ᑖᒃᑯᓂᖓ ᐱᔭᑦᓴᓂ ᐅᑯᓄᖓ ᓴᕿᓯᒪᔪ ᑲᑎᒪᔨᓄ ᐅᕝᕙᓗ ᑲᑐᔾᔨᖃᑎᒌᓄ ᐃᓗᐊᓂ 
ᓄᓇᓕᐅᔪᐃᑦ ᐊᒻᒪ ᖄᖏᖅᑎᓯᒪᑦᓱᑎᒍ. 
 
ᐃᒪᐃᔭᕆᐊᖃᕋᓗᐊᕋᑦᑕ ᐅᖃᖃᑎᒌᑉᐸᓪᓗᑕ ᒥᑦᓵᓄ ᐃᒻᒥᓃᖅᓂᐅᔫᑉ ᓴᕿᐅᒪᑎᓪᓗᒍ ᐊᒻᒪ ᐃᒪᐃᓕᖃᐅᑦᓱᓂ 
ᒪᓃᑦᑐᖅ ᑖᒻᓴᓐ ᐃᒪᐃᒻᒪ ᐱᑕᓕᒋᐊᓪᓚᐅᒻᒪ ᐊᔾᔨᒌᖏᑦᑐᓂ ᐱᔭᑦᓴᓂ ᐃᒪᐃᒻᒪᓗ ᐃᒻᒥᓃᕈᑎᐅᕙᑦᑐᓄ 
ᖃᐅᔨᓴᖅᓂᖃᕆᐊᖃᓪᓚᕆᑦᓱᑕᓗ ᐊᒻᒪ ᐱᔭᑦᓴᓄ ᖃᓄᐃᒋᐊᖅᓗᒋ, ᑭᓯᒥ ᐃᒻᒥᓃᖅᓂᐅᔪᓪᓗ ᐊᑉᐸᓯᕙᓪᓕᐊᒐᑎ, 
ᐳᖅᑐᓯᕙᓪᓕᐊᑐᐃᓐᓇᖅᑐᐃᑦ. 
 
ᐅᖃᐅᓯᖃᖅᑎᓪᓗᑕ ᐅᖃᐅᓯᖃᓂᐊᕐᑎᓪᓗᑕ ᐃᒻᒥᓃᖅᓂᐅᔪᒧ, ᖁᕕᐊᒋᐊᓪᓚᖃᐅᔪᖓ. ᐱᓇᓱᐊᕋᓗᐊᕐᑐᒍ 
ᐅᖃᖃᑎᒌᓐᓂᖅᑎᒍ ᒥᑦᓵᓄ ᖃᐅᔨᒪᓂᐊᕐᓱᑎᒍ ᐊᒻᒪ ᒫᓐᓇᐅᔪᖅᓗ ᐅᖃᖃᑎᒌᓐᓂᖃᕐᑐᒍ. ᑕᒪᓐᓇ ᐱᒋᐊᕈᑎᐅᔪᖅ 
ᐊᒻᒪ ᐅᖃᖃᑎᒌᔪᓐᓇᕐᓱᑕᓗ ᖃᐅᔨᒪᖃᑎᒌᑦᓱᑕ ᒪᑐᐊᖓᑦᓯᐊᕐᓗᑎ ᒐᕙᒪ ᐊᒻᒪ ᑎᓕᐅᕆᐊᑲᓂᖅᓱᓯ 
ᑲᑎᒪᔨᐅᖃᑎᒋᓪᓗᓯ, ᐱᓇᓱᐊᕆᐊᑲᓂᓚᐅᖅᑕ ᐃᒻᒥᓃᖅᑐᖃᑲᓂᕐᑕᐃᓕᓗᓂ ᐊᒻᒪ ᐃᑲᔪᖅᓱᕆᐊᑲᓂᕐᓗᑎᒍ 
ᓄᑲᖅᑎᐅᓂᖅᓴᖁᑎᕗ ᐃᓄᐃᑦ ᐃᓅᓯᖃᑦᓯᐊᓂᕐᓴᐅᓂᐊᕐᓗᑎ ᐱᓕᓪᓗᒋ ᓴᖏᒋᐊᑲᓂᖅᑐᓂ ᐃᒻᒥᓂᖅᓱᕈᑎᖏᓄ. 
 
ᐅᖃᖅᑕᐅᖅᑲᐅᒻᒪᓂᓛᒃ ᒎᑎᑕᖃᕆᐊᖓ, ᔩᓱᓯᑕᖃᕆᐊᖓ, ᓵᑦᑖᓇᓯᑐᖃᕆᐊᖓᓗ. ᑕᒪᓐᓇ ᓇᒻᒥᓂᖅ ᐅᑉᐱᕆᔭᕋ. 
ᑭᓯᐊᓂᑦᑕᐅᖅ, ᖁᕕᐊᓱᕝᕕᕈᕐᓂᐅᔭᓕᕋᐃᒻᒪᑦ, ᑏᓯᑉᐱᕆᒥ, ᐃᖏᕐᕋᔪᖃᓯᖃᑦᑕᖅᑐᖅ, ᐱᐅᓐᖏᑦᑐᒥᒃ ᓄᓇᓕᑦᑎᓐᓄᑦ 
ᑎᑭᖃᑦᑕᕐᑐᒥᒃ, ᐃᓅᓯᑦᑎᓐᓄᑦ, ᓵᑦᑖᓇᓯ, ᐱᐅᓐᖏᑦᑐᖅ, ᑕᐃᓐᓇ ᐃᖏᕐᕋᔪᐊᓗᒃ, ᒪᒃᑯᑦᑐᐃᑦ 
ᐃᓅᓯᖏᓐᓅᖃᑦᑕᖅᑐᖅ ᐅᕝᕙᓘᓐᓃᑦ ᑭᓇᒃᑯᑐᐃᓐᓇᐃᑦ ᐃᓅᓯᖏᓐᓄᑦ ᓱᓇᓕᒫᓂᒃ ᓯᖁᑦᑎᕆᓕᖅᓱᓂ. 
 
ᑕᒪᓐᓇ ᐊᑑᑎᓗᐊᓐᖑᐊᖅᑑᔮᖅᐸᑦᑐᖅ ᑕᖅᑭᖓᓂ ᑏᓯᑉᐱᕆ, ᖁᕕᐊᓱᕝᕕᐅᓕᕋᐃᒻᒪᑦ, ᖁᕕᐊᓲᑎᒋᔭᐅᑎᓪᓗᒍ 
ᐃᓅᓯᒪᓂᖓ ᑯᕋᐃᑦᑑᓯᐅᑉ. ᐱᐅᓐᖏᑦᑐᖅ ᓵᑦᑖᓇᓯ ᐅᕙᑦᑎᓐᓂᒃ ᖁᕕᐊᓱᖁᔨᖏᒻᒪᑦ. ᓄᓇᓕᓐᓂᒃ 
ᐃᑲᔪᕈᒪᓂᕐᒥᑎᒍᑦ ᐃᑲᔪᖅᑎᓂᒃ ᐱᑕᖃᖃᑦᑕᖅᑐᖅ ᐃᑲᔪᕈᒪᓂᖃᕋᒥᒃ ᐃᓅᖃᑎᒥᓄᑦ.  
 
ᖃᐅᔨᒪᔪᖓ ᐃᓄᒻᒥᒃ ᖁᕕᐊᓱᕝᕕᐅᕋᑖᔪᔪᒥ, ᐊᑦᓱᕈᕐᓇᖅᑐᒃᑰᓚᐅᖅᑐᒥᒃ ᖁᕕᐊᓱᕝᕕᐅᑉ ᒥᑦᓯᑎᓐᓂ. ᑕᐃᓐᓇ ᐃᓄᒃ 
ᐅᕙᑦᑎᓐᓄᑦ ᓂᕆᔭᖅᑐᓚᐅᖅᓯᒪᔪᖅ ᑕᖅᑭᖓᓂ ᑏᓯᑉᐱᕆ ᐊᒻᒪᓗ ᑕᐃᓐᓇ ᐃᓄᒃ ᐅᖃᓚᐅᖅᓯᒪᒧᖅ 
ᐅᖁᒪᐃᓐᓂᖅᐸᐅᒋᐊᖓ ᑕᖅᑭᖅ ᒪᒃᑯᑦᑐᓄᒃ ᐃᒻᒥᓃᕈᒪᔪᓄᑦ ᐊᒻᒪᓗ ᐅᐸᓘᖅᑲᓇᕐᓂᖅᐸᐅᒻᒥᑦᓱᓂ ᑕᖅᑭᖅ 
ᐅᕙᓐᓄᑦ ᐃᑲᔪᕋᓱᐊᕐᕕᒋᓗᒍ ᒪᒃᑯᑦᑐᓂᒃ. 
 
ᐊᒥᓲᓗᐊᓐᖏᒃᑯᓗᐊᖅᑎᓪᓗᒋᑦ ᐃᒻᒥᓃᖅᓯᒪᔪᑦ ᑭᒡᒐᖅᑐᖅᑕᓐᓂ ᓄᓇᓕᓐᓂ, ᖁᔭᒋᓪᓚᕆᑦᑕᕋ ᑕᒪᓐᓇ, ᑭᓯᐊᓂ  

ᓇᓪᓕᓐᓂᕗᑦ ᑕᑯᑦᓴᐅᑎᒋᐊᖃᖅᐸᓪᓚᐃᒐᑦᑎᒍ ᐃᑲᔪᖃᑦᑕᐅᑎᓗᑕ ᓄᓇᓕᓐᓂ ᐅᖓᓯᒌᑦᑑᑎᐅᒻᒪᑕ ᓄᓇᓖᑦ ᐊᒻᒪᓗ 
ᓄᓇᓕᓪᓚᑑᑦᓱᓂ.  
 
ᐱᓕᕆᖃᑎᒌᒍᓐᓇᖅᓯᒪᔪᒍᑦ ᓇᓪᓕᓐᓂᑦᑎᒍᑦ ᐃᑲᔪᕐᓂᕐᒥᒃ ᐃᓅᖃᑎᑦᑎᓐᓂᒃ. ᓇᓪᓕᓐᓂᖃᕆᐊᒃᑲᓐᓂᕆᐊᖃᓕᖅᑐᒍᑦ 
ᓲᖃᐃᒻᒪ ᐃᓱᒫᓘᑎᖃᕈᕕᑦ, ᐅᕙᓐᓄᑦ ᖃᐃᒍᓐᓇᖅᑐᑎᑦ ᐅᕝᕙᓘᓐᓃᑦ ᐅᖃᖃᑎᒋᒋᐊᖓ ᐊᑲᐅᒋᔭᓐᓅᕕᑦ. 
 
ᑕᒪᓐᓇ ᐅᖃᖅᑕᐅᑎᑉᐸᑦᑕᕗᑦ ᓈᓚᐅᑎᒃᑯᑦ. ᐊᓪᓛᑦ ᐅᖃᖃᑦᑕᓲᖑᔪᒍᑦ ᐊᒥᓱᐊᖅᑎᖅᓱᑕ ᐊᕐᕌᒎᑉ ᐃᓗᐊᓂ 
ᐊᑦᓱᕈᕐᓇᖅᑐᒃᑰᖅᑐᖃᖅᐸᑦ, ᐃᓄᓐᓂᒃ ᐱᑕᖃᕆᐊᖓ ᓄᓇᓕᓐᓂ ᐃᑲᔪᖅᑎᑦᓯᓴᐅᔪᓂᒃ ᐊᑦᓱᕈᕐᓇᖅᑐᒃᑰᑐᐊᕈᕕᑦ. 
 
ᐱᕕᑦᓴᕋ ᓄᖑᑉᐸᓪᓚᐃᒻᒪᑦ, ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕕᑦᓴᖃᖅᑐᒍᑦ ᓱᓕ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓴᖅᑕᒃᑲ ᑐᓵᓪᓗᒋᑦ ᕿᐊᔪᒪᓕᖅᐸᖓ. ᐅᑉᐱᕈᓱᒃᑲᒪ 
ᔩᓱᓯᒥᒃ ᐊᒻᒪᓗ ᐅᑉᐱᕆᓱᒃᑲᒪ ᓵᑦᑖᓇᓯᒥᒃ. 
 
ᐊᑐᖅᓯᒪᔭᒃᑲ ᐃᓘᓐᓇᑎᒃ ᒪᓕᒋᐊᓕᒃᑲ. ᐊᑐᖃᑦᑕᖅᓯᒪᔪᖓ ᐊᑐᕆᐊᖃᓐᖏᑕᓐᓂᒃ ᐊᒻᒪᓗ ᐃᓗᐊᓐᓂ 
ᐆᑦᑐᖅᑕᐅᒐᓗᐊᕈᒪ ᓵᓚᖃᕈᓐᓇᕆᓪᓗᖓ. ᑕᐃᒪᓐᖓᓕᒫᒐᓚᒃ ᓵᓚᖃᖅᓯᒪᖃᑦᑕᕐᑐᖓ ᐆᑦᑐᖅᑕᐅᓂᕐᒥᒃ ᐊᒻᒪᓗ 
ᒪᓕᑦᓱᒍ ᔩᓱᓯ ᐊᖅᑯᑎᒥ ᐅᕙᓐᓄᑦ ᑐᓂᔭᐅᓯᒪᔪᓂ. ᑭᓯᐊᓂ ᓈᒻᒪᑦᑐᐊᐱᐅᖏᓐᓇᕈᓐᓇᖏᒻᒥᔪᖓ.  
 
ᐱᐅᓐᖏᑦᑐᐊᓘᖏᓐᓇᕐᒥᓇᖓᓗ. ᐃᓛᓐᓂᒃᑯᑦ ᓈᒻᒪᖏᑦᑐᒦᓯᖃᑦᑕᕐᒥᔪᖓ ᐊᒻᒪᓗ ᐃᓛᓐᓂᒃᑯᑦ ᐱᐅᔪᒃᑯᑦ 
ᐃᖏᕐᕋᕙᑦᓱᖓ. ᐃᓂᓕᐅᕆᐊᖃᓕᖅᑐᒍᑦ ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ ᒐᕙᒪᐅᓪᓗᑕ, ᐃᑲᔪᕋᓱᐊᕐᓂᕐᓂᒃ 
ᕿᑐᕐᖓᑎᓐᓂᒃ ᐃᓅᓯᕐᒨᖓᔪᓂᒃ ᐊᒻᒪᓗ ᐊᓂᒍᐃᒍᓐᓇᕐᓂᕐᒧᑦ ᐊᖓᔪᖅᑳᕆᔭᐅᓪᓗᑕ, ᐊᖓᔪᖅᑳᖑᓂᕐᒥᒃ 
ᓴᓂᕐᕙᐃᓯᒪᒐᑦᑕ ᐃᓕᓐᓂᐊᑎᑦᓯᓂᕐᒧᑦ ᕿᑐᕐᖓᑎᓐᓂᒃ ᐃᓅᓯᕐᒨᖓᔪᓄᑦ. 
 
ᐊᒻᒪᓗ ᕿᑐᕐᖓᕗᑦ ᐊᖏᕐᕋᕋᐃᒻᒪᑕ ᐃᓕᓐᓂᐊᕕᒻᒦᓐᖔᕐᓱᑎᒃ, ᐃᓕᑕᒥᓂᖏᑦ ᐊᒻᒪᓗ ᐊᖏᕐᕋᑎᓐᓂ 
ᐃᓕᓐᓂᐊᑎᑦᓯᒍᑎᒋᒋᐊᓕᕗᑦ ᐊᔾᔨᒌᑉᐸᖏᑦᑐᑦ, ᐊᔾᔨᒋᓐᖏᑕᖓ ᐊᒻᒪᓗ ᕿᑐᕐᖓᓕᕆᖏᓐᓇᕈᓐᓇᖅᐸᓐᓇᑕ. 
 
ᐊᓛᑦ ᒫᓐᓇ ᒪᓕᒐᓕᐅᖅᑎᐅᒐᓗᐊᖅᓱᑕ, ᐃᓚᕗᑦ ᕿᒪᑦᓯᒪᔭᕗᑦ ᐊᖏᕐᕋᑎᓐᓂ, ᕿᑐᕐᖓᕗᑦ ᕿᒪᑦᓯᒪᔭᕗᑦ 
ᑲᑎᒪᒋᐊᕐᓯᒪᑦᓱᑕ ᒪᓕᒐᓕᐅᕐᑯᒻᒧᑦ. ᐊᓯᑦᑎᓐᓄᑦ ᐸᐸᑕᐅᑎᓕᕐᓱᒋᑦ ᐃᓛᓐᓂᒃᑯᑦ ᕿᒪᑉᐸᑦᑕᕗᑦ ᐊᒻᒪᓗ ᐃᓛᓐᓂᒃᑯᑦ 
ᐊᓈᓇᑦᓯᐊᒃᑯᖏᑦ ᑕᑯᓂᐊᖃᑦᑕᓲᑦ ᖃᓄᐃᒻᒪᖔᑕ ᖃᐅᑕᒫᖑᓐᖏᑦᑑᒐᓗᐊᖅ. 
 
ᐃᒻᒥᓃᕐᓂᖅ ᑕᒫᓃᖏᓐᓇᖅᑐᖅ, ᑕᐃᒪᓐᖓᓂᐊᓗᒃ. ᐊᖓᒃᑯᖁᑎᕗᑦ ᐊᓪᓛᑦ ᑐᑭᓯᒐᓱᐊᖃᑦᑕᓚᐅᖅᓯᒪᔪᑦ ᑕᕐᓂᖏᑦ 
ᐊᕐᕕᑕᕐᓱᑎᒃ, ᑕᑯᓇᓱᐊᕐᓱᑎᒃ ᐃᒻᒥᓃᖅᐸᑦᑐᐃᑦ ᓇᒧᓐᖓᖃᑦᑕᕐᒪᖔᑕ.  
 
ᐊᖓᒃᑯᐃᑦ ᐃᓪᓗᐊᓄᑦ ᐅᐸᖃᑦᑕᖅᓯᒪᒧᑦ, ᑕᑯᖃᑦᑕᖅᓯᒪᔪᑦ ᐃᓄᓐᓂᒃ ᓂᕕᖓᔪᓂᒃ, ᐅᖃᖏᑦ ᓂᕕᖓᔪᑦ ᐊᒻᒪᓗ 
ᖃᓄᑐᐃᓐᓇᖅ ᐊᓯᐊᒍᑦ ᐃᒻᒥᓃᖅᓯᒪᔪᓂᒃ. 
 

 



ᐱᖓᔪᐊᑦ, ᒫᔾᔨ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2372

ᐃᒻᒥᓃᖅᑐᖅ ᐃᓄᒃ ᑎᒍᒥᐊᕐᒪᒍ ᓵᑦᑖᓇᓯᐅᑉ ᐃᑯᐊᓚᔪᐊᓗᒻᒦᑦᓱᑎᓪᓗ, ᐊᕗᖓᑐᐃᓐᓇᖅ ᐋᓐᓂᐊᓕᖅᑐᑦ 
ᐃᒻᒥᓃᕈᑦᑕ, ᑕᐃᓐᓇ ᐅᐸᓐᓂᐊᕋᑦᑎᒍ. 
 
ᐃᓄᓐᓂᒃ ᐃᖅᑲᖅᑐᖅᑕᐅᔪᖃᖃᑦᑕᖅᑐᖅ ᐃᖅᑲᖅᑐᐃᕕᒻᒥ, ᑕᐃᒃᑯᑑᓐᖏᑦᑐᑦ ᐃᖅᑲᖅᑐᖅᑕᐅᓂᐊᖅᑐᑦ. 
ᐃᖅᑲᖅᑐᖅᑕᐅᔪᑦ ᑭᓯᐊᓂ ᐅᕙᓂ ᓄᓇᕐᔪᐊᕐᒥ. ᐃᖅᑲᖅᑐᖅᑕᐅᓂᕐᔪᐊᕐᒧᑦ ᑎᑭᒃᑯᑦᑕ, ᑭᓇᓕᒫᑦᓯᐊᖅ 
ᐃᖅᑲᖅᑐᖅᑕᐅᕕᔾᔪᐊᓛᕐᒪᑦ. 
 
ᐊᑎᖃᖃᑕᐅᒍᒪᓗ, ᐃᑎᕈᓐᓇᓛᖅᑐᖓ ᕿᓚᒻᒧᑦ. ᖁᕕᐊᓇᑦᑕᕈᒫᖅᑐᖅ, ᑭᓯᐊᓂᓕ ᒎᑎ ᐅᖃᕐᓂᖅᐸᑦ ᐅᕙᓐᓂᒃ 
ᓈᓚᓚᐅᓐᖏᓐᓇᕕᑦ, ᐃᒋᑕᐅᓂᐊᖅᐳᑎᑦ ᐃᑯᒪᕐᔪᐊᒧᑦ ᐊᒻᒪᓗ ᑕᐃᒪᐃᓕᔭᐅᒍᑦᑕ ᑕᐃᑯᖓᕐᓗᑕ ᑭᓯᐊᓂ. 
 
ᐃᖅᑲᖅᑐᖅᑕᐅᕙᒃᑲᓗᐊᕐᓱᑕ ᐃᖅᑲᖅᑐᐃᔨᓄᑦ, ᐃᖅᑲᖅᑐᐃᕕᑦᑎᒍᑦ, ᐱᕋᔭᓐᓂᕈᑦᑕ, ᑕᒪᓐᓇᓕ ᓱᓇᐅᔪᕆᓐᖏᑕᕋ 
ᑕᑯᓐᓴᑦᓱᒍ ᓂᕆᐅᒋᔭᑦᓴᕗᑦ ᑐᖂᑉ ᐅᖓᑖᓂ ᐃᒋᑕᐅᒐᔭᕐᓂᕈᑦᑕ ᐃᑯᒪᕐᔪᐊᒧᑦ ᑕᒪᓐᓇ 
ᐃᓕᓐᓂᐊᖅᑎᑕᐅᔾᔪᑎᒋᓯᒪᒐᒃᑯ ᐃᓄᑐᖃᑦᑎᓐᓂᒃ ᐅᑉᐱᕆᒐᒃᑯ. 
 
ᑕᒪᓐᓇ ᓇᒻᒥᓂᖅ ᐊᑐᖅᓯᒫᕐᔪᒻᒥᔭᕋ ᐅᓇᑕᖃᑎᖃᕆᐊᖃᓚᐅᖅᓯᒪᒐᒪ ᑕᕐᓂᒥᒃ, ᑎᒥᒃᑯᑦ ᐅᓇᑕᖃᑎᖃᖅᑐᖓ 
ᑕᕐᓂᒥᒃ ᐅᕙᓐᓂᒃ ᑐᖁᑦᓯᓇᓱᐊᖅᑐᒥᒃ, ᐅᕙᓐᓂᒃ ᐃᒻᒥᓃᖁᔨᕗᒥᒃ, ᐅᕙᓐᓂᒃ ᐸᓇᓱᐊᖅᑐᖅ ᐃᒻᒥᓃᖁᔨᓪᓗᓂ. 
 
ᖃᓄᑐᐃᓐᓇᖅᓯᐊᖅ ᐊᑑᑎᓲᖑᔪᒍᑦ ᐃᒻᒥᓃᕈᒪᒍᑎᒋᓐᓇᖅᑕᑦᑎᓐᓂᒃ ᑕᕐᓂᖅᑕᖃᕐᒪᑦ ᑕᖅᑳᓂ, ᐱᐅᓐᖏᑦᑐᖅᑕᖃᕐᒪᑦ 
ᐃᓕᓐᓂᒃ ᐅᓇᑕᕐᓂᐊᖅᑐᓂᒃ ᑎᒥᒃᑯᑦ. ᑕᑯᑦᓴᐅᔪᑦ ᐊᔾᔨᓖᑦ ᐃᓄᒻᒥᒃ ᐃᒻᒥᓃᖅᓯᒪᔪᒥᒃ ᑭᓯᐊᓂ ᓂᓪᓕᓇᖅᑐᑦ 
ᐊᑦᑐᕆᐊᖏᑦ ᐊᒻᒪᓗ ᐊᕙᑎᓕᒫᖏᑦ ᓂᓪᓕᓇᖅᓱᑎᒃ. 
 
ᔭᐃᒻᔅ ᐅᖃᖅᑲᐅᒻᒪᑦ ᐃᓅᓪᓗᑕ, ᖃᓄᑐᐃᓐᓇᑦᓯᐊᖅ ᑎᑭᑕᐅᓯᒪᒐᑦᑕ, ᒪᑯᐊ ᕿᒻᒦᔭᖅᑕᐅᓂᕗᑦ ᐊᒻᒪᓗ ᓄᓇᓕᓐᓄᑦ 
ᑲᑎᑎᖅᑕᐅᓂᕗᑦ, ᐊᖏᕐᕋᑎᓐᓂᒃ ᓅᑕᐅᓪᓗᑕ ᐃᓕᓐᓂᐊᕆᐊᖅᑎᑕᐅᓪᓗᑕ. 
 
ᐊᒻᒪᓗ, ᐊᑐᐊᒐᐃᑦ ᐊᓯᔾᔩᓯᒪᔪᑦ ᐃᓅᓯᑦᑎᓐᓂᒃ ᐊᖏᕐᕋᑎᓐᓂ. ᐱᕈᖅᐸᓪᓕᐊᓚᐅᖅᑐᖓ ᐊᑖᑕᖃᕐᓱᖓ ᐊᕐᕌᒎᓐᓂᒃ 
ᐃᒻᒪᖃ ᒪᕐᕉᓐᓂᒃ, ᐊᕐᕌᒍᖃᓕᖅᓱᖓ ᒪᕐᕉᓐᓂᒃ ᒪᓕᖃᑦᑕᓕᓚᐅᖅᓯᒪᒐᒃᑯ ᐊᑖᑕᒐ ᐊᓯᕙᖅᑎᓪᓗᒍ. 
 
ᐊᒻᒪᓗ ᐊᑖᑕᓐᓂᒃ ᐃᓕᓚᐅᖅᓯᒪᔭᒃᑲ, ᐅᓪᓗᒥᐅᔪᖅ ᐊᑐᖅᑕᒃᑲ ᐃᓄᓇᓱᐊᕐᓂᕐᒧᑦ. 
 
ᐊᑕᐅᓯᐊᖅᑐᖓ, ᐊᑖᑕᒐᓗ ᐊᐅᓪᓚᕐᓯᒪᓪᓗᓄ ᐊᒻᒪᓗ ᕿᐅᔪᐊᓗᓕᓚᐅᕐᓯᒪᒐᓐᓄᑦ ᐊᔪᕐᓯᐅᖃᓪᓗᓄᓪᓗ. ᐊᒃᓱᐊᓗᒃ 
ᑲᑉᐱᐊᓱᓚᐅᕐᓯᒪᔪᖓ ᑐᖁᔪᒪᓚᐅᓐᖏᓪᓚᕆᒃᑲᒪ. ᑕᐃᒪᓕ ᓄᓇᑦᑎᓐᓄᑦ ᐅᓪᓚᒐᓱᐊᓕᓚᐅᕐᓯᒪᕗᖓ ᐊᒻᒪᓗ 
ᐅᓪᓗᓕᒫᖅ ᐅᓪᓚᑦᑐᖓ ᕿᐅᓂᐊᓐᖏᓐᓇᒪ. ᑕᐃᒪᐃᑦᑐᓂ ᐅᕕᒃᑲᖁᑎᒋᔭᕗᑦ ᐅᖃᐅᑎᖃᑦᑕᕆᐊᖃᖅᑕᕗᑦ 
ᐃᓕᓐᓂᐊᖅᑎᓪᓗᒋ ᐊᒃᓱᕈᕐᓇᖅᑐᒃᑯᑦ ᐃᓄᓇᓱᐊᕐᓂᕐᒥᒃ. 
 
ᐱᔾᔪᑎᒋᓪᓗᒍ ᐃᓕᓐᓂᐊᕐᓂᐅᔪᖅ, ᖃᐅᔨᓯᒪᓕᖅᑐᑕ ᐊᒥᓱᓂᒃ ᐊᔾᔨᒌᓐᖏᑦᑐᓂᒃ, ᐊᓯᐊᒍᕐᕕᖃᕈᓐᓃᕋᑦᑕ ᑭᓯᐊᓂᓕ 
ᕿᑐᕐᖓᕗᑦ ᐃᓕᓐᓂᐊᕐᕕᒻᒧᑎᓪᓗᒋᑦ. ᐊᒻᒪ ᒫᓐᓇᐅᔪᖅ ᐊᑐᑎᒋᓗᐊᑐᔭᓕᕋᑦᑎᒍᑦ ᐃᓅᓯᑦᑎᓐᓂᒃ 
ᐊᐅᓚᑦᑎᔪᓐᓇᖅᑐᖅ ᑮᓇᐅᔭᖅ. 

ᖃᓄᐃᓕᐅᕈᓐᓇᐃᓕᒐᑦᑕ ᑮᓇᐅᔭᖃᓐᖏᒃᑯᑦᑕᓗ. ᓂᐅᕕᕈᓐᓇᖏᑦᑐᒍ ᑮᓇᐅᔭᖃᓐᖏᓪᓗᑕ. ᐱᒋᐊᕈᓐᓇᖏᑦᑐᒍ 
ᐱᓕᕆᐊᓂᒃ ᑮᓇᐅᔭᖃᓐᖏᓪᓗᑕ. ᑮᓇᐅᔭᐅᔪᖅ ᐊᖏᓂᕐᓴᐅᑎᓕᒧᑦ ᐃᓄᓐᓂᒃ. ᑕᐃᒪᓕ ᓯᕗᓂᑦᑎᓐᓂᒃ 
ᐊᓯᑦᔨᕋᔭᖅᑐᒃᓴᐅᔪᖅ, ᑭᓯᐊᓂᓕ ᐅᓪᓗᒥᐅᓕᖅᑐᖅ ᑭᓯᐊᓂ ᑮᓇᐅᔭᖃᕐᓗᑕ ᑭᓱᑖᕈᓐᓇᕐᓯᒐᑦᑕ. 
 
ᖃᐅᔨᒪᓇᖅᑐᖅ ᑕᒪᓐᓇ ᐊᑲᐅᓐᖏᓕᐅᕈᑎᖃᕐᒥᔪᖅ ᐃᓄᓯᑦᑎᓐᓄᑦ. ᑕᒪᒃᑯᐊ ᐃᒻᒥᓃᖅᐸᒃᑐᑦ, ᐅᕝᕙᓘᓐᓂᑦ ᑕᐃᒃᑯᐊ 
ᕿᒪᑦᑕᐅᖃᑦᑕᕐᓯᒪᔪᑦ ᐃᒻᒥᓃᕐᓂᕐᒧᑦ, ᑕᐃᒃᑯᐊ ᓇᓪᓕᒋᓐᓇᕐᓂᐊᖅᑕᕗᑦ ᑕᒪᒃᓱᒧᖓ ᐃᒃᐱᒍᓱᑦᑐᑦ, 
ᐃᒻᒥᓃᖅᑐᖁᑎᖃᕐᓯᒪᔪᑦ. 
 
ᐊᒻᒪᓗ ᐅᖃᐅᓯᕆᔪᒪᒻᒥᔭᕋᑦᑕᐅᖅ ᑕᐃᒃᓱᒪᓂᐅᔪᖅ ᐅᖃᖃᑎᒋᒍᑕᐅᔪᓐᓇᖅᑐᒥᒃ ᐱᑕᖃᓚᐅᓐᖏᒻᒪᑦ 
ᓇᓚᐅᑎᑕᖃᕋᓂ ᑕᐃᒪᐃᑦᑐᕈᔪᓐᓂᒃ, ᐅᖃᐅᑦᔭᐅᖃᑦᑕᓚᐅᕋᑦᑕ ᖃᐅᔨᒪᖃᑎᒋᒐᓱᐊᕆᐊᖃᕐᓂᕐᒥᒃ ᐃᒃᐱᒋᔭᑦᑎᒍᑦ. 
 
ᐅᓪᓗᒥᐅᓕᖅᑐᕐᓕ, ᑐᓴᒐᒃᓴᐅᔪᑦ ᑕᒪᔾᔭᐅᓪᓗᑎᒃ. ᐃᒪᐃᑦᑐᔭᓕᕐᒪᑦ ᑐᓴᒐᒃᓴᓕᕆᔨᒃᑯᑦ, ᓰᐱᓯᒃᑯᑦ, ᐅᖃᐅᓯᖃᕈᑎᒃ, 
ᑕᐃᒃᓱᒪᐃᓐᓇᓗ ᐃᒃᐱᒍᓱᓪᓗᐊᑕᓕᖅᑐᑎᒃ ᐱᓗᐊᖅᑎᑦᑎᑲᑕᓕᖅᑐᑎᒃ ᐊᓪᓚᑦ ᑕᒪᒃᑯᐊ ᐅᖃᐅᓯᐅᔪᑦ 
ᐊᑭᕋᖅᑐᖅᑕᐅᓱᒋᓕᖃᑦᑕᕐᖓᑕ. 
 
ᐅᖃᐅᓯᕆᔭᐅᔪᖃᖅᐸᑦ ᑐᓴᒐᒃᓴᑎᒍᑦ ᑐᓴᒐᒃᓴᐅᔪᒥᒃ, ᓰᐲᓰᒃᑯᑦ ᑖᒃᓱᒥᖓᒃᓴᐃᓐᓇ ᐅᖃᐅᓯᖃᕐᓂᐊᖅᑐᒃᓴᐅᓪᓗᑎᒃ 
ᐊᕐᕋᒍᒥᒃ. ᐊᒻᒪᓗ ᐃᓄᐃᑦ, ᐊᓯᑦᑎᓐᓂᒃ ᒥᑕᐅᑎᓴᓕᕐᓴᕋᐃᒃᑲᑦᑕ. ᒥᑕᐅᑎᒋᓪᓗᑎᒍᑦ ᑲᑕᒃᑎᓱᕆᒐᑦᑎᒍᑦ 
ᐃᓄᖃᑎᕗᑦ. 
 
ᑕᒪᓐᓇ ᐊᒃᓱᐊᓗᒃ ᐃᒃᐱᒋᔭᐅᓱᖑᒻᒪᑦ ᐃᓄᓐᓄᑦ. ᐃᐅᒃᓯᕙᐅᑖᖅ. ᐱᕕᖃᕈᓐᓃᕋᒪ. ᑕᒪᔾᔭᑐᐊᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐃᖕ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑭᖑᓪᓕᖅᐸᐅᕙᓪᓚᐃᓪᓗᖓ 
ᓂᓪᓕᓚᐅᓐᖏᑦᑐᑐᓕᕋᒪ. ᑕᐃᒪᓕ ᒪᓕᒐᓕᐅᖅᑎᐅᖃᑎᑲᓐᓄᑦ ᐊᖏᖅᑕᐅᑲᐃᓐᓇᕈᒪᕗᖓ ᑕᒪᒃᑯᐊ ᐅᖃᐅᓯᒃᓴᒃᑲ 
ᐱᔭᕇᕈᒪᓪᓗᒋᑦ ᓄᖅᑲᕆᐊᓚᐅᓐᖏᓐᓂᑦᑎᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ? ᑲᔪᓯᒋᑦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᓇᓗᓇᕈᓐᓃᖅᑐᖅ ᑕᒪᒃᑯᓇᓐᖓᑦ ᐃᒃᐱᓐᓇᖅᑐᓂᒃ 
ᐅᖃᐅᓯᕆᔭᐅᔪᐅᓂᒃ ᑕᒪᒃᑯᓇᓐᖓᑦ ᒪᓕᒐᓕᐅᖅᑎᐅᖃᑎᑦᑎᓐᓂᑦ ᐅᓪᓗᒥᐅᔪᖅ, ᐅᓐᓄᓴᐅᔪᖅ ᑕᒪᓐᓇ ᐅᕙᑦᑎᓐᓄᑦ 
ᐃᒃᐱᓐᓇᕐᒪᑦ ᐅᕙᑎᓐᓄᓕᒪᖅ ᓇᓕᐊᒃᑯᑦ, ᐃᓚᑦᑎᒍᑦ, ᐃᓚᒋᓐᖏᑕᑦᑎᒍᑦ. 
 
ᑕᐃᒪ ᓇᓗᓇᓐᖏᓚᖅ ᑕᒪᓐᓇ ᐅᖃᐅᓯᕆᔭᕆᐊᖃᕐᒪᑦ ᐊᒻᒪᓗ ᐃᒃᐱᒋᔭᐅᓪᓗᓂ ᑭᒡᒐᖅᑐᖅᑕᑎᓐᓄᑦ ᐊᒻᒪᓗ 
ᓄᓇᕗᒻᒧᑦ. ᑭᓇᓕᒫᖅ ᐱᔭᕆᐊᑭᑦᑐᓂᒃ ᐱᔾᔪᑎᓂᒃ ᓴᖅᑮᒍᓐᓇᐸᓪᓚᐃᖏᑦᑐᖅ ᐱᔾᔪᑕᐅᔪᓂᒃ. ᐃᒻᒪᖃ ᑲᒨᒪᑎᑦᓯᓂᖅ 
ᐱᖅᑯᓯᑐᖃᕐᒥᒃ ᐊᒻᒪᓗ ᐅᓪᓗᒥ ᐃᓅᓯᐅᓕᖅᑐᒥᒃ. ᑕᑯᓐᓇᕈᓐᓇᕋᒪ ᖃᓪᓗᓈᓃᓐᖔᕐᓯᒪᔪᓂᒃ ᓇᑦᓴᖅᑐᒥᒃ ᓄᑖᕐᒥᒃ 
ᐅᑭᐅᖅᑕᖅᑐᒧᑦ, ᐱᔾᔪᑕᐅᔪᑦ ᐃᓚᖓᑦ. 

ᐱᔾᔪᑕᐅᖃᓯᐅᑎᔪᕆᔭᕋᓕ. ᑕᒪᓐᓇ ᑕᑯᑦᓴᐅᓂᖅ ᐱᕙᓪᓕᐊᔪᓄᑦ ᓇᑦᓴᖃᑦᑕᖅᑕᕗᑦ ᖃᓪᓗᓈᑦ ᓄᓇᖓᓐᓂ, 
ᐊᑑᑎᓯᒪᓐᖏᑦᑐᖅ. ᐅᖃᖃᑎᒌᒍᑕᐅᖃᑦᑕᖅᓯᒪᕙᓪᓚᐃᔪᖅ ᑕᐃᑲᓂ ᐊᓂᒍᖅᑐᓂ. ᓇᓗᓇᓐᖏᑦᑐᖅ ᐊᒥᓲᓐᖏᒻᒪᑕ 
ᐃᓄᖁᑎᒋᔭᕗᑦ. 
 
ᖃᐅᔨᒪᔪᖓ ᐊᑦᑐᐃᖃᑦᑕᖅᑐᖅ ᐊᕐᓇᓂᒃ ᐊᖑᑎᓂᓪᓗ. ᐊᑦᑐᐃᖃᑦᑕᖅᑐᖅ ᐃᓐᓇᐅᓂᖅᓴᓂᒃ ᐃᓘᓐᓈᒍᑦ ᑭᓯᐊᓂ, 
ᒥᓂᔅᑕ ᐱᑯ ᐅᖃᖅᑲᐅᒻᒪᑦ ᐊᑦᑐᐃᓪᓗᐊᑕᖃᑦᑕᖅᑐᖅ ᐊᖑᑎᓂᒃ ᒪᒃᑯᑦᑐᓂᒃ. 
 
ᑕᐃᒪᐃᒻᒪᑦ ᕿᒥᕐᕈᒋᐊᕋᖅᐸᓪᓚᐃᔪᓯ ᓱᒻᒪᐅᒻᒪᖔᖅ. ᐱᔾᔪᑎᒋᔭᐅᔪᓂᒃ ᑐᑭᓯᒐᓱᐊᕆᐊᖃᖅᑐᑎᑦ, ᓇᓗᓇᐃᔭᕐᓗᒋᑦ 
ᐱᔾᔪᑎᒋᔭᐅᔪᑦ, ᖃᓄᖅᑑᕈᑎᑦᓴᓂᒃ ᓇᓂᓯᖏᓐᓂᕐᓂ. ᐃᓱᒫᓘᑎᑕᖃᖅᐸᒻᒥᔪᖅ ᒪᒃᑯᓗᐊᖅᑐᐃᑦ ᐊᖓᔪᖅᑳᕆᔭᐅᔪᑦ 
ᒥᑦᓵᓄᑦ, ᖃᐅᔨᒪᔪᓯ, ᖃᓄᕐᓕ ᐊᐃᑉᐸᖃᕐᓂᕐᒥᒃ ᐊᓂᒍᐃᒍᓐᓇᕐᓂᐊᕐᒪᑕ, ᕿᑐᕐᖏᐅᓕᖅᓱᑎᒃ. 
 
ᐃᓅᓯᕐᒨᖓᔪᑦ ᒪᓕᒐᓕᐅᖅᑎᑦᑕ ᓇᔪᖅᐊᑦᑕᖏᑦ, ᐱᓗᐊᖅᑐᒥᒃ ᐊᑭᑐᓗᐊᓐᖏᑦᑐᓂᒃ ᐊᖏᕐᕋᖃᕐᓂᖅ, 
ᐃᖅᑲᓇᐃᔭᕈᓐᓇᕐᓂᖅ, ᐅᕝᕙᓘᓐᓃᑦ ᑮᓇᐅᔭᓕᐅᕈᑎᑦᓴᐃᑦ ᒪᑭᒪᒐᓱᐊᕈᑎᑦᓴᐃᑦ ᒪᑭᒪᑦᓯᒍᑎᒋᓗᒋᓪᓗ ᓇᒻᒥᓂᕐᓂᒃ 
ᐃᓚᓐᓂᒃ. 
 
ᐱᖃᑎᒥᓄᑦ ᐃᓇᑕᐅᓃᑦ, ᐱᖃᑎᒋᕙᑦᑕᑎᑦ ᐊᒻᒪᓗ ᐊᑐᖃᑦᑕᕐᓂᖅ ᐃᒥᐊᓗᒻᒥᒃ ᐊᒻᒪᓗ ᓱᐴᖅᑐᒐᕐᓂᒃ. ᐊᓪᓛᑦ 
ᐊᖓᔪᖅᑳᒥᓄᑦ ᐊᑦᓱᕈᖅᑎᑕᐅᔪᑦ, ᑕᒪᒃᑯᐊᓕᒫᖅ ᐊᑦᑐᐃᒪᓯᖃᑦᑕᕐᒪᑕ ᐃᒻᒥᓃᖅᑐᖃᕐᓂᐅᓴᓕᕋᐃᒻᒪᑦ. 
 
ᑕᐃᒪᐃᒻᒪᑦ ᐃᓱᒪᒋᔭᕋ ᐊᖏᔪᐊᓗᒃ ᐃᓗᓕᖓ, ᖃᓄᕐᓕ ᐅᖃᐅᓯᕆᓂᐊᖅᑭᓯᐅᒃ, ᕿᓂᖅᑐᐃᓐᓇᐅᓕᕐᒪᑕ ᐃᓄᓕᒫᑦ 
ᖃᓄᖅᑑᕈᑎᑦᓴᓂᒃ. ᖃᐅᔨᓴᑦᓯᐊᕆᐊᖃᖅᐸᓪᓚᐃᔪᒍᑦ, ᓇᓗᓇᓐᖏᒻᒪᑦ ᓂᕆᐅᔾᔪᑎᑦᓴᓂᒃ ᐱᑕᖃᕐᒪᑕ, 
ᐃᓅᓯᑦᓯᐊᕙᒻᒧᑦ, ᓂᕆᐅᓐᓂᖃᑦᓯᐊᕐᓇᖅᑐᒧᑦ ᓯᕗᓂᑦᓯᐊᒥᒃ ᐃᒻᒥᓂᒃ ᒪᑭᒪᒍᓐᓇᕐᓗᑎᒃ ᐃᓚᒥᓂᓪᓗ ᒪᑭᒪᑦᓯᓗᑎᒃ. 
 
ᐱᓂᕐᓗᕐᕕᐅᓂᖅᑕᐅᖅ, ᐃᓄᒃ ᐱᔭᐅᓐᓂᕈᓂ ᓄᑕᕋᐅᑎᓪᓗᒍ ᐃᓅᓱᒃᑑᑎᓪᓗᒍᓘᓐᓃᑦ ᖃᓄᐃᑦᑑᒐᓗᐊᕐᓂᖅᐸᑦ, 
ᑕᒪᒃᑯᐊᖑᕗᑦ ᑲᑎᑉᐸᑦᑐᑦ ᐊᑕᐅᑦᓯᒧᑦ ᐅᕝᕙᓘᓐᓃᑦ ᐱᔾᔪᑕᐅᓕᖅᑐᑎᑦ ᐃᒻᒥᓃᕈᒪᓯᖃᑦᑕᕐᓂᕐᒧᑦ. 
 
ᑕᒪᒃᑯᐊ ᐃᓗᓕᓕᒫᕆᕙᓪᓚᐃᔭᖏᑦ. ᐱᓕᕆᒋᐊᖃᖅᐸᓪᓚᐃᓕᖅᑐᒍᑦ, ᐊᒻᒪᓗ ᐃᓱᒪᒧᑦ ᐸᕐᓇᐅᑎᐅᔪᑦ, 
ᐱᒋᐊᕈᑎᑦᓯᐊᕙᐃᑦ. ᑐᓴᕆᐊᖅᑳᕆᐊᖃᖅᑐᒍᑦ ᒪᒃᑯᑦᑐᓂᒃ ᑕᑯᓐᓇᖅᑕᖏᓐᓂᒃ ᓱᓇᐃᑦ ᐱᓇᐃᓗᑕᐅᒻᒪᖔᑕ, 
ᐃᓄᑐᖃᕐᓂᒃ ᐊᑯᓂ ᐃᓅᓯᒪᔪᓂᒃ, ᐃᖅᑲᓇᐃᔮᖃᖅᐸᑦᑐᓂᒃ ᐃᒻᒥᓃᕐᓂᕐᒥᒃ ᖃᐅᑕᒫᑦ.  
 
ᐃᖅᑲᓇᐃᔭᖅᑎᐅᑉᐸᑕ ᐋᓐᓂᐊᕕᒻᒥ, ᐸᓖᓯᒃᑰᑉᐸᑕ, ᐃᓱᒪᓕᕆᔨᐅᑉᐊᑕ, ᐃᒥᐊᓗᓕᕆᔨᐅᑉᐸᑕ, ᓄᓇᓕᓐᓂ 
ᐋᓐᓂᐊᖃᕐᓇᖏᑦᑐᓕᕆᔨᐅᑉᐸᑕ, ᕿᒫᕕᒻᒥ ᐃᖅᑲᓇᐃᔭᖅᐸᑕ, ᑭᓇᒃᑯᑐᐃᓐᓇᐃᑦ ᑐᓴᕐᕕᑦᓴᐅᔪᑦ ᑕᖅᑳᓂ. 
 
ᑐᓴᖅᓯᒪᔭᕗᑦ ᐊᒥᓱᒋᐊᒃᑲᓐᓂᐅᑉᐸᑕ ᐱᓕᕆᐊᕆᒋᐊᖏᑦ ᐊᑲᐅᓂᖅᓴᐅᓂᐊᖅᑐᑦ. ᒐᕙᒪᐅᓪᓗᑕ, ᙱᒍᒥᐊᖅᑕᕗᑦ 
ᓇᓗᓇᓐᖏᒻᒪᑦ, ᐊᒻᒪᓗ ᓯᕗᒧᑦᑎᓐᓂᐊᕈᑦᑎᒍ ᐃᑲᔪᕈᑕᐅᒋᐊᓖᑦ, ᐸᕐᓇᐃᕐᓗᑕ ᐸᕐᓇᐅᑎᒥᒃ 
ᐊᐅᓚᔾᔭᒋᐊᕈᑕᐅᓂᐊᑐᒥᒃ.  

ᑭᓯᐊᓂᓕ ᐱᒻᒪᕆᐅᓂᖅᓴᖅ, ᑕᒪᓐᓇ ᐋᖅᑭᑦᓯᒪᓕᖅᐸᑦ, ᖃᐅᔨᓴᕆᐊᖃᖅᑐᒍᑦ ᑲᔪᓯᑦᓯᐊᕋᓗᐊᕐᒪᖔᖅ. 
ᑲᔪᓯᑦᓯᐊᖏᑉᐸᑦ, ᐋᖅᑭᒋᐊᖃᑦᑕᕐᓗᒍ ᐆᑦᑐᕈᒪᔪᐃᓐᓇᐅᕙᓪᓚᐃᒐᑦᑕ ᖃᓄᖅᑑᕈᑎᖃᕐᓂᕐᒥᒃ ᑖᑦᓱᒪᓐᖓᑦ 
ᐃᓱᒫᓘᑕᐅᔪᒥᒃ ᑭᓯᐊᓂ ᖃᐅᔨᒪᔪᖃᓪᓚᕆᓐᖏᑦᑐᖅ ᖃᓄᖅ ᐋᖅᑭᓐᓂᐊᕐᒪᖔᖅ. 
 
ᐊᑐᕐᓂᖃᓪᓚᕆᑉᐸᓪᓚᐃᔪᖅ ᐅᖃᖃᑎᒌᒍᑎᒋᒐᑦᑎᒍ. ᐃᓘᓐᓇᑕ ᐅᕙᓃᑦᑐᑎᒍᑦ, ᐱᔪᓐᓇᕐᓂᓕᒫᒃᑯᑦ 
ᐱᓇᓱᐊᕐᓂᐊᖅᐳᒍᑦ ᐊᒻᒪᓗ ᐊᐅᓚᓂᖅᑖᕋᓱᐊᕐᓗᑕ ᐱᓕᕆᐅᑎᑦᓴᓂᒃ.  
 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᒪᓕᒐᓕᐅᖅᑎᓕᒫᓄᑦ ᐅᖃᐅᓯᖃᕋᑖᖅᑐᓄᑦ ᐃᓱᒫᓘᑎᒋᔭᒥᓂᒃ 
ᐊᒻᒪᓗ ᓱᓕ ᐊᑕᐅᓯᖅ ᒪᓕᒐᓕᐅᖅᑎ ᐃᓱᒪᒋᔭᒥᓂᒃ ᐅᖃᕆᐊᓕᒃ, ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ, ᐱᒋᐊᕈᑎᖃᕈᒪᑐᐃᓐᓇᖅᑐᖓ ᐅᖃᐅᓯᖃᕐᓗᖓ ᓈᓴᖅᑕᐅᓯᒪᔪᓂᒃ. ᑕᑯᓐᓇᖅᓱᒋᑦ 
ᓈᓴᖅᑕᐅᓯᒪᔪᑦ, ᐃᓄᖃᓚᐅᖅᑐᖅ 26,745-ᓂᒃ ᓄᓇᕗᒻᒥ 2001-ᖑᑎᓪᓗᒍ. ᒪᓕᑦᑐᒋᑦ ᐅᖃᐅᓯᖏᑦ 
ᑐᖁᖓᔪᓕᕆᔨᐅᑉ 29-ᖑᓚᐅᖅᐳᑦ ᐃᒻᒥᓃᖅᑐᑦ 2001-ᖑᑎᓪᓗᒍ. 
 
ᑕᑯᓐᓇᕈᑦᑎᒍ ᑲᓇᑕᓕᒫᕐᒥ 30-ᒦᒻᒪᑕ ᐃᓄᖏᑦ. 1998-ᖑᑎᓪᓗᒍ ᖃᓂᒋᔮᓃᑦᑐᑦ 3,700 ᐃᒻᒥᓃᓚᐅᖅᐳᑦ ᑲᓇᑕᒥ. 
ᑲᓇᑕᒥ ᑕᐃᒫᓪᓗᐊᖅ ᐊᒥᓱᑦ ᐃᒻᒥᓃᕐᓂᖅᐸᑕ ᓄᓇᕗᑎᑐᑦ 32,000-ᖑᒐᔭᓐᖑᐊᖅᐳᑦ ᐃᒻᒥᓃᖅᑐᒥᓃᑦ ᑲᓇᑕᒥ. 
 
ᑕᒪᓐᓇ ᐊᒃᓱᒻᒪᕆᒃ ᐱᒻᒪᕆᐅᓱᒋᕙᕋ ᓇᓂᓯᒋᐊᖃᖅᑐᑕᓗ ᐋᖅᑮᔾᔪᑎᔅᓴᓂᒃ ᐊᑲᐅᓐᖏᓕᐅᕈᒻᒧᑦ. ᐅᖃᖅᑲᐅᒐᒪ 
ᐃᓚᖏᓐᓄᑦ ᑲᑎᒪᔨᐅᖃᑎᓐᓄᑦ ᐅᓪᓛᖅ, ᑕᒪᓐᓇ ᐱᒡᒐᓇᓐᖏᑦᑑᓐᖏᒻᒪᑦ ᐃᓚᖏᓐᓄᑦ ᐅᖃᐅᓯᐅᔭᕆᐊᖓ. 
 
ᐃᓚᖏᑦ ᑲᑎᒪᔩᑦ ᑕᕝᕙᓂ ᑲᑎᒪᕕᑦᑎᓐᓂ, ᐅᕙᖓᓗ ᓇᒻᒥᓂᖅ ᐊᑦᑐᖅᑕᐅᓯᒪᔪᒻᒪᕆᐅᒐᑦᑕ ᑕᒪᑐᒧᖓ. 
ᑐᓴᖅᑲᐅᒻᒥᒐᒪ ᓂᕆᐅᒋᔭᐅᔪᒥᑦ ᐅᐊᑦᑎᐊᕈ, ᑕᐃᒪᐃᑦᑐᐃᓐᓇᐸᓘᖅᑰᖅᑐᑎᓪᓗ. ᓂᕆᐅᓐᓂᖃᕈᓐᓃᖅᐸᒻᒪᑕ 
ᑭᓱᒥᒃᑭᐊᖅ ᐱᔾᔪᑎᖃᖅᑐᑎᒃ. 
 
ᐃᓚᖏᑦ ᐱᔾᔪᑎᒋᓱᒋᕙᒃᑲ ᑐᓴᖃᑦᑕᖅᑕᕗᑦ ᐃᒥᐊᓗᖃᑦᑕᕐᓂᖅ, ᑭᓱᑐᐃᓐᓇᕐᓂᒃ ᓱᕐᕋᓇᖅᑐᓂᒃ ᐊᑐᖃᑦᑕᕐᓂᖅ, 
ᑎᒥᒃᑯᑦ, ᐃᓱᒪᒃᑯᑦ ᐆᒻᒪᑎᒃᑯᓪᓘᓐᓃᑦ ᐋᓐᓂᑎᖅᑕᐅᕙᑦᑐᑦ ᑕᒪᓐᓇᓗ ᐱᔾᔪᑎᐅᓂᕋᖅᑕᐅᕙᑦᑐᓂ. 
ᐅᑉᐱᕈᓱᓐᖏᓚᖓᓕ ᑕᒪᒃᑯᐊ ᓇᒻᒥᓂᖅ ᐊᑲᐅᓐᖏᓕᐅᕈᑎᑑᒋᐊᖓ. ᑕᒪᒃᑯᐊ ᐊᓯᖏᓐᓂᑦ ᐊᑲᐅᓐᖏᓕᐅᕈᑎᓂᒃ 
ᓴᖅᑭᐊᓂᑰᒻᒪᑕ ᐊᑲᐅᓐᖏᓕᐅᕈᑎᓕᐅᓕᖅᐸᑦᑐᑎᒃ. 
 
ᐊᒥᓲᓱᒋᕙᒃᑲ ᐃᓅᓯᓕᕆᓂᕐᒧᑦ ᐱᓕᕆᐊᖑᒋᐊᓖᑦ ᒐᕙᒪᐅᓪᓗᑕ ᓲᕐᓗ ᑕᒪᒃᑯᐊ ᐃᓪᓗᓕᕆᓃᑦ, ᐃᓪᓗᖃᑦᑎᐊᕐᓃᑦ 
ᓈᒻᒪᑦᑐᓂᒃ, ᐃᓕᓐᓂᐊᕐᓂᖃᖅᑎᐊᕐᓃᑦ ᐊᒻᒪ ᐃᖅᑲᓇᐃᔮᔅᓴᖃᕐᓃᑦ ᒪᒃᑯᑦᑐᓄᑦ. 
 
ᑕᒪᒃᑯᐊᖑᕗᑦ ᐊᑑᑎᖃᑦᑎᐊᕐᓂᖅᓴᐃᑦ ᐊᑯᓂᐅᓂᐊᖅᑐᒧᑦ ᐱᓕᕆᐊᖃᕐᓂᐊᑎᓪᓗᒋᑦ ᐊᒥᓲᓂᖏᑦ ᑕᑯᓐᓇᖅᑐᒋᑦ 
ᐅᓪᓗᒥᐅᔪᖅ. ᓂᕆᐅᓐᓂᖅᑖᖅᐸᒻᒪᑕ. ᐊᒥᓱᑦ ᐅᖃᐅᓯᖃᕈᒪᖅᑰᓐᖏᒻᒪᑕ ᑕᒪᑐᒥᖓ, ᑭᓯᐊᓂ ᐅᖃᖃᓕᑐᐊᕋᐃᒐᒪ 
ᒪᒃᑯᑦᑐᓂᒃ ᐅᖃᐅᔾᔨᕙᑉᐳᖓ ᐅᖃᐅᓯᖃᕆᐊᖓ ᓄᖅᑲᖓᑎᑦᑕᐃᓕᖃᑦᑕᖁᓪᓗᒋᑦ ᐅᖃᖃᑎᖃᕈᒪᑎᓪᓗᒋᑦ. 

ᑭᓇᑐᐃᓐᓇᕐᒧᑦ ᐸᕝᕕᑕᐅᒍᕕᑦ ᐅᖃᖃᑎᖃᕆᐊᖓ ᑲᑉᐱᐊᓱᖃᑦᑕᖅᑕᐃᓕᒋᔅᓯ, ᐃᓕᓐᓃᑎᑐᐃᓐᓇᕈᕕᒋᑦ 
ᐃᓄᑑᑎᓪᓗᒋᑦ ᑕᒪᓐᓇ ᐱᐅᓐᖏᓂᖅᐸᐅᒻᒪᑦ. ᐃᓘᓐᓇᐸᓗᖏᖅᑲᐃ ᑭᓇᑐᐃᓐᓇᕐᒥᑦ ᐅᖃᖃᑎᖃᖅᑐᒥᓃᑦ 
ᐊᓂᐊᑦᑎᓪᓗᑎᒃ ᐃᑉᐱᒋᔭᒥᓐᓂᒃ ᖃᓄᐃᓐᖏᓂᖅᓴᐅᓕᖅᐸᒻᒪᑕ ᑕᐃᒪᐃᓕᖓᐃᓐᓇᕐᓂᐊᖅᑐᒋᒍᓐᓃᖅᑐᑎᓪᓗ, 
ᐱᐅᓯᕙᓪᓕᐊᓂᐊᕐᒪᑕ ᖃᐅᔨᓕᖅᑐᑎᒃ. 
 
ᐃᓚᖏᑦ ᐱᓕᕆᐊᕆᓯᒪᔭᖏᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐱᐅᔪᒻᒪᕆᐅᓱᒋᕙᒃᑲ. ᑕᒪᓐᓇ 
ᐱᓕᕆᖃᑎᒌᒍᑕᐅᓂᖅᓴᐅᔪᓐᓇᖅᑐᒋᕙᕋ ᒐᕙᒪᑐᖃᒃᑯᑦ ᐃᓚᐅᖃᑕᐅᓗᑎᒃ. 
 
ᑕᒪᒃᑯᐊ ᐊᓯᖏᑦ ᐱᓕᕆᐊᖑᒋᐊᖃᕐᒥᔪᑦ, ᐃᓪᓗᓕᕆᓂᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ, ᐃᖅᑲᖅᑐᐃᕕᓕᕆᓂᕐᒧᑦ. 
ᑕᒪᒃᑯᐊᒐᓚᐃᑦ ᐱᓕᕆᖃᑕᐅᓗᑎᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐃᓱᒪᒋᔭᖏᒍᑦ, ᓲᕐᓗ 
ᒪᑦᑐᓯᖅᓯᔪᕐᔫᔮᑐᐃᓐᓇᕐᒪᑕ ᐃᑲᔫᑎᖃᓐᖏᑦᑐᒥᑦ. ᐅᖃᐅᓯᖃᓐᖏᓐᓇᔅᓯ ᐊᑲᐅᓐᖏᓕᐅᕈᑎᓪᓚᑦᑖᖑᔪᓂᑦ. 
 
ᐋᖅᑮᔪᒪᒍᔅᓯ, ᐋᖅᑮᑦᑎᐊᓚᐅᖅᑕ ᐊᒻᒪ ᒐᕙᒪᒃᑰᓪᓗᑕ ᐱᓕᕆᐊᒃᑯᑦ ᐅᕝᕙᓘᓐᓃᑦ ᐸᕐᓇᐅᑎᒃᑯᑦ ᐱᓕᕆᐊᖃᕐᓗᑕ 
ᐃᒻᒥᓃᖃᑦᑕᕐᓂᕐᒥᑦ. 
 
ᑖᓐᓇ ᐱᔾᔪᑎᑑᓐᖏᓚᖅ, ᑕᐃᓐᓇᓗ ᐱᔾᔪᑎᑑᓐᖏᓚᖅ, ᐊᒥᓱᑲᓪᓚᓐᓂᑦ ᐱᔾᔪᑎᖃᖅᑐᒋᕙᒃᑲ. ᐊᒻᒪ ᒥᓂᔅᑕ ᐃᖕ 
ᐅᖃᖅᑲᐅᒻᒪᑦ ᐊᑕᐅᓰᓐᓇᕐᒥᒃ ᐱᔾᔪᑎᐅᔪᒥᑦ ᑕᑯᔾᔮᓐᖏᓇᑦᑕ. ᐅᑉᐱᕈᓱᑉᐳᖓᓕ ᓂᕆᐅᓐᓂᖃᓐᖏᓐᓂᖅ 
ᐱᔾᔪᑎᐅᕙᑦᑐᒋᓪᓗᒍ. 
 
ᐃᓅᓯᕆᔭᕗᑦ ᐅᓪᓗᒥᐅᓕᖅᑐᖅ ᐊᔾᔨᒋᔪᓐᓃᕐᒪᒍ ᐃᓄᖁᑦᑕ ᐃᓅᓯᕆᓚᐅᖅᑕᖓᓂᑦ, ᐊᒻᒪᓗ ᐅᓪᓗᒥ 
ᐊᑕᖅᑕᐅᕙᓕᖅᑐᑦ ᖃᕋᓴᐅᔭᒃᑯᑦ ᐱᕈᖅᐸᓪᓕᐊᒻᒪᕆᓐᓂᖓᓂ ᐊᒻᒪᓗ ᐊᓯᔾᔨᐸᓪᓕᐊᒻᒪᕆᓐᓂᖓᓂ, ᑕᒪᓐᓇ 
ᐊᑦᑑᑎᖃᒻᒪᕆᒻᒪᑦ ᐃᓄᑦᑎᓐᓂ ᐊᒻᒪᓗ ᐱᖅᑯᓯᑦᑎᓐᓂ ᐊᒻᒪᓗ ᐃᓕᖅᑯᓯᕆᔭᑦᑎᓐᓂ. 
 
ᐃᓛᓐᓂᒃᑯᑦ ᑕᒪᓐᓇ ᐊᓯᔾᔩᓂᖅ ᓱᒃᑲᓕᓗᐊᖅᑎᓪᓗᒍ ᐊᑕᐅᓯᕐᒥᑦ ᐃᓅᓯᖃᕐᑐᓄᑦ ᐊᒻᒪᓗ ᐊᐃᑉᐸᖓᓄᑦ, ᐃᓄᐃᓪᓕ 
ᐃᓱᒪᕙᑉᐳᑦ ᑮᓇᐅᕗᖓ, ᑭᓲᕗᖓ. ᑕᒪᓐᓇ ᐃᓅᓯᖃᑦᑎᐊᖏᓐᓂᕐᒥᑦ ᐃᓱᒪᓕᖅᑎᑦᑎᓇᖅᑯ. ᐃᓄᐃᑦ 
ᐊᐱᖅᑯᓯᖃᕐᖓᑕ ᐊᒻᒪᓗ ᓇᒻᒥᓂᖅ ᓇᓗᒋᓕᖅᐸᑦᑐᑎᑦ. 
 
ᑕᒪᒃᑯᐊᖑᓱᒋᕙᒃᑲ ᖃᓄᐃᑦᑑᓂᖏᑦ, ᐊᑐᖅᑕᑎᓐᓂ ᐅᕙᓂ ᓄᓇᕗᒻᒥ, ᓄᑖᖑᒻᒪᑦ ᐅᕙᑦᑎᓐᓄ. ᐃᓚᖏᓐᓄᓪᓕ 
ᓄᑖᖑᓐᖏᓚᖅ ᐊᓯᖏᓐᓄᑦ ᐃᓄᓐᓄᑦ ᓇᒥᑐᐃᓐᓈᖅᑐᓄᑦ. ᑕᐃᒪᐃᑉᐸᒃᑭᕗᑦ ᓇᒥᑐᐃᓐᓇᖅ ᓯᓚᕐᔪᐊᕐᒥ, ᐊᓯᖏᓐᓂ 
ᓄᓇᖃᕐᑐᓂᑦ. 
 
ᑕᑯᓗᒋᑦ ᐃᓄᐃᑦ ᓄᓇᖃᕐᑐᑦ ᖃᓪᓗᓈᑦ ᓄᓇᖏᓐᓂ, ᐊᒻᒪᓗ ᐊᓯᖏᓐᓂ. ᖃᐅᔨᒋᐊᕈᓐᓇᖅᑯᓯ ᐊᓯᖏᓐᓂ 
ᓄᓇᓕᓐᓃᑦᑐᓂᑦ ᓄᓇᖃᖅᑳᕐᑐᒥᓂᕐᓂᑦ. ᑕᐃᒪᐃᔅᓯᒪᔪᐃᓐᓇᐅᕗᑦ. ᐊᔾᔨᓴᐃᓐᓇᕆᕙᐅᒃ. 
 
ᑕᕝᕙᓐᖓᑦ, ᖃᐅᔨᒋᐊᕈᓐᓇᑐᔅᓴᐅᕗᒍᑦ ᖃᓄᖅ ᐱᔭᐅᓚᐅᕐᒪᖔᑕ ᑕᐃᒪᐃᑦᑎᓪᓗᒋ ᐊᒻᒪᓗ ᖃᓄᖅ 
ᐊᑐᖅᑕᐅᓚᐅᕐᒪᖔᑕ ᐊᒻᒪᓗᖃᐃ ᑕᒪᓐᓇ ᑐᑭᓯᒋᐊᕈᑎᐅᔪᖅ ᐊᑐᕈᓐᓇᖅᑲᕗᑦ. 
 
ᐊᐱᖅᑯᓯᔅᓴᖃᓛᖅᑐᔅᓴᐅᕗᖓ ᖃᐅᑉᐸᑦ. ᐊᑯᓂᐅᓗᐊᕈᒪᓐᖏᓐᓇᒪ. ᑭᓯᐊᓂᓕ, ᐅᖃᐅᓯᕆᕋᑖᖅᑕᒃᑲ 
ᑕᕝᕗᖓᑑᓐᖏᒻᒪᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᒐᕙᒪᓕᒫᒧᑦ ᐊᑕᒻᒪᑦ, ᐋᖅᑮᒐᓱᓪᓗᓂ 
ᐊᑐᖅᑕᐅᔪᓐᓇᖅᑐᒥᑦ ᑕᒪᔅᓱᒪᓐᖓᑦ ᖃᓄᖅᑑᕈᑕᐅᓗᓂᑦ ᐊᖏᔫᒥᑦ ᑕᑯᓐᓇᖔᕐᓗᑕ ᐊᒻᒪᓗ ᒪᑐᔅᓯᕐᒥᑦ 
ᐋᖅᑭᔅᓯᑐᐃᓐᓇᖏᓪᓗᑕ. ᑕᕝᕙᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᑎᕐᓂᑦ ᐱᓯᒪᑦᑎᒍᓐᓃᖅᑐᖓ ᐊᒻᒪᓗ ᐊᒡᒐᓐᓂ 
ᖁᒻᒧᐊᔅᓯᒪᔪᖃᕈᓐᓃᖅᑐᖅ. ᖃᓄᐃᓕᐅᕈᒪᓕᖅᑲᑦ ᑲᑎᒪᔨᐅᔪᑦ? ᐊᕐᕚᓪᓗᒃ. 
 
ᐊᕐᕚᓪᓗᒃ: ᓄᖅᑲᕈᒪᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᐱᒋᐊᖅᑎᑕᐅᔪᖅ ᐊᐃᕙᔾᔪᑕᐅᔪᓐᓇᖏᑦᑐᖅ. 
ᐱᒋᐊᖅᑎᑦᑎᓯᒪᔪᖃᖅᑯ ᐊᐃᕙᔾᔪᑕᐅᔪᓐᓇᖏᑦᑐᒥᑦ. 
 
ᓈᒻᒪᓴᖅᑐᑦ? ᑲᔪᓯᔪᖅ. 
 
ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ, ᖁᔭᓐᓇᒦᒻᒪᕆᒃ. ᑐᓴᕈᒥᓇᒻᒪᕆᖅᑲᐅᕗᖅ ᐅᖃᐅᓯᕆᖅᑲᐅᔭᑎᑦ 
ᐅᖃᕆᐊᓕᕋᑖᖅᑎᓪᓗᑎᑦ ᐊᒻᒪᓗ ᖃᐅᑉᐸᑦ ᐅᖃᖃᑎᒌᓛᕆᕗᒍᑦ.  
 
ᐅᖃᐅᔾᔨᒍᒪᕗᖓᑦ ᖁᔭᓕᒍᒪᓪᓗᖓ ᐊᒻᒪᓗ ᐃᖅᑲᓇᐃᔭᑦᑎᓯᓐᓂ ᒫᓐᓇᐅᔪᖅ. ᖃᐅᑉᐸᑦ ᑕᑯᓛᕆᕗᒍᑦ. ᖁᔭᓐᓇᒦᒃ. 
 
ᖃᐃᖁᒍᓐᓇᓕᖅᑲᕗᑦ ᑐᖏᓕᖓ ᐅᖃᖅᑎᐅᑉ ᑲᑎᒪᕕᑦᑎᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ ᑲᑎᒪᔾᔪᑎᒃᓴᑎᓐᓄᑦ. ᓈᓴᐅᑖ 20, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ 
ᐅᓂᒃᑳᖓᑦ. ᐃᒃᑲᕐᕆᐊᓘ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᑦ ᐅᖃᐅᓯᖃᖅᑲᐅᕗᑦ ᒥᓂᔅᑕᐃᑦ ᐅᖃᐅᓯᖓᑦ 95-1(6)ᒥᒃ ᐊᒻᒪ 
ᐅᖃᕈᒪᓪᓗᑕ ᐅᖃᐅᓯᕆᖃᓯᐅᑎᖅᑲᐅᒐᑦᑎᒍ ᓴᖅᑭᖅᑎᑕᐅᓯᒪᔪᖅ ᑎᑎᖅᑲᒃ 30-1(6) ᐊᒻᒪ ᑲᔪᓯᒋᐊᒃᑲᓐᓂᕈᒪᓪᓗᑕ. 
ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐊᖏᖃᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖃᕐᒪᑦ. ᐊᐃᑉᐲᔪᖃᖅᐹ? ᓄᑕᕋᒃ. ᐱᒋᐊᖅᑎᑕᒧᑦ ᓈᒻᒪᓴᖅᑐᑦ. ᐊᖏᓐᖏᑦᑐᑦ. 
ᑲᔪᓯᕗᖅ ᐱᒋᐊᖅᑎᑕᖅ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᐱᖓᔪᐊᓐᓂᒃ ᐅᖃᓕᒫᕐᓂᖅ 
ᒪᓕᒐᒃᓴᓂᑦ. ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ ᒫᔾᔨ 6, 2003ᒧᑦ:ᓴᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 17-1(6) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ 

• ᒪᓕᒐᒃᓴᖅ 23 ᐊᒻᒪ 24 

• ᒥᓂᔅᑕᐃᑦ ᐅᖃᐅᓯᖓ 95-1(6) 

• ᓴᖅᑭᑕᐅᓯᒪᔪᖅ ᑎᑎᖅᑲᒃ 30-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓄᖅᑲᖓᑲᐃᓐᓇᓚᐅᓐᖏᓂᑦᑎᓐᓂ ᐅᖃᓚᐅᑲᒍᒪᔪᖓ ᒪᓕᒐᓕᐅᖅᑏᑦ 
ᐅᖃᖃᑎᒌᒍᑎᒋᖅᑲᐅᔭᖏᓐᓂᑦ ᐃᒻᒥᓃᖅᑕᐃᓕᑎᑦᑎᓂᕐᒥᒃ. ᑕᒪᓐᓇ ᓴᐱᓕᕈᑎᒋᔾᔮᓐᖏᑕᕗᑦ ᐅᖃᐅᓯᕆᔭᕗᑦ 
ᐅᓪᓗᒥ ᐊᒻᒪ ᑲᔪᓯᒋᐊᒃᑲᓐᓂᕐᓂᐊᖅᑐᑎᒍ. ᐊᒻᒪᓗ ᐅᖃᖅᑕᕗᑦ ᑐᓴᖅᑕᐅᓂᐊᕐᒪᑕ ᐃᓄᓐᓄᑦ ᑕᖅᑳᓂ ᐊᒻᒪ 
ᑐᓐᖓᕕᖃᑦᑎᐊᕐᓂᐊᖅᑐᑕ ᐊᒻᒪ ᐃᑲᔪᖃᑦᑕᐅᑎᓂᐊᖅᑐᒍᑦ ᐃᖅᑲᓇᐃᔭᖃᑎᒌᓪᓗᑕᓗ ᐋᖅᑮᓇᓱᓪᓗᑕ 
ᐃᒻᒥᓃᖃᑦᑕᕐᓂᕐᒥᒃ. 
 
ᒪᓕᒐᓕᐅᕐᕕᒃ ᓄᖅᑲᖓᓚᐅᑲᓐᓂᐊᖅᐳᖅ ᒫᔾᔨ 6, 2003ᖑᓇᓱᓐᓂᖓᓂ 1:30ᒧᐊᖅᐸᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:14ᒧᐊᖅᑎᓪᓗᒍ ᐅᓐᓄᓴᒥ 

